
گروپێكی دژەتاوانی بەریتانی 10 هەزار پاوند دەكەنە خەڵاتی هەر كەسێك كە زانیارییان لەبارەی سێ گومانلێكراوی 
كوشــتنی هەمەوەنــد عەلی پێبدات كە ناوەڕاســتی مانگی رابــردوو لە هارتڵپووڵ كوژرا. لێكۆڵینەوەكان لە دۆســییەكە 

زانیارییەكان دەبێ دەستگیركردنی گومانلێكراوانی لێبكەوێتەوە. بەردەوامــن، بــەڵام پۆلیس دەڵێت 
هەمەوەند، تەمەن 30 ساڵ، نیشانشكێنی پێشمەرگە بوو لە شەڕی داعش، لە 
15ی ئەیلوول بە كوژراوی لە ئاپارتمانێك لە هارتڵپووڵ دۆزرایەوە. كوژراوەكە لە 
ســاڵی 2005ەوە رووی لە بەریتانیا كردبوو و لەوێ لەگەڵ ئافرەتێكی بەریتانی 

ژیانی هاوژینی پێكهێنابوو، دوو كوڕیشی بە ناوەكانی ئادەم و جەلال هەیە.
بەپێــی ڤیدیــۆی كامیراكانی شــەقام ســێ پیــاو، كە دەگوتــرێ ئەڵبانین، 
گومان دەكرێ دەســتیان لە تاوانەكەدا هەبووبــێ. لە كاتێكدا لێكۆڵینەوەكان 
لە دۆســییەكە بەردەوامن، گروپی )كرایم ســتۆپەر( لە بەیاننامەیەكدا دەڵێ 
"ئێمــە خەڵاتێكــی 10 هــەزار پاوندی پێشــكەش بە هەر كەســێك دەكەین 
كــە بە زانیارییــەوە پەیوەندیمان پێوە بــكات"، بە مەرجێــك زانیارییەكان 
 )BBC( دەســتگیركردنی تۆمەتبارەكانی لێبكەوێتەوە. بەپێــی راپۆرتێكی
ئەو سێ پیاوەی تۆمەتبارن بە كوشتنی هەمەوەند، ناویان دۆریان پیریژیا، 

نۆزە سەفەری و ئانخێلۆ زەفەرییە.

هیڤیدار ئەحمەد:

عێراق چاك دەبێتەوە؟

لە بەریتانیا خەڵاتی دۆزینەوەی 
بكوژانی كوردێك 10 هەزار پاوندە

چاودێریی دارایی
داوای لێكۆڵینەوە لە سەرپێچییەكانی 

زانكۆیەکی سلێمانی دەكات

پارێزگاری نەینەوا بۆ )رووداو(: 

هەردوو قایمقامەكەی شنگال لادەدرێن

بازرگانیی سێكس لە
رۆژهەڵاتی كوردستان 

پەرەدەستێنێ

12 ژنان

13 کۆمەڵایەتی

4719

3

2

2

خۆپیشاندان كاریگەری
لەسەر گفتوگۆی هەولێر و بەغدا نابێ

دەڵێــت  عێــراق  دارایــی  وەزیــری 
خۆپیشــاندانەكانی عێراق كاریگەرییان لەسەر 
گفتوگۆكانــی نێــوان هەولێر و بەغــدا نابێت، 
بــەڵام رەنگــە گفتوگۆكان دوابخــەن، ئەویش 
بەهۆی ســەرقاڵبوونی بەرپرســانی عێراق بە 

جێبەجێكردنی داواكاریی خۆپیشاندەران.
رابــردووەوە  هەفتــەی  ناوەڕاســتی  لــە 
خۆپیشــاندان و ناڕەزایــی جەماوەری زۆربەی 
پارێزگا شیعەنشینەكانی عێراقی گرتووەتەوە. 
داواكاری سەرەكیی خۆپیشاندەران چاكسازی 
و دامەزراندن و نەهێشــتنی گەندەڵییە. بەڵام 
هێزە عێراقییەكان رووبەڕووی خۆپیشاندەران 
بوونەتەوە و بەپێی دوایین ئاماری كۆمیسیۆنی 
مافەكانــی مــرۆڤ لــە عێراق، زیاتــر لە 100 
خۆپیشاندەر كوژراون و نزیكەی شەش هەزار 

كەسیش بریندار بوون.
د.فوئاد حوســێن، وەزیــری دارایی عێراق 
رەتیكــردەوە خۆپیشــاندانەكان كاریگەرییان 
لەســەر گفتوگــۆی نێــوان هەولێــر و بەغــدا 
هەبێ. د.فوئاد حوســێن بە )رووداو(ی گوت: 
"خۆپیشــاندان كاریگەری لەسەر گفتوگۆكانی 
نێــوان هەولێــر و بەغــدا نابێ، بــەڵام رەنگە 
ئــەو ماوەیە تۆزێك رابوەســتێ، لەبەر ئەوەی 

بەرپرسانی عێراق سەرقاڵن بە جێبەجێكردنی 
بــەڵام  عێــراق،  خۆپیشــاندەرانی  داواكاری 
گفتوگــۆكان پرۆســەیەكە و هەوڵدەدەین ئەو 
خۆپیشاندانانە هیچ كاریگەری لەسەری نەبێ".
وەزیری دارایی ئاماژەی بەوەدا كە حكومەت 
بڕیــاری داوە داواكارییەكانی خۆپیشــاندەران 
بــە  بــكات "دەســتمان كــردووە  جێبەجــێ 
خۆپیشــاندەران،  داواكاری  جێبەجێكردنــی 
زۆربەیان پەیوەندییان بە مەسەلەی داراییەوە 
هەیــە، بۆیــە هەوڵــی زیاتــر دەدەیــن بــۆ 

جێبەجێكردنی داواكاری خۆپیشاندەران".
هەرچەندە بڕیار بوو بەمنزیكانە گفتوگۆكانی 
نێــوان هەرێمی كوردســتان ء عێراق لەســەر 
نــەوت ء بودجە بــۆ ئامادەكارییەكانی پڕۆژە 
یاســای بودجەی 2020 دەســتپێبكات، بەڵام 

ئەو خۆپیشاندانە گفتوگۆكانیان دواخست.
د.ئەحمــەد ســەفار، بڕیــاردەری لێژنــەی 
دارایــی لــە پەرلەمانی عێراق بــە )رووداو(ی 
گوت: "خۆپیشــاندنەكانی عێــراق كاریگەریی 
نەرێنییــان دەبێت لەســەر گفتوگۆكانی نەوت 

ء بودجە".
شــەوی  عێــراق  وەزیرانــی  ئەنجوومەنــی 
2019/10/5 لــە كۆبوونەوەیەكی نائاســاییدا 
داواكارییەكانــی  جێبەجێكردنــی  بــۆ  و 
خۆپیشــاندەران، بڕیاری دا بەپەلە 17 هەزار 

زەوی نیشتەجێبوون لە بەسرە دابەش بكات و 
100 هەزار یەكەی نیشتەجێبوون دروستبكات، 
بــۆ ماوەی ســێ مانگیــش مووچەیەكی 175 

هەزار دیناری بداتە 150 هەزار بێكار.

د.ئەحمــەد ســەفار، گومانی نییــە لەوەی 
دەرەكــی"  "دەســتی  خۆپیشــاندانانە  ئــەو 
داواكاری  پێیوایــە  بــەڵام  پشــتەوەیە،  لــە 
خۆپیشــاندەران رەوایــە و دەڵێــت: "بەپێــی 

هەندێ ئامار كە دەست لیژنەكەمان كەوتووە، 
40%ی خەڵكی عێراق بێكارن ء 35% یشــیان 
داهاتی رۆژانەیان كەمترە لە 5 دۆلار، بەوانەش 

دەگوترێ خوار هێڵی هەژاری". 
ساڵی رابردوو بایی 

3.5 ملیار دۆلار 
مۆبایل هێنراوەتە 

عێراق 

دكتۆر شێركۆ عەبدوڵڵا:

لەسەر تەنزەكانم 
مۆڕەی زۆریان 

لێكردووم

وەزیری دارایی عێراق بۆ )رووداو(:

ژمارە )573(   دووشەممە 2019/10/7 - 15ی رەزبەر  2719   )750( دینار

مامۆستایەكی 
ئافرەت قوتابخانەیەك 

دروست دەكات

وەزارەتی پــەروەردە گرێبەســتێكی گەورەی 
چاپكردنــی كتێب كە لەلایەن وەزیری پێشــووی 
پــەروەردە لەگەڵ كۆمپانیایەكــی توركی كراوە، 

رادەگرێ.
ئیســماعیل جەمیــل، راوێــژكاری یاســایی و 
بەڕێوەبــەری كەلوپــەل لە وەزارەتــی پەروەردە 
كــە سەرپەرشــتی گرێبەســتەكانی چاپەمەنیــی 
وەزارەتەكــە دەكات، بــە )رووداو(ی راگەیانــد: 
"ســاڵی 2017 نوێنەری چاپخانەكانی ناوخۆمان 
بانگهێشــت كــرد و وردەكاریــی بەچاپگەیاندنی 
35 ملیــۆن كتێبی ســاڵانەی قوتابیانمان پێدان، 
بەڵام كەســیان توانایان نەبوو مەكینە و ئامێری 
پێشــكەوتوو لــە دەرەوەی وڵات بهێنــن، چونكە 
ئــەو كواڵیتی و داوایەی ئێمە نزیكەی 25 ملیۆن 
دۆلاری پێویســت بــوو، بۆیــە لــە كۆتاییەكانی 
تەمەنی كابینەی هەشــتەم گرێبەســتەكە لەگەڵ 

كۆمپانیای )جیم ئۆفسێت(ی توركی واژۆ كرا".
ئیســماعیل جەمیــل وردەكاری گرێبەســتەكە 
"گرێبەســتەكەمان  دەڵێــت:  و  دەكات  ئاشــكرا 
لەگــەڵ كۆمپانیای جیم ئۆفســێت بەو شــێوەیە 
بــوو كــە حكومــەت تەنیــا زەوییەكی بــۆ دابین 
بــكات، ئەویــش باڵەخانەیەكی مۆدێرن لەســەر 
ئەركی خۆی دروســت بكات و مەكینەی ئەڵمانی 
بــۆ چاپخانەكــە بێنێتــە كوردســتان، بەپێــی 

گرێبەســتەكە دەبێــت كۆمپانیاكــە تاوەكــو 15 
ســاڵی دیكە ســاڵانە 35 ملیۆن كتێبی قوتابیان 
چــاپ بكات، هەروەها دەبــێ 50%ی كارمەندانی 
چاپخانەكــە فەرمانبەرانی چاپخانــەی وەزارەتی 
پەروەردە بن، مووچەشــیان لەســەر كۆمپانیاكە 
باڵەخانەكــە و  دەبێــت، دوای 15 ســاڵەكەش 
ئامێــرەكان دەبن بە موڵكــی حكومەتی هەرێمی 

كوردستان".
ئیسماعیل جەمیل دەڵێت گرێبەستی كۆمپانیا 
توركییەكە هیچ كێشــەیەكی نەبووە، وەزیر لەژێر 
گوشــاردا رایگرتــووە: "هەرچەنــدە وەزارەت لە 
واژۆكردنی گرێبەستەكە هیچ رێكارێكی نادروستی 
نەگرتووەتەبــەر، بــەڵام بەهــۆی ئــەو گوشــارە 
زۆرەی لەســەریەتی كە دەگوترێت چاپخانەكانی 
هەولێر و سلێمانی فرۆشراون و گرێبەست لەگەڵ 
كۆمپانیــای بیانی كــراوە، ئالان حەمەســەعید، 
وەزیری نوێــی پەروەردە گرێبەســتەكەی لەگەڵ 

كۆمپانیا توركییەكە راگرتووە".
كێشــەی چاپكردنــی كتێب و گرێبەســتەكان 
ســاڵانە دووبارە دەبێتەوە، بۆیە سەرپەرشتیاری 
گرێبەستەكانی چاپەمەنی لە وەزارەتی پەروەردە 
دەڵێــت: "بــۆ بنەبڕكردنی ئەو كێشــەیە دەبێت 
وەزارەتی پەروەردە ببێتە خاوەنی چاپخانەیەكی 
مۆدێرنــی خۆی، هەروەها حكومەت كارمەندی بۆ 
دابمەزرێنــێ و ببیــن بە خاوەنــی چاپخانەیەكی 

خۆماڵی".

لــە مــاوەی دوو هەفتــەدا دادگای تاوانــی 
دووی هەولێــر لە دوو دۆســیە، دوو جار مەلا 
ئیســماعیل سووسەیی سزا دا. جارێك لەسەر 
بەیعەتدان بە داعش و جارێكیش لەسەر هاندان 
و پلانداڕشــتن بــۆ هێرشــكردنە ســەر بینای 
پارێــزگای هەولێر. بەڵام پارێزەری دۆســیەكە 
دەڵێت: "مەلا ئیســماعیل لەژێر ئەشــكەنجەدا 

ئیعترافی كردووە".
تاوانــی  دادگای  لــە   2019/9/30 رۆژی 
دووی هەولێــر دانیشــتنێكی دیكــەی دادگایی 
مەلا ئیســماعیل سووسەیی لەســەر دۆسیەی 
هێرشــكردنە ســەر بینای پارێزگای هەولێر لە 

رۆژی 2018/7/23 بەڕێوەچوو.
هەرێم رەفعەت عەبدوڵڵا، پارێزەری دۆسیەی 
ئیسماعیل سووسەیی لەبارەی دانیشتنەكە بە 
)رووداو(ی راگەیاند: "بەبێ بوونی هیچ بەڵگە 
و شــایەتحاڵێك، دادوەر بەپێــی مــاددە 197 
لە یاســای ســزادانی عێراقی مەلا ئیســماعیل 
سووســەیی بە شەش ساڵ بەندكردن سزا دا، 
لەكاتێكدا 21 رۆژ پێش هێرشــەكە مامۆســتا 

ئیسماعیل دەستگیركرابوو".
پێشــتر ئاسایش دانپێدانانی دوو كەسی بە 
ناوەكانی محەممەد جەبار و محەممەد شێرزاد 
بڵاوكردەوە كە مەلا ئیســماعیل سووســەییان 
بە پلانداڕێژەری هێرشــەكەی ســەر پارێزگای 

هەولێــر تۆمەتبار كرد. بــەڵام هەرێم رەفعەت 
دەڵێــت: "هــەردوو گەنجەكە لەپێــش دادوەر 
نكۆڵییــان لــە قســەكانیان كــرد و گوتیــان 
لەژێر گوشــار و هەڕەشــە ئەو قســانەیان پێ 
كــراوە مامۆســتا ئیســماعیل خۆیشــی دەڵێ 
دانپێدانانەكە لەژێر هەڕەشە و گوشاردا بووە".
بەڵام تارق نووری، بەڕێوەبەری ئاسایشــی 

پارێزەرەكــەی  قســەكانی  هەولێــر، 
مەلا ئیســماعیلی رەتكــردەوە و بە 
)رووداو(ی راگەیانــد: "قســەكانی 
دوو  ئــەو  و  ئیســماعیل  مــەلا 
كــە  نیــن  راســت  مێردمنداڵــەش 

دەڵێــن لەنێــو زینــدان ئەشــكەنجە 
دراوین، ئەوان بەپێی یاسا مامەڵەیان 
لەگــەڵ كــراوە و بەڵگــەی تەواویــان 

لەســەر بــووە، بۆیــە دادگا لــە 
دوو دۆســیەی بەیعەتــدان بــە 
داعــش و هێرشــەكەی ســەر 
باڵەخانــەی پارێزگای هەولێر 
ســزای بەندكردنی بەسەردا 

سەپاندووە".
 2019/9/15 رۆژی 
مــەلا ئیســماعیل برایــە 
بــەردەم دادوەر و ســێ 
رووبــەڕوو  تۆمەتــی 
یەكێكیان  كــە  كرایەوە 

بــوو  تایبــەت 

بــە هەڵگرتــن و دروســتكردن و بەكارهێنانی 
تەقەمەنــی، لەوەیانــدا بــێ تــاوان دەرچوو. 
دووەمیــان بەیعەتدان بوو بە داعش، لەوەیاندا 
تۆمەتەكەی بەسەردا ساغ بووەوە و بە شەش 

ساڵ بەندكردن سزا درا.
تۆمەتــی ســێیەمیش كــە پەیوەنــدی بــە 
پەلامارەكەی ســەر بینای پارێزگای 
هەولێرەوە هەبوو، دانیشــتنەكە 
بۆ رۆژی 2019/9/30 دواخرا. 
دواتر لەسەر ئەو دۆسیەش بە 

6 ساڵ بەندكردن سزا درا.

وەزارەتی پەروەردە 
گرێبەستێكی گەورەی 

وەزیری پێشوو رادەگرێت
ئیسماعیل سووسەیی بۆ جاری 

دووەم حوكم درا

 بە پلاندانەری هێرشەكەی سەر باڵەخانەی پارێزگای هەولێر تاوانبار كرا

لە رانیە ژنێكی تەمەن 50 ساڵ منداڵی دەبێتراپۆرتە هەواڵ
رووداو - رانیە

دوای 11 ساڵ چاوەڕوانی، لە رانیە ژنێكی تەمەن 50 ساڵ منداڵی دەبێت، بەڕێوەبەرایەتی تەندروستیی رانیەش دەڵێت تەندروستی هەردوولایان زۆر باشە. تەها محەممەد، 
گوتەبێژی تەندروســتیی راپەڕین بە )رووداو(ی راگەیاند، بەرەبەیانی ئەمڕۆ 2019/10/5 ســتافی نەشــتەرگەری نەخۆشــخانەكانی فێركاری )رانیە و ولادە( نەشــتەرگەرییەكی 

سەركەوتوویان بۆ ئافرەتێكی دووگیانی تەمەن 50 ساڵ كرد.ب ەگوتەی تەها محەممەد، ئافرەتەكە چەند نەخۆشییەكی هەبووە، لەوانە نەخۆشی دڵ و گوشاری خوێن، بەڵام لەپێناو 
رزگاركردنی گیانی منداڵەكە و دایكەكە، تیمی نەشتەرگەریەكە بڕیاریاندا بە نەشتەرگەری بۆ ئەو ئافرەتە و نەشتەرگەرییەكەش سەركەوتوو بوو.

سیروان عەباس
رووداو – هەولێر

پەرلەمانتارێكــی كوردســتان راپۆرتێكی پڕ لە 
وردەكاری لەبارەی دەروازە سنوورییەكانی سلێمانی 
دەداتــە وەزارەتــی دارایی و دەڵێــت دەركەوتووە 
چەندین كاری نایاســایی لەو دەروازە سنوورییانە 
دەكرێــن و بەشێكیشــیان لەلایــەن بەرپــرس و 

كاربەدەستانەوە پاڵپشتی دەكرێن.
شــێركۆ جــەودەت، ئەندامــی لیژنــەی وزە و 
سامانە سروشــتییەكان و پیشەسازی و بازرگانی 
لە پەرلەمانی كوردســتان بە )رووداو(ی راگەیاند: 
"قاچاخچێتی مێژوویەكی درێژی هەیە، بەڵام ئەوەی 
جێی مەترسییە، ئەوەیە كە ئەم قاچاخچێتییە پەل 
بهــاوێ بــۆ بازرگانی بــە كاڵای ماوە بەســەرچوو 
و مــاددەی تووشــكەر بــە شــێرپەنجە و ماددەی 

هۆشبەر، ئەمەش خەریكە دەبێتە دیاردە".
ئەو پەرلەمانتارە ئاشكرای كرد: "ئێستا بە دوو 
رێگە كاڵای بەســەرچوو و مەترســیدار دەهێنرێتە 
كوردستان، جۆری یەكەم بە رێگە نافەرمییەكاندا 
دەهێنرێت كە ئەم رێگەیە لە هەموو جیهاندا هەبووە 
و هەیە، جۆرەكەی دیكە بە دەروازە سنوورییەكاندا 
دەهێنــرێ، ئەمەیان مەترســیدارە و دەبێ رێگری 

لێبكرێ".
جگە لە هێنانی كاڵای ماوەبەسەرچوو و خراپ، 
بازرگانییەكــی دیكە لــە دەروازە ســنوورییەكاندا 
دەكرێــت كە ئــەو پەرلەمانتارە بە "مەترســی بۆ 
ســەر مێژوو و كولتوور" وەسفی دەكات و دەڵێت: 
"پارچەی شوێنەوار دەبردرێنە دەرەوەی كوردستان، 
پارچە هەیە نرخــی لە ملیۆنێك دۆلار تێدەپەڕێ، 
بۆیە دەمانەوێت لێكۆڵینــەوەی ورد بكرێت و هەر 

بەرپرسێك تێوەگلابێ دەبێ بدرێتە دادگا". 
بــە گوتــەی ئــەو پەرلەمانتــارە، ســەرەڕای 
بازرگانییە نایاســاییەكەش، كارمەند هەیە لەلایەن 
بەرپرســانەوە پەیوەندییــان پێوەدەكرێت و داوای 
دەستشلكردنیان لێدەكرێت لە هاتن و چوونی كاڵا، 
هەشە ناچار بە وازهێنان كراوە یان گواستراوەتەوە: 
"لەو بارەوە راپۆرتمان داوەتە وەزارەتی دارایی كە 

بەرپرسی حیزبی و حكومی و بازرگانی تێدایە".
هاوكات سەرۆكی لیژنەی پیشەسازی و بازرگانی 
لــە ئەنجوومەنــی پارێــزگای ســلێمانی دەڵێــت، 
ســەرەڕای هێنانی كاڵا بەبێ پشــكنین و گومرگ، 
لە هەموو دەروازەكان و بەشێوەی كۆڵبەری كاڵای 
قاچــاخ دەهێنرێتــە نــاو هەرێمی كوردســتانەوە، 
و  باشــماخ  ســنوورییەكانی  دەروازە  بەتایبــەت 

پەروێزخان.
بە فەرمانی نێچیرڤان بارزانی، سەرۆكوەزیرانی 
پێشــووی هەرێمی كوردستان نابێ بە زۆر و بەبێ 
فۆرمی وەزارەتی دارایی پارە لە هیچ گەشــتیارێك 
وەربگیرێت، بەڵام كەریم عەلی، ســەرۆكی لیژنەی 
پیشەســازی و بازرگانی لە ئەنجوومەنی پارێزگای 

ســلێمانی بــە )رووداو(ی گــوت: "لــە دەروازە 
ســنوورییەكانی پارێزگای ســلێمانی رۆژانە دەیان 
كاری قاچاخ و نایاسایی دەكرێن، تەنیا لە باشماخ 
و پەروێزخــان 12 كۆمپانیــا بە فەرمی و نافەرمی 
كاردەكــەن، بەرپرســانی باشــماخ و پەروێزخــان 
گەشتیاریان ناچار كردووە پارە بە دوو كۆمپانیای 
دیاریكراو بدەن كە لە شەش مانگی رابردوودا بڕی 
8000 دینار لە هەر گەشــتیارێك سەندراوە، كۆی 
ئەوەش دەكاتە 2 ملیار و 400 ملیۆن دینار بۆ 300 

هەزار گەشتیار كە هاتوونەتە هەرێمی كوردستان".
ئەو ئەندامەی ئەنجوومەنی پارێزگای سلێمانی 
بــاس لــە داخیلكردنــی كاڵای خــراپ دەكات و 
دەڵێت: "رۆژی 2019/7/2 ئاگاداركرامەوە كە 16 
بارهەڵگر چبســی بێ كواڵیتی بــە فەرمانی دادگا 
رێگری لێكراوە لە پەروێزخانەوە بێتە ناو هەرێمی 
كوردســتان، دوای مانــەوەی 40 رۆژ لــە دەروازە 
سنوورییەكە رێگەی پێدرا داخیل بكرێ، لەكاتێكدا 
پلــەی گەرمــا نزیكەی 50 پلە بــوو، من داوامكرد 
پشكنینی بۆ بكرێ، بەڵام داخیل كرا لەكاتێكدا من 

دڵنیابووم كە تێكچوون و بۆ خواردن نابن".

ئەو كۆمپانیایانەی ئەركی راییكردنی مامەڵەی 
گەشــتیار و بازرگانانیان گرتووەتە ئەستۆ، دەبێ 
بــە كەمكردنــەوەی ئاشــكرا كارەكــە وەربگرن و 
دواتریــش بــاج بە حكومەت بدەن، بــەڵام كەریم 
عەلی دەڵێت: "كۆمپانیاكانی پشكنین، بەبێ هیچ 
تەندەر و كەمكردنەوەیەكی ئاشكرا ئەو ئەركەیان 
پێدراوە و 80%ی داهاتەكە بۆ خۆیانە، لەكاتێكدا 
فەرمانبــەر و ئامێــری حكومەت بــۆ كارەكانیان 
بەكاردێنــن و پشكنینەكانیشــیان خــراپ و بــێ 

كواڵیتین". 
ســەرۆكی لیژنەی پیشەســازی و بازرگانی لە 
ئەنجوومەنــی پارێزگای ســلێمانی ئاماژە بەوەش 
دەكات: "شــەوانە هێزی چەكدار دەچنە دەروازە 
ســنوورییەكان و ئۆتۆمبێلــی بارهەڵگــر بەبــێ 
پشــكنین داخــڵ دەكــەن". بــەڵام بەڕێوەبــەری 
دەروازەی ســنووری باشماخ ئەوە رەتدەكاتەوە و 
دەڵــێ: "هــەر بەڵگەیەك لەو بارەیــەوە هەبێ با 

بیخەنەڕوو".
سەرپەرشــتیاری  كەمــال،  مەریــوان  لیــوا 
دەروازەی سنووریی باشماخ بە )رووداو(ی گوت: 
دەروازەی سنووریی باشماخ و هەموو دەروازەكانی 
دیكــەش كاری نایاســاییان تێــدا دەكرێت، بەڵام 
بەوجــۆرە نییــە كە ئــەوان باســیدەكەن، ئەگەر 
هــەر بەڵگەیەكیشــیان بــۆ قســەكانیان هەیــە 
دەتوانــن بیخەنەڕوو، منیــش ئامادەی هەڵگرتنی 
بەرپرســیارێتیم. ئەوەی تاوەكو ئێستا دەگوترێ 
لەوبارەیەوە تەنیا دەنگۆیە و هیچی دیكە نییە".

وەزارەتی دارایی حكومەتی هەرێمی كوردستان 
چاوەڕوانی راپۆرتی شــێركۆ جەودەت دەكات بۆ 

ئەوەی بەدواداچوون بكات.
 ئەحمەد عەبدولڕەحمان، گوتەبێژی وەزارەتی 
دارایی هەرێمی كوردســتان بە )رووداو(ی گوت: 
"راپۆرتەكەی شێركۆ جەودەت بەدەستمان بگات 
لێكۆڵینــەوەی ورد دەكەیــن و گرنگــی تــەواوی 

پێدەدەین".

شكار ئەحمەد
رووداو - هەولێر

لــە مــاوەی دوو هەفتــەدا دادگای تاوانی دووی 
هەولێر لە دوو دۆســیە، دوو جار مەلا ئیســماعیل 
سووســەیی سزا دا. جارێك لەســەر بەیعەتدان بە 
داعش و جارێكیش لەســەر هاندان و پلانداڕشــتن 
بۆ هێرشكردنە سەر بینای پارێزگای هەولێر. بەڵام 
پارێزەری دۆسیەكە دەڵێت: "مەلا ئیسماعیل لەژێر 

ئەشكەنجەدا ئیعترافی كردووە".
رۆژی 2019/9/30 لــە دادگای تاوانــی دووی 
هەولێر دانیشتنێكی دیكەی دادگایی مەلا ئیسماعیل 
سووســەیی لەســەر دۆســیەی هێرشــكردنە سەر 
بینــای پارێزگای هەولێــر لــە رۆژی 2018/7/23 
بەڕێوەچــوو. هەرێم رەفعــەت عەبدوڵڵا، پارێزەری 
دۆسیەی ئیسماعیل سووسەیی لەبارەی دانیشتنەكە 
بــە )رووداو(ی راگەیاند: "بەبێ بوونی هیچ بەڵگە 
و شــایەتحاڵێك، دادوەر بەپێــی مــاددە 197 لــە 
یاسای سزادانی عێراقی مەلا ئیسماعیل سووسەیی 
بــە شــەش ســاڵ بەندكــردن ســزا دا، لەكاتێكدا 
21 رۆژ پێــش هێرشــەكە مامۆســتا ئیســماعیل 

دەستگیركرابوو".
پێشــتر ئاســایش دانپێدانانــی دوو كەســی بە 
ناوەكانــی محەممەد جەبــار و محەممەد شــێرزاد 
بڵاوكــردەوە كە مەلا ئیســماعیل سووســەییان بە 
پلانداڕێژەری هێرشــەكەی ســەر پارێزگای هەولێر 
تۆمەتبــار كــرد. بــەڵام هەرێــم رەفعــەت دەڵێت: 
"هــەردوو گەنجەكــە لەپێــش دادوەر نكۆڵییان لە 
قسەكانیان كرد و گوتیان لەژێر گوشار و هەڕەشە 
ئەو قســانەیان پــێ كــراوە، ئەگەرنا ئــەوان مەلا 
ئیسماعیل ناناســن. مامۆستا ئیسماعیل خۆیشی 
دەڵێ دانپێدانانەكە لەژێر هەڕەشە و گوشاردا بووە".
بەگوتــەی ئەو پارێزەرە، دادگا رێگەی پێنەداوە 

لەنێو زیندان سەردانی مەلا ئیسماعیل بكات، بەڵام 
كەسوكارەكەی هەموو رۆژانی شەمەیەك سەردانیان 
كــردووە و بینیویانــە. هەرێــم دەڵــێ: "شــەوی 
2019/12/27 ئاسایشی هەولێر دەستگیریان كردم، 
لەبەرئــەوەی كــوڕی ئەكبەری حاجی رۆســتەم لە 
سلێمانی لەلایەن یەكێتی نیشتمانیی كوردستانەوە 
دەستگیركرابوو، ماوەی 11 رۆژ لە زیندان مامەوە و 

دواتر دیل بە دیلمان پێكرا و ئازاد كرام".
هەرێــم رەفعــەت عەبدوڵــا لە مــاوەی ئەو 11 
رۆژەی زیندانــدا لەگــەڵ مــەلا ئیســماعیل بووە و 
دەڵێــت: "كــە دەســتگیركرام لــە تەنیشــت مەلا 
ئیسماعیل دانرام، باسی بارودۆخی خۆی بۆ كردم، 
بۆیــە بڕیارمدا ببم بە پارێزەری دۆســیەكەی. ئەو 
دەیگوت لەژێر هەڕەشە و ئەشكەنجەدانی دەروونی 
و جەســتەیی وتــەی لێوەرگیراوە. ئەم قســەیەی 
لەبەردەم دادوەرەكانی دادگای تاوانی دووش گوت، 
بەڵام دادگا بڕیاری 6 ساڵ بەندكردنی بۆ دەركرد". 

ئەو دەڵێت: "بڕیارەكەی دادگا یاسایی نەبوو، بۆیە 
بە دوو لائیحەی جیاواز هەردوو بڕیارەكەی دادگای 
هەولێــر تەمیــز دەكەینەوە و پێشكەشــی دادگای 

تەمیزی هەرێمی دەكەین".
بــەڵام تــارق نــووری، بەڕێوەبەری ئاسایشــی 

هەولێر، قســەكانی پارێزەرەكەی مەلا ئیسماعیلی 
رەتكــردەوە و بە )رووداو(ی راگەیاند: "قســەكانی 
مەلا ئیسماعیل و ئەو دوو مێردمنداڵەش راست نین 
كە دەڵێن لەنێو زیندان ئەشــكەنجە دراوین، ئەوان 
بەپێــی یاســا مامەڵەیان لەگەڵ كــراوە و بەڵگەی 

تەواویان لەسەر بووە، بۆیە دادگا لە دوو دۆسیەی 
بەیعەتدان بە داعش و هێرشەكەی سەر باڵەخانەی 
پارێــزگای هەولێــر ســزای بەندكردنــی بەســەردا 

سەپاندووە".
بەڕێوەبەری ئاسایشــی هەولێر گوتیشی: "هەر 
تۆمەتبارێك كە تاوانەكەی بەسەردا ساخدەبێتەوە، 
لە دادگا دەڵێ ئەشكەنجەدراوم، من خۆم ئامادە نیم 
لە شوێنێك بەرپرس بم كە خەڵكی تێدا ئەشكەنجە 
بــدرێ. هەروەها لەڕووی مافی مرۆڤیشــەوە رۆژانە 
رێكخــراوە ناوخۆیــی و بیانییەكانــی مافی مرۆڤ 
سەردانی بەندییەكان دەكەن و راستەوخۆ قسەیان 
لەگەڵ دەكەن، ئەگەر كەســێك ئەشكەنجە درابێت 
ئەوان قبوڵی ناكەن، بۆیە هەموو ئەو قسانە دروورن 

لەڕاستی".
برایــە  ئیســماعیل  مــەلا   2019/9/15 رۆژی 
بەردەم دادوەر و سێ تۆمەتی رووبەڕوو كرایەوە كە 
یەكێكیان تایبەت بوو بە هەڵگرتن و دروســتكردن 

و بەكارهێنانــی تەقەمەنــی، لەوەیانــدا بــێ تاوان 
دەرچــوو. دووەمیــان بەیعەتــدان بوو بــە داعش، 
لەوەیاندا تۆمەتەكەی بەســەردا ســاغ بووەوە و بە 

شەش ساڵ بەندكردن سزا درا.
تۆمەتی سێیەمیش كە پەیوەندی بە پەلامارەكەی 
سەر بینای پارێزگای هەولێرەوە هەبوو، لەبەرئەوەی 
داواكاری گشتی لائیحەی ئامادە نەبوو، دانیشتنەكە 
بــۆ رۆژی 2019/9/30 دواخرا. دواتر لەســەر ئەو 

دۆسیەش بە 6 ساڵ بەندكردن سزا درا.
بەپێی راگەیەندراوێكی ئەنجوومەنی ئاسایشــی 
هەرێمــی كوردســتان كــە لــە رۆژی 2018/8/2 
بڵاویانكــردەوە، هانــدەر و هۆكاری پێشــوەختەی 
پەلامارە تیرۆریســتیەكەی ســەر بینای پارێزگای 
هەولێر لە 2018/7/23 مەلا ئیسماعیل سووسەیی 
بــووە و چــەك و پارە و پێداویســتی بــۆ گرووپی 
ئەنجامدەری كردە تیرۆریستیەكەی سەر باڵەخانەی 
پارێــزگای هەولێر دابین كردووە كە لە پێنج كەس 
بەناوەكانــی عەبدولڕەحمــان رەحیم قــادر، بیلال 
سلێمان عەبدولڕەحمان، رەهێل محەممەد رۆستەم 
ناســراو بــە عەلــی، محەممەد جەبــار و محەممەد 
شــێرزاد پێكهاتبوون، سێ كەس لە هێرشبەرەكان 

كوژران و دوانیشیان دەستگیركران".
هــەر بەپێــی راگەیەندراوەكــەی ئەنجوومەنــی 
ئاسایشــی هەرێمی كوردســتان، مەلا ئیســماعیل 
سووســەیی لــە 2018/7/3 بــە بڕیــاری دادوەر و 
لەلایــەن بەڕێوەبەرایەتــی ئاسایشــی هەولێرەوە، 
بەهــۆی پەیوەنــدی لەگەڵ داعش دەســتگیركراوە 
و دەســت بەســەر چەك و جبەخانەكەیدا گیراوە. 
راگەیێنراوەكە دەڵێت مەلا ئیسماعیل سووسەیی لە 
ســاڵی 2014ـەوە پەیوەندی بە داعشەوە كردووە 
و دوو جــار بەیعەتــی داوە، تۆمــاری دەنگــی بــۆ 
سەركردەكانی داعش ناردووە و زانیاریی هەواڵگری 

لەسەر هێزەكانی پێشمەرگە داوەتە داعش.

مەلا ئیسماعیل 
لەژێر هەڕەشە و 
ئەشكەنجەدا دانی 
بە تاوانەكەیدا ناوە

پارێزەرەكەی

كەس ئەشكەنجە 
نەدراوە و ئەو 
قسانە دوورن 
لەڕاستی

بەڕێوەبەری ئاسایشی هەولێر

بە پلاندانەری هێرشەكەی سەر باڵەخانەی پارێزگای هەولێر تاوانبار كرا

ئیسماعیل سووسەیی بۆ جاری دووەم حوكم درا

شكار ئەحمەد
رووداو – هەولێر

وەزارەتــی پــەروەردە گرێبەســتێكی گــەورەی 
چاپكردنــی كتێــب كە لەلایــەن وەزیری پێشــووی 
پــەروەردە لەگــەڵ كۆمپانیایەكــی توركی كــراوە، 
رادەگرێ. سەرۆكی كۆمەڵەی چاپخانەكانی هەرێمی 
كوردستان دەڵێت ئەوان دەتوانن سەرجەم كتێبەكانی 
وەزارەتی پەروەردە چاپ بكەن بەبێ ئەوەی پێویست 

بكات بینێرن بۆ توركیا.
دوو  خاوەنــی  خــۆی  پــەروەردە  وەزارەتــی 
چاپخانەیە لە هەولێر و ســلێمانی كە زیاتر لە 200 
فەرمانبەری هەیە، بەڵام ســاڵانە كەمتر لە %10ی 
پێداویســتییەكانی پەروەردە لە بواری چاپدا ئامادە 

دەكەن. 
و  یاســایی  راوێــژكاری  جەمیــل،  ئیســماعیل 
بەڕێوەبــەری كەلوپــەل لە وەزارەتی پــەروەردە كە 
سەرپەرشتی گرێبەستەكانی چاپەمەنیی وەزارەتەكە 
دەكات، بــە )رووداو(ی راگەیانــد: "ســاڵی 2017 
نوێنــەری چاپخانەكانی ناوخۆمان بانگهێشــت كرد 
و وردەكاریــی بەچاپگەیاندنــی 35 ملیــۆن كتێبــی 
ساڵانەی قوتابیانمان پێدان، بەڵام كەسیان توانایان 
نەبــوو مەكینە و ئامێری پێشــكەوتوو لە دەرەوەی 
وڵات بهێنــن، چونكە ئەو كواڵیتــی و داوایەی ئێمە 
نزیكەی 25 ملیۆن دۆلاری پێویست بوو، بۆیە ئێمە 
لەســەر باشــترین كواڵیتی و كەمتریــن نرخ كارمان 
كــرد و لە كۆتاییەكانی تەمەنی كابینەی هەشــتەم 
گرێبەســتەكە لەگەڵ كۆمپانیای )جیم ئۆفسێت(ی 

توركی واژۆ كرا".
ئیسماعیل جەمیل وردەكاری گرێبەستەكە ئاشكرا 
دەكات و دەڵێت: "گرێبەستەكەمان لەگەڵ كۆمپانیای 
جیم ئۆفســێت بەو شێوەیە بوو كە حكومەت تەنیا 
زەوییەكــی بۆ دابین بكات، ئەویــش باڵەخانەیەكی 
مۆدێــرن لەســەر ئەركــی خۆی دروســت بــكات و 
مەكینەی ئەڵمانی بۆ چاپخانەكە بێنێتە كوردستان، 
بەپێی گرێبەســتەكە دەبێت كۆمپانیاكە تاوەكو 15 
ساڵی دیكە ساڵانە 35 ملیۆن كتێبی قوتابیان چاپ 
بكات، هەروەها دەبێ %50ی كارمەندانی چاپخانەكە 
فەرمانبەرانــی چاپخانەی وەزارەتی پــەروەردە بن، 
مووچەشــیان لەســەر كۆمپانیاكە دەبێت، دوای 15 
ساڵەكەش باڵەخانەكە و ئامێرەكان دەبن بە موڵكی 

حكومەتی هەرێمی كوردستان".
بەڵام كۆمەڵەی چاپخانەكانی كوردستان، گومان 
دەخەنە ســەر ئــەو گرێبەســتە. عومــەر زۆرباش، 
سەرۆكی كۆمەڵەكە بە )رووداو(ی راگەیاند: "چاپخانە 
نێوخۆییــەكان لەتوانایاندا هەیــە هەموو كتێبەكانی 
خوێنــدن لە وەزارەتی پــەروەردە چاپ بكەن، بەڵام 

گرێبەســتەكان بە رێككەوتنی تایبەتــی لیژنەكانی 
وەزارەتــی پــەروەردە لەگەڵ كۆمپانیــا بیانییەكان 
دەكرێــن و ئەوان لێی ســوودمەند دەبن، ئەگینا بەو 
رێككەوتنــەی وەزارەت لەگەڵ چاپخانەكانی دەرەوە 
دەیــكات، لەگەڵ ئێمە بیكات، گەرەنتییان دەدەینێ 

كە هەموو كتێبەكان بە زیادەوە چاپ دەكەین".
ســەرۆكی كۆمەڵــەی چاپخانەكانی كوردســتان 
رەتیكــردەوە وەزارەتی پەروەردە بۆ تەندەری چاپی 
كتێبەكان بانگهێشتی چاپخانە نێوخۆییەكانی كردبێ 
و گوتــی: "وەزارەتی پەروەردە ئێمەیان بانگهێشــت 

نەكــردووە بۆ تەندەری چاپكردنی كتێبەكان، ئەگەر 
بشزانین كارێكی وا دەكەن، ناتوانین لەكاتی پرۆسەی 
تەندەرینەكە بچینــە ژوورەوە، چونكە چوونی ئێمە 
لــە بەرژەوەندیی ئەوان نییە، ســاڵی رابردوو لەنێو 
پرۆســەی تەندەرێك بڕی پێنج ملیۆن دۆلار لەناكاو 
كەمكرایــەوە، ئەگەر ئەمــە رێككەوتن نەبێت، ناوی 

دەنێن چی و لە كوێی دونیادا شتی وا هەبووە؟".
عومــەر زۆربــاش گوتیشــی: "ئێمــە تووشــی 
گەورەتریــن قەیــران بوویــن، چونكە بــاج دەدەینە 
حكومەت، بیمەی كارمەندەكان و مەترسی دەدەین، 
بەڵام حكومەت گرێبەست لەگەڵ چاپخانەی لوبنانی، 

توركی و ئوردنی واژۆ دەكات".

راوێــژكارە یاســاییەكەی وەزارەتــی پــەروەردە 
پــەروەردە  وەزارەتــی  لیژنەكانــی  رەتیدەكاتــەوە 
لەگــەڵ كۆمپانیاكان رێككەوتبن و دەڵێت: "راســتە 
پێشــتر لیژنەكان لەگەڵ كۆمپانیاكان رێككەوتنیان 
هەبووە، بەڵام ماوەی 7 ســاڵە كە من سەرپەرشتی 
گرێبەســتەكانی چاپەمەنییەكانم وەرگرتووە، رێگەم 
نــەداوە یەك كەس لــە لیژنەكان پــارە وەربگرێ و 

رێككەوتن لەگەڵ كۆمپانیایەك بكات".
كۆمەڵــەی چاپخانەكانــی هەرێمــی كوردســتان 
داوای چاوخشاندنەوە بە گرێبەستەكانی چاپەمەنی 
لە وەزیری نوێــی پەروەردە دەكەن. عومەر زۆرباش 
دەڵــێ: "وەزارەت بیانــووی دیزاینمــان پێدەگــرێ، 
لەكاتێكدا ئەوان بەناوی دیزاینەوە پارەیەكی خەیاڵی 
خەرج دەكەن كە ئەگەر ئەو پارەیە بدات بە چاپخانە 
نێوخۆییەكان، ئێمە دەتوانین دیزاینەكانیش بگۆڕین 
و كتێبەكانیشیان بۆ چاپ بكەین، ئەگەر دەرفەتمان 
پێبدەن لەماوەی چــوار مانگدا گەورەترین چاپخانە 
دێنیــن بۆ هەرێمی كوردســتان، بۆیــە داواكارین لە 
كابینەی نوێ چاوێك بە گرێبەستی چاپەمەنییەكاندا 
بخشێنێتەوە و چیدی ئەو سەروەت و سامانە نەچێتە 

دەرەوە".
ئیســماعیل جەمیل دەڵێت گرێبەستی كۆمپانیا 
توركییەكــە هیچ كێشــەیەكی نەبــووە، وەزیر لەژێر 
لــە  وەزارەت  "هەرچەنــدە  رایگرتــووە:  گوشــاردا 
واژۆكردنی گرێبەســتەكە هیچ رێكارێكی نادروســتی 
نەگرتووەتەبــەر، بەڵام بەهۆی ئەو گوشــارە زۆرەی 
لەســەریەتی كە دەگوترێــت چاپخانەكانی هەولێر و 
سلێمانی فرۆشــراون و گرێبەست لەگەڵ كۆمپانیای 
بیانــی كــراوە، ئــالان حەمەســەعید، وەزیری نوێی 
پەروەردە گرێبەستەكەی لەگەڵ كۆمپانیا توركییەكە 

راگرتووە".
كێشــەی چاپكردنــی كتێــب و گرێبەســتەكان 
ســاڵانە دووبارە دەبێتــەوە، بۆیە سەرپەرشــتیاری 
گرێبەســتەكانی چاپەمەنی لە وەزارەتــی پەروەردە 
دەڵێت: "بۆ بنەبڕكردنی ئەو كێشەیە دەبێت وەزارەتی 
پــەروەردە ببێتــە خاوەنی چاپخانەیەكــی مۆدێرنی 
خۆی، هەروەها حكومەت كارمەندی بۆ دابمەزرێنێ و 

ببین بە خاوەنی چاپخانەیەكی خۆماڵی".

گرێبەستەكە لەگەڵ كۆمپانیایەكی توركی كراوە

وەزارەتی پەروەردە 
گرێبەستێكی گەورەی 

وەزیری پێشوو رادەگرێت

چاپخانەكانی ناوخۆ نەیاندەتوانی ئەو 
ژمارە كتێبە بە كواڵیتی بەرز چاپ بكەن

وەزارەتــی  بەرپرســێكی 
پەروەردە:

ئێمە باج دەدەینە 
حكومەت، كەچی 
گرێبەست لەگەڵ 
چاپخانەی لوبنانی و 
توركی دەكەن

سەرۆكی كۆمەڵەی چاپخانەكان

لە دەروازەكان پارچە 
شوێنەوار ئاودیو 
دەكرێن و بە نایاسایی 
پارە لە گەشتیار 
وەردەگیرێ

شێركۆ جەودەت

"كاڵای مەترسیدار و بەسەرچوو 
بە دەروازە سنوورییەكاندا 

دێتە كوردستان"

 16 بارهەڵگر چبسی 
خراپ دوای 40 رۆژ 
مانەوەی لەبەر گەرما، 
لە سنوور داخیل كرا

ئەندامێكی ئەنجوومەنی 
پارێزگای سلێمانی

هەر كەسێك 
بەڵگەی هەیە با 
ئاشكرای بكات

سەرپەرشتیاری دەروازەی 
سنووری باشماخ

ئاسۆ سەراوی 
رووداو - هەولێر

وەزیری دارایی عێراق دەڵێت خۆپیشاندانەكانی 
عێراق كاریگەرییان لەسەر گفتوگۆكانی نێوان هەولێر 
و بەغدا نابێــت، بەڵام رەنگە گفتوگۆكان دوابخەن، 
ئەویش بەهۆی سەرقاڵبوونی بەرپرسانی عێراق بە 
جێبەجێكردنی داواكاریی خۆپیشاندەران. هەروەها 
دەڵێت وەكو وەزارەتی دارایی دەســتیان كردووە بە 

جێبەجێكردنی داواكاریی خۆپیشاندەران.
لە ناوەڕاستی هەفتەی رابردووەوە خۆپیشاندان و 
ناڕەزایی جەماوەری زۆربەی پارێزگا شیعەنشینەكانی 
ســەرەكیی  داواكاری  گرتووەتــەوە.  عێراقــی 
خۆپیشاندەران چاكسازی و دامەزراندن و نەهێشتنی 
گەندەڵییە. بــەڵام هێزە عێراقییــەكان رووبەڕووی 
خۆپیشــاندەران بوونەتەوە و بەپێی دوایین ئاماری 
كۆمیســیۆنی مافەكانی مرۆڤ لە عێــراق، زیاتر لە 
100 خۆپیشــاندەر كوژراون و نزیكەی چوار هەزار 

كەسیش بریندار بوون.
پێشــتر هەڵمەتێكی فراوانی بانگەشــەكردن بۆ 
خۆپیشاندان لە سەرجەم شارەكانی عێراق لە تۆڕە 
كۆمەڵایەتییەكانەوە كرا، رۆژی سێشەممەی رابردوو 
بــە ســەتان هاووڵاتیی رژانــە گۆڕەپانی تەحریر لە 
بەغدا، دواتر خۆپیشاندان بەسرە، كەربەلا، نەجەف، 
ناسریە و چەند پارێزگایەكی دیكەی عێراقی گرتەوە.

بەرزكردنەوەی وێنەی 
عەبدولوەهاب ساعدی 

ســاعدی،  عەبدولوەهــاب   2019/9/27 رۆژی 
فەرماندەی دەزگای دژەتیرۆر، كە لەنێو زۆربەی ئەو 
شارانەی لە دەستی داعش دەرهێنراون ناوبانگێكی 
زۆری هەیــە، لەســەر داواكاریــی تاڵب شــەغاتی، 
ســەرۆكی دەزگاكە بە فەرمانی عادل عەبدولمەهدی 
گواســترایەوە، ئەمەش بووە هۆی لێشاوێك رەخنە 

لەنێوان خەڵك و لایەنە سیاسییەكان.
عادل عەبدولمەهدی، ســووربوونی خۆی لەسەر 
بڕیارەكەی دووپاتكردەوە و تۆمەتباری كرد بەوەی 
ســەردانی باڵیۆزخانەكانــی كردووە بۆ پاڵپشــتی، 
بەڵام ســاعدی كە چووبووە باڵیۆزخانەی ئەمریكا، 
دوای گوتەكانی عادل عەبدولمەهدی روونكردنەوەی 
بڵاوكردەوە و رایگەیاند، بۆ وەرگرتنی ڤیزا چووەتە 
باڵیۆزخانە تاوەكو بەشداری لە كۆنفرانسێك بكات 

لە ئەمریكا.
بەشــێك لەو خۆپیشــاندەرانەی لــە گۆڕەپانی 
تەحریر كۆببوونەوە، وێنەی عەبدولوەهاب ساعدی، 
فەرمانــدەی پێشــووی دەزگای دژەتیرۆریــان بەرز 
كردبووەوە، دروشمی خۆپیشاندەران بریتی بوو لە: 
"ئەم حكومەتە گەندەڵە و نامانەوێت".. "شۆڕشــی 
بیســت دووبارە دەكەینــەوە".. "گەل دەیەوێت ئەو 
سیســتەمە بڕووخێنێ".. "وڵاتێكــی رێزلێگیراومان 

دەوێت".
ساعدی.. یەكەمین قوربانی

یەكەمیــن قوربانــی خۆپیشــاندانەكەی بەغــدا 
گەنجێكــی تەمــەن 21 ســاڵی دەســتگیراندار بوو 

بەنــاوی محەممــەد ســاعدی كە رۆژی سێشــەممە 
2019/10/1 لە گۆڕەپانی تەحریر كوژرا. محەممەد 
تــازە دەســتگیراندار بــووە، دایكی و خوشــكێكی 
هەن. لە شــەڕی مووسڵیشــدا برایەكی 13 ساڵانی 
كە حەشدی شەعبی بووە، لە شەڕدا لەگەڵ داعش 

كوژراوە.  
ســەباح عەباس ســاعدی، مامــی محەممەد بە 
)رووداو(ی گــوت: "ئــەو تەنیا چووبوو داوای مافی 
خــۆی بكات بــۆ دامەزراندن و دۆزینــەوەی كار بۆ 
ئەوكاتەی كە هاوسەرگیری دەكرد، بەڵام شەهیدیان 
كرد. ژیان و گوزەرانیان زۆر زۆر خراپە. ئەو تەنانەت 

خاوەن پێداویستی تایبەت بوو".
عەشــیرەتی ســاعدی تــووڕەن لــە حكومەت و 
دەڵێن بە عەشایەری تۆڵەی خۆیان دەكەنەوە ئەگەر 
حكومەت هیچ نەكات. شــێخ ئەبو عەلی ســاعدی، 
مامــی محەممــەد بــە )رووداو(ی راگەیاند: "مرۆڤ 
دەربچێــت بۆ خۆپیشــاندانێكی ئاشــتیانە و ئاڵای 
هەڵگرتبــێ، ئاخر بۆ دەبێ بــە گوللە لێی بدەیت؟ 
بۆیە ئێمە وەك عەشــیرەتی ساعدی ئەم بابەتە بە 

ئاسانی لەسەرمان تێناپەڕێ".
خۆپیشاندانەكان دووەم رۆژیش بەردەوام بوون. 
موقتەدا ســەدر، رێبەری رەوتی ســەدر كە خاوەنی 
گەورەتریــن كوتلەیــە لــە ئەنجوومەنــی نوێنەرانی 
عێراق، پێشــتر مۆڵەتی یەك ساڵی دابوو بە عادل 
عەبدولمەهدی، ســەرۆكوەزیرانی عێــراق بۆ ئەوەی 

چاكسازی بكات و گەندەڵی نەهێڵێ. 
لــە دووەم رۆژی خۆپیشــاندانەكاندا رێبــەری 
رەوتی سەدر داوای مانگرتنی گشتی كرد. موقتەدا 
ســەدر لە تویتێكیدا لە تویتەر گوتــی: "پێمانوایە 
گۆڕینی خۆپیشاندانە میللییەكان بۆ خۆپیشاندانی 
دەســتەگەری بەرژەوەندیــی تێــدا نییــە، ئەگەرنا 
فەرمانمان بە شۆڕشگێڕانی چاكسازی دەكرد لەگەڵ 
ئەوان خۆپیشــاندان بكەن. بەڵام ئێمــە دەمانەوێ‌ 
پارێزگاری لە خۆپیشــاندانی گەل بكەیــن، داواش 
دەكەین خۆپیشــاندانەكان ئاشــتیانە بن. ئەگەر بە 
مانگرتنی گشــتی ئاشتیانەش پشتگیری بكرێن كە 
هەموو گەل بەشداریی تێدا بكات )شتێكی باشە(".
پارتی: دەستی سیاسی لە پشت 

خۆپیشاندانەكانە
رۆژی 2019/10/2 شــوان محەممــەد تەهــا، 
بەرپرسی لقی بەغدای پارتی دیموكراتی كوردستان 
بە )رووداو(ی راگەیاند: "خۆپیشــاندانەكەی بەغدا 
ماوەی هەفتەیەك لە رێگای تۆڕە كۆمەڵایەتییەكانەوە 
بە دروشــمی )مافی خۆم دەوێــت( ئامادەكاری بۆ 
كــراوە. لایەنــی فەرمی تاوەكو ئێســتا دیــار نین، 
دەتوانیــن بڵێیــن لایەنی سیاســی لە پشــتە و لە 
رێگەی خەڵكەوە گوشــار دەكەن". بەرپرســی لقی 
بەغدای پارتی گوتیشــی: "ئەو خۆپیشــاندانە دوو 
خوێندنــەوەی بۆ دەكرێت: یەكەمیــان، چاودێرانی 
سیاســی پێیانوایە ئەجێندای سیاسی لەپشتەوەیە 
و لــە رێگای گوشــارەوە دەیانەوێت دەســتكەوتی 
ماددیان دەستبكەوێت. بۆچوونی دووەمیش ئەوەیە 
داواكاری خەڵــك بــۆ مافــە بنەڕەتییەكانــی ژیان 
مافێكی سروشــتییە و خەڵكی بێزارە لەو نادادی و 

گەندەڵییەی هەیە".
قەدەغەی هاتوچۆ راگەیەنرا

لــە ســێیەم رۆژی خۆپیشــاندانەكاندا ژمــارەی 
قوربانیــان زیاتر بوون، بــە گوتەی هێمن باجەلان، 
ئەندامی كۆمیســیۆنی بــاڵای مافەكانــی مرۆڤ لە 
عێــراق بۆ )رووداو(، ژمــارەی كوژراوان و برینداران 

10 كوژراو و 395 بریندار بوون.
عــادل  خۆپیشــانداندا،  رۆژی  ســێیەم  لــە 
عەبدولمەهدی، سەرۆكوەزیرانی عێراق و فەرماندەی 
گشــتی هێزە چەكدارەكان، قەدەغەی هاتوچۆی لە 
بەغدا تاوەكو كاتێكی نادیار راگەیاند. سەرۆكوەزیرانی 
عێــراق لەبارەی قەدەغەی هاتوچۆوە ئاماژەی بەوە 
كردبــوو، ئەو هەنگاوە هاوكاتــە لەگەڵ بەیاننامەی 
سەركردە سیاسییەكان لە كۆشكی سەلام و لە پێناو 
پاراســتنی سیستەمی گشتی و ئاسایشی ناوخۆیی 
و گشــتی و پاراستنی خۆپیشــاندەرانە لە هەندێك 
كەس كە خۆیان خزاندووەتە نێو خۆپیشاندانەكان و 
پەلاماری هێزە ئەمنییەكان و موڵك و ماڵی گشتی 

و تایبەتی دەدەن.
پەیامێك لە نیوەشەودا

ســەرۆكوەزیران  بــوون،  چــاوەڕێ  هەمــووان 
قســەیەكی لەبــارەی خۆپیشــاندانەكانەوە هەبێ. 

دوای چاوەڕوانییەكــی زۆر ســەعات دووی شــەوی 
2019/10/4 عــادل عەبدولمەهــدی قســەی كرد و 
گوتــی: "ئێمە لە گەلین و بۆ گەل قوربانی دەدەین 
و درك بــە نەهامەتی و ســتەملێكراوییان دەكەین. 
رێگە مەدەن بانگەشەكارانی بێ هیوایی بەسەرتاندا 
زاڵ بن و گوێ مەدەنە ئەو بانگەشانەی هەوڵدەدەن 
كۆمەڵگــە  ســەرلەنوێ  و  دواوە  بتانگەڕێننــەوە 

بەسەربازگە بكەن".
عــادل عەبدولمەهدی لــە پەیامەكەیدا رایگەیاند 
كە ئێســتا پــرۆژە یاســایەكیان لەژێردەســتدایە و 
بەمنزیكانە پێشكەشی سەرۆكایەتیی ئەنجوومەنی 
نوێنەرانی دەكەن بۆ ئەوەی مووچەیەك ببەخشــنە 
ئەو خێزانانەی سەرچاوەی داهاتیان كەمە و بەشی 

ژیان و گوزەرانیان ناكات.
تینیوێتــی  عەبدولمەهــدی  قســەكانی  بــەڵام 
خۆپیشــاندەرانی نەشكاند و بۆ چوارەم رۆژ لەسەر 

یەك بەردەوام بوون لە خۆپیشاندان. 
لە چــوارەم رۆژی خۆپیشــاندانەكاندا كە رۆژی 
هەینــی بوو، ئایەتوڵڵا عەلی سیســتانی مەرجەعی 
بــاڵای شــیعەكانی عێــراق لە نەجەف، لــە رێگەی 
وتــاری نوێژی هەینی كە لەلایەن ئەحمەد ســافی، 
نوێنــەری خۆیــەوە خوێندرایەوە، هۆشــداری دایە 
بەرپرســانی عێراقی لە پشتگوێخستنی داواكاری و 
ناڕەزایەتییەكانی خەڵك و گوتی: "ئەگەر داواكاری 
خەڵــك پشــتگوێ بخــرێ و دوابخــرێ لــە رێگەی 
چارەسەرێكی كاتی، ئەوسا ئاستی ناڕەزایەتییەكانی 
خەڵك بــۆ جاری داهاتــوو زۆر گەورەتر و فراوانتر 

دەبێت".
هــەر هەمــان رۆژ موقتــەدا ســەدر، داوای لــە 
ئەندامانی هاوپەیمانێتی ســائیرون كرد ئەندامێتی 
خۆیان لەپەرلەمان هەڵپەســێرن و هیچ ئەندامێكی 
هاوپەیمانێتــی ســائیرون بەشــداری كۆبوونەوەی 
داهاتــووی پەرلەمــان نــەكات تاوەكــو حكومــەت 
بەرنامەیەكــی نەبێت كە )گــەل( و )مەرجەعیەت( 

پێی رازی بن.
موقتــەدا ســەدر هــەر بەوەندەش نەوەســتا و 
رۆژی دواتــر داوای هەڵوەشــاندنەوەی حكومەت و 
هەڵبژاردنی پێشوەختەی كرد. رۆژی 2019/10/5 
پێشــووی  ســەرۆكوەزیرانی  عەبــادی،  حەیــدەر 
عێراق، پشــتگیری داواكارییەكەی ســەدری كرد و 
لە بەیاننامەیەكــدا داوای ئەنجامدانــی هەڵبژاردنی 
پێشــوەخت و پێكهێنانی "حكومەتی دەســتووریی 

شەرعی" كرد.
بەخشینەوەی پارە 

بۆ كپكردنەوەی خەڵك
خۆپیشــاندانەكان پێیاننایە رۆژی پێنجەمەوە، 
بەگوێــرەی ئامارەكانــی كۆمیســیۆنی مافەكانــی 
مــرۆڤ ژمــارەی قوربانیــان لــە پێنجەمیــن رۆژی 
خۆپیشــاندانەكاندا گەیشتە زیاتر لە 100 كوژراو و 

3990 بریندار.

ئەنجوومەنی وەزیرانی عێراق شەوی 2019/10/5 
لە كۆبوونەوەیەكی نائاســاییدا و بۆ جێبەجێكردنی 
داواكارییەكانی خۆپیشاندەران، بڕیاری دا بەپەلە 17 
هەزار زەوی نیشتەجێبوون لە بەسرە دابەش بكات 
و 100 هەزار یەكەی نیشتەجێبوون دروستبكات، بۆ 
ماوەی سێ مانگیش مووچەیەكی 175 هەزار دیناری 

بداتە 150 هەزار بێكار.
ئەنجوومەنی وەزیرانی عێراق بڕیاری دا وەزارەتی 
بەرگــری لــە رۆژی 15ی ئــەم مانگــەوە دەرگای 
خۆبەخشــی بــۆ گەنجــان لــە تەمەنی 18 ســاڵی 
بــۆ 25 ســاڵی بكاتــەوە. وەزارەتی پــەروەردەش 
رێوشــوێنی پێویســت بگرێتەبــەر بــۆ واژۆكردنی 
گرێبەست لەگەڵ وانەبێژە خۆبەخشەكان. هەروەها 
وەزارەتی كشتوكاڵ رێوشوێنی یاسایی بگرێتەبەر بۆ 
لێخۆشبوون لە قەرزی كرێی زەوییە كشتوكاڵییەكان 
لەســەر جووتیاران تاوەكــو 31ی كانوونی یەكەمی 

داهاتوو.
%40ی عێراقییەكان بێكارن

د.ئەحمــەد ســەفار، بڕیاردەری لیژنــەی دارایی 
گومانی نییە لەوەی ئەو خۆپیشــاندانانە "دەســتی 
دەرەكــی" لە پشــتەوەیە، بەڵام پێیوایــە داواكاری 
خۆپیشــاندەران رەوایە و دەڵێــت: "بەپێی هەندێ 
ئامــار كە دەســت لیژنەكەمان كەوتــووە، %40ی 
خەڵكــی عێراق بێــكارن ء %35 یشــیان داهاتی 
رۆژانەیــان كەمترە لــە 5 دۆلار، بەوانەش دەگوترێ 
خوار هێڵی هەژاری". ســەفار گوتیشــی: "پێشــتر 

وەك پەرلەمان بەنیازبووین چەند وەزیرێك لەســەر 
كەمتەرخەمی ء هەندێ پرسی گەندەڵی بانگهێشتی 
پەرلەمان بكەین، بەڵام ئەم خۆپیشاندانانە ئەوەشی 

دواخست".
خۆپیشاندان و گفتوگۆی 

هەولێر و بەغدا
هەرچەنــدە بڕیار بــوو بەمنزیكانە گفتوگۆكانی 
نێوان هەرێمی كوردســتان ء عێراق لەسەر نەوت ء 
بودجە بۆ ئامادەكارییەكانی پڕۆژە یاسای بودجەی 
2020 دەســتپێبكات، بــەڵام ئــەو خۆپیشــاندانە 

گفتوگۆكانیان دواخست.
گــوت:  )رووداو(ی  بــە  ســەفار  د.ئەحمــەد 
"خۆپیشــاندنەكانی عێــراق كاریگەریــی نەرێنییان 
دەبێت لەســەر گفتوگۆكانی نــەوت ء بودجە". ئەو 
وای دەبینێ كە جگە لەوەی بەربەست بۆ گفتوگۆكان 
دروست دەكات، جوڵەی بازرگانی لە نێوان هەولێر و 

بەغداش سست دەكات.
پەرلەمانتارەكەی فراكســیۆنی پارتی، ئاماژە بۆ 
ئەوە دەكات كە هەر بەهۆی ئەو خۆپیشــاندانانەوە 
ئەگــەری ئــەوە هەیــە گفتوگۆكانی پڕۆژە یاســای 
بودجــەی 2020 دوابكەوێــت: ســەفار دەڵێت: "بۆ 
گفتوگۆكانــی نــەوت ء بودجە لــە قازانجی كورد ء 
سەرجەم لایەنەكانە عادل عەبدولمەهدی لە شوێنی 
خۆی بمێنێ، هەرچەندە تۆمەتباری دەكەن بەوەی 
پشــتیوانیی كورد دەكات، بەڵام ئەو بەبێ جیاوازی 
پشتیوانی سەرجەم لایەنەكان دەكات، بۆیە مانەوەی 
عــادل عەبدولمەهــدی نەك بــۆ كورد، بــۆ هەموو 

لایەنەكان باشە".
بەڵام د.فوئاد حوســێن، وەزیــری دارایی عێراق 
رەتیكردەوە خۆپیشــاندانەكان كاریگەرییان لەسەر 
گفتوگــۆی نێــوان هەولێر و بەغدا هەبــێ. د.فوئاد 
گــوت: "خۆپیشــاندان  بــە )رووداو(ی  حوســێن 
كاریگەری لەسەر گفتوگۆكانی نێوان هەولێر و بەغدا 
نابــێ، بەڵام رەنگە ئەو ماوەیە تۆزێك رابوەســتێ، 
لەبــەر ئــەوەی بەرپرســانی عێــراق ســەرقاڵن بە 
جێبەجێكردنــی داواكاری خۆپیشــاندەرانی عێراق، 
بــەڵام گفتوگۆكان پرۆســەیەكە و هەوڵدەدەین ئەو 

خۆپیشاندانانە هیچ كاریگەری لەسەری نەبێ".
وەزیــری دارایــی ئاماژەی بــەوەدا كە حكومەت 
بڕیاری داوە داواكارییەكانی خۆپیشاندەران جێبەجێ 
بكات "دەستمان كردووە بە جێبەجێكردنی داواكاری 
خۆپیشاندەران، زۆربەیان پەیوەندییان بە مەسەلەی 
داراییــەوە هەیــە، بۆیــە هەوڵی زیاتــر دەدەین بۆ 

جێبەجێكردنی داواكاری خۆپیشاندەران".
ئەندامێكی سەركردایەتی یەكێتی كە چوار ساڵ 
لــە بەغدا بووە، پێیوایە خۆپیشــاندانەكانی عێراق 

كاریگەرییان لەسەر هەرێمی كوردستانیش دەبێ.
ئارێز عەبدوڵڵا، ئەندامی ســەركردایەتی یەكێتی 
ء ســەرۆكی لیژنــەی نــەوت ء وزە لــە خولــی 
پێشــووی پەرلەمانی عێراق بــە )رووداو(ی گوت: 
"خۆپیشــاندانەكانی عێــراق جگــە لە دواخســتنی 
گفتوگۆكانی هەرێمی كوردستان ء عێراق، كاریگەری 

خراپی بۆ كوردستانیش دەبێت".
ئەو ترســی هەیە خۆپیشــاندان بگاتە ئاســتی 

گۆڕانكاری لە بەرپرسە باڵاكانی حوكمڕانی لەعێراق، 
لەوانەش عادل عەبدولمەهدی، ئەوەش بۆ كورد باش 
نییە "ئەگەر عادل عەبدولمەهدی بگۆڕدرێت، رەنگە 
حكومەتێكی ســەربازی بێت، ئەوەش بۆ ئێمە باش 
نییە، چونكە عادل عەبدولمەهدی نیەتی زۆر باشی 
هەیە و دەیەوێ لە پرسەكانی نەوت ء بودجە لەگەڵ 
كوردســتان رێكبكەوێ. من لــە نزیكەوە ئەو پیاوە 
دەناســم، بەڕاستی وەك كەســێكی بێلایەن رەفتار 
دەكات، لە سەرۆكایەتی ئەنجوومەنی وەزیران وەها 
رەفتار دەكات، خۆی بە نوێنەری كوردیش دەزانێ، 

بۆیە حەقە كورد ئەو فرسەتە لەدەست نەدات".
جێبەجێكردنــی  دەڵێــت  عەبدوڵــا  ئارێــز 
داواكارییەكانی خۆپیشاندەران پێویستی بە پارەیە 
"ئەوەش هێنــدەی دیكە بــاری گفتوگۆكانی نێوان 

هەولێر و بەغدا قورس دەكات".
ئەگەرچی كورد ئومێدی زۆرە لەســەر دەســتی 
عــادل عەبدولمەهــدی كێشــەكانی لەگــەڵ بەغــدا 
چارەســەر بكات، بــەڵام پەرلەمانتارێكــی كورد لە 
بەغــدا پێیوایــە خۆپیشــاندانەكان خەریكــە كورد 

بێئومێد دەكەن.
ئەحمەد حاجی رەشید، پەرلەمانتاری فراكسیۆنی 
كۆمەڵ بــە )رووداو(ی گوت: "خۆپیشــاندانەكانی 
عێــراق دانوســتاندنەكانی هەولێــر ء بەغدا قورس 
دەكات، بۆیــە ئەوەی لە بودجەی 2019 بە ئێمەی 
پەرلەمانتارانــی كورد كرا بۆ بودجەی 2020 بۆمان 

ناكرێت".
ئــەو پەرلەمانتــارەی كۆمــەڵ، هاوڕایە لەســەر 
ئەوەی باشترە بۆ كورد لەگەڵ عادل عەبدولمەهدی 
رێكبكــەوێ، چونكــە لە مالیكی ء عەبادی باشــتر 
بــووە بــۆ كورد، ئــەو دەڵێت "بۆ نموونــە حەیدەر 
عەبادی مانگە 317 ملیار دیناری دەنارد بۆ هەرێمی 
كوردســتان، نــووری مالیكی هیچ نەدەنــارد، بەڵام 
عادل عەبدولمەهدی مانگە 453 ملیار دینار دەنێرێ، 
كەواتە بۆ كورد وا باشترە وەك پاداشتێكیش بێت 
لەگەڵ عادل عەبدولمەهدی رێكبكەوێت". بەڵام ترسی 
خۆشی نەشاردەوە لەوەی كە دوای خۆپیشاندانەكان 
عادل عەبدولمەهدی ئەو نەرمییەی جارانی نەمێنێ.

سەركەوت شەمسەدین، پەرلەمانتاری فراكسیۆنی 
ئایندە لە پەرلەمانی عێراق، پێیوایە خۆپیشاندنەكان 
كاریگەری خراپی دەبێت لەسەر گفتوگۆكانی هەرێمی 
كوردســتان ء عێراق، چونكە بەشــێك لە داواكاری 
خۆپشــاندەران ئەركی دارایی لەسەر حكومەت زیاد 
دەكات، ئــەوەش كاریگــەری دەبێت لــەوەی بەغدا 
بودجەیەكــی كەمتر بۆ هەرێمی كوردســتان دابین 

بكات.
 ئــەو پەرلەمانتــارە، یەكێــك لــە ئەگەرەكانی 
رێككەوتن لەســەر نەوت ء بودجە ئاشكرا دەكات ء 
دەڵێت: "ئەگەرێــك هەیە بەغدا لە بودجەی 2020 
نزیكەی 12 ملیار دۆلار بداتە هەرێمی كوردســتان، 
ئەگەر هەرێمی كوردستان ئامادە نەبوو رۆژانە 250 
هەزار بەرمیل نەوت رادەستی بەغدا بكات، ئەو كاتە 
بەغــدا بایی 250 هەزار بەرمیــل نەوتی رۆژانە لەو 
بودجەیــە دەبڕێت، بەمەش مانگانە كەمتر لە 400 
ملیار دینارێك بۆ هەرێمی كوردستان دەمێنێتەوە، 
بەڵام بودجەی پێشمەرگە لە دەرەوەی گفتوگۆكانە".

د. فواد حوسێن وەزیری دارایی عێراق بۆ )رووداو(:

35 %ی دانیشتووانی عێراق لە ژێر 
هێڵی هەژاریدا دەژین

ئەندامێكی لێژنەی دارایی پەرلەمانی عێراق:

دوای ئەم خۆپیشاندانانە عادل عەبدولمەهدی 
چیدی بەرامبەر كورد نەرم نابێ

پەرلەمانتارێكی كورد لە بەغدا:

ئەگەر عادل عەبدولمەهدی بگۆڕدرێت، رەنگە 
حكومەتێكی سەربازی بێت، ئەوەش بۆ كورد 
باش نییە

سەرۆكی پێشووی لێژنەی وزە لە پەرلەمانی عێراق:

خۆپیشاندان كاریگەری لەسەر گفتوگۆی 
هەولێر و بەغدا نابێ

راپۆرت

خێزانە داعشەكان 
ناسنامەی عێراقی 
رەتدەكەنەوە

بانگهێشتی 
كۆمپانیاكانی 
كوردستان دەكەین 
لە پڕۆژەكانی 
مووسڵ كار بكەن

بە فەرمانی قوباد تاڵەبانی وێنەیەكی مام جەلال لە سلێمانی لادەبرێت
رووداو - هەولێر 

بە فەرمانی قوباد تاڵەبانی، جێگری سەرۆكوەزیرانی هەرێمی كوردستان وێنەیەكی مام جەلال، سكرتێری كۆچكردووی یەكێتی لەبەر دەركی سەرای سلێمانی لادەبرێت.
قائیمقامییەتی ناوەندی شاری سلێمانی لە راگەیێندراوێكدا لەبارەی لابردنی وێنەكە دەڵێت، پاش دانانی وێنەیەكی "مام جەلال" لەبەر دەركی سەرای شاری سلێمانی لەلایەن 

دامەزراوەیەكی كەرتی تایبەتەوە بێ وەرگرتنی مۆڵەت و لەبەر پابەندنەبوون بە رێكارە یاساییەكان، رۆژی 2019/10/6 بەفەرمانی قوباد تاڵەبانی، جێگری سەرۆكوەزیران وێنەكەی 
مام جەلال لەو شوێنە لابرا. قائیمقامییەتی سلێمانی لە بەشێكی دیكەی راگەیێندراوەكەدا دەڵێت "سەرۆك مام جەلال خاوەنی پێگەیەكی جەماوەرییە لەسەر ئاستی كوردستان، عێراق، 

ناوچەكە و جیهانیش، بۆیە پێویستە پێش دانانی وێنەی فەخامەتیان لە هەر شوێنێك دەبێت رێكارە یاساییەكان و رێنماییەكان رەچاوبكرێن".

پارێزگاری نەینەوا بۆ )رووداو(: 

هەردوو قایمقامەكەی شنگال لادەدرێن
رووداو - هەولێر

زیاتر لە دوو ســاڵ بەسەر رزگاركردنی مووسڵدا 
تێدەپەڕێ و بەشــێكی زۆری شــارەكە هێشتا وەك 
وێرانــە ماوەتەوە. مەنســوور مەرعیــد، پارێزگاری 
نەینەوا، لە هەڤپەیڤینێكدا لەگەڵ )رووداو( دەڵێت 
لــە مووســڵ "ئاســایش بەرقــەرارە". هەرچەنــدە 
نایشــارێتەوە كە شارەكە بە شــێوەی نیمچەتەواو 
وێــران بووە، بۆیە ئاوەدانكردنەوەكەی كاتی دەوێ. 
مەرعید باســی دۆخی ئەمنی و ئیدارەی شــنگال و 
چارەنووســی قایمقامەكانــی ئــەو شــارە خاپوورە 

دەكات.
ئاسایش و ئیدارەی مووسڵ

مەنســوور مەرعید، لە كاتی دەستبەكاربوونیدا 
رایگەیانــد كــە گەڕاندنەوەی ئاوارەكان بۆ شــوێنی 
خۆیــان، ئاوەدانكردنەوە و گەڕاندنەوەی پێناســی 
شارەكە كاری لەپێشینەی ئەو دەبن. ئێستا لەبارەی 
جێبەجێكردنی ئــەو بەڵێنانەوە دەڵێ: "ئاســایش 
بەرقەرارە و زۆر باشــە، بەڵگەی ئەوەش كرانەوەی 
بارەگای نێردەی نەتەوە یەكگرتووەكانە لە مووسڵ".
پارێزگاری مووســڵ ســەبارەت بــە هەوڵەكانی 
ئاوەدانكردنەوەی شارەكەش دەڵێ: "هەموو پارەی 
بودجە بۆ پڕۆژەكان بەپێی پێویســت و ئەولەویەت 
تەرخانكــراوە، ئێســتا شۆڕشــێك لــە ئاوەدانی لە 
مووسڵ لەئارادایە، لەو دوو رۆژەی دواییدا دەست بە 
گواســتنەوەی پارە لە حیسابی وەزارەتی داراییەوە 
بۆ حیســابەكانی پارێزگا كراوە. بە گشتی تەواوی 
بودجــەی ئەمســاڵمان داپۆشــیوە". لــە بودجەی 
ئەمساڵدا نزیكەی یەك ترلیۆن دینار بۆ كارپێكردن 

و وەبەرهێنان لە پارێزگای مووسڵ تەرخانكراوە.
تەمــووزی  مانگــی  راپۆرتێكــی  بەگوێــرەی 
ئەنجوومەنــی پەنابەرانی نەرویج، 300 هەزار كەس 
لە خەڵكی مووســڵ ئــاوارەن، لە كاتێكــدا بەهۆی 
شــەڕی رزگاركردنی مووســڵەوە 138 هەزار خانوو 
زیانیان پێگەیشتووە یان بەتەواوی وێران بوونە، بە 
جۆرێك تەنیا لە رۆژئاوای مووسڵ 53 هەزار خانوو 

تەختبوون. 
بەپێی داتاكانی ئەنجوومەنە نەرویجییەكە، هەتا 
مانگی تەمووزی ئەمساڵ نزیكەی 1.6 ملیۆن كەس 

لە عێراق ئاوارە بوون. پارێزگاری مووسڵ ئاماژە بۆ 
ئــەوە دەكات كە "بەپێی رێنوێنییەكانی حكومەتی 
فیدراڵ و بەرنامە حكومییەكان، دەبێ لە ماوەی ئەو 
خولەی حكومەتدا كەمپەكانی ئاوارەكان دابخرێن و 

نەمێنن".
لە كۆی ئاوارەكانی عێراق 75%یان لە كەمپەكانی 
هەرێمــی كوردســتانن كــە مەرعیــد پێیوایــە بــۆ 
یەكلاكردنەوەیان "پرســی سیاسی هەن و پێویستە 
حكومەتــی هەرێم و حكومەتی فیدراڵ لەســەریان 
رێكبكەون. ئێمە دەست بۆ ئەو دۆسیانە نابەین هەتا 
ئەو كاتەی بۆ چارەسەركردنیان رێككەوتن لە نێوان 

ئەو لایەنانەدا دەكرێ".
ئاوەدانكردنــەوەی مووســڵ دەرفەتێكی باشــە 
بــۆ كۆمپانیاكانــی ئاوەدانكردنــەوە، كۆمپانیاكانی 
كوردســتان بەهۆی نزیكیــی هەرێمی كوردســتان 
لەپێشــە.  ناوازەیــان  دەرفەتێكــی  مووســڵ  لــە 
مەنســوور مەرعید لەبارەی دەرفەتــی كاركردن بۆ 
كۆمپانیاكانی كوردستان دەڵێ: "هەر كۆمپانیایەك 
لە هەرێمی كوردســتان تۆماركرابێ، لای ئێمە وەك 

هــەر كۆمپانیایەكی دیكــەی عێراقی بــۆ كاركردن 
پەسەندكراوە، ئێســتا كۆمپانیایەكی دهۆكی كاری 
رێگەی نێوان مووسڵ و دهۆكی پێ سپێردراوە". ئەو 
بانگهێشتی كۆمپانیاكانی كوردستانیش دەكات "بێن 
و لە كێبڕكێی )وەرگرتنی پڕۆژەكاندا( بەشدار بن".

دۆسیەی شنگال

ســەرباری هەموو كێشــە ئەمنی و مرۆییەكان، 

ناوچەی شــنگال بەدەســت قەیرانی ئیداریشــەوە 
دەناڵێنــێ، لەوانــەش بوونی دوو قایمقــام كە دوو 
مەرجەعی جیاوازیان هەیە. مەرعید ئاماژە بۆ ئەوە 
دەكات كــە لــە نێوان هەولێر و بەغــدا هەوڵ هەیە 
بۆ یەكلاكردنەوەی ئەو پرسە و "رێككەوتن هەیە و 

گەیشتووەتە قۆناغێكی پێشكەوتوو".
پارێــزگاری نەینــەوا نایشــارێتەوە كــە "دۆخی 
شــنگال زۆر ئاڵۆزە". ســەبارەت بە كێشــەی دوو 
قایمقامەكــەش دەڵــێ: "ئەگەر بێینە ســەر لایەنە 
ئوسوڵییەكەی، ئەوە مەحما خەلیل هەڵبژێردراوە، 
بە فەرمی ئەو هەڵبژێردراوە، بەڵام لە واقیعدا خەڵكی 
شــنگال ئەو قایمقامە رەتدەكەنەوە". سەبارەت بە 
چارەسەری كێشەكەش دەڵێ: "دەبێ مەحما خەلیل 
و ئــەوەی دیكەش دووربخرێنەوە، ئەوەی دووەمیان 
لە شــنگال دانراوە، بەڵام سیفەتێكی یاسایی نییە، 
بۆیە من ناتوانم مامەڵەی فەرمی لەگەڵ بكەم، بۆیە 
رێككەوتن كرا كە هەردووكیان بگۆڕدرێن و كەسێك 

بهێنرێ هەموو لایەنەكان لەسەری كۆك بن".
هــەر لــەدوای رزگاركردنی شــنگال لەدەســتی 

چەكدارانی داعش لە 2015، ئەو شــارە بەدەســت 
بوونی هێزی جۆراوجۆرەوە دەناڵێنێ، هەر ئەوەش 
رێگر بووە لە ئاوەدانكردنەوەی ناوچەكە و گەڕانەوەی 
ئاوارەكان. مەنسوور مەرعید ئاماژە بۆ ئەوە دەكات 
كــە "دوای رێككەوتن لەگەڵ هەمــوو لایەنەكان بە 
هەرێمــی كوردستانیشــەوە، پۆلیســی خۆجێیــی 
دۆســیەی ئەمنیــی ناو شــنگال دەگرێتەدەســت"، 
جەختی لەوەش كردەوە كە شنگالیش پشكی دەبێ 
لــەو 13 هەزار كارمەنــدەی بۆ پارێزگای مووســڵ 

دەگەڕێنرێنەوە.
گوزەرانی خەڵكی مووسڵ

بەرپرســە باڵاكەی مووســڵ هۆكاری زۆربوونی 
كێشــە كۆمەڵایەتییــەكان، بڵاوبوونــەوەی مــادە 
هۆشــبەرەكان و مافیای ئەلیكترۆنی بۆ "بێكاری" 
دەگەڕێنێتــەوە. بــەڵام پێیوایــە ئــەو 13 هــەزار 
كارمەنــدەی دەگەڕێنــەوە بەشــێك لە كێشــەكە 
چارەســەر دەكات، جگە لەوەش پڕۆژەی ئاودێریی 
جەزیــرەی باكــوور لە بەنــداوی مووســڵەوە هەتا 
سنونێ نزیكەی 50 هەزار هەلی كار دەڕەخسێنێ.

منداڵ و خەڵكە بێ ناسنامەكان

هەزاران لەو خەڵكەی لە ژێر دەسەڵاتی داعشدا 
ژیــاون یــان لەدایكبــوون، هیــچ بەڵگەنامەیەكی 
عێراقییــان نییــە. پارێــزگاری مووســڵ ئــەوە بە 

"تەحەددایــەك"ی بــەردەم حكومەتی خۆجێیی و 
فیدراڵی دەزانێ. سەبارەت بە ژمارەی ئەو كەسانە 
دەڵێ "لە سەرتاســەری پارێزگای نەینەوا نزیكەی 
4000 خێزانــی ئاوارە هەن كە ئەندامێكیان داعش 
بــووە. ئەگەر هەر یەك لەو خێزانانە دوو منداڵیان 
هەبــێ، ئەوە هەشــت بــۆ دە هــەزار حاڵەتی لەو 

جۆرەمان هەیە".
مەرعیــد پێیوایــە ئەگەر چارەســەرێك بۆ ئەو 
كێشــەیە نەدۆزرێتــەوە ئــەوە "لە داهاتــوودا 10 
هەزار دوژمن بۆ خۆمان دروســتدەكەین". هۆكاری 
درێژەكێشــانی كێشــەكەش بــۆ خەڵكەكە خۆیان 
دەگەڕێنێتەوە و دەڵێ: "كاتێك لایەنە ئەمنییەكان 
سەردانیان دەكەن بۆ دۆزینەوەی چارەسەر، ئەوان 
هیــچ زانیارییــەك نادەن، كاتێك پێــی دەڵێی تۆ 
كێیت و چ بەڵگەنامەیەكت هەیە، قسەت بۆ ناكەن، 
بۆیە نزیكەی 4 هەزار خێزان هەتا ئێســتا مامەڵە 

لەگەڵ لایەنە حكومییەكاندا ناكەن".
سەرهەڵدانەوەی داعش

ناوەندەكانی لێكۆڵینەوە و دەزگاكانی هەواڵگریی 
وڵاتان بــاس لە ئەگەری ســەرهەڵدانەوەی داعش 
دەكەن. پارێزگاری نەینەوا دەڵێ: "نە داعش و نە 
هیچ رێكخراوێكی تیرۆریستی ناتوانێ جارێكی دیكە 
كۆنترۆڵــی شــارەكە بكاتەوە". لەبــارەی ژمارەی 
چەكدارانــی داعش لە نەینەوا دەڵێ "نزیكەی 100 
بۆ 150 كەس هەن، بۆ نموونە لە چیاكانی بادۆش 

كە ئەوانیش كرانە ئامانج".
دەسەڵاتی حەشد

هێزەكانی حەشــدی شــەعبی رۆڵــی گەورەیان 
لــە كۆنتڕۆڵكردنەوەی پارێزگای نەینەوا و شــاری 
مووســڵدا هەبــوو. ژمارەیەكی زۆر لــەو هێزانە لە 
پارێزگاكە ماونەتەوە و مەترسی ئەوە هەیە خەڵك 
بێزار بكەن. مەنسوور مەرعید لەبارەی ئەو هێزانە 
لــە نەینەوا دەڵــێ: "ئێمە رێگە بــە كەس نادەین 
ئیرادەی خۆی بسەپێنێ، جا هەر كەس بێ، ئێمە 
وەزارەتــی ناوخــۆ و بەرگریمان هەیــە". جەختی 
لەوەش كردەوە كە "كۆنترۆڵی ناو شارەكان بەپێی 
رێككەوتنێك لەگەڵ حكومەتی فیدراڵی لەدەســت 

پۆلیس دەبێ". 

كارزان حەیدەر
رووداو - هەولێر

 لــە دوای پرۆســەی ئازادیی عێراقــەوە، ژمارەی 
مەسیحییەكان لە عێراق بە هەرێمی كوردستانیشەوە 
رۆژ بە رۆژ كەمتر دەبێتەوە، بە جۆرێك ئێستا تەنیا 
300 هــەزار مەســیحی لە تــەواوی عێراقدا ماون كە 

زۆربەی هەرەزۆریان لە هەرێمی كوردستانن.
خالیــد جەمــال تەڵیــە، بەڕێوەبــەری گشــتیی 
كاروبــاری مەســیحیەكان لــە وەزارەتــی ئەوقاف و 
كاروبــاری ئاینــی حكومەتــی هەرێمی كوردســتان 
دەڵێــت: لە كۆی ملیۆنێك و 800 هەزار مەســیحی 
كە لە عێراق و هەرێمی كوردســتان دەژیان، ئێســتا 
تەنیا 300 هەزاریان ماون. لەم ساڵانەدا 1.5 ملیۆن 
كەســیان كۆچیــان كردووە بــۆ وڵاتانــی ئەوروپا و 

ئەمریكا و دەوروبەری عێراق.
بەگوتــەی ئــەو بەرپرســەی وەزارەت، كۆچــی 
مەســیحییەكان پێشــتریش هەبووە، بەڵام لە دوای 
پرۆســەی ئازادیی عێراقەوە لە ســاڵی 2003 ، ئەو 
كۆچــە رۆژ بە رۆژ رووی لــە زیادبوون بووە، لەدوای 
سەرهەڵدانی داعشــیش لە 2014، كۆچی بەكۆمەڵ 

گەیشتە لوتكە.
خالیــد جەمــال دەڵێــت: "لە ســەردەمی رژێمی 
پێشــووی عێراق، ژمــارەی مەســیحییەكانی عێراق 
نزیكەی یەك ملیــۆن و 800 هەزار كەس بوو. دوای 
رووخاندنــی رژێمی ســەددام حوســێن بەهــۆی ئەو 
مەترسیەی لەســەر ژیانیان پەیدا بوو، دەستیان بە 
كۆچ كرد، پاش ئەوەی هەســتیان كرد بارودۆخێكی 

خراپتر لە عێراق دێتە پێشەوە".
خالیــد دەڵێــت ئەوان لــە هەموو ســەردەمێكدا 
بوونەتە قوربانی و ئاماژە بە شەڕی تائیفی لە ساڵی 
2005 و دواتر دەدات و دەڵێت: "من ساڵی 2005 كە 
بەهۆی كارێكی وەزارەتی ئەوقافی حكومەتی هەرێمی 
كوردســتان لە وەقفی ســوننە‌ بــووم، چەك دابەش 
دەكرا، لە نێو وەقفی شیعیش بەهەمان شێوە. دواتر 

شەڕی تائیفی بەدوادا هات".
خالید جەمال دەڵێت لەو شەپۆلی توندوتیژییەدا 
1140 مەســیحی بوونە قوربانی، نزیكەی 98 دێر و 
كڵێســا و مەزارگەی مەســیحییەكان رووخێنران یان 
تەقێنرانەوە. لەو كاتەوە نزیكەی 400 هەزار مەسیحی 

ئاوارەی كوردستان بوون".
 بەڵام زۆربەی ئاوارە مەسیحییەكان لە كوردستان 

نەمانەوە، بەڵكو كوردستانیان كرد بە وێستگەیەكی 
چاوەڕوانی بۆ ئەوەی عێراق بەیەكجاری بەجێبێڵن.

بەڕێوەبەری گشــتیی كاروباری مەسیحییەكان لە 
وەزارەتی ئەوقاف و كاروباری ئاینی، لەبارەی ژمارەی 
ئەو مەســیحییانەی كە بەهۆی شــەڕی داعشەوە لە 
مووسڵ و دەشتی نەینەوا ئاوارەی هەرێمی كوردستان 
بوون، گوتی: "138 هەزار مەســیحی لە مووســڵ و 
دەشــتی نەینــەوا هاتنــە كوردســتان و حكومەتی 
هەرێمی كوردســتان هەموو هاوكارییەكی پێشكەش 
كــردن، بــەڵام هەموویان لە كوردســتان نەمانەوە و 
كوردستانیان كردە وێستگەی دەربازبوون لە عێراق. 
ئێســتا بەپێــی ئاماری كەنیســەكان كــە ئامارێكی 
مەترســیدارە، لە یەك ملیۆن و 800 هەزار مەسیحی 
لە هەموو عێراق، تەنیا 300 هەزار مەسیحی ماون".

كۆچی مەسیحییەكان تەنانەت ئەو مەسیحیانەشی 
گرتووەتەوە كە لە شارێكی وەكو سلێمانی نیشتەجێن 
و داعــش زۆر لێــی دوور بوو. خالید جەمال دەڵێت: 
"لە شــاری سلێمانی نزیكەی 600 خێزانی مەسیحی 

هەبوون، ئێستا تەنیا 90 خێزان ماونەتەوە".

1.5 ملیۆن مەسیحی عێراقیان جێهێشتووە

لە هەموو عێراق تەنیا 300 
هەزار مەسیحی ماون

ناسر عەلی
رووداو - دهۆك

مــاوەی پێنج ســاڵە دەروازەی یەعروبیە 
لــە ناوچــەی رەبیعــە لە نێــوان عێــراق و 
ســووریا داخراوە. حكومەتی عێراق دەیەوێ 
ئــەو دەروازەیــە بكاتەوە، بــەڵام حكومەتی 
شــام مەرجــی هەیە و دەڵێــت دەبێ ئاڵا و 
پۆلیسی سووریا لە دەروازەكە بن، ئیدارەی 
خۆســەریش لــە رۆژئاوای كوردســتان رێگە 

بەوە نادات.
دەروازەی یەعروبیــەی نێودەوڵەتــی لــە 
ناحیــەی رەبیعە، لــەدوای پەلاماری داعش 
بــۆ ناوچەكە داخرا، دوای ئــەوەی ناوچەی 
رەبیعــە لەلایــەن هێزەكانی پێشــمەرگە لە 
كۆتایی 2015 لە دەســتی داعش دەرهێنرا، 
دەروازەكــە بە فەرمی رادەســتی دەســتەی 
دەروازە ســنوورییەكانی عێــراق كرایــەوە. 
دوای 16ی ئۆكتۆبــەر رەبیعــە كەوتــە ژێر 
دەســەڵاتی حەشــدی شــەعبی و ســوپای 
عێراق، ســێ هەفتــە لەمەوبــەر حكومەتی 
عێراق بە رێككەوتن لەگەڵ ئیدارەی رۆژئاڤا 
دەروازەكــەی كردەوە، بــەڵام دوو رۆژ دواتر 

داخرایەوە.
)رووداو(  بــە  ئــاگادار  ســەرچاوەیەكی 
عێــراق  حكومەتــی  "ســەرەتا  راگەیانــد: 
لەگەڵ ئیــدارەی رۆژئاڤــا رێككەوتبوون كە 
ئــەو دەروازەیە بكەنــەوە، دوای كردنەوەی، 
حكومەتی ســووریا پەیوەندی بە حكومەتی 
عێراقــەوە كــرد و ناڕەزایی دەربڕی كە نابێ 
ئــەو دەروازەیــە بەبــێ رەزامەندیــی ئەوان 

بكرێتەوە".
ســەرچاوەكە لەبارەی داواكاریی سووریا 
لــە عێــراق گوتــی: "حكومەتی ســووریا بە 
عێراقی راگەیاندووە كە دەبێت ئاڵای سووریا 
لــە دەروازەكە هەڵبدرێ، هەروەها پۆلیس و 
كارمەندانی سووری دەروازەكە بەڕێوەببەن. 
ئیدارەی رۆژئاڤاش رەزامەندی نیشان نەداوە 

بۆ ئەمە، بۆیە حكومەتی عێراق ئامادە نییە 
بەبــێ رەزامەندی ســووریا ئــەو دەروازەیە 

بكاتەوە".
جاســم محەممــەد بەڕێوەبــەری ناحیەی 
رەبیعــە بــە )رووداو(ی راگەیاند: "راســتە 
ماوەیەك لەمەوبــەر دەروازەی نێودەوڵەتیی 
یەعروبیــە لە ســنووری رەبیعە بــۆ ماوەی 
دوو رۆژ كرایەوە، بەڵام تەنیا بۆ مەبەســتی 

مرۆیی بوو". 
گوتیشــی: "ئێمــە چــوار ســاڵە داوای 

كردنەوەی ئەو دەروازەیە دەكەین".
دەروازەی یەعروبیــە یەكێكــە لــە چوار 
عێــراق  نێــوان  ســنوورییەكانی  دەروازە 
و ســووریا كــە لە ســاڵی 1977 لــە نێوان 
هــەردوو دەوڵەتدا كرایەوە. ئــەو دەروازەیە 
یەكــێ لە دەروازە گرنگەكانــی نێوان عێراق 
و ســووریایە، پێشتر زۆربەی ئەو كاڵایانەی 
لە توركیاوە دەهێنرانە ســووریا، پاشان لەو 

دەروازەیەوە داخڵی عێراق دەكران.
داخســتنی  هــۆكاری  بــە  ســەبارەت 

دەروازەكە، دوای ئەوەی بۆ ماوەی دوو رۆژ 
كرایــەوە، جاســم محەممەد دەڵێــت: "ئێمە 
نازانیــن هــۆكاری داخســتنەكەی چی بوو، 
بەڵام پێدەچێ هۆكارەكە پتر سیاســی بێ، 
نەك تەكنیكی. هەر شاندێك لە هەر لایەنێك 
ســەردانی ئێمــەی كردبێ، ئێمــە جەختمان 
لــە كردنەوەی ئــەو دەروازەیە كردووەتەوە، 
بەڵام تا ئێســتا هیــچ بڕیارێكی فەرمی نییە 

بۆ كردنەوەی".
دوو هەفتــە لەمەوبەر لە ناوچەی بەعاج، 
دەروازەیەكی نوێ لە نێوان عێراق و سووریا 
كرایــەوە، بەڵام بەڕێوەبەری ناحیەی رەبیعە 
دەڵێــت: "ئەو دەروازە نوێیە بەهیچ جۆرێك 
نابێتــە جێگــرەوەی دەروازەی یەعروبیــە، 
چونكــە ئــەو دەروازەیــە زۆر لــە رەبیعەوە 

دوورە". 
داخســتنی  دەڵێــت  محەممــەد  جاســم 
خراپــی  كاریگەریــی  یەعروبیــە  دەروازەی 
لەسەر رەوشی ئابووریی ناوچەكەیان هەبووە 

و بەوهۆیەوە خەڵك بێكار ماونەتەوە.

دوو داواكاری هەیە

حكومەتی سووریا رازی نییە 
دەروازەی رەبیعە بكرێتەوە

د.كوردستان موكریانی، نووسەر و ئەدیبی كورد بۆ )رووداو(:

هەڕەشەی كوشتنیان لێكردین بۆیە 
هەولێرمان بەجێهێشت

رووداو: تــۆ ســاڵانێك لــە بەغــدا لە نێــو دەزگا 
كوردییەكانــدا كارت كردووە، پەیوەندییەكی باشــت 
لەگــەڵ نووســەرانی كــورد هەبووە، یەكێــك لەوانە 
ئەحلام مەنســوور بوو، هەڵسەنگاندنت بۆ كارەكانی 

چییە؟
موكریانــی: ئەحــام لــە پاریــس دەیخوێند، كە 
گەڕایــەوە هاتە دەزگای رۆشــنبیری و بڵاوكردنەوەی 
كوردی. من لەوێ ناســیم. بەڵام پێشــتر لە رێگەی 
كۆمەڵە چیرۆكی "پرد"ەوە ناســیم. ئەحلام لە دەزگا 
هەڵەچن بوو. هەندێكجار بابەتیشــی بڵاودەكردەوە. 
كچێكی بوێر بوو، نەدەترســا، قسەی دەكرد. ئەگەر 
ســزاش درابا قســەی خۆی هەر دەكرد. جا بۆیە نە 
ماڵی هەبوو نە پارەی هەبوو، هیچی نەبوو. جارێكیان 
چوومــە ماڵەكەی، رۆمانێكی هەبوو بە ناوی ئەڵوەن 
كە دواتر بڵاوی كردەوە. رۆمانەكەی لە هەشــتاكاندا 
نووســیبوو، باسی كوردایەتی دەكرد، باسی مێژووی 
خانەقینــی دەكرد. دەترســا نەوەك دەســت بەعس 
بكەوێ. لەنێو جلەكانی شاردبوویەوە. پێمگوت بۆ وا 

دەزانی بەعس لەوێ نایدۆزێتەوە؟
رووداو: قسەیەك هەیە نووسەری پیاو هەندێك لە 

بابەتەكانیان بۆ ئەحلام نووسیبێ؟
موكریانــی: رەنگە لە ســەرەتادا ئەمە هەبووبێ، 
بــەڵام بــۆ نموونــە من كــە ســەنتەری شاوشــكام 
هەبــوو، هەندێــك بابەتم دەدایێ بۆم بنووســێ، زۆر 
جوانی دەنووســی. رەنگە سەرەتا یارمەتییان دابێ، 
پێداچوونەوەیەكیان بــۆ بابەتەكانی كردبێ، یەكێك 
لەوانە محەممەد موكری بوو. بەڵێ ئەو زۆر یارمەتی 
داوە. ئەو هەموو ژیانی خۆی بۆ باس دەكردم. بەڵام 
ناتوانم هەموو شتێكی بڵێم، بەداخەوە هەتا كۆتایی 
پشتگیرییان نەكرد، گەیاندیانە لوتكە و لەوێ بە تەنیا 

جێیانهێشت.
رووداو: باســی محەممــەد موكریــت كــرد، زۆر 
جار لەســەر نووســین تووشی كێشــە بووە، بەعس 

دەستگیریشی كرد، پەیوەندیت لەگەڵی چۆن بوو؟
موكریانی: هەر لە كۆڕ و كۆبوونەوەكان یەكدیمان 
دەدیــت. بەڵام من لایەنی دیكەی محەممەد موكریم، 
لەڕێگەی ئەحلامەوە زانی كە ئێرە جێی باســكردنی 

نییە.

رووداو: ئەو دەزگا كوردییانەی لە سەردەمی بەعس 
كاریان دەكرد، لە سەردەمی كام لە بەڕێوەبەرەكانیان 

باش بوون؟
موكریانی: دوای رێككەوتننامەی 11ی ئادار، داو و 
دەزگاكان بە ئازادی هەموو شتێكیان بڵاودەكردەوە، 
ماوەیەكی زێڕینە لە رۆشنبیریی كوردیدا، بەڵام دوای 
نســكۆ ئەمــە بەرەو كــزی ڕۆی. من كە لــە دەزگای 
رۆشــنبیری بــووم، زۆر لە نووســەران دەهاتنە لای 
مــن لە دەســت بەعــس دەگریــان. یەكێــك لەوانە 
ئەمین نەقشــبەندی بوو. هەندێكجار شــیعری خۆی 
دەخوێندەوە كە بۆ هەورامانی نووســیبوو، دەســتی 
بــە گریــان دەكرد. دەیگوت ماندوو بووم لە دەســت 
ئەو كارەی كە ئێســتا دەیكەم. عوسمان شارباژێڕی 
چووبــوو گۆرانییەك تۆمار بكات لــە رادیۆی بەغدا، 
تێكستەكەی ئەوە بوو كە دەڵێت جوانی كچی كورد 
جوانی. كە گوتبوویان وەریگێڕە سەر زمانی عەرەبی، 
گوتبوویان بۆ بەس كچی كورد جوانە! گۆرانییەكەیان 
بــۆ تۆمار نەكرد. ئێمە لە ســاڵانێكی زۆر زەحمەتدا 

ژیاین.
رووداو: تــۆ جگە لە زمان، لە بواری ئەدەبیشــدا 
پەیوەندیت هەیە، ئەگەر شاعیرەكان هەڵسەنگێنی لە 
نێو هەموویان كامەیان بە پێشڕەو دەزانی بە تایبەتی 

نەوەی حەفتاكان؟
موكریانــی: ئەوانەی كە لــە حەفتاكان دیار بوون 
عەبدوڵڵا پەشێو، شێركۆ بێكەس، لەتیف هەڵمەت و 
جەمال شارباژێری بوون، ئەوانە ئەو سەردەمە گەنج 

 )فۆتۆ: رووداو(

بەشی چوارەم و كۆتایی

بوون. ئەوانە شاعیری باشیان لێ هەڵكەوت.
رووداو: ئــەو كارەســاتانەی بەســەر كــورد هاتن 
وەكو ئەنفال و كیمیاباران، بوونە هەوێنی نووســینی 
نووســەرانی كورد، یــان هەر هەمووی لــە نێوخۆیدا 

پەنگی خواردبووەوە؟
موكریانــی: حەســیب قەرەداخی شــیعرێكی زۆر 
جوانــی هەبــوو لەســەر هەڵەبجــە، بەڵام بــە رەمز. 
حەمەئەمین پێنجوێنی شــیعرێكی جوانی هەبوو بۆم 

بڵاوكردەوە.
رووداو: یەكێك لەو كەسایەتییانە كە رەنگە لەلای 
ئــەم نەوەیە ناســراو نەبێ، دكتۆر شــۆ بوو. دەكرێ 
باسی ئەویشــمان بۆ بكەی؟ وابزانم شیعرێكیشی بۆ 

تۆ گوتووە.
موكریانی: كاتێك مامۆســتا بووم لە ســلێمانی. 
ئــەو زۆر هاتوچــۆی بەشــی زمانی كــوردی دەكرد. 
گفتوگۆمان دەكرد. دەیویست كتێبی بۆ چاپ بكەین. 
منیــش وابزانــم كتێبێكم بــۆ چاپ كرد. دەیویســت 
دەعوەتم بكات بۆ ماڵەكەی، منیش دەمگوت نایەم و 
دەبێ مامۆستاكانیش بێن. لەبەر من 14 مامۆستاشی 
دەعوەت كردن. ســەردەمێك داڵغەی لــە من دابوو. 
جا كە باســی شــیعر دەكرا دەمگوت مامۆستا ئێوە 
تەنیا باسی جەستەی ژن دەكەن. وەكو مرۆڤ باسی 
ناكەن. باســی كەســایەتی ناكەن. لــە میهرەجانێك 

شیعرێكی بەسەر مندا هەڵگوت. شیعرەكە دەڵێت: 
كوردستان موكری
 خاوەنی فیكری

كێ ئەكەی زیكری
زیكری من بكە
جوانی بێ لەكە

ئەتبەم بۆ مەككە
چیم كرد دەنگ مەكە

بەڵام پیاوێك بوو دەتتوانی قسەی لەگەڵ بكەی، 
كەســێكی قســە خۆش بوو. بە كوردی دەینووسی، 
كوردپــەروەر بوو. زۆر حەزی دەكرد خزمەتی زمان و 

ئەدەبی كوردی بكات. بەڕاستی كردیشی.
رووداو: لــە راپەڕینــی 1991 رۆشــنبیران چ 

رۆڵێكیان هەبوو؟
موكریانی: راپەڕین زیاتر خەڵكی شــار كردی. بۆ 
وێنــە لە راپەڕینی هەولێر. د.جەمال بزاڤێكی هەبوو، 
هەر لەلای گەڕەكی خۆمان، گەڕەكی راستی 27 گەنجی 
رێكخســتبوو. مەنزوومەیەك لەلای ئێمــە هەبوو زۆر 
سەخت بوو، لەوبەر سالم فەیلی و لەوبەرەش جەمال 
هێرشیان كرد. بەیانی زوو چوون بۆ بنكەیەكی پۆلیس 
و چەكیــان وەرگرت. ئەوانە هەموویــان فەرمانبەر و 
رۆشنبیر بوون. دوای راپەڕینەكە د.جەمال هەفتەیەك 
بــە چەكەكەی خۆیەوە لە كتێبخانــەی زانكۆ بوو بۆ 

ئەوەی تاڵان نەكرێ.
رووداو: یەكێــك لــەو رەخنانــەی لە رۆشــنبیران 
دەگیــرێ ئەوەیە كە دوای راپەڕیــن روو لە دەرەوەی 
وڵات دەكەن. ئێوەش كوردســتانتان بەجێهێشت. لە 
كاتێكدا رەنگە دەزگاكان و زانكۆكان پێویســتیان بە 

ئێوە هەبووبێ.
موكریانی: جەمال بزاڤێكی دامەزراندبوو، یەكێك 
لەوانــەی لەگەڵمان بــوو د.محەممەد باجــەلان بوو. 

دواییــن كۆبوونەوەی بزاڤەكــە لە 9/4 لە ماڵی ئێمە 
كــرا. د.محەممەد گوتی دەمێكە هەڕەشــەم لێكراوە. 
گوتی تكایە دەرگاكە بكەوە با ئۆتۆمبێلەكەم ببینم، 
رەنگە مەبەستیان ئۆتۆمبێلەكەم بێ نەك من. منیش 

دەرگام كردەوە. بەڵام دوای ئەوە شەهید كرا.
رووداو: كێ تیرۆری كرد؟

موكریانی: دەبێ بە دەسیسەی لایەك بووبێ. جا 
ئێمە ئەندامی بزاڤ ئەوەی دیار بوون، سەردانی هەموو 
حیزبەكانمان كرد بۆ ئەوەی بزانین ئەوە كاری كێیە. 
وا دیــارە ئێمــە هەموومان لە ژێــر چاودێریدا بووین. 
رۆژێكیان لە كۆلێژ بووم تەلەفۆنیان بۆ كردم، گوتیان 
چیمان بەسەر محەممەد باجەلان هێنا، ئەوەش بەسەر 
تۆ و جەمال دەهێنین. ئێمە چەكدار نەبووین بە چی 
خۆمان بپارێزین. چووین بە حیزبەكانمان گوت، تەنیا 
پاسۆك یارمەتی ئێمەی دا. د.عەبدوڵڵا ئاگرین چەند 
چەكدارێكــی دا بــە ئێمــە. بەڵام خۆمان نــان نەبوو 
بیخۆیــن، چۆن ئەو چەكدارانــە بەخێو بكەین. جگە 
لــەوەش پێم شــەرم بوو من رۆشــنبیرێك بم، چەك 
بمپارێــزێ. ئیــدی بڕیارمان دا بــۆ ماوەیەكی كورت 
بچینە دەرەوە و نەكوژرێین. ئەگینا هیچ مەبەستێكی 

دیكەمان نەبوو.
رووداو: د.جەمال رەشید پاسۆك نەبوو؟

موكریانی: نەخێر، كەســێكی كوردپــەروەر بوو، 
هاوبیری ئەوان بوو. ئەوان زۆر یارمەتییان دا، تەنانەت 
كە كوردستانمان جێهێشت هەتا سەر سنوور لەگەڵمان 
هاتن. دوای ئێمەش ســێ مامۆستای دیكەیان تیرۆر 
كرد. كوشــتن زۆر زۆر ئاســان بووبوو، جا باشە من 

بمێنم و دوو كتێب زیاتر چاپ بكەم، یان بكوژرێم؟
رووداو: ئــەو كاتەی چوونــە دەرەوە، یەكێك لەو 
حیزبانەی لە ئەوروپا زۆر بەهێز بوو پەكەكە بوو، ئێوە 

هیچ تێكەڵاویتان لەگەڵ پەكەكە دروستكرد؟
موكریانــی: پەكەكە چەند جارێــك پەیوەندییان 
پێوەكردین. بە تایبەتی بۆ گێڕانی ســەمینار لەسەر 
ئــەدەب و زمان و مێژوو. ئێمە چەند جارێك چووین 
بۆ ســەمینار و كۆنفرانســەكانیان. بەڵام دوایی هاتە 
سەر ئەوەی كە پەرلەمان دروست بكەن. یەشار كایا 
هاتە ماڵمان. ســێ كەسی دیكەشــی لەگەڵ بوو. بۆ 
ئەوەی رای ئێمە بۆ ئەو پەرلەمانە وەربگرێ. جەمال 
پێیگوتن پەرلەمانێك هەیە لە باشووری كوردستان، 
ئێوە پەیوەندیتان بە ئەوانەوە كردووە؟ ئەو پەرلەمانە 
بۆچــی دادەنێــن؟ بــۆ باكــوورە؟ بۆ سەرتاســەری 
كوردســتانە؟ دیــارە ئــەوان بۆ مەبەســتێكی دیكە 
هاتبوون، دەیانویست من و جەمال ببینە ئەندام لەو 
پەرلەمانە. من ببم بە جێگری سەرۆكی پەرلەمانەكە. 
جــا من زۆر حەز لــە جێگری ناكــەم. پێمگوتن من 

دێــم وەكو زمانەوانێك كارتان لەگــەڵ دەكەم، بەڵام 
من پەرلەمانم هەیە لە كوردستان، حەز بكەم یان نا 
سەر بە باشوورم. من ئەگەر هیچ حیزبێكیش لەگەڵم 
نەبــێ، خەڵكی هەولێر دەنگم بۆ دەدەن. من حەز لە 
پەرلەمانتاری ناكەم لەبەر ئەوەی ئیشی من نییە. یەك 

دوو دانیشتن چووم، ئیدی نەچوومەوە.
رووداو: لە دەرەوە هەوڵێك هەبوو بۆ دروستكردنی 
ئینســایكلۆپیدیایەكی كوردی، ئــەم هەوڵە بە كوێ 

گەیشت؟
موكریانی: بیرۆكەیەكی زۆر جوان بوو، پسپۆڕانی 
كوردیان لە ئەمریكاوە هەتا كازاخستان داوەت كردبوو. 
دوو رۆژ كۆبووینــەوە، بەرنامەیەكی تێروتەســەلمان 
دانا، ئیشەكانمان دابەشكردن. بەڵام بۆ رۆژی دووەم 
كە كۆبووینەوە گوتیان با بچینە مەد تیڤی. ئێمەش 
وامانزانــی بۆ باســكردنی پرۆژەكەیە. كەچی گوتیان 
نەخێــر، بڕیاریــان داوە مەد تیڤی دابخــرێ، ئێوە چ 

پەیامێكتــان هەیە. هەڵبــەت هەموومان لەگەڵ ئەوە 
نەبووین دابخرێ، بــەڵام دوای ئەوە كەس پەیوەندی 
پێوەنەكردیــن و كەس باســی ئینســایكلۆپیدیاكەی 

نەكردەوە.
رووداو: تەحســین تەها و فوئــاد ئەحمەدیش لە 

هۆڵەندا بوون، پەیوەندیتان لەگەڵیان چۆن بوو؟
موكریانــی: هەر كــە لە هەولێر بــوون، ئەوانمان 
دەناسی، چونكە ئەوان هاوڕێی نزیكی شەماڵ سائیب 
بوون. شەماڵیش مامۆستای زانكۆ بوو. كە لە بەغدا 
بوویــن چالاكییــەك كرا، منیش وتارێكم نووســیبوو 

لەسەر شەماڵ كە شەماڵ دەگەڕێتەوە دونیای هونەر، 
ئەوان شەماڵیان هێنایە ماڵەكەمان لە بەغدا. پاشان 

هەرسێكیان چوونە سەر ستەیج و گۆرانییان گوت.
رووداو: كەواتە تۆ شەماڵت هێنایەوە نێو دونیای 

هونەر؟
موكریانی: بەڵێ. 

رووداو: بۆچی وازی هێنابوو؟
موكریانــی: دەیگــوت یارمەتیــم نادەن. شــەماڵ 

كێشەی زۆر بوو.
بگەڕێنــەوە  دا  بڕیارتــان  بــوو  چــۆن  رووداو: 

كوردستان؟
موكریانی: ئێمە هەر دەمانویست بگەڕێینەوە، بەڵام 
بارودۆخی كوردستان لەبار نەبوو. هەر دەهات بەرەو 
خراپتــر دەچوو. لە كۆتایی نەوەتەكان بە ســەردان 
گەڕاینەوە. چاومان بە كاك مەســعود بارزانی و كاك 
نێچیرڤــان بارزانــی كەوت. زۆر پێشــنیازم بۆ كردن 
و زۆربەیــان هێنایەدی. لە یەكێك لە دانیشــتنەكاندا 
لەگەڵ كاك نێچیرڤان بارزانی گوتی ئامادەین هەموو 
بەرهەمەكانــی باوكت چاپ بكەیــن، ئەوە مژدەیەكی 
خۆشــبوو. بەڵام من گەڕامەوە هۆڵەندا، نامەیەكم بۆ 
هــات. مــن وام بە باش زانی فەرهەنگی كوردســتان 
چاپ بكەین. كاك نێچیرڤان ئیشەكەی بە كاك بەدران 
ئەحمــەد حەبیب ســپاردبوو. ئەویــش زۆر یارمەتی 
داین. مــن بۆ فەرهەنگەكە گەڕامــەوە. كە گەڕامەوە 
بە ئیستانبوڵدا گەڕامەوە. لەگەڵ عەبدوڵڵا كەسكین، 
سەرۆكی دەزگای ئاڤێستا رێككەوتین كە فەرهەنگەكە 
لەوێ چاپ بكەین. ئیدی دوای ئەوە هەواڵمان بۆ هات 
كە دەیانەوێ كۆڕی زانیاریی كوردستان دابمەزرێنن. 
كاك ســامی عەبدولڕەحمــان زۆر حــەزی دەكــرد 
من بەشــداری بكــەم. ئیدی منداڵەكانم لــە هۆڵەندا 

جێهێشتن و گەڕامەوە.  
رووداو: ئەمــە درێژەپێدەری كۆڕی زانیاریی كورد 

بوو لە بەغدا؟
موكریانی: نەخێر، تەنیا شوكر مستەفا لێرە بوو. 
ئەندام نەبوو، وەكو فەرمانبەرێك لەوێ كاری دەكرد. 
ئەویان راســپاردبوو كاری كۆڕ بــكات، بەڵام فەرمی 
نەبوو. دەیانویســت یەكێك لە وەزیــرەكان بكەن بە 
ســەرۆكی كۆڕی زانیاری. ناوی وەزیرێكیان دا، گوتم 
نابێ. دەبێ كەســێكی ئەكادیمی بێ، هەر هیچ نەبێ 
دەبــێ دكتۆرای هەبێ. بە كاك ســامیم گوت كام لە 
وەزیرەكانتان دكتۆرای هەیە؟ گوتی: شــەفیق قەزاز. 
گوتم ئێ با د.شەفیق ببێ بە سەرۆكی كۆڕ. ئەویش 
گوتی: باشە قسەی لەگەڵ دەكەم. كە كۆڕی زانیاری 
دامەزرا من بووم بە ســكرتێری كۆڕ، ئێســتا بووەتە 
ئەكادیمیای كوردی. ئێمە هەر ئەوكات حەزمان دەكرد 

ناوی بنێین ئەكادیمیا، بەڵام مامۆستا شوكر حەزی لە 
وشەی ئەكادیمیا نەبوو، د.مارفیش حەزی لەو وشەیە 
بوو. ئیدی بوو بە مشــتومڕ و شەڕیان. دوایی من بە 

هەزار حاڵ ئاشتم كردنەوە.  
رووداو: دەگوترێ داوا لە كەمال مەزهەر و مەسعود 
محەممەد كرابوو بەشــداری لە دامەزراندنەوەی كۆڕی 
زانیاری بكەن، تەنانەت ببنە سەرۆكی ئەكادیمیاش، 

بۆچی رازی نەبوون؟
موكریانی: ئەوان نەیاندەویست بەغدا بەجێبهێڵن. 

كە سەدام رووخا ئەوجا بەغدایان جێهێشت. 
رووداو: دوایی بوونە ئەندامی كۆڕ؟

موكریانــی: مەســعود محەممــەد نەبــوو، بــەڵام 
د.كەمال و ئەوڕەحمانی حاجی مارف و كەمال فوئاد 
بوونە ئەندام. ئەوان داوایان كرد ئێمە دەســت لەكار 

بكێشینەوە. ئەوان هاتنە سەر حازری.
رووداو: ئێوە سەرۆكی كۆڕی زانیاری بوون، بۆچی 

ناچاریان كردن دەست لەكار بكێشنەوە؟
موكریانی: ئەمە ئەوكاتە بوو كە هەردوو ئیدارەكە 
یەكیاندەگرتەوە، لە ســلێمانی كۆڕی زانیاری نەبوو. 
ئێمە چەندجارێك داوامان لێكردن كە ئەوان دەتوانن 
چەنــد ئەندامێــك بهێنن. ئێمــە 13 ئەنــدام بووین، 
مافمــان هەبوو هەتــا 23 ئەنــدام وەربگرین. من لە 
خولی دووەم كە بە ســەرۆكی كۆڕ هەڵبژێردرام هیچ 
حیسابێكیان بۆ دەنگدان و هەڵبژاردن نەكرد، گوتیان 
دەبێ دەســت لەكار بكێشنەوە، بە تایبەتی یەكێتی 
لەگــەڵ ئەوەدا بوو كــە نابێت ئەوانەی لەوێن بمێنن. 
تەنیا ئەوانەی پەیوەندییان لەگەڵیاندا هەبوو، ئەوانیان 
هێشتەوە. یەكێك لە مەرجەكانی ئەندامبوون لە كۆڕی 
زانیاری ئەوە بوو كە نابێ تەمەنی لە 70 ساڵ زیاتر 
بــێ، بەڵام ئەوانەی دانران زۆربەیان تەمەنیان لە 70 
ساڵ زیاتر بوو. تاكە كەس دەستی لەكارنەكێشایەوە 

د.مارف خەزنەدار بوو.
رووداو: لەسەر پێشنیازی كێ بووی بە سكرتێری 

یەكێتی ئافرەتانی كوردستان؟
موكریانی: كە ســەرۆكی كۆڕ بووم، ســەنتەرێكی 
رۆشــنبیریم دامەزراند بۆ ئافرەتان بەناوی شاوشكا، 
گۆڤارێكیشــمان هەر بەو ناوە هەبــوو. زۆر چالاك و 
بەرچاو بووین. ئەوە وایكرد كە من دەستنیشان بكەن 
بۆ سكرتێری یەكێتی ئافرەتان. پێیانگوتم پێشنیازی 
ســەرۆك بارزانی بووە كە من ئەو پۆســتە وەربگرم. 
پێمگوتن من فیمینیستم، تا ئێستا ئیشی رێكخراوەییم 
نەكردووە، ئەندامی یەكێتی ئافرەتانیش نیم. گوتیان 
دەزانین فیمینیســتی، بەڵام تونــدڕەو نیت. دەزانین 
ئــەوەی لەگــەڵ تــۆ كار دەكات، هەوڵــدەدەی پێی 
بگەیەنــی. لەو قۆناغەدا پێویســتمان بە تۆیە. ئیدی 
قبوڵم كرد و نەشمویســت قســەی جەنابی ســەرۆك 

بشكێنم.
رووداو: بەڵام قسەی زۆریشت هاتەسەر كە بوویت 

بە پارتی..
موكریانی: من پارتی نەبووم، لە دەرەوەی پارتی 
بووم. نازانم بۆ ئەو پۆستەیان دا بە من كە پارتی نیم.

رووداو: گۆڕانكاریتان لەو رێكخراوەدا كرد؟
موكریانی: بەڵێ بووژاندمانەوە. پێشتر گۆڤارێكیان 
دەردەكرد پیاوان بۆیان دەنووسین، بەڵام من هەموویم 
كرد بە قەڵەمی ئافرەتان. ئەوەی زۆر شــانازی پێوە 
دەكەم ئینســتتیوتێكم كردەوە بەنــاوی پەیمانگەی 
پێگەیاندنی ئافرەتی ســەركردە. ئەوان رازی نەبوون 
ئــەو ناوەی لێبنێــم. من پێمخۆشــبوو ناوەكە هەروا 
بمێنێتــەوە، بــەڵام ناوەكەیــان گــۆڕی. زۆربەی ئەو 
ئافرەتانەی بەشــداریی خولەكانــی پەیمانگەیان كرد 

ئێستا پەرلەمانتارن، ماستەریان وەرگرتووە.
رووداو: ئێوە كتومت سیاسەتی حیزبتان جێبەجێ 

دەكرد؟
موكریانی: نەخێر من ئۆتۆنۆمییەكم هەبوو. 

رووداو: تا ئێستا چەند كتێبت نووسیون؟
موكریانــی: 51 كتێبم نووســیون كــە دوایینیان 
رووداو بــۆی چاپكــردم، زۆر سوپاســیان دەكــەم. 
دەوڵەمەندترین ژنی كوردم لــە بواری بڵاوكردنەوەی 

كتێب.

د.كوردســتان موكریانی، ســەرۆكی پێشــووی كۆڕی زانیاریی كوردســتان لــە دوایین بەشــی بەرنامەی 
پەنجەمۆردا كە شــەوی هەینی لــە تەلەڤزیۆنی رووداو پەخش دەكرێ، شــایەتی لەســەر چەند رووداوێكی 
سیاســی و رۆشــنبیری دەدات، لەوانەش هۆكاری چوونیان بۆ ئەوروپا و دەڵێت دوای تیرۆركردنی د.محەممەد 
باجــەلان لە هەولێر، هەڕەشــەی كوشــتنیان لە ئەو و د.جەمال رەشــیدی هاوژینیشــی كرد، بۆیــە ناچار بوون 
هەولێــر جێبهێڵن. لە ئەوروپــاش لەلایەن پەكەكەوە داوایــان لێكراوە ببنە ئەندامی ئــەو پەرلەمانەی پەكەكە 
دایمەزراند، بــەڵام رەتیانكردەوە. هەروەها باســی دامەزراندنی كۆڕی زانیاریی كوردســتان و ناچاركردنی بە 

دەستلەكاركێشانەوە لە سەرۆكی كۆڕ دەكات.
هەپڤەیڤین: كاوە ئەمین
رووداو - هەولێر

مەسعود محەممەد 
و د.كەمال مەزهەر 
دەستیان لە بەغدا 
بەرنەدەبوو

من وام لە شەماڵ 
سائیب كرد دەست 
بە گۆرانیگوتن 
بكاتەوە

نووسەرە پیاوەكان 
ئەحلام مەنسووریان 
گەیاندە لوتكە و 
جێیانهێشت

پەكەكە داوایان 
لێكردم ببمە 
جێگری سەرۆكی 
پەرلەمانەكەیان، 
بەڵام رەتمكردەوە

شوكر مستەفا و 
مارف خەزنەدار 
لەسەر گۆڕینی ناوی 
كۆڕی زانیاری بەشەڕ 
هاتن

د.جەمال رەشید 
بە چەكەوە 
بووە پاسەوانی 
كتێبخانەی زانكۆی 
سەڵاحەددین

لەسەر پێشنیازی 
كاك مەسعود 
بووم بە سكرتێری 
یەكێتیی ئافرەتان

هەندێك لە 
ئەندامانی كۆڕی 
زانیاری هاتنە سەر 
حازری

یەكێتی لەگەڵ 
ئەوەدا نەبوو من 
لە كۆڕی زانیاریی 
كوردستان بمێنم

راپۆرت

داعش سەركەوتوو بوو لە نانەوەی ناكۆكیی 
نێوان كورد و عەرەب لە سووریا

رووداو – هەولێر

ئەمــەی دەیخوێننــەوە پوختــەی راپۆرتێكــی 
پەیمانگەی توێژینەوەی جەنگە لە بارەی گەڕانەوەی 
دووەمــی داعش بــۆ مەیدانی شــەڕ. لەبەر گرنگیی 
بابەتەكــە )رووداو( بە پێویســتی زانــی بە زنجیرە 

بــاوی بكاتــەوە. لە زنجیــرەی ئەمجارەدا تیشــك 
خراوەتە ســەر وێرانكردنی بە ئەنقەســتی شارەكان 
لەلایەن داعشــەوە، هەروەهــا چۆنیەتی پەرتكردنی 
هێزە نەیارەكانی داعش و دۆزینەوەی كەلێن لە نێوان 

نەتەوە و پێكهاتەكانی ناوچەكانی شەڕ.
دروستكردنی سەنگەری بەرگریی 

بەهێز
داعــش لە چەندین لاوە دەســتی بــە بەرگری لە 
شارەكانی بندەستی خۆی كرد، ئەمە هەم تەكتیكی 
بەرگریــی چــڕ و هەم تەكتیكــی بەرگریی ناوچەیی 
لەخۆدەگرت. داعش دەیویست دڵنیا بێ لەوەی هێزە 
نەیارەكانی شارێكی ئەوەندە وێران و كۆمەڵگەیەكی 
ئەوەندە پارچەپارچە دەگرنەوە كە مەحاڵ بێ بتوانن 
ئیدارەیەكی ئەڵتەرناتیڤی جێی باوەڕی بۆ دابنێن. 

پەیمانگەی توێژینەوەی جەنگ لە ئاداری 2015 
هۆشداری دا كە رەنگە داعش شارەكانی ژێر كۆنتڕۆڵی 
خۆی تووشی وێرانییەكی وەها بكات كەڵكی ئەوەیان 

نەمێنێ خەڵك تێیاندا نیشتەجێ ببنەوە، ئەمەش بۆ 
ئــەوە بوو هێزە نەیارەكانی نەتوانن ببنەوە خاوەنی 
ئەو ناوچانە لە سووریا و عێراق. داعش هەوڵەكانی 
لە شارەكانی رەققە لە سووریا و مووسڵ و رومادی 
و فەللوجە لە عێراق چڕكردەوە، هەموو ئەوانە شاری 
سەرەكین و وێرانكردنیان پەراوێزخستنی كۆمەڵگەی 

عەرەبی ســوننە درێژ دەكاتەوە و لەوێشەوە دەریچە 
بۆ )چالاكی و گەڕانەوەی( خۆی دەهێڵێتەوە. بەپێی 
لێكدانــەوەی داعش، هێزە دژبەرەكانی ســەرچاوەی 
پێویست بۆ بنیاتنانەوەی ئەو شارانە تەرخان ناكەن، 

لێكدانەوەكەشی راست دەرچوو.
 داعش یەكەمجار لەكاتی وەســفكردنی هەڵمەتە 
شكستخواردووەكەی خۆی بۆ كۆنتڕۆڵكردنی كۆبانێ 
لە باكووری ســووریا ئەو ستراتیژەی خستەڕوو. لە 
ئەیلوولــی 2014 تاوەكو كانوونــی دووەمی 2015، 
داعــش هــەزاران چەكــداری بۆ هێرشــكردنە ســەر 
ئەو شــارە تەرخان كــرد، بەڵام نەیتوانی شــارەكە 
بگرێت. كەچی محەممەد عەدنانی، گوتەبێژی داعش 
ئۆپەراســیۆنەكەی بە "ســەركەوتوو" وەســف كرد. 
عەدنانی پیرۆزبایی لە "خاچپەرستان" كرد بەبۆنەی 
گرتنی "كۆگایەك لە خۆڵ و خاشــاك لە كۆبانێ" و 
بەڵینیشی دا داعش لەوانەیە لە شەڕێكدا بدۆڕێ یان 
شارێك و ناوچەیەك لەدەستبدات، بەڵام ئەوان هیچ 
كات تێكناشكێن... چونكە دەرئەنجام و سەركەوتن 

هەمیشە بۆ ئەوانە.
داعــش بــە كۆكردنــەوەی چــەك و تەقەمەنیی 
ئەمریــكا لە عێراق و ســووریا توانــی ئەو هەڵمەتە 
رێكبخات. بۆ نموونە لە مووسڵ بەرگرییەكی بەهێزی 
كــرد كە لــە چەندین چین پێكدەهــات، بە جۆرێك 
ژەنەراڵ ســتیفن تاونســێند، فەرماندەی هێزەكانی 
هاوپەیمانان بە "گرنگترین شــەڕی ناو شار لەكاتی 
جەنگی جیهانی دووەمەوە" وەســفی كرد. داعش بە 
هەمان شێوە لە سووریاش بەرگرییەكی ماندووكەری 
كرد. وەزارەتی بەرگریی ئەمریكا لە شــوباتی 2018 
رایگەیاند لە كاتی جەنگی ڤێتنامەوە هیچ بەتالیۆنێك 

هێنــدەی بەتالیۆنــی تۆپخانــەی ئەمریــكا كــە بۆ 
پشتگیری لە هاوبەشەكانی هاوپەیمانان لە باكووری 
سووریا بوون، تۆپی بەكارنەهێناوە. دواجار شەڕەكە 
٪65ی خانووەكانــی مووســڵی كۆنی وێــران كرد و 
٪80ی رەققەشــی والێكرد كەڵكی نیشتەجێبوونی 

نەمێنێ.
داعش بە ئەنقەســت دانیشتووانی مەدەنی وەك 
قەڵغان و بەرگری بەكارهێنا، بۆ ئەوەی زیانی مرۆیی 
ئۆپەراسیۆنی پاككردنەوەی شارەكە بەرز بكاتەوە. 
دانیشــتووانی مەدەنیی ناچار دەكرد لە ســەنتەری 
شــارەكان كۆببنــەوە، بە مینڕێژكردنــی رێگەكان و 
لەحیمكردنی دەرگاكان، رێگەی لە راكردنی خەڵكی 
سیڤیل دەگرت و ئەوانەشی لەسێدارە دەدا كە هەوڵی 
راكردنیان دەدا. بەگوتەی ژەنەراڵ تاونسێند، داعش 
سەدان كەسی لەوانە كوشت كە "لە مانگی حوزەیرانی 
2017 هەوڵی راكردنیان دابوو. تا ئێستاشی لەگەڵ 
بێ قەبــارەی هەموو توندوتیژییــەكان بە نەزانراوی 
ماوەتەوە. تاوەكو مانگی نیســانی 2019، ســەدان 
لاشــەی پارچەپارچــە لە مووســڵ و رەققــە لەژێر 
خۆڵ و خاشــاكدا مابوونەوە. داعش ئەو كوشــتارە 
بەكاردەهێنێ بۆ ئەوەی )بە درۆوە( بڵێ ئەمریكا بۆ 
سزادانی سوننە هاتووە نەك رزگاركردنیان لەدەست 

حكومەتە سەركوتكەرەكانی عێراق و سووریا.
داعش هەروەها شــارەكانی بەشێوەیەكی بەربڵاو 
بۆمبڕێــژ كرد، بۆ ئــەوەی ژێرخانەكەیان تێكبدات و 
ئەو شارانە ماوەیەكی زۆر دوای كۆنتڕۆڵكردنەوەشیان 
كەڵكی ژیان و نیشتەجێبوونی خەڵكیان نەبێ. جیا 
لەمە، ژێرخانی خزمەتگوزارییە گرنگەكانیشی تێكدا، 

تاوەكو خەڵك دەستیان نەگاتە ئەو خزمەتگوزارییە 

ســەرەتاییانە و بۆمبــی لــە خانووبــەرەی ئەوانەدا 
دادەنا كە شــارەكەیان جێهێشــتبوو، ئەوەش وەك 
سزایەك بۆ كاتی گەڕانەوەیان بۆ شارەكان. نموونەی 
ئــەم داهێنانــە نەگریســانەیەی داعــش بریتی بوو 
لە: بەســتنەوەی بۆمبی چێنراو بــە پلاكی كارەبا، 
تەرمــی مــردووەكان، یاریی منداڵان و كەرەســتەی 
چێشتلێنانەوە. ئۆفیسی بنبڕكردن و كەمكردنەوەی 
چەكی سەر بە وەزارەتی دەرەوەی ئەمریكا پێشبینی 
دەكات پاككردنەوەی مووسڵ لە بۆمب یەك دەیەی 

پێویست بێت. 
وێرانكاریــی بــە ئەنقەســتی داعش لە مووســڵ 
تەنانەت مزگەوتی )نووری( گرتەوە، ئەو شــوێنەی 
كە بەغدادی لە یەكەم رۆژی مانگی رەمەزانی 2014دا 
خەلافەتەكــەی تێدا راگەیانــد. داعش پێش ئەوەی 
هێــزە ئەمنییەكانــی عێراق ناوچەكــە پاكبكەنەوە، 
بەبۆمبی چێنراو مزگەوتەكەی تێكدا، دواتریش وەك 
هەوڵێك بۆ خۆشكردنی ئاگری تووڕەیی سوننەكان 
تەقینەوەی مزگەوتەكەی خســتە ملی نەیارەكانی. 
تەقاندنــەوەی ئــەو مزگەوتە نەك هــەر كەلێنێكی 
ســیمبولیكی لــە جەرگەی مووســڵدا دروســتكرد، 
بەڵكو وایكرد بەشێك لە بودجەی دروستكردنەوەی 
خزمەتگوزارییە سەرەتاییەكانی بۆ چاككردنەوەی ئەو 
مزگەوتــە بچێت. داعش بەو كارەی دڵنیابوو لەوەی 
هیچ هێزێكی ئاینیی ركابەری ناتوانێ لە داهاتوویەكی 
نزیكدا ئەو شوێنە سیمبولییە بەكاربێنێ و تەحەدای 

داعش بكات.
لــە 2017، داعــش جارێكــی دیكــە تەكتیكــی 
وێرانكاریــی شــارەكانی لە فلیپیــن بەكارهێنا. ئەو 
رێكخراوە بۆ ماوەی پێنج مانگ بە تەكتیكی هاوشێوەی 
تەكتیكەكانی شەڕی ناو شارەكانی عێراق و سووریا، 
بەرگری لە مەراوی كرد، نموونەی ئەو تەكتیكانەش 
سوودوەرگرتن لە نیشانشكێن و بەكارهێنانی بۆمبی 
چێنراو بوو كە لە ئاكامدا هێزەكانی فلیپینی ناچار 

كرد تۆپخانە و هێرشی ئاسمانی بەكاربهێنن. داعش 
لە تۆڕەكانی پڕوپاگەندەیدا رووماڵێكی بەرفراوانی ئەو 
شەڕەی كرد، لەوانەش لە بەرگی پێشەوەی گۆڤاری 
)رومییە(. شەڕەكە ٪95ی باڵەخانەكانی نێوەڕاستی 
مەراوی تێكدا، لەكاتێكدا ئەو وێرانكارییانە هێندەی 
دیكــە پەیوەندییەكانــی نێوان كەمینەی ســوننەی 
فیلیپیــن و حكومەتــی ئــەو وڵاتەی ئاڵــۆز كرد كە 
دوای شەڕەكە رایگەیاند بەشی زۆری شارەكە لە ژێر 

دەسەڵاتی هێزی سەربازیدا دەمێنێتەوە.
پەرتكردنی هێزە دژبەرەكان

داعش پلانی بەرگریی لە شــارەكانی بە جۆرێك 
دانابوو كە توانای هێزە دژبەرەكانی خۆی دابەزێنێ. 
50 بــۆ ٪60ی هێزەكانــی دژەتیــرۆری عێــراق لە 
شــەڕی مووســڵدا كوژران. لەكاتــی هەڵمەتی دژی 
داعشــدا، هێزەكانی پێشــمەرگە بەلانیكــەم 2000 
قوربانــی و هێــزە ئەمنییەكانی عێــراق نزیكەی 10 
هەزاریان هەبوو. بەگوێرەی راپۆرتەكان، هەسەدە كە 
هاوبەشی مەیدانیی سەرەكیی ئەمریكایە لە سووریا، 
زیاتــر لــە 11 هەزار كــوژراو و 21 هــەزار برینداری 
لەكاتــی هەڵمەتی دژی داعش لە ســووریا هەبووە. 
ژمــارەی زۆری كــوژراوان دڵنیایی دەداتە داعش كە 
ســەرەڕای لەدەستدانی ناوچەی جوگرافی لە عێراق 
و ســووریا، هاوسەنگیی هێز لە ناوچەكەدا بە زیانی 

ئەو ناشكێتەوە.
لە پڕوپاگەندەی خۆیــدا، پەرتكردنی هێزەكانی 
دوژمن كرایە پێوەر بۆ كاریگەریی رێكخراوەكە. داعش 
توانی بیســەلمێنی كە لە توانایدایە شــەڕی گەورە 

بــكات، هەرچەند چیدی ناوچــەی نوێی نەدەگرت و 
ناوچەكانی دیكەشــی لەدەســتدابوون، هەر ئەوەش 
رێگەی خۆشــكرد بۆ ئــەوەی دەنگدانەوەی گوتاری 
وێرانكــەری داعش بەردەوام بێ. عەدنانی یەكەمجار 
ئەو شــێوازە گوتارەی لە ئــاداری 2015 بەكارهێنا، 
دوای ئەوەی هەوڵی كۆنترۆڵكردنی كۆبانێ شكستی 
هێنــا، رایگەیاند كــە ئەمریكا و یەپەگــە توانییان 
دەست بەسەر شارەكەدا بگرنەوە "بەڵام دوای چوار 
مانگ لە بەكارهێنانی ٪70ی توانای هێزی ئاسمانی 
و چەكی قورس و هێزە ســەربازییەكانتان". داعش 
لە رێگەی میدیای خۆیەوە دەستی بە بڵاوكردنەوەی 
ئینفۆگرافیكــی وردەكاریــی ئــەو زیانانــە كــرد كە 
بــە دوژمنەكانــی گەیاندبوو. لە 10 ژمــارە لە كۆی 
13 ژمارەكــەی گۆڤاری مانگانــەی )رومییە( كە لە 
ئەیلوولی 2016 تاوەكو ئەیلوولی 2017 بڵاوكرانەوە، 
داعش ئینفۆگرافیكی هاوشــێوەی بڵاوكردەوە. ئەو 
گۆڕانكارییە لە پەیامەكانی داعش رێگەی خۆشكرد 
بۆ ئەوەی گوێگرانی رێكخراوەكە )واتە چەكدارەكانی 
لە سووریا و عێراق و وڵاتانی دیكە و لایەنگرانی كە 
لە دوورەوە ســەیری رووداوەكانیان دەكرد( شانازی 
بە كاریگەریی داعشەوە لە مەیدانەكانی شەڕ بكەن، 

هەرچەند رێكخراوەكە خاكی لەدەستدابوو.
لەنێوبردنی ركابەرە ئاینییەكان

داعــش لــە هەوڵــدا بــوو ركابــەرە ئاینییەكانی 
خــۆی لەنێوبەرێ كــە دەكرا لەدەســتدانی خاك و 
لەدەســتدانی نێوبانگ لەلایەن داعشــەوە بۆ خۆیان 
بەكاربێنــن، بەتایبەتیــش رێكخــراوی ئەلقاعیدە و 

سعودیە. ئەلقاعیدە بەنیاز بوو جارێكی دیكە پێگەی 
ســەركردایەتیی بزووتنــەوەی ســەلەفی ـ جیهادی 
بگرێتــەوە دەســت، لەكاتێكــدا داعــش بەرەبــەرە 
خاكی لە عێراق و ســووریا لەدەســتدەدا. هەر بۆیە 
هەوڵی راكێشــانی كۆمەڵێــك گرووپی لە تۆڕەكانی 
بیســەلمێنێ  تاوەكــو  دا،  ئەلقاعیــدە  رێكخــراوی 
هێشــتاش باڵادەستە. لە ساڵی 2015دا، ژمارەیەك 
لە ئەندامانی دەستلەكاركێشاوەی ئیمارەتی قەوقاز 
لە رووســیا، بۆكۆحەرام لــە نایجیریا و بزووتنەوەی 
ئیســامیی ئوزبەكســتانی بۆ لای خۆی راكێشا. لە 
كانوونی یەكەمی 2014دا داعش هەوڵیدا ئەندامانی 
ئەلقاعیدە لە رێكخراوی مەغریبی ئیســامی بۆ لای 
خــۆی رابكێشــێ. رەنگە ئەو گرووپــە لۆكاڵییانەی 
لــە ئەلقاعیــدەوە پەیوەندییــان بە داعشــەوە كرد، 
لەپێنــاو بەدەســتهێنانی نێوبانــگ لــە ناوچەكەی 
خۆیــان وایانكردبێ. دەرچوونی ئەو ئەندامانە تەنیا 
كاریگەرییەكــی لاوەكییــان لەســەر چالاكییەكانــی 
ئەلقاعیدە لە جیهاندا دانا، بەڵام هەر وازهێنانی ئەو 
ئەندامانــە و چوونیان بۆ نێو داعش ئەو هەســتەی 
دروســتكرد كــە داعــش لــە ئاســتە جیهانییەكەدا 
لە ئەلقاعیــدەی بردووەتــەوە. ســەرەڕای ئەوەش، 
ئەلقاعیــدە لقێكــی بەهێــزی لــە ســووریا هەبــوو 
بەناوی بەرەی نووســرە كە ئێســتا بووەتە هەیئەی 
تەحریــری شــام و پێگەی خۆی لە ســووریا بەهێز 
دەكــرد، لەكاتێكدا پێگەی داعش لە ســووریا رووی 
لە لاوازی نابوو. وەك لەم راپۆرتەدا وردەكارییەكەی 
دەخەینــەڕوو، داعــش لــە نێوەڕاســتی 2017 وە 
ئۆپەراســیۆنەكانی لــە دژی ئەو باڵــەی قاعیدە لە 

رۆژئاوای سووریا توندتر كرد. 
فۆكەســێكی دیكەی داعش لەســەر سەندنەوەی 
رەوایەتی لەو دژایەتییە بوو كە لە سعودیەوە لەگەڵی 
دەكــرا. لە كانوونی یەكەمی 2015، بەغدادی داوای 
لە موسڵمانان كرد، لە دژی خێزانی سەلول )سعود( 
و "تاغووتی بێباوەڕ" هەڵسنەوە و لەدژی شانشینی 
"بەدرۆ ئیسلامی"ی سعودیە رابن. دواتر و لە مانگی 
ئابــی 2018، بەغــدادی لــە پەیامێكــی ڤیدیۆییدا 
بانگەشــەی ئــەوەی كرد كــە ســعودیە هەوڵدەدات 
دانیشــتووانی خــۆی بكاتە ســێكولار و لەئەنجامدا 
بە چاكســازیی كۆمەڵایەتی ئیســام لەنێوبەرێ، بۆ 
ئەوەی موســڵمانان "بكاتە رۆژئاوایــی و جێرمان". 
داعش چەندین هێرشــی ســەركەوتووی لە سعودیە 
ئەنجامدا، لە هەمووشیان بەرچاوتر هێرشێك بوو بە 
پشتێنی بۆمبڕێژكراو كە لە تەممووزی 2016 و دوو 
رۆژ پێــش كۆتاییهاتنی مانگی رەمەزان كرا و تێیدا 
چوار پاسەوان لە بەشی پاركینگی مزگەوتی نەبەوی 
كــوژران. ئەو هێرشــە تەحــەدای رەوایەتی ئایینی 
ســعودییەكانی دەكرد وەك پارێــزەری حەرەمەینی 

شەریفەین.
لێكەوتە

ســتراتیژی داعــش بــۆ خــۆلادان لــە شكســت 
بەشــێوەیەكی بەرچاو لــە نیســانی 2015 تاوەكو 
تشــرینی یەكەمــی 2017 ســەركەوتوو بوو. داعش 
نەیتوانی ئەو شارانە رابگرێت كە لە دەرەوەی عێراق 
و سووریا گرتبوونی، بەڵام هەر كۆنترۆڵكردنی كاتیی 
چەندین شــار بەس بوو بۆ ئەوەی ورە بە هێزەكانی 
بــدات و گوڕوتیــن بــە بنكــەی راكێشــانی ئەندام 
ببەخشێ. داعش ئامادە نەبوو لە رومادی، فەللوجە 
و مووســڵ شارێك رادەســتی حكومەت بكاتەوە كە 
توانای كاركردنی تێدا مابێ و لەلایەكی دیكەشــەوە 
توانای هێزە ئەمنییەكانی عێراقی دابەزاند، لەو دوو 

رێگەیەشەوە بەشێك لە ئامانجە سەرەكییە سیاسی 
و سەربازییەكانی خۆی پێكا. 

جیــا لەمە، ســەركەوتوو بــوو لەوەشــدا كە لە 
سەرتاســەری باكووری رۆژهەڵاتی ســووریا ناكۆكی 
لەنێــوان كــورد و عەرەبــدا بنێتــەوە. ئەمریــكا بۆ 
هەڵگیرســاندنی شــەڕ لــەدژی داعــش لە ســووریا 
پشــتی بە یەكینەكانی پاراســتنی گەل )یەپەگە( 
دەبەســت كە دانیشتووانی زۆرینە سوننەی عەرەبی 
ناوچەكەی خســتبووە پەراوێــزەوە. یەپەگە لقێكە 
لــە پارتــی كرێكارانــی كوردســتان )پەكەكە( كە 
هێزێكی ســیكولاری چەپە و شــەڕێكی جوداخوازی 
درێژماوەی لە دژی توركیا هەڵگیرساندووە. خەڵكی 

عەرەبی ناوچەكە كەیفیان بە ئامانجە سیاسییەكانی 
)یەپەگــە( نایەت. یەكێــك لــەو رووداوە زەقانەی 
كە یەپەگە بەهۆیــەوە تووڕەیی خەڵكی ناوچەكەی 
جوڵانــد، ئەو كاتە بوو كــە دوای ئازادكردنی رەققە 
لە تشــرینی یەكەمــی 2017، لافیتەیەكی گەورەی 
وێنــەی عەبدوڵــا ئۆجــەلان، دامەزرێنــەری  بــە 
پەكەكە لە نێوەڕاســتی شــارەكە هەڵكرد. یەپەگە 
پاكتاوی نەتەوەیی و پێشــێلكاری دیكەشی لە دژی 
عەرەبەكانــی باكووری ســووریا كــردووە. هەر بۆیە 
داعش دەرفەتێكی بەردەوامی لەبەردەستە بۆ ئەوەی 
خۆی وەك بەرگریكاری عەرەبە سوننە چەوساوەكانی 

باكوور و رۆژهەڵاتی سووریا دەربخات.

هەڵمەتی داعش بۆ خۆلادان لە شكست لە دوای 
رەققەش بەردەوام بوو، بەڵام لە كۆتاییەكانی 2017 
گەورەترین ســەركەوتنی تۆمار كرد. بەشی دواتری 
ئەم راپۆرتە وردەكاریی دوایین ئۆپەراسیۆنەكانی ئەو 
گرووپە دەخاتەڕوو كە بۆ بەرگریكردن لە خاكی ژێر 
كۆنترۆڵی خۆی، لە دۆڵی نێوەڕاستی رووباری فورات 

كردی و تاوەكو ئاداری 2019 بەردەوام بوو.

گەڕانەوەی دووەمی داعش بۆ گۆڕەپانی شەڕ...

پێشتر هۆشداری ‘‘
درابوو لەوەی داعش 
شارەكان بە جۆرێك 
وێران دەكات كەڵكی 
ژیانیان نەمێنێ 

‘‘
نزیكەی 60%ی ‘‘

هێزەكانی 
دژەتیرۆری عێراق 
لە شەڕی مووسڵدا 
كوژران

‘‘

پاككردنەوەی ‘‘
مووسڵ لە مین 10 
ساڵی پێویستە

بەهۆی شەڕی ‘‘‘‘
داعشەوە 80%ی 
رەققە وێران بووە

‘‘

شەڕی داعش ‘‘
65%ی خانووەكانی 
مووسڵی كۆنی 
خاپوور كرد

‘‘
داعش سەلماندی ‘‘

كە دەتوانێ شەڕی 
گەورە بكات

‘‘

پێشێلكاریی ‘‘
یەپەگە بەرامبەر 
عەرەبەكان دەرفەتی 
بە داعش دا خۆی 
وەك بەرگریكار لە 
عەرەبی سوننە 
بناسێنێ

وێرانكاریی بە ‘‘‘‘
ئەنقەستی داعش 
ئەو مزگەوتەشی 
گرتەوە كە بەغدادی 
خەلافەتەكەی تێدا 
راگەیاند

‘‘

چوونی ئەندامانی ‘‘
قاعیدە بۆ نێو داعش 
ئەو هەستەی 
دروستكرد كە 
ململانێكەی 
لە ئەلقاعیدە 
بردووەتەوە

‘‘

بەشی سێیەم

چاودێریی دارایی داوای لێكۆڵینەوە لە سەرپێچییەكانی 
زانكۆی پۆلیتەكنیكی سلێمانی دەكات

شكار ئەحمەد
رووداو - هەولێر

بەپێــی راپۆرتێكــی فەرمانگــەی وردبینــی لــە 
پارێزگای ســلێمانی كە ســەر بە دیوانــی چاودێری 
داراییــە و راپۆرتەكە لەســەر زانكۆی پۆلیتەكنیكی 
ســلێمانییە، پارەیەكی زۆر لەلایەن ئــەو زانكۆیەوە 
بەدەر لە رێنمایی خەرجكراوە، چەندین "كەموكوڕیی 
گــەورە و جێــی گومان"یش لە رێــكارە كارگێڕی و 

ژمێریاری و یاساییەكانی زانكۆكەدا هەن.
پارەی حكومەت لەلای زانكۆیە

بەگوێــرەی راپۆرتەكــە كــە كۆپییەكی دەســت 
)رووداو( كەوتووە، لێژنەیەكی فەرمانگەی وردبینی 
لــە رۆژی 2019/12/3 دەســتی بــە وردبینــی لە 
كارەكانی ئەو زانكۆیە كردووە و رۆژی 2019/5/14 

كارەكانی تەواو بوون.
بەپێی راپۆرتەكە، خەرجیی زانكۆكە لە بودجەی 
ئاســایی 15 ملیــار و 630 ملیــۆن و 417 هــەزار 

دینار بووە، خەرجییەكانی لەســەر سندوقی داهاتی 
خۆیشــی 4 ملیار و 360 ملیۆن و 649 هەزار دینار 
بووە، داهاتی زانكۆكەش لەســەر سندوقی داهات 4 

ملیار و 689 ملیۆن و 426 هەزار دینار بووە.
ژمارەیەكــی  زانكۆكــە  دەڵێــت:  راپۆرتەكــە   
زۆر پســوولەی پــارە وەرگرتنــی بەســەر كۆلێژ و 
پەیمانگەكاندا دابەشــكردووە، بەڵام دەوروتەســلیم 
نەكــراوە. لــە ســاڵانی پێــش 2017ـش تۆمارگەی 
كەلوپەلیان راگرتــووە، داوا كرا بەپێی رێنماییەكان 
كاری لەســەر بكرێــت، بــەڵام كاری لەســەر نەكرا، 
ئەمەش بەپێی یاســای ژمارە 2ـی ساڵی 2008 بە 

"سەرپێچیی دارایی" دادەنرێ.
تێبینییەكانی دیوانــی چاودێریی دارایی لەبارەی 
داهاتــی زانكۆكــە ئەمانەن: ملیارێــك و 9 ملیۆن و 
365 هــەزار دینار بەشــی خەزێنەی حكومەت بووە 
لــە ســندوقی داهاتــی ســاڵەكانی 2016 و 2017، 
بەڵام تا كۆتایی كاری لیژنەكە، بۆ وەزارەتی دارایی 

نەنێردراوە. 
ئاســایی  بودجــەی  خەرجییەكانــی  لەبــارەی 
زانكۆكــەش، لــە راپۆرتی لیژنەكەدا هاتــووە: "دوو 
ملیۆن و 320 هەزار دینار بۆ چاككردنەوەی ئۆتۆمبێل 
تەرخانكراوە، بەڵام مامەڵەی دوو پســولە بەبێ واژۆ 
راییكراون و وردبینیشیان تێدا نەكراوە، جیاوازییەكی 
زۆریش لە واژۆی ئەندامانی لیژنەكە لەســەر زۆربەی 
پسولەكان هەیە. 14 ملیۆن و 444 هەزار دیناریش 
بۆ كڕینی گاز و بەنزینی ئۆتۆمبێلەكانی سەرۆكایەتی 
زانكۆ لەلایەن لیژنەی سووتەمەنییەوە خەرجكراوە، 
كە ســەرۆكی لیژنەكە شوفێری سەرۆكی زانكۆیە و 

بڕوانامەی نییە".
دەرماڵە بەدەر لە رێنمایی دراوە

لەبارەی دەرماڵەكانیش، بڕی 100 هەزار دینار بۆ 

لێپرسراوی هۆبەكان "بەپێچەوانەی یاسای خزمەتی 
راژەی زانكۆیــی" خەرجكــراوە. بەپێــی یاســاكە، 
پارەكە بۆ لێپرســراوی بەشــە كارگێڕییەكان خەرج 
دەكرێــت نەك هۆبەكان "هەروەها 25%ی دەرماڵەی 
مەترسی بۆ ئەو فەرمانبەرانەی ناونیشانی تەكنیكی 
پیشــەییان هەیە خەرجكراوە، كــە بەپێی رێنمایی 
وەزارەتی دارایی دەبێت 20% بێت. 100% دەرماڵەی 
خۆتەرخانكردنــی زانكۆیــی بــۆ فەرمانبــەران بــە 
ناونیشانەكانی )راگەیاندنكار، پڕۆگرامساز، راهێنەری 
وەرزشــی( خەرجكراوە لە كاتێكدا ئەو ناونیشــانانە 
لــە لیســتی یاســای خزمەتكردنی زانكۆییــدا نین. 
100% دەرماڵەی خۆتەرخانكردنی زانكۆیی بۆ چەند 
فەرمانبەرێكیش بە ناونیشانی )موعید( خەرجكراوە 
كــە دەبێت ئەو فەرمانبەرانە لە بەشــەكانی خۆیان 
بەشــداریی وانەی پراكتیكی بكــەن، بەپێچەوانەوە 

شایستەی وەرگرتنی 75%ی دەرماڵەكەن".
خەرجییەكانی سندووقی داهات

لەســەر  تێبینــی  دارایــی  چاودێــری  دیوانــی 
خەرجییەكانی ســندوقی داهاتیــش هەیە كە زانكۆ 
لیژنەیەكی ســێ كەســی بۆ پێكهێنــاوە "بەڵام ئەو 
كەســانە جێی گومانن". چونكە ســەرۆكی لیژنەكە 
بەڕێوەبەری نووســینگەی ســەرۆكی زانكۆیە، كاری 
لەنێــو ســەرۆكایەتی و لەگــەڵ ســەرۆكی زانكۆیە، 
لەكاتێكدا ســەرۆكایەتی ئەو لیژنەیە پێویســتی بە 
كاتێكی زۆرە بــۆ راپەڕاندنی كارەكانی. ئەندامێكی 
لیژنەكــەش لێپرســراوی خزمەتگوزارییــە و كاری 
دیكەی هەیە، میلاكیشی لەسەر پەیمانگای تەكنیكی 
ســلێمانییە و بەشــێوەی تەكلیف لە سەرۆكایەتی 

زانكۆكە كاردەكات.
هــەر لەبــارەی خەرجییەكان "بــڕی 131 ملیۆن 
و 176 هــەزار دینــار پاكتاوكــراوە بەمەبەســتی 
نۆژەنكردنەوەی ســەرۆكایەتی زانكۆ، بەڵام فەرمانی 
زانكۆیــی بۆ نۆژەنكردنەوە و خەرجــی دەرنەكراوە، 
لەكاتێكــدا هەر بــڕە پارەیەك لە ســندوقی داهات 
خەرج بكرێ، پێویســتە فەرمانــی خەرجكردنی لە 
ئاســتی وەزارەت یــان زانكۆ هەبێت، دەرخســتەش 
بۆ دەستنیشانكردنی پێویستییەكان و نرخەكانیان 
نەبووە، بەڵكو پشــت بە پســولەی خەرجییەكان و 
پاكتاوكردنیان بەســتراوە، واتە راســتەوخۆ كارەكە 
كراوە و كۆنووســی وەرگرتن بــۆ وەرگرتنی پارەكە 

رێكنەخراوە".
پاداشتی فەرمانبەران

لە پێداچوونەوەی كۆتایی داهاتدا دەركەوتووە 95 
ملیۆن 948 هەزار دینار بۆ پاداشــتی فەرمانبەرانی 
پەیمانــگاكان  و  كۆلێــژ  و  زانكــۆ  ســەرۆكایەتی 
خەرجكراوە "ئەمەش پێچەوانەی بڕگەی 6 لە رێنمایی 
دارایی ژمارە )4( لە 2017/1/18ـیە كە ئاماژەی بە 
راگرتنی خەرجكردنی پاداشت و هاوكارییەكان داوە".

هەر لە راپۆرتەكــەدا ئاماژە بە خەرجكردنی 27 
ملیۆن و 322 هەزار دینار بۆ چاككردن و سەوزكردنی 
تەكنیكییەكانــی  كۆلێــژە  كەمپــی  باخچەكانــی 
)تەندروستی، كارگێڕی، ئەندازیاری، ئینفۆرماتیك( 
پاكتاوكراوە، بەڵام بۆ خەمڵاندن و دەستیشانكردنی 

پێداویستی باخچەكان دەرخستەیەك نییە.
بە گوێرەی راپۆرتەكەی دیوانی چاودێری دارایی 
"ئیســتیغلالكردنێكی بەرچاو بەپێچەوانەی رێنماییە 
داراییەكان" لە خەرجییەكانی سندوقی داهات كراوە 
وەك دەستنیشانكردنی مووچەی سەرۆك و ئەندامانی 
ئەنجوومەنــی زانكــۆ، فەرمانبەر و مامۆســتایان بۆ 
دەوامی ئێواران و كرێی وانەبێژی، لەوانەش زانكۆ لە 

دوو نووســراودا بۆ وەزارەتی خوێندنی باڵا مووچەی 
ئەمیندار، سەرۆك و یاریدەدەرانی سەرۆك، ئەندامانی 
ئەنجومەنی زانكۆی دەستنیشان كردووە، لەكاتێكدا 
بەپێی بڕیاری ژمارە )86(ی ساڵی 2016 و رێنمایی 
ژمارە )7(ی وەزارەتی دارایی هیچ مووچەیەكیان بۆ 

دەستنیشان نەكراوە.
مامۆســتا و فەرمانبەرانــی ســتافی ئێوارانیــش 
بەپێچەوانەی رێنمایی ژمارە )7(ی وەزارەتی دارایی 
مووچەیــان بــۆ خەرجكــراوە، زانكۆكە لــە وەڵامی 
یاداشتێكی دیوانی چاودێری دارایی دەڵێ رەزامەندی 
وەزارەتــی دارایــی وەرنەگیــراوە، بــەڵام رێككەوتن 
لەگــەڵ وەزارەتــی خوێندنــی باڵا بــۆ خەرجكردنی 
مووچەكە كــراوە، لیژنەكەش داوای رێككەوتنەكەی 
كــردووە، بەڵام وەڵامیــان نەدراوەتــەوە. لیژنەكەی 
دیوانی چاودێری دارایی لە راپۆرتەكەدا دوو خشتەی 
خەرجكردنــی ئــەو پارانەی داناوە كــە بڕەكەی 44 

ملیۆن 500 هەزار دینارە.
زانكۆكــە بەبێ رەزامەندی وەزارەتی دارایی زیاتر 
لە 78 ملیۆن دیناریشــی بۆ مووچەی تەكلیفكردنی 
سەرۆك و یاریدەدەری سەرۆكی زانكۆ، راگری كۆلێژ 
و پەیمانگاكان بۆ ســاڵی 2016 و 2017 بە مووچە 
و دەرماڵەی تەواوی بێ پاشەكەوت لەسەر سندوقی 

داهات خەرجكردووە.
 لە مەراســیمی بەخاكســپاردنی مام جەلالیشدا 
بەبــێ فەرمانی خەرجكردن بڕی 985 هەزار دیناری 
بــۆ كڕینــی گــوڵ و نانخواردنی ســەرۆك، ئەندام و 
فەرمانبەرەكانی خەرج كردووە، لەكاتێكدا پسولەكان 
واژۆی هیــچ لیژنەیەكیان لەســەر نەبووە. بڕی 585 
هەزار دیناریش بۆ نانخواردن خەرجكراوە كە بەڕای 
لیژنەكە ئــەوە "ئیســتیغلالە"، بۆیە یاداشــتێكیان 
وردبینــی،  ژمێریــاری،  بەڕێوەبــەری  ئاراســتەی 
بەڕێوەبەری نووســینگەی ســەرۆكی زانكۆ كردووە، 

بەڵام وەڵامیان نەداونەتەوە.
لەبارەی ئەو پارانەش كە بۆ بەشە ناوخۆییەكان 
خەرجكــراوە، لە راپۆرتەكەدا هاتووە: حەوت ملیۆن 
دینــار پاكتاوكراوە بۆ چاككردنــەوەی دوو بۆیلەری 
بەشــە ناوخۆییەكانــی كەمپــی چوارچــرا، كە هیچ 
بەراییەكــی هاوپێچ نەكــراوە و پســولەی تێچووی 

چاككردنەكەشی نەبووە.
 10 ملیــۆن دینار وەك پێشــینە بۆ پەیمانگای 
تەكنیكی سلێمانی بەمەبەستی چاككردنی تاقیگەكان 
خەرجكراوە، بەڵام بەشی ژمێریاری پسولەی نەداوە 
بــە لیژنەكــە. هەروەهــا 46 ملیــۆن و 600 هــەزار 
دینــار بــۆ كڕینی 100 كەنتــۆری دووتاكیی تەختە 
و 200 قەرەوێڵــەی دووقات بۆ بەشــەناوخۆییەكان 
خەرجكراوە، بەڵام هەڵسەنگاندنی كواڵیتی نەكراوە، 
لێپرسراوی گەنجینە و سەرۆكی لیژنەش نەیانبینیوە.
زانكۆی پۆلیتەكنیكی سلێمانی 5 ملیۆن و 460 
هــەزار دیناری بۆ دوو ســیمیناری مــەلا بەختیار و 
ســەعدی ئەحمەد پیــرە لە هۆتێل ئاشــوور خەرج 

كردووە، لیژنەكەی دیوانی چاودێری دارایی دەڵێت: 
بۆ كۆڕەكەی مەلا بەختیار دوو جار و دوو پسولەی 
جیــاواز كــراوە، ئاماژە بە ناونیشــانی هیچ كۆڕێك 
نەكــراوە و پەیوەندیــی ئــەو كۆڕانــە بــە زانكۆوە 

نەخراوەتەڕوو.
زانكــۆ بڕی 36 ملیۆن و 824 هەزار دیناریشــی 
بــۆ نۆژەنكردنــەوە و كڕینی پێداویســتیی كۆلێژی 
تەكنیكــی  پەیمانــگای  راگرایەتــی  تەكنیكــی، 
ســلێمانیی بەیانیان و ئێواران خەرج كردووە، بەڵام 
كۆنووسێك بۆ پێداویستی شوێنەكان و خەرجییەكان 
رێكنەخراوە، بەڵكو دواتر بە نووســراوێكی كۆلێژی 
تەكنیكی و راگرایەتی پەیمانگای تەكنیكی سلێمانی 
ئاماژەی پێــدراوە، بەڵام هیچ نووســراوێك ژمارە و 
رێكەوتی لەســەر نەبووە و 2 ملیــۆن و 245 هەزار 

دیناریش لە نۆژەنكردنەوەكە زیاد خەرجكراوە.
زانكۆ پارەیەكی زۆری بۆ چەند كۆلێژ، پەیمانگا 
و ســەنتەرێك خەرج كردووە كە خۆیان داواكارییان 
پێشكەش نەكردووە، لەوانەش 14 ملیۆن و 305 هەزار 
دینار بۆ كڕینی پێداویســتیی كۆمپیوتەر بۆ بەشی 
راگەیاندنی پەیمانگای تەكنیكی سلێمانی، 4 ملیۆن 
و 745 هــەزار دینار بۆ كڕینــی )بلیارد، دووگۆڵیی 
دەســت، تێنس و رەكتە( بۆ سەنتەری رۆشنبیری، 
3 ملیۆن و 750 هەزار دینار بۆ بۆیاخكردنی بەشی 

ناوخۆیی كچــان لە كەمپی چوارچرا، 136 ملیۆن و 
153 هەزار دینار بۆ كڕینی كەلوپەل و پێداویســتی 
كۆلێژ و پەیمانگاكان كە بەشێكیان كەلوپەلەكانیان 
هــەر وەرنەگرتــووە یــان بــە تێكــەڵ و پێكەڵــی 
وەرگیراون، بەشێكیشــیان چوونیەك نەبوون لەگەڵ 

ئەو مواسەفاتانەی ئاماژەیان بۆ كراوە.
سەرۆكی زانكۆ و چەكی بانك

بەپێی راپۆرتەكەی دیوانی چاودێری دارایی 850 
ملیــۆن دینار بــە چەكی بانكی دراوە بە ســەرۆكی 
زانكــۆ، بەڕێوەبــەری ژمێریاری بە 3 خــاڵ وەڵامی 
یاداشــتی لیژنەكەی داوەتەوە كە: -1 بەمەبەســتی 
كڕینــی ئۆتۆمبێــل. -2 بانكــی كوردســتان رێگەی 
نــەداوە هەفتانە بڕی 50 ملیۆن زیاتر رابكێشــرێت. 
-3 سەرۆكی لیژنە ئامادە نەبووە ئەو بڕە پارە زۆرە 

وەربگرێت.
 لیژنــەی چاودێری داراییش وەڵامی پاســاوەكان 
ئــاوا دەداتــەوە: -1 كڕینی ئۆتۆمبێل لەدەســەڵاتی 
سەرۆكایەتی ئەنجومەنی وەزیران و وەزارەتی داراییە 
نەك ســەرۆكی زانكۆ. -2 ســەرۆكی زانكۆ هەرجارە 
و لــە یــەك رۆژدا بڕی 200 تــا 250 ملیۆن دیناری 
لە هەمان بانك راكێشــاوە. -3 سەرۆكی زانكۆ هیچ 

ئیلتیزامێكی دارایی نییە بۆ راكێشانی پارە.
بێجگــە لەوەش دوو ملیــۆن و 260 هەزار دینار 
بــۆ كڕینــی خەزنەیەك لــە ژووری ســەرۆكی زانكۆ 
خەرجكراوە، تاوەكو 2017/9/10 بڕی 400 ملیۆن 
دینار دراوە بە ســەرۆكی زانكۆ بەبێ بوونی خەزنە، 
لەوبارەیەوە لیژنەكە یاداشتی لەبارەی شوێنی دانانی 
ئەو پارەیە ئاراستەی بەڕێوەبەری ژمێریاری كردووە، 

بەڵام وەڵامی نەداوەتەوە.

پرۆژە بێ تەندەرەكان
دوای بومەلەرزەكــەی دەربەندیخــان، زانكۆ 501 
ملیــۆن و 503 هــەزار دیناری بــۆ نۆژەنكردنەوەی 
پەیمانگای تەكنیكی دەربەندیخان و بەشەناوخۆییەكان 
خەرج كردووە، لیژنەكە دەڵێ نۆژەنكردنەوەكە بەبێ 
رەزامەندی وەزارەتی دارایی كراوە، لەبەرئەوەی بڕی 
پارەكــەش لە 100 ملیــۆن دینار زیاتر بووە، دەبوو 
بەڕێگەی تەندەر و بانگێشــتی كۆمپانیاكان بووایە، 
هیــچ لیژنەیەكیش پێكنەهێنراوە بــۆ بەدواداچوونی 

جێبەجێكردنی نۆژەنكردنەوەكە.
لەلایەكــی دیكــەوە زانكــۆ 363 ملیــۆن و 496 
هــەزار دیناری بۆ كڕینی پێداویســتی )كۆمپیوتەر، 
فۆتۆكۆپی، داتاشۆ، پرینتەر( بۆ سەرۆكایەتی زانكۆ، 
كۆلێــژ و پەیمانگاكان خەرج كردووە، بەڵام لیژنەكە 
دەڵێ بۆ دەربازبوون لە رێكارە یاساییەكان، كڕینەكان 
بەش بەش كراون، لەكاتێكدا بڕی پارەكانیان لە 350 
ملیۆن دینــار زیاتر بووە، بەبێ ئــەوەی رەزامەندی 
وەزارەتی دارایی وەرگیرابێت، ســەرۆكی لیژنەكەش 
لەبەرئەوەی شــارەزای بــواری ئەلیكترۆنی نەبووە، 

واژۆی لەسەر پسولەكان نەكردووە.
 زانكۆكــە 123 ملیــۆن و 34 هەزار دیناریشــی 
بەمەبەســتی كڕینــی كەلوپــەل و پێداویســتی بۆ 
پەیمانــگای تەكنیكــی ســلێمانی خەرج كــردووە، 
بــەڵام لێپرســراوی گەنجینــەی پەیمانــگا زۆربەی 
كەلوپەلەكانی نەبینیوە و بەهۆی ئەوەی ســەنەدی 
دەرچووی گەنجینەی سەرۆكایەتی زانكۆشی نەبووە، 

هاتووی گەنجینەیان پێنەكراوە.
دابینكردنی ســووتەمەنی یەكێكــی دیكەیە لەو 
خەرجیانەی لیژنەكە گومانی لەسەر هەبووە، چونكە 
173 ملیۆن و 936 هەزار دینار بۆ كڕینی 283 هەزار 
لیتر گاز بۆ موەلیدەكانی كەمپی چوارچرا، سەنتەری 
زمــان، چیلــەر و بۆیلــەری بەشــە ناوخۆییــەكان 
خەرجكــراوە، بەڵام لیژنە بــۆ وەرگرتنی بڕی گازی 
كــڕدراو پێكنەهاتــووە، راســتەوخۆ بــە تەنكەر لە 
بەنزینخانــەوە خراوەتــە نێــو خەزانــەكان، لەكاتی 
ســەرفكردنی گازیــش كار بە خەزانــەكان نەكراوە، 

ژمارەی سەعاتی كاركردنیشیان تۆمار نەكراوە.
دۆسیەی فەرمانبەران

ســەبارەت بە بەشی كارگێڕی و دۆسیەی كەسی 
زانكۆكەش، لە بەدواداچوونی لیژنەكەدا دەركەوتووە 
جیاوازەكانــی  بەشــە  لــە  فەرمانبەرێــك  چەنــد 
ســەرۆكایەتییەكە و كۆلێژەكانــی )تەندروســتی، 
ئینفۆرماتیك، ئەندازیاری( كار دەكەن كە پسپۆڕییان 
لەگــەڵ كاری بەشــەكان ناگونجــێ، بــۆ نموونــە 
كەســێك ناونیشــانەكەی یاریــدەدەری بەڕێوەبەری 

هونەرییە، بەڵام لە بەشــی كارگێڕیی زانكۆكە كاری 
سكانكردنی نووسراوە هاتووەكانە، هەروەها فەرمانی 
كارگێــڕی دابەشــكردنی كار لە كۆلێــژی تەكنیكی 
كارگێڕی دەرنەكراوە بەمەبەستی دەستنیشانكردنی 
ئەركــی فەرمانبــەران و دڵنیابوونەوە لە شایســتە 

داراییەكانیان.
هــەر بەپێــی راپۆرتەكــە، فەرمانبەرێــك بــە 
ناونیشــانی یاریدەدەری بەڕێوەبەری گشــتی كراوە 
بە لێپرســراوی هۆبەی كارگێڕیی كۆلێژی تەكنیكی 
ئینفۆرماتیك، بەپێچەوانەی رێنمایــی دارایی ژمارە 
7326 لە 2004/6/22، كە پێویســتە لە پێكهاتەی 
رێكخستندا ئەو شوێنە بەڕێوەبەرایەتی گشتی بێت، 
ئینجــا دەتوانرێــت ناونیشــانی ناوبــراو كاری تێدا 
بكات، بۆیە لیژنەكە داواكارە كاری یاســایی بكرێت 
بۆ گواســتنەوەی فەرمانبەرەكە بەهۆی نەگونجانی 

ناونیشانی لەگەڵ پەیكەری رێكخستنی كۆلێژەكە.
هەروەها ســێ فەرمانبەری پەیمانگای تەكنیكی 
سلێمانی ماوەی چەند ساڵێكە بەشێوەی تەكلیف و 
بەردەوام لە سەرۆكایەتی زانكۆكە دەوام دەكەن، هیچ 
رێنمایی و یاسایەك نییە رێگە بدات بە تەكلیفكردن 
لەوێ بمێننەوە، یەكێكیان ناونیشانەكەی لە پەیمانگا 
شــوفێرە، بەڵام لە ســەرۆكایەتی زانكۆ لێپرسراوی 
خزمەتگــوزاری و ئەندامــی لیژنــەی هەنووكەیــی و 
راپەڕاندنی زۆربەی كارەكانی سەرۆكایەتی زانكۆیە. 
فەرمانبەرێكیش لە بەشی دارایی پەیمانگا ناونیشانی 
ژمێریــارە، بــەڵام لــە ســەرۆكایەتی زانكۆكە كاری 
راپەڕاندنــی كارە داراییەكانــە و رێگەپێــدراوە بــۆ 

وەرگرتنی پارە لە بانك.

لــە كۆتایــی راپۆرتەكەشــدا ئامــاژە بــە نــاوی 
10 فەرمانبــەر كــراوە كــە لــە رێكخراوەكانــەوە 
گواستراونەتەوە بۆ كۆلێژەكان، ئەو مووچانەی بۆیان 
دەستنیشانكراوە لەگەڵ بڕوانامە و ساڵانی خزمەتیان 
ناگونجــێ. بۆ نموونە هەندێك لەوانە بە "ســەرۆكی 
تێبینەران" دامــەزراون. لە كاتێكدا دەرچووی زانكۆ 
بە )یاریدەری تێبینەر( دادەمەزرێ و دەبێ هەشــت 
ســاڵ خزمەتی هەبــێ، ئینجا دەبێ بە "ســەرۆكی 

تێبینەران".
راپۆرتەكە داوا دەكات لیژنەیەك بۆ پێداچوونەوە 
بە دۆسیەی ئەو فەرمانبەرانەدا بكات و بەپێی بڕوانامە 

و ساڵانی خزمەت، مووچەكانیان راستبكرێتەوە.
لیژنەكــەی دیوانی چاودرێــری دارایی لە زۆربەی 
بڕگەكانی راپۆرتەكەیدا داوا دەكات لەســەر ئاســتی 
وەزارەتی خوێندنی بــاڵا و بە نوێنەرایەتی ئەندامی 
داواكاری گشــتی لیژنــەی لێكۆڵینــەوە بــۆ ئــەو 
"ســەرپێچی"یانەی زانكۆی پۆلیتەكنیكی سلێمانی 
پێكبهێنــرێ و فەرمانبــەری بەرپرس دەستنیشــان 

بكرێت و ئیجرائاتی یاسایی لەگەڵ بكرێت.

بەپێی راپۆرتێكی دیوانی چاودێری دارایی:

لیژنەیەكی بەدواداچوون بۆ راپۆرتەكەی 
دیوانی چاودێری دارایی پێكدێنین

سەرۆكی زانكۆی پۆلیتەكنیكی سلێمانی:

بۆ یەك سیمیناری 
مەلا بەختیار دوو 
جار و دوو پسولەی 
جیاوازی خەرجی 
هەیە

زیاتر لە ملیارێك 
دیناری حكومەت لە 
زانكۆی پۆلیتەكنیكی 
سلێمانییە و 
نەنێردراوە بۆ خەزێنە

شوفێری سەرۆكی 
زانكۆ كراوەتە 
سەرۆكی لێژنەی 
كڕینی سووتەمەنی و 
بڕوانامەشی نییە

850 ملیۆن 
دینار بە چەكی 
بانكی دراوە بە 
سەرۆكی زانكۆ

ئەوانەی كراون بە 
ئەندامی لێژنەی 
خەرجییەكانی 
سندوقی داهاتی 
زانكۆ، جێی گومانن

بایی 173 
ملیۆن دینار گاز بۆ 
موەلیدە كڕدراوە، 
بەبێ ئەوەی 
لێژنەی بۆ پێكبێت

د.ئالان فەرەیدوون، سەرۆكی زانكۆی پۆلیتەكنیكی سلێمانی بە )رووداو(
ی راگەیاند: "ئێمە 16 هەزار خوێندكار و 700 مامۆستامان هەیە، ساڵانە 

پارەیەكی زۆر بۆ وانەگوتنەوەی مامۆستاكان و سووتەمەنی و زۆر 
پێداویستی دیكە خەرجدەكرێ، راستە خەرجییەكی زۆر كراوە، بەڵام ئێمە 

شانازی بەو خەرجییە زۆرەوە دەكەین، چونكە بەپێی رانكی نیشتمانی 
وەزارەتی خوێندنی باڵا، زانكۆی پۆلیتەكنیكی سلێمانی زۆر بەرەوپێش 

چووە". 
د.ئالان دەشڵێ: "لیژنەیەكمان بەسەرۆكایەتی یاریدەدەری سەرۆكی 

زانكۆ بۆ كاروباری دارایی و كارگێڕی و چەند ئەندامێك پێكهێناوە بۆ 
وەڵامدانەوەی ئەو تێبینیانەی لە راپۆرتەكەی دیوانی چاودێری داراییدا 

هاتوون".

زانكۆ لێژنە پێكدێنێ

131 ملیۆن دینار بۆ نۆژەنكردنەوەی 
سەرۆكایەتی زانكۆ بەبێ فەرمانی 
زانكۆیی خەرج كراوە

نزیكەی 96 ملیۆن دینار بۆ پاداشتی 
فەرمانبەران بەبێ رەزامەندی وەزارەتی 
دارایی خەرجكراوە

501 ملیۆن دینار بۆ 
نۆژەنكردنەوەی پەیمانگەیەك 
خەرجكراوە، بەبێ رەزامەندی 
وەزارەتی دارایی

بەمزووانە مووچەی فەرمانبەران لە بەغداوە دەگاتە بانكەكانی كوردستان
رووداو - هەولێر

خۆپیشاندانی رۆژانی رابردووی بەغدا و شارەكانی دیكەی عێراق ترسی كاریگەری خۆپیشاندانەكانی بۆ سەر مووچەی فەرمانبەرانی هەرێمی كوردستان لەلای بەشێك 
لە مووچەخۆران دروستكردبوو، بەڵام سەرچاوەیەك لە ئەنجوومەنی وەزیرانی هەرێمی كوردستان رایدەگەیێنێت، خۆپیشاندانەكان كاریگەری لەسەر مووچەی فەرمانبەرانی 

كوردستان نابێت.
ســەرچاوەیەكی باڵا لە ئەنجوومەنی وەزیرانی هەرێمی كوردســتان بە )رووداو(ی راگەیاند، دوای هێوربوونەوەی خۆپیشــاندانەكانی عێراق و بەڵێنی بەرپرســانی حكومەتی 

عێراق بۆ جێبەجێكردنی داواكارییەكانیان، مووچەی فەرمانبەرانی هەرێمی كوردستانیش بەمزووانە لە بەغداوە دەگاتە بانكەكانی هەرێمی كوردستان.

ئابووری

رەوا عەبدوڵڵا
رووداو - هەولێر

پێشانگاكان و بازرگانانی هاوردەكردنی كەرەستەی 
پەڕاوگــە و پێداویســتیی قوتابخانــە دەڵێن بەهۆی 
باشبوونی باری ئابووریی خەڵكی هەرێمی كوردستان، 
خواســت لەســەر كڕینــی كەرەســتەی پەڕاوگــە و 
پێداویستییەكانی قوتابخانە و فەرمانگەكان، ئەمساڵ 

بەراورد بە ساڵی رابردوو 25% زیاد بووە. 
 بەپێــی ئامارێكی نافەرمی كە كۆمپانیاكانی ئەو 
بــوارە داویانەتە )رووداو( ، لە هەرێمی كوردســتان 
نزیكــەی 60 كۆمپانیــا و بازرگانی گەورە و بچووكی 
تایبــەت بــە هاوردەكردنــی كەرەســتەی پەڕاوگەی 
قوتابخانە و فەرمانگەكان هەن. بە مەزەندەی خۆیان 
ســاڵانە بایــی زیاتر لــە 55 ملیۆن دۆلار كەرەســتە 
لــە چین، تایلەنــد، ژاپۆن، هیندوســتان، ئەڵمانیا، 
بەریتانیــا، ئیمارات، توركیا و ئێران هاوردە دەكەن، 
دواتر لە رێگەی زیاتر لە 500 پێشانگەی تایبەت لە 

شار و شارۆچكەكان ساغی دەكەنەوە.
كۆمپانیــای نەســیم كوردســتان تایبــەت بــە 
هاوردەكردنی كەرەســتەی خوێندن، بریكاری هەموو 
عێراقە و ساڵانە بایی 20 ملیۆن دۆلار هاوردە دەكات، 
بــە گوتەی ئەوان كۆمپانیاكە ســاڵانە بایی نزیكەی 
6 ملیــۆن دۆلار لە كوردســتان دەفرۆشــێ و ئەوەی 

دیكەش لە عێراق ساغ دەكاتەوە.
حاجــی رزگار عەبدولقــادر، بازرگانێكی شــاری 
هەولێرە، 33 ســاڵە خەریكی فرۆشــتنی كەلوپەلی 
قوتابخانــە و فەرمانگەكانە، ســاڵانە بایــی زیاتر لە 
ملیۆنێك و 250 هەزار دۆلار كاڵا دەهێنێ و بەشێوەی 

كۆ دەیفرۆشێتەوە. 
حاجــی رزگار دەڵێت: "بەهــۆی هەرزانیی نرخ و 
هەمەچەشنیی كاڵاكانیان، 70%ی بازرگانانی هەرێمی 
كوردســتان، بۆ كەلوپەلی قوتابخانە و فەرمانگەكان 
پشــت بە چین دەبەســتن، بەشــێكی راستەوخۆ لە 
چینەوە هاوردە دەكەن و بەشێكیشــی لە ئیماراتەوە 

دەهێنن". 
 لە كاتی دەوامی قوتابخانە زۆرتر دەفتەر، قەڵەم، 

دادەر، لاســتیك و راســتە و جانتا دەفرۆشــرێ، بە 
بەردەوامیش بــۆ فەرمانگەكان كاغەز، فایل، بۆكس 
فایل، كابیســە، تەلی كابینە، قەڵەم جاف، حوبری 

پرێنتەر دەفرۆشرێن. 
حاجــی رزگار دەڵێــت: "بــەراورد بــە ســاڵی 
رابردوو فرۆشــی ئێمە و سەرجەم جوملەفرۆشەكانی 
دیكــەش بەڕێژەی 20 تاوەكــو 25% زیادی كردووە، 
هۆكارەكەشــی بۆ باشــبوونی باری ئابووریی خەڵك 
و حكومەت دەگەڕێتەوە، ئەمســاڵ ئاراستەی كڕینی 
خەڵك زیاتر لە كاڵای باش بوو، بۆیە ئەو بازرگانانەی 
كاڵای كواڵیتــی نزم و هەرزانیان هێنابــوو، بازاڕیان 

وەك پێویست نەبوو".
لە عێراق و هەرێمی كوردســتان هیچ كارگەیەكی 
و  قوتابخانــە  پێداویســتییەكانی  بەرهەمهێنانــی 
فەرمانگــەكان نییــە، بۆیە 100% پشــت بە هاوردە 

دەبەسترێ.
حاجی رزگار عەبدولقادر دەڵێت: "پێشتر لە عێراق 
هەندێ دەفتەر و كاغەز بەرهەم دەهێنرا، بەڵام ئێستا 
نەماوە، بۆیە عێراقیش هاوشــێوەی كوردســتان بۆ 
پێداویســتییەكانی لەم بوارە پشت بە شتی هاوردە 

دەبەستێ". 

حاجی رزگار گوتیشی: "كۆمپانیاكانی عێراق لەم 
بــوارەدا زۆر بەهێزن، بۆیە هیچ كاڵایەك لە هەرێمی 
كوردســتانەوە جگە لە شاری مووسڵ بۆ شارەكانی 
عێراق ناچێت، بەڵكو هەندێجار كە كاڵایەك لە بازاڕ 

نامێنێ لەوێ هاوردە دەكرێت".
ســاڵانە لەگــەڵ دەســتپێكردنی وەرزی نوێــی 
خوێندن، وەرزی فرۆشی كەلوپەل و پێداویستییەكانی 
قوتابخانە دەســتپێدەكات، دووكان و پێشــانگاكان 

جمەیان دێت لە كڕیار.
گەیلان ئەحمەد، بەڕێوەبەری گشتیی كۆمپانیای 

گەیــان بــۆ بازرگانیــی هاوردەكردنــی كەلوپەلــی 
قوتابخانە و فەرمانگەكان دەڵێت: "وەرزی فرۆشتنی 
كەلوپــەل و پێویســتییەكانی قوتابخانە ســاڵانە لە 
ناوەڕاستی مانگی ئابەوە دەستپێدەكات تاوەكو 15ی 
تشــرینی یەكەم، لــەم ماوەیەدا بــازرگان و خاوەن 
پێشانگا و پەڕاوگەكان 75%ی كاڵاكانیان دەفرۆشن".
ســەبارەت بە بازاڕیشــیان، ئەو بازرگانە گوتی: 
"بەهۆی باشبوونی باری ئابووریی هەرێمی كودستان، 
ئەمســاڵ بەراورد بە ســاڵی رابردوو فرۆشمان %25 

زیادی كردبوو".

بــەر لــە قەیرانــی دارایــی، شــارەكانی هەرێمی 
كوردســتان بەگشــتی بازاڕێكی پڕ فــرۆش بوون بۆ 
كەلوپەلی قوتابخانــە و فەرمانگەكان، بۆیە زۆربەی 
كۆمپانیا بازرگانییە بەناوبانگەكانی عێراق روویان لە 
هەرێمی كوردستان كرد و لق و ئۆفیسی فرۆشتنیان 

كردەوە.
 كۆمپانیــای فاتنــە، بــۆ بازرگانیــی كەلوپەلی 
پەڕاوگــەی قوتابخانــە كــە بریكاری ســێ ماركەی 
ئەڵمانی و ماركەیەكی بەریتانییە و ماوەی 13 ساڵە 
لقی لە هەولێر و سلێمانی هەیە، ساڵانە بایی زیاتر لە 

میلۆنێك و 300 هەزار دۆلار كاڵا لە هەرێمی كورستان 
دەفرۆشێ.

ئەیــاد ســەعدی، بەڕێوەبــەری لقــی هەولێــری 
كۆمپانیاكــە دەڵێــت: "فرۆشــی پێداویســتییەكانی 
قوتابخانە لە هەرێمی كوردستان بە گشتی لە ساڵی 
2006 تاوەكــو 2014 زۆر بــاش بــوو، بەڵام بەهۆی 
قەیرانی دارایی تا دوو ساڵ لەمەوبەر زۆر خراپ بوو، 
ئێستا بازاڕەكە باشترە و جوڵەی زیاتری تێكەوتووە". 
بە گوتەی ئەو بازرگانە، لەســەر ئاســتی عێراق 
زۆرتریــن فرۆشــی پێداویســتییەكانی قوتابخانــە و 
فەرمانگەكان لە شــاری بەســرەیە، لەســەر ئاستی 
هەرێمی كوردســانیش لە هەولێــرە "بۆ نموونە ئێمە 
ســاڵانە بایــی 800 هــەزار تاوەكو ملیۆنێــك دۆلار 

فرۆشمان لە هەولێر هەیە".

بریكارێكی مۆبایلی ئایفۆن لە كوردستان

لەڕووی فرۆشەوە 
لە كوردستان لە 
دوای هواوی و 
سامسۆنگەوەین

هیچ كارگەیەكی 
پێداویستییەكانی 
قوتابخانە و 
فەرمانگەكان لە عێراق 
و هەرێمی كوردستان 
نییە و 100 % پشت 
بە هاوردە دەبەسترێ

ساڵی رابردوو بایی 3.5 ملیار 
دۆلار مۆبایل هێنراوەتە عێراق 

كێبڕكێی نێوان كۆمپانیاكانی مۆبایل لە كوردستان توند دەبێت

ساڵانە بایی 20 ملیۆن دۆلار كەرەستەی خوێندن لە عێراق و هەرێمی كوردستان دەفرۆشرێ

 )فۆتۆ: رووداو(

ئەمساڵ خواست لەسەر كڕینی 
كەرەستەی پەڕاوگە 25 % زیاد بووە

رەوا عەبدوڵڵا
رووداو - هەولێر

بەهــۆی كێبڕكێــی توندی نێــوان كۆمپانیاكانی 
بەرهەمهێنانی ئامێری مۆبایل، ساڵ بە ساڵ فرۆشی 
ئامێرەكانــی مۆبایــل لە عێراق و كوردســتان زیاتر 
دەبێــت. بەپێی ئامارێك تەنیا ســاڵی رابردوو بایی 
3 ملیار و 522 ملیۆن دۆلار مۆبایل هاوردەی عێراق 

كراوە. 
بەپێــی ئاماری بەڕێوەبەرایەتی گشــتیی پلان و 
بەدواداچــوون لە وەزارەتی بازرگانی و پیشەســازی 
هەرێمی كوردســتان كە پشــتی بە داتــای وڵاتانی 
هەناردەكار بەستووە، لە ماوەی چوار ساڵی رابردوودا 
بایــی 8 ملیــار و 612 ملیــۆن و 935 هــەزار دۆلار 
مۆبایل و ئیكسســواراتی مۆبایــل هاوردەی عێراق و 
هەرێمی كوردستان كراوە. 95%ی ئەم بازرگانییەش 
لەڕێی فڕۆكەخانەكان و خاڵە سنوورییەكانی هەرێمی 
كوردستانەوە بووە، بەڵام ئەمساڵ بەهۆی یەكخستنی 
تەعریفەی گومرگی، بەشێك لەم ئاڵوگۆڕە بازرگانییە 

گواستراوەتەوە بۆ بەندەری ئوم قەسر.
بە گوێرەی ئەو ئامارە، لە ساڵی 2015 بایی یەك 
ملیــار و 973 ملیــۆن دۆلار مۆبایل هاوردەی عێراق 
كرابوو، بەڵام ســاڵی رابردوو بایــی 3 ملیار و 522 

ملیۆن و 583 هەزار دۆلار هاوردە كراوە.
ســامان ئیســماعیل نەقشــبەندی، بەڕێوەبەری 
گشــتیی كۆمپانیای جیبــال بۆ بازرگانیــی مۆبایل 
كە بریكاری بەرهەمەكانی كۆمپانیای سامســونگە، 
دەڵێت: "عێراق و هەرێمی كوردســتان بازاڕێكی پڕ 
فرۆشــن بۆ مۆبایلە زیرەكەكان، بەڵام لە دوو ساڵی 

رابردوودا كێبڕكێیەكی توند لە نێوان كۆمپانیاكاندا لە 
رووی دیزاینــی تازە و نرخ هەیە، ئەمەش وایكردووە 

بازاڕەكە گەرمتر بێ".
تاوەكو دوو ساڵ لەمەوبەر كۆمپانیای سامسۆنگ 
ســاڵی جارێك ڤێرژنێكی تازەی مۆبایلی دەخســتە 
بازاڕەوە، بەڵام لە ســەرەتای ســاڵی 2018 وە هەر 

شەش مانگ جارێك مۆبایلەكانی نوێ دەكاتەوە.
"كۆمپانیــای  دەڵێــت:  نەقشــبەندی  ســامان 
سامســونگ جــۆر و مۆدێلــی مۆبایلــی زۆرە، بەڵام 
بەگوێــرەی خواســتی بازاڕ ســاڵانە دروســتكردنی 

هەندێــك مۆدێــل رادەگرێت، جۆری دیكــە بەناو و 
دیزایــن و تایبەتمەندیــی تازەوە دەخاتــە بازاڕ، بە 
گشتی ســاڵانە نزیكەی 15 مۆدێلی مۆبایل دەخاتە 
بازاڕەوە. بۆ نموونە ئەمســاڵ تا ئێستا 13 مۆدیلی 
تازەی بەقەبارە و دیزاین و تایبەتمەندیی جیاوازەوە 

خستووەتە بازاڕ".
بە گوتەی بریكارەكەی كۆمپانیای سامســۆنگ، 
نرخــی مۆبایلەكانی سامســونگ بەگوێــرەی جۆر و 
تایبەتمەندییەكانی لە 100 دۆلارەوە دەستپێدەكەن 
تاوەكــو 1100 دۆلار، بەڵام زۆرترین فرۆشــیان لەو 

جــۆرە مۆبایلانەدایە كە نرخەكانیــان لە نێون 100 
تاوەكو 300 دۆلارە. 

مۆبایلــی هــواوی بەراورد بــە جۆرەكانی دیكەی 
مۆبایل، تەمەنێكی زۆری نییە لە كوردســتان، بەڵام 
بە گوتەی مۆبایلفرۆشەكان، لە كێبڕكێیەكی تونددایە 

لەگەڵ كۆمپانیای سامسونگ.
رەشید ساڵح موكریانی، بەڕێوەبەری فرۆشتن لە 
كۆمپانیای گڵۆباڵ كە بریكاری كۆمپانیای هواوییە، 
دەڵێــت: "كێبڕكێــی نێوان هــواوی و سامســونگ 
گەیشــتووەتە ئــەو رادەیــەی باشــترین مۆبایل بە 
كەمتریــن نرخ بخەنە بــازاڕ، بۆیە ئــەو مۆبایلانەی 
پێشــتر بە 500 دۆلار بوون، ئێســتا بە 250 دۆلار 
فرۆشــرێن، بەڵام ئەگەر پێشــتر 1000 دانەیان لێ 

فرۆشرابێت ئێستا 5000 دانەی لێ دەفرۆشرێت" .
كۆمپانیاكەی رەشــید لە ســاڵی 2013 بریكاری 
فرۆشــتنی مۆبایلــی هواوی لە عێراق و كوردســتان 
وەرگرتــووە، بــەڵام دەڵێت لە ســاڵی 2016 زیاتر 
ناسران. رەشید موكریانی دەڵێت: "لە ساڵی 2016 
وە تێكڕای فرۆشــی هواوی لە عێراق و كوردســتان 
بەردەوام ســاڵانە 5% تاوەكــو 10% زیادی كردووە، 
ئەوەش دوای ئەوەی هواوی سیاســەتی خۆی گۆڕی 
بۆ خستنەڕووی زۆرترین جۆری مۆبایل بە بەرزترین 

كواڵیتی و كەمترین نرخ". 
گوتیشــی: "ئەمساڵ تائێســتا 9 جۆری مۆدێلی 
تــازەی خســتووەتە بازاڕ، نرخەكانیشــیان لە 100 

تاوەكو 850 دۆلارە".
چەنــد جۆرێكــی دیكــەی مۆبایلــی كۆمپانیــا 
چینییــەكان لە بــازاڕ هەن لەوانــەش ئۆپۆ، مەیزۆ، 
ئێم ئای و هۆنۆر، تازەترینیشــیان ئینفنێكســە كە 
ماوەیەكی كەمــە كەوتووەتە بــازاڕ، ئەم جۆرانەش 
بەپێی تایبەتمەندییەكانیان فرۆشیان كەم و زۆر لە 

بازاڕ هەیە.
یونس ناسح، خاوەنی پێشانگای ئەردەڵان فۆن، 
دەڵێــت: "ئێســتا ململانێیەكــی زۆر تونــد لەنێوان 
كۆمپانیاكانی سامســونگ و هــواوی هەیە، خەریكە 
هەنــدێ مۆبایلی دیكەش دەچنە نێــو كێبڕكێ، بۆ 
نموونە فرۆشــی مۆبایلی ئێم ئای روو لەهەڵكشانە، 
ئــەم كێبڕكێیە نرخی مۆبایلی دابەزاندووە، ئەمە بە 
قازانجی خەڵكە، بەڵام بووەتە هۆی ئەوەی هاووڵاتی 

بەردەوام بیر لە گۆڕینی مۆبایلەكەی بكاتەوە".
كۆمپانیای جیبال، لە ساڵی 2003 تاوەكو 2013 
تاكە بریكاری مۆبایلی سامســونگ بووە لە عێراق و 
هەرێمی كوردستان، بەڵام بەهۆی زیادبوونی فرۆشی 
بەرهەمەكانــی سامســونگ لە عێراق، سامســۆنگ 
بریكاری فرۆشتنی بەرهەمەكانی بە سێ كۆمپانیای 
دیكــەش لــە عێــراق و هەرێمــی كوردســتان داوە، 
ئێســتا كۆمپانیای جیبال هــاوكات لەگەڵ بریكاری 
سامســونگ، بریــكاری مۆبایلی هۆنۆری چینیشــی 

وەرگرتووە.
ســامان نەقشــبەندی، دەڵێــت: "دوای ئــەوەی 
بریكاری هۆنۆرمان وەرگرت، توانیمان فرۆشی هۆنۆر 

لە 2% بۆ 11% بەرز بكەینەوە".
مۆبایلی ئایفۆن لە عێراق و هەرێمی كوردســتان 
خواســتێكی زۆری لەســەرە، بــەڵام فرۆشــی وەك 

سامسونگ و هواوی نییە.
گشــتیی  بەڕێوەبــەری  خۆشــناو،  محەممــەد 
كۆمپانیای ئای ســەنتەر كە یەكێكە لە بریكارەكانی 
لقی رۆژهەڵاتی ناوەڕاستی مۆبایلی ئایفۆن لە عێراق 
و هەرێمی كوردستان دەڵێت: "بەپێی ئەو داتایانەی 
لەبەردەستدان، مۆبایلی ئایفۆن لەڕووی فرۆشەوە لە 
عێراق لە دوای سامسۆنگ و هواوی و دێت، فرۆشی 
لەســەر ئاستی عێراق ســاڵانە لە نێوان 8.5 تاوەكو 
9% یە". محەممەد خۆشــناو گوتیشــی: "فرۆشــی 
ئایفۆن ســاڵی رابردوو كەمێك دابەزی، بەڵام بەهۆی 
خستنەڕووی 3 مۆدێلی تازە ئەمساڵ فرۆشی كەمێك 
زیاد بووە. پێشــتر تەنیا گرنگیــی بە كواڵیتی دەدا 
نەك دیزاین و رەنگ، بەڵام ئێستا ئەپڵیش لە ئایفۆنی 
نوێ سیاســەتی خۆی گۆڕیــوە، بۆ نموونە گرنگیی 

زۆری بە كامێرا داوە".

لە چوار ساڵی رابردوودا بایی 8 ملیار و 612 ملیۆن دۆلار مۆبایل هاوردە كراوە

بازرگانانی عێراق و هەرێمی كوردستان 

لــە ســاڵی 2018 لە 22 وڵاتــەوە بایی 

و  مۆبایــل  دۆلار  ملیــار   3.5 لــە  زیاتــر 

هــاوردە  مۆبایلیــان  ئێكسســواراتی 

كردووە.

بەڕێوەبــەری  نەقشــبەندی،  ســامان 

بازرگانیی  بۆ  گشــتیی كۆمپانیای جیبال 

"بەپێی  دەڵێت:  مۆبایــل  هاوردەكردنی 

بەدواداچوونی كۆمپانیای سامسونگ بۆ 

بازاڕی عێراق، دەركەوتووە ســاڵانە بایی 

1.2 تاوەكــو 1.5 ملیــار دۆلار مۆبایل بە 

هەموو جۆرەكانی ســاغ دەبێتەوە، بۆیە 

نزیكەی %50ی ئــەو مۆبایلانەی هاوردە 

دەكرێــن، جارێكــی دیكــە بەشــێوەی 

نافەرمــی هەنــاردەی ئێــران و توركیا و 

سووریا دەكرێن".

هەرێمی كوردستان 
ترانزێتی مۆبایلە

لە هەرێمی كوردستان 60 كۆمپانیا و بازرگان كەرەستەی پەڕاوگە هاوردە دەكەن 

ماركــەی  كوردســتان،  هەرێمــی  لــە 

و  قوتابخانە  پێداویســتی  بەناوبانگــی 

فەرمانگەكان هەن، بــە تایبەتی قەڵەم، 

لــە هەمانكاتدا  بازرگانــان دەڵێن  بەڵام 

بازاڕەكــە پڕ بــووە لە قەڵەمــی كۆپی. 

لقی  بەڕێوەبــەری  ئەیاد ســەعدی كە 

كۆمپانیایەكــی عێراقییــە لــە هەولێــر 

دەڵێت: "لە كوردســتان و عێــراق لەبەر 

ئــەوەی چاودێریی بازرگانــی زۆر بەهێز 

نییە و یاســاكان بۆ پاراستنی ماركەكان 

وەك پێویســت نییــە و ســزای توندی 

كاڵا  كــە  نادرێــت  كەســانەش  ئــەو 

كۆپــی دەكەن، بۆیــە بازار پــڕ بووە لە 

كەرەســتەی كۆپی. ئەمەش وایكردووە 

خەڵك متمانەی بە ماركەكان لاواز بێت". 

بازاڕ پڕ بووە لە كۆپی

فەرەنسا بە 
نیازە لە 2040 
بەدواوە هەموو ئەو 
ئوتۆمبێلانە قەدەغە 
بكات كە بە بەنزین 
و گازوایل كاردەكەن

رووداو - هەولێر

گەرمبوونی گۆی زەوی و پیســبوونی ژینگە، 
باسی بەكارهێنانی ســەرچاوەكانی وزەی پاكی 
گەرمتر كردووە. ژمارەیەكی زۆر لە وڵاتان خۆیان 
بــۆ قۆناغــی دوای نەوت و غاز ئامــادە دەكەن 
و بزووتنــەوە كۆمەڵایەتییەكان گوشــارەكانیان 
توند كردووە بۆ ئــەوەی حكومەتی وڵاتەكانیان 
سیاســەتێكی ژینگەپارێزتــر بگرنەبــەر، بــەڵام 
راپۆرتــی ناوەندە نێودەوڵەتییەكان هۆشــداری 
دەدەن لەوەی ئەگــەر ئەو پلانانە بە وریاییەوە 
جێبەجــێ نەكرێــن، ئەوە وزەی پــاك دەتوانێ 
هێندەی ســەرچاوەكانی دیكەی وزە مەترسیدار 

بێ بۆ ژینگە.
جەیســن هیــكڵ، لێكۆڵــەر لــە كۆمەڵــەی 
شاهانەی زانســتە كۆمەڵایەتییەكانی بەریتانیا، 
لــە راپۆرتێكدا لە گۆڤاری )فۆرین پۆڵســی(ی 
ئەمریكــی ئاماژە بۆ ئەوە دەكات كە هەرچەندە 

خــۆر و بــا وەك دوو ســەرچاوەی وزە پاكــن، 
بەرهەمهێنــان و  بــۆ  ژێرخانــەی  ئــەو  بــەڵام 
پاشــەكەوتكردنی وزەی ئــەو دوو ســەرچاوەیە 

پێویستە پاك نییە.
بەگوێــرەی راپۆرتەكە، گۆڕینی سیســتەمی 
بەرهەمهێنانی وزە لە نەوت و غاز و خەڵووزەوە 
بۆ ســەرچاوە پاكــەكان، دەرهێنانــی كانزاكان 
زەوی  دەگمەنەكانــی  كانزاییــە  مــاددە  و 
بەشــێوەیەكی مەترســیدار بــەرز دەكاتەوە، بە 
جۆرێك كاریگەریی گەورە لەســەر هاوســەنگیی 

ژینگەیی دادەنێ.
رێككەوتنــی پاریــس بــۆ بەرەنگاربوونەوەی 
گەرمبوونــی گــۆی زەوی كە لــە كۆتایی 2015 
راگەیەندرا، داوا لە وڵاتانی ئەندام دەكات رێژەی 
دەردانــی ئەو غازانــە كەمبكەنــەوە كە بەهۆی 
ســووتاندنی نەوت، غاز و خەڵووز دروستدەبن. 
رێككەوتنەكــە واژۆی 195 دەوڵەتــی لەســەرە 
و 186 وڵات خۆیــان بــە ئەنــدام و پابەنــدی 

رێككەوتنەكە دەزانن.
هەندێك لە وڵاتان هەر لە ئێستاوە دەستیان 
بــە پلاندانــان كردووە، بۆ نموونە فەرەنســا بە 
نیازە لە 2040 بەدواوە هەموو ئەو ئوتۆمبێلانە 
قەدەغــە بــكات كــە بــە بەنزیــن و گازوایــل 
كاردەكــەن. نەرویــج لــە 2025 و هۆڵەنــدا لە 
2030 فرۆشــی ئەو جۆرە ئوتۆمبێلانە قەدەغە 
دەكەن. هەر ئێســتا هەموو شەمەندەفەرەكانی 
هێڵــی نیشــتمانیی هۆڵەنــدا بــە وزەی بــا كار 
دەكــەن و ئەنجوومەنــی نوێنەرانــی ئــەو وڵاتە 
حكومەتــی ئەمســتردامی پابەنــد كــردووە كە 
هەتــا 2050 بــە رێــژەی 95% دەردانــی غازە 

مەترسیدارەكان كەمبكاتەوە. 
كاریگەریــی  هەنگاوانــە  ئــەو  هەمــوو 
راســتەوخۆیان لەســەر بەهــای نــەوت و غازی 
ئــەو  جیۆپۆلیتیكــی  ســەنگی  و  سروشــتی 
وڵاتانــە دەبێ كە ئابوورییەكەیان لەســەر نەوت 
وەستاوە، هەر ئەوەش وای لە زۆر وڵاتی كەنداو 

كردووە بەشێك لە داهاتی نەوت بۆ پەرەپێدانی 
پیشەســازیی وزەی پاك لە ناوخۆ و لە وڵاتانی 
دیكــە تەرخان بكــەن، بــەڵام كاریگەرییەكانی 
پەڕینەوە بەرەو ســەرچاوەكانی وزەی پاك هەر 

بەوەندە ناوەستێ.
لــە ناوەڕاســتی 2017، بانكــی جیهانــی لە 
راپۆرتێكی 112 لاپەڕەییدا تیشك دەخاتە سەر 
ئەو كانــزا و ماددانەی بۆ دامەزراندنی ژێرخانی 
وزەی پاك پێویستن و لە كوێی جیهان هەركام 
لەو كانزایانە دەستدەكەون و ئەو گۆڕانكارییانە 
چ كاریگەرییەك لەســەر ئەو وڵاتانە دادەنێ كە 

بەو كانزایانە دەوڵەمەندن.
بەگوێــرەی راپۆرتەكــەی بانكــی جیهانــی، 
ئاوڕدانــەوەی جیهــان لە وزەی پــاك داخوازیی 
لەســەر ئەلەمینیــۆم، مــس، ئاســن، كۆباڵت، 
نیكل، قورقوشــم، لیتیۆم، مەنگەنیز و زیو بەرز 

دەكاتەوە.
راپۆرتەكە لەســەر بنەمای ئــەوە دانراوە كە 

هەتا 2050 نزیكەی حەوت هەزار تێراوات )واتە 
حەوت هــەزار تریلیۆن وات( كارەبای جیهان لە 
رێگــەی وزەی خۆر و باوە بەرهەم بهێنرێ. ئەو 
بڕە لــە كارەبا نیوەی پێویســتییەكانی كەرتی 
ئابووریی جیهــان پڕدەكاتەوە، بەڵام گەیشــتن 
بەم ئامانجە پێویســتی بە 34 ملیۆن تۆن مس، 
40 ملیــۆن تــۆن قورقوشــم و 50 ملیــۆن تۆن 
زینــك، 162 ملیــۆن تۆن ئەلەمینیــۆم و چوار 

ملیار تۆن ئاسنە.
پیشەســازیی وزەی خۆر پێویستی بە بڕێكی 
بەرچــاو زیــو و ئیندیۆمە كە ئــەوەی دوایی بۆ 
پتەوكردنــی زێــڕ و راگرتنــی عەیــاری زێڕیش 
بەكاردەهێنــرێ. بەپێــی راپۆرتەكــەی )فۆرین 
پۆڵســی(، هەتــا 2050 رێــژەی بەكارهێنانــی 
زیــو بــۆ بەرهەمهێنانی كارەبا بــۆ 105% بەرز 

دەبێتــەوە، رێــژەی بەكارهێنانــی ئیندیــۆم بۆ 
هەمان مەبەست سێ هێندەی ئێستا دەبێ.

وزەی پــاك پێویســتی بــە ژمارەیەكــی زۆر 
باتریشە كە بۆ دروستكردنیان لیتیۆم پێویستە. 
ئەگــەر جیهان بیەوێ لە ســاڵی 2050 نزیكەی 
حــەوت هــەزار تێــراوات كارەبا لــە وزەی پاك 
بەرهەمبهێنــێ، ئــەوە ســاڵانە 40 ملیــۆن تۆن 
لیتیــۆم بەكاردەهێنێ، بەو پێیەش بەكارهێنانی 
ئەو كانزایە لە چاو ئێستا 270% بەرز دەبێتەوە. 
جەیمــز هیــكڵ ئامــاژە بۆ ئــەوە دەكات كە 
كێشــەكە تەنیا ئەوە نییە دانیشــتووانی جیهان 
كانــزا و مــاددە كانزاییەكانیان لێدەبڕێ، بەڵكو 
كێشە گەورەكە ئەوەیە دەرهێنانی كانزاكان هەر 
ئێســتاش یەكێكە لــە هۆكارە ســەرەكییەكانی 
تێكچوونــی  و  دارســتانەكان  كەمبوونــەوەی 
سیســتەمی ژینگەیــی، لە كاتێكــدا مرۆڤ هەر 
ئێســتا 82% زیاد لە ئاســتی نۆرمــاڵ كانزا لە 

خاك دەردەهێنێ.
بە بۆچوونی لێكۆڵەرە بەریتانییەكە، هیچكام 
لــەو ژمارانــە بــەو مانایە نین كــە جیهان نابێ 
بــەرەو وزەی پــاك بچــێ، بەڵكــو چارەســەرە 
راستەقینەكە ئەوەیە كە دەبێ بەكارهێنانی وزە 
لە وڵاتە پێشــكەوتووەكان كەمبكرێتەوە، تەنیا 
لەو رێگەیەشــەوە "پەڕینەوە بەرەو وزەی پاك، 

سرووشت تووشی وێرانكاریی نوێ ناكات".
بــەڵام لــە قۆناغێكدا كە ململانێــی ئابووری 
لــە نێــوان زلهێزەكانــدا گەیشــتووەتە لووتكە، 
ئەســتەمە هیچكام لە لایەنەكانی ئەو ململانێیە 
پێشــكەوتنی ئابووریــی خۆی بكاتــە قوربانیی 

پاراستنی هاوسەنگیی ژینگە.

)AFP :فۆتۆ( 

رووداو - هەولێر

بەهۆی وەســتانی پــڕۆژەی بۆڕییە گازەكەی 
رۆســنەفت لــە نێــوان هەرێمــی كوردســتان و 
توركیــا، كۆمپانیــا بیانییەكانی بــواری گاز لە 
هەرێمی كوردستان ناچارن بیر لە ئەڵتەرناتیڤ 
بكەنەوە. بەگوێرەی راپۆرتێكی گۆڤاری )میس(، 
یەكێك لە ئەڵتەرناتیڤــەكان ئەوەیە كۆمپانیای 
پێرڵ كۆنســۆرتیۆم خۆی بۆڕییــەك بە درێژایی 
100 كیلۆمەتر لە كوردستانەوە بۆ سەر سنووری 

توركیا رابكێشێ.
 كۆمپانیای رۆســنەفت بڕیار بوو هەتا ساڵی 
2020 بۆڕییەكی گاز لە هەرێمی كوردستانەوە بۆ 
توركیا رابكێشێ كە رۆژانە توانای گواستنەوەی 
30 ملیــار مەتر ســێجا گازی هەبــێ. كێڵگەی 
كۆرمــۆر كە رۆژانە 400 ملیۆن پێ ســێجا گاز 
لــە رۆژێكدا بەرهەمدێنێ، تاكــە كێڵگەی گازی 
هەرێمی كوردستانە كە بەرهەمهێنەرێكی بیانیی 
گاز كاری تێدا دەكات. هەر یەك لە كۆمپانیاكانی 
كریســنت پێترۆلیــۆم و دانا گاز بەنــاوی پێرڵ 

كۆنسۆرتیۆم كاری تێدا دەكەن.
راپۆرتەكە دەڵێت: "بەپێی پلانی گەشەپێدانی 
بەرهەمی گازی پێڕڵ پێترۆلیۆم، ئەو كۆمپانیایە 
هەتا 2022 ئاســتی بەرهەمهێنــان دەگەیەنێتە 
650 ملیۆن پێ ســێجا لە رۆژێكــدا و لە 2023 
بۆ 900 ملیۆن پێ سێجا بەرزی دەكاتەوە. 250 
ملیۆنەكەی یەكەمیان هیچ كێشە دروستناكات، 
لەبەر ئەوەی لە بازاڕەكانی هەرێمی كوردستاندا 
بەكاردەهێنرێ، بەڵام دیار نییە 250 ملیۆنەكەی 

دیكەی چی لێدەكرێ. 
پێشــتر وادیار بــوو بۆڕییەكەی رۆســنەفت 
باشــترین چارەســەر بێ. بەڵام پاتریك ئاڵمان 
وارد، بەڕێوەبــەری جێبەجێــكاری كۆمپانیــای 
دانــا گاز بــە راپۆرتەكەی راگەیانــدووە "بەپێی 
ســامانە  وەزارەتــی  2017ی  راگەیێنــدراوی 

سروشــتییەكانی هەرێمی كوردســتان لەبارەی 
بەكارهێنەری هاوبەشی بۆڕییەكە، وای تێدەگەم 

كە هیچ پێشكەوتنێك بەدی نەهاتووە".
بــەڵام ئاڵمــان وارد لە پەراوێــزی كۆنگرەی 
وزەی جیهانــی لــە ئەبوزەبــی جەختــی لــەوە 
كردەوە كە پلانــی پەرەپێدانی بەرهەم لەلایەن 
پێرڵەوە بەردەوام دەبــێ، لەبەر ئەوەی "بازاڕی 
ئەڵتەرناتیڤی زۆر بۆ 250 ملیۆن پێ سێجاكەی 

دیكەش هەیە".
هەرێمــی  ئەڵتەرناتیڤــەكان  لــە  یەكێــك 
كوردســتان خۆیەتی كە دەتوانــێ 250 ملیۆن 
پێ ســێجا زیادەكەش بۆ بەرهەمهێنانی كارەبا 
بەكاربهێنێ، ئەوەش وا لە هەرێمی كوردســتان 
دەخــوازێ هەنــاردەی كارەبــا بۆ عێــراق بەرز 

بكاتەوە كە ئەوەش بەو دواییە راگیراوە.
بەپێــی راپۆرتەكــە، بژارەیەكی دیكە ئەوەیە 
بەشــێوەی راســتەوخۆ گاز لە جیاتی كارەبا لە 
كۆرمــۆرەوە بۆ عێــراق بگوازرێتەوە. كۆرمۆر لە 
دیوی باشووری هەرێمی كوردستان هەڵكەوتووە، 
بۆیە ئەو بژارەیە بە گونجاو دەزانرێ، هەرچەندە 

ئەوەش پێویستی بە بۆڕیی گواستنەوەیە.

بژارەی ســێیەم ئەوەیە هاوبەشــەكانی پێرڵ 
خۆیــان بۆڕییەك لــە كوردســتانەوە بۆ توركیا 
رابكێشــن. بەڕێوەبەری جێبەجێــكاری دانا گاز 
لەوبارەوە دەڵێ: "دەزانن ئێمە پێشتر بۆڕییەكی 
185 كیلۆمەتریمــان لە كوردســتان راكێشــاوە 
و دەتوانیــن بۆڕییەكــی دیكــەش رابكێشــین. 
ئــەو بۆڕییــەی كە پێویســتە درێژییەكەی 100 
كیلۆمەتــرە، بۆڕییەكیــش لــە دیــوی توركیــا 

راكێشراوە". 

 ئــەوە تەنیا كۆمپانیای پێرڵ و دانا گاز نین 
كە بەهۆی نەبوونی هێڵی هەناردەكردنی گازەوە 
تووشی كێشە دەبن. كۆمپانیای گەنەل ئینێرجیی 
توركیــش كە لە كەرتی نەوتی كوردســتان كار 
دەكات، پلانــی گەورەی بــۆ دوو كێڵگەی گازی 
میــران و بنەبــاوێ هەیە كە بەپێــی راپۆرتەكە 
بڕبڕەی پشــتی رێككەوتنەكــەی 2013ی نێوان 

حكومەتی هەرێمی كوردستان و توركیا بوو. 
بیل هیگز، سەرۆكی جێبەجێكاری كۆمپانیاكە 

لە مانگی ئابی ئەمساڵ هۆشداری دا كە لە بەشی 
دەرهێنان و گواستنەوە نیگەرانیی گەورە لەبارەی 
خەرجییەكان هەیە و لە بەشــی بەكارهێنانیش 
نیگەرانی لــە پابەندبوون بە ئاسایشــی لایەنی 
بەكارهێنــەرەوە هەیــە. راپۆرتەكــەی )میس( 
ئاماژە بۆ ئەوە دەكات كە لێدوانەكەی هیگز نەك 
هەر گومان دەخاتە سەر ئەو بۆڕییەی بڕیار بوو 
لە كوردســتانەوە بۆ توركیا رابكێشــرێ، بەڵكو 
پرســیار دەخاتە ســەر ئەوەش كە توركیا هەتا 

چەندە تینووی گازی كوردستانە.
ئاڵمان وارد گەشبینە بەوەی بەرهەمی پێڕڵ 
دەتوانــێ ململانێــی گازی رووســیا بــكات "كە 
نرخەكەی بەرزە". بەگوێرەی راپۆرتەكە، رووسیا 
لە حــەوت مانگــی یەكەمــی ئەمســاڵ ٪35ی 
پێداویســتیی گازی توركیــای دابین كردووە كە 
9.2 ملیــار مەتر ســێجا بــووە و دوای ئەوەیش 
ئازەربایجــان دێ كە 5.3 ملیار پێ ســێجای بە 

توركیا فرۆشتووە.
جێبەجێكارەكــەی دانــا گاز دەڵێت كۆرمۆر 
ســەرچاوەیەكە ركابەرییەكی باشی پێدەكرێ و 
خەرجــی وەربەهێنانەكەی هەتا رادەیەك كەمە، 
بــەڵام هەمــوو كێڵگەكانی هەرێمی كوردســتان 
خاوەنــی هەمــان كواڵیتــی نیــن. بەگوێــرەی 
)میس(، یەدەكی بەردەستی گەنەڵ پێویستی بە 
پڕۆســەیەكی درێژە هەتا ئامادەی هەناردەكردن 

بێ.
بــەڵام پێــڕڵ تەنیا لــە كۆرمــۆر كار ناكات، 
بەڵكو لە سەرەتای ئەمساڵەوە بۆ تاقیكردنەوە 
دەستیان بە بیرلێدان لە چەمچەماڵیش كردووە. 
راپۆرتەكە لەســەر زاری ئاڵمــان وارد ئاماژە بۆ 
ئەوە دەكات كە بیرە تاقیكارییەكە "ئەنجامێكی 
بەدەســتەوەداوە"،  ســەركەوتووی  و  بــاش 
لەبەر ئــەوەی "گازەكەی شــیرینە". بە گوتەی 
بەڕێوەبــەرە جێبەجێكارەكــە، ئــەوان ئێســتا 
سەرقاڵی دانوستاندنن لەگەڵ وەزارەتی سامانە 
سروشــتییەكانی هەرێمی كوردستان بۆ ئەوەی 

بزانن لەو قۆناغەی ئێستادا چی بكرێ.
ئاڵمــان وارد نایشــارێتەوە كــە هەنــگاوی 
داهاتوویــان دەكــرێ دروســتكردنی بنكەیەكی 
بەرهەمهێنانی پێشــوەخت لــە چەمچەماڵ بێ، 
ئەوەش بابەتێكە كە ئێســتا باســی لێدەكرێ، 
هەرچەند هەتا ســتراتیژێكی پتەو بۆ وەرگرتنی 
بەرهەمــە زیادەكە دانەنرێ، رەنگە بە وریاییەوە 

مامەڵە لەگەڵ ئەو پرسانەدا بكرێ.

دواكەوتنی بۆڕییەكەی رۆسنەفت نیگەرانی كردوون

كۆمپانیاكان بیر لە رێگەچارەكانی 
فرۆشتنی گازی كوردستان دەكەنەوە

 كۆمپانیای رۆسنەفت بڕیار بوو هەتا ساڵی 2020 بۆڕییەكی گاز لە هەرێمی كوردستانەوە بۆ توركیا رابكێشێ

 هەتا 2050 نزیكەی 7000 تێراوات كارەبای جیهان لە رێگەی وزەی خۆر و باوە بەرهەم دەهێنرێ

پێویستمان بە 
راكێشانی 100 
كلیۆمەتر بۆڕییە بۆ 
توركیا

بەڕێوەبەری جێبەجێكاری كۆمپانیای دانا گاز

وزەی پاك هەڕەشە لە ژینگە دەكات
وزەی پاك دەتوانێ هێندەی سەرچاوەكانی دیكەی وزە مەترسیدار بێ بۆ ژینگە

ئۆتۆمبێلی كارەبایی ژینگە تێكدەدات
لە مانگی حوزەیرانی ئەمســاڵ، ژمارەیەك زانــای بەریتانی نامەیەكیان بۆ 
كۆمیتەی بەرەنگاربوونەوەی گۆڕانی كەشــوهەوای وڵاتەكەیان نارد و تێیدا 
هۆشــدارییان دا كە بەكارهێنانی ئوتۆمبێلی كارەباییش كاریگەری لەســەر 
هاوســەنگیی ژینگە دادەنێ. زاناكان هیچ كێشــەیان لەگەڵ كەمكردنەوەی 
ژمارەی ئــەو ئۆتۆمبێلانــەدا نییە كە ســووتەمەنی وەك بەنزیــن و گازوایل 
دەسووتێنن، بەڵام دەڵێن لە بری زیادكردنی ژمارەی ئۆتۆمبێلە كارەباییەكان، 

دەبێ هەوڵبدرێ هەڵسوكەوتی خەڵك لەگەڵ وزەدا بگۆڕدرێ.

تاراوگە لە لەندەن پیشانگایەك لەسەر مێژووی كوردستان دەكرێتەوەهونەری "58 رۆژ" لە سلێمانی نمایشكرا
رووداوـ هەولێر

16 هونەرمەندی كورد و بیانی پیشانگایەك بەناوی "رێگایەك بەناو كوردستان"یان لە لەندەن كردووەتەوە كە هەتا كۆتایی ئەم مانگە بەردەوام دەبێ.
روشدی ئەنوەر، یەكێك لە هونەرمەندە بەشدارەكانی پڕۆژەكە، بە رادیۆی كوردیی ئوسترالیای راگەیاند: "ئەو پیشانگایە باس لە مێژوو و كولتوور و ناسنامەی 

كورد دەكات" كە تێیاندا فۆكەس لەســەر مێژووی ســەد ســاڵەی ناوچەكەیە، بە تایبەتی دابەشبوونە سیاســییەكانی دوای جەنگی جیهانی یەكەم. بەگوتەی روشدی 
هەندێك لە هونەرمەندەكان لە كوردســتان دەژین و ئەوەی دیكەیان هی تاراوگەن. لە بەشــێك لە پیشــانگاكە ئەو پارچە هونەرییانە نمایشــدەكرێن كە لەژێر گوشــاری 

رژێمی بەعس و هێرشەكانی داعش رزگاریان بووە.

رووداو  - هەولێر
فیلمێكی دۆكیۆمێنتاری بەناوی 58رۆژ لە چوارچێوەی فێســتیڤاڵی نێودەوڵەتیی فیلمی ســلێمانی نمایشــكرا، كە باس لە كەوتنی شــاری عەفرینی رۆژئاوای 

كوردستان دەكات.
كاڵێ ئەمین، كە دەرهێنەری فیلمەكەیە بە )رووداو(ی راگەیاند: "ســەرەتا من وەكو رۆژنامەنووســێكی شــەڕ، چووم بۆ عەفرین، كامێرایەكی بچووكم هەبوو، ئیدی 

دەســتم بەوێنەگرتن كرد، دواتر كە بینم چیرۆكەكان زۆر جوانن بیرم لەوە كردەوە بیكەمە فیلمێكی دۆكیۆمێنتاری". كاڵێ دەشــڵێت" لەم فیلمەدا رەوشــی عەفرین لە 
58 رۆژدا نیشان دەدەین، كە چۆن سوپای توركیا دێتە نێو عەفرین و خەڵكەكەش چۆن بەرگریان كرد هەمووم لەم فیلمەدا كۆ كردووەتەوە".

ئەكتــەر، دەرهێنــەر، بەرهەمهێنــەری فیلــم و پێشكەشــكار، ئەمانە 
هەموویــان لــە پیاوێكــی تەمــەن 63 ســاڵان بەنــاوی ئەیمــەن زێداندا 
كۆبوونەتــەوە. زێــدان بــە فیلمــی "ئەمینە" لــە چوارەمین فێســتیڤاڵی 
نێودەوڵەتیی فیلمی ســلێمانی بەشداری كردووە و دەڵێت ئەو نەهاتووە 
بۆئــەوەی خەڵاتی ســنەوبەری زێڕین لەگەڵ خۆی بباتــەوە، بەڵكو هاتووە 
یەكێــك لە چیرۆكەكانــی وڵاتەكەی خــۆی بگێڕێتەوە. ئەیمــەن زێدان زۆر 

پەسنی فێستیڤاڵەكە دەدات و دەڵێت لە ئاستێكی بەرزی هونەریدایە.

رووداو - سلێمانی

بەهۆی لاوازبوونی 
بازاڕی دراماوە رووم 
لە سینەما كرد

چاوم لە خەڵاتی 
سنەوبەری زێڕین 
نییە

ئەم هۆگرییە جەماوەرییە بۆ سینەما زۆر دڵخۆشی كردم

لەسەر تەنزەكانم مۆڕەی زۆریان لێكردووم

رووداو: جــاران پێیاندەگوتی ئیشــت زۆرە، 
ئێستاش وایە؟

دكتۆر شــێركۆ: ئەوە دیعایەی بێ ئیشەكان 
بوو.

رووداو: ئەگــەر بتكەنــە حاكمی ســلێمانی 
یەكەم كارت چی دەبێت؟

دكتۆر شێركۆ: ئیســپاتی دەكەم شاری بێ 
حاكمە.

رووداو: سەرپەرشــتیاری دەزگای دواڕۆژیت، 
پێتوایە دوا رۆژی خۆت چۆن دەبێت؟

دكتۆر شێركۆ: هەر وەكو پاشەڕۆژم دەبێت.
رووداو: هەر سەرۆكی لقی سلێمانی یەكێتی 
نووسەرانیت؟ لەوانەیە بەتۆش بڵێن دەستی لە 

كورسی بەر نابێت؟
دكتۆر شێركۆ: ئاخر دەسكەكەی لینجە.

مایــەی  خەڵــك  بــۆ  تەنــزەكات  رووداو: 
پێكەنینن، بۆ خۆت چین؟

دكتۆر شێركۆ: مایەی خۆمە.
رووداو: تەنزەكانــت هەڵبەســەنگێنی چــی 

دەڵێی؟
دكتۆر شێركۆ: دەڵێم لە چاوی چڵكن بەدوور 

بن.
رووداو: لــە نووســینی تەنزدا كێ‌ شــان لە 

شانت دەدات؟
دكتۆر شێركۆ: ئەوانەی باڵایان وەكو من بێت.

رووداو: ماوەیــەك لە ئێــران ژیاویت، ئەوانیش 
تەنزنووســیان زۆرن، ئــەوە كاریگــەری لەســەرت 

هەبووە؟
دكتۆر شــێركۆ: كاریگەرییەكە بە ریاڵ و تمەن 

بوو، بە حیسابی ئێستای خۆمان ناكاتە هیچ.
دەكەیتــەوە،  بــاو  تەنــز  رۆژانــە  رووداو: 

بەهێزترینیان بەلای تۆوە كامیان بووە؟
دكتۆر شێركۆ: حیزبی شیوعی لە كالیار دەچێت 

تا پیرتر بێ زەردتر دەبێ.
رووداو: دەڵێن لەگەڵ مەلابانگدان هەڵدەستی بۆ 

نووسینی گۆشەكەت؟
دكتۆر شــێركۆ: ئەگەر مەلاكان پێیان ناخۆش 

نەبێت.
رووداو: دەڵێــن فەیســبووكت نییــە و چەندین 

ئەكاونتیش بەناوی تۆوە كراونەتەوە؟
دكتۆر شــێركۆ: ئەخیــر ئەكاونت كــە بەناوی 
منــەوە كراوەتەوە، دەڵێــت ئەوانەی تر )فەیك(ن 

ریپۆرتیان بكەن.
رووداو: بۆچــی درێــژەت بە نووســینی درامای 

فەنتەڵۆس نەدا؟
دكتۆر شێركۆ: لە فەنتەڵۆسدا پلان یەك شێلمی 

قوڕاوی ناكات.
رووداو: دۆخــی ئێســتای هەرێمی كوردســتان 

چەند لە فەنتەلۆس دەچێ؟
دكتۆر شێركۆ: سەد و مەد نازانم.. سێوێكن و 

بە لەقە كراون بە دوو لەتەوە.
رووداو: ئەگــەر ئێســتا كار لــە فەنتەڵۆســدا 

بكەیتەوە چی بۆ زیاد دەكەیت؟

دكتۆر شێركۆ: ئاوی شێلم.
رووداو: كارێكــی دیكەت بەدەســتەوە بوو 
بەنــاوی )فەزڵەی تەئریخ(، بڕیار بوو ئەحمەد 
جۆڵا‌ و ماهیر حەسەن بەشداری تێدا بكەن، ئەوە 

چی بەسەر هات؟
دكتۆر شێركۆ: بوو بە فەزڵەی تەئریخ.

رووداو: ناوەڕۆكەكەی چی بوو؟
دكتۆر شێركۆ: باسی كەسێك دەكات دەچێتە 

تەئریخێكی غەڵەتەوە.
رووداو: ئەی پڕۆژەی نووســینی رۆمانەكەت بە 

چی گەیشت؟
دكتۆر شێركۆ: بوو بە فلیم.

رووداو: خەریكی قامووســێكیش بووی بەناوی 
)قامووسی سیخورمە( ئەویان چی بەسەرهات؟

دكتۆر شێركۆ: گوتیان مەیكە.. چیت داوە لەو 
سەرئێشەیە!

هەڕەشــەیان  تەنزەكانــت  لەســەر  رووداو: 
لێنەكردووی؟

دكتۆر شــێركۆ: هەڕەشــە نا.. بــەس مۆڕەی 
زۆریان لێ كردووم.

رووداو: كام حیزبــی كوردســتان ســنگفراوانە 
بەرامبەر نووسینی تەنزەكانت؟

دكتۆر شــێركۆ: ســینگ موهیم نییە، شــەڵڵا 
گوێیان فراوان بووایە.

رووداو: سەرنووسەری گۆڤاری سیخورمە بووی، 
سیخورمە چی لەلای تۆ بەجێهێشت؟

دكتۆر شێركۆ: من شتم زۆر لایەتی.
رووداو: بــۆ ســیخورمەتان نەكــردە گۆڤارێكی 

ئەلیكترۆنی؟
دكتۆر شێركۆ: ئەلیكترۆنمان دەستنەكەوت.

رووداو: ماوەیــەك بەڕێوەبــەری تەندروســتیی 
ســلێمانی بــووی، هیــچ یادەوەرییەكی خۆشــت 

بیرماوە؟
دكتــۆر شــێركۆ: كوڕێــك هات بــۆ لام گوتی 

كارمەندی بنكەی تەندروستیی كانی شەیتانم، گوتم 
ناوت چییە؟ گوتی رەحمان.

رووداو: كۆنگــرە چــی لــە دۆخــی حیزبەكان 
دەگۆڕێ؟ بەتایبەتی یەكێتی كە بەنیازە ئەمســاڵ 

كۆنگرە ببەستێ‌؟
دكتــۆر شــێركۆ: ئەوەنــدەی دی دەیانكات بە 

سینەما.
رووداو: هەرچەنــدە لــە گۆشــەكانتدا رەخنەت 
لە)رووداو( گرتووە، بەڵام ئەمجارە لە )رووداو(ەوە 

چیت هەیە لەسەر )رووداو(؟
دكتــۆر شــێركۆ: جارێكــی دیكــە بــۆ هیــچ 
موناسەبەتێك دەعوەتم مەكەن، مەگەر بە دزییەوە.
رووداو: پێشــبینیت بــۆ 50 ســاڵی دیكــەی 
هەرێمی كوردســتان چییە، چ شــتێك گۆڕانكاری 

بەسەردا دێت؟ چیش وەكو خۆی دەمێنێتەوە؟
دكتــۆر شــێركۆ: پەنجــا ســاڵ؟! ببــوورە من 

ئەوپەڕەكەی تا 49ی لێ دەزانم.
رووداو: لەوەتــەی بەبیــرم دێــت دەڵێــن وەفا 

نەماوە، تۆ دەزانی كەی هەبووە؟
دكتــۆر شــێركۆ: زۆر كۆنــە، هــی ســەردەمی 

ئەخلاق و ئەوانەیە.
رووداو: پیاوی شەریف لەلای تۆ كێیە؟

دكتــۆر شــێركۆ: ئــەوەی مۆبایلەكــەی هــاك 
نەكرابێت.

رووداو: بۆچی دەنووسی؟
دكتۆر شێركۆ: بۆ نەگبەتیی ساحێبم.

ئەیمەن زێدان، ئەكتەری نێوداری سووری بۆ )رووداو(:

دكتۆر شێركۆ عەبدوڵڵا بۆ )رووداو(:

رووداو: پێموایە ئەوە یەكەم جارە سەردانی 
كوردستان دەكەی؟

ئەیمــەن زێــدان: نەخێر ســاڵێك لەمەوبەر 
سەردانی هەولێرم كرد، بەڵام یەكەمجارمە دێمە 
شاری ســلێمانی. بەبێ موجامەلە هەستم كرد 
هەولێر شــارێكی گەرمە، هەمیشــە میوانەكانی 
لەباوەش دەگرێت. هەروەها سلێمانیش شارێكی 
جوانــە و گرنگــی بە ســینەما دەدات و كار بۆ 

بڵاوكردنەوەی پرۆژەی رۆشنبیری دەكات.
رووداو: یەكێكی لە بەشداربووانی فێستیڤاڵی 

فیلمی سلێمانی، فێستیڤاڵەكەت چۆن بینی؟ 
ئەیمەن زێــدان: من وەكــو دەرهێنەرێك بە 
رۆمانە فیلمێكی ســووری بە ناوی "ئەمینە" لە 
كێبڕكێی بەشــی رۆمانە فیلمی فێســتیڤاڵەكە 
بەشــداریم كردووە. ئەوەی تەماشای پڕۆگرامی 
فێستیڤاڵەكە بكات،‌ بەرچاوی روون دەبێت كە 
فێستیڤاڵەكە گرنگترین بەرهەمەكانی سینەمای 

نێودەوڵەتی پێشكەش دەكات. من لە پێشبڕكێی 
رۆمانە فیلم سەرم سوڕما تەنانەت لەو فیلمانەی 
خەڵاتی زێڕینیان بەدەستهێناوە لە فێستیڤاڵی 
گەورە. ئاستی هەڵبژاردنی فیلمەكان زۆر بەرزە، 
پاشان چەندایەتی تایبەت بە كورتە فیلمەكان، 
هەروەها 40 فیلمی كوردی كە لە فێستیڤاڵەكە 
بەشدارن، ئەوەش نیشانەی ئەوەیە كە چالاكی 
ســینەمایی و جوڵەیەكــی ســینەمایی كوردی 

سەرنجڕاكێش هەیە.
رووداو: ئەو شــتە گرنگەی لە فێستیڤاڵەكە 

بینیت و بەلاتەوە جوان بوو چی بوو؟
ئەیمەن زێدان: لەســەر ئاســتی كورتەفیلم، 
ژمارەیەكــی بەرچــاوی بەرهەمی كــوردی هەن 

درامای سووری خەریكە 
خۆی كۆدەكاتەوە

كــە هەندێكیــان ئاســتیان زۆر باشــە، دووەم 
توانــای هەڵبژاردنی فیلمەكان بۆ بەشــداری لە 
فێستیڤاڵەكە لە ئاســتێكی هونەریی بەرزدایە. 
خاڵی ســێیەم ئــەو هۆگرییــە جەماوەرییە زۆر 
دڵخۆشــت دەكات، كاتێك دەبینــی هۆڵەكانی 
ســینەما پڕن لە بینەر، بە تایبەتی بۆ بینینی 
كورتە فیلمەكان. من سەیری سێ كورتە فیلمم 
كرد، بە زەحمەت شوێنی دانیشتنم دەستكەوت. 
قەت پێشــبینی ئەو گەرموگوڕییەی جەماوەرم 
نەدەكــرد. ئــەوەش بەڵگەیە بۆئــەوەی كە ئەو 
شارە دەیەوێ ئایندەیەكی جیاواز دروست بكات.
رووداو: بەشــداریت لە زیاتر لــە 60 درامای 
سووری كردووە، بەڵام بە فیلمی "ئەمینە" رووت 

لە سینەما كرد، ئەوە چۆن بوو؟ 
ئەیمەن زێدان: دوای ئەمینە فیلمێكی دیكەشم 
بەرهەمهێنــاوە بەنــاوی )غیوم داكنــە- هەورە 
تاریكەكان(. هاتنم بۆ نێو سینەما راستییەكەی 
پەیوەندی بە رەوشــی ســووریاوە هەبوو، دوای 
ســەرهەڵدانی شــەڕ، جۆرێك لە گەمارۆ كەوتە 
سەر بازاڕی درامای سووری، وەك دەڵێن درامای 
ســووری دوا هەناســەی دەدا. هەلێكم بۆ هاتە 
پێش كە روو لە ســینەما بكەم. ویستم هەموو 
شــارەزایی خۆم لەو بوارەدا بەكاربهێنم، كارێك 
بكەم لەگەڵ تەمەنی من بگونجێ، سینەمام بینی 

لەگەڵ رۆحی من دەگونجێ. 
رووداو: جیاوازیی گەورەت لە نێوان سینەما 

و دراما بینی؟ 
ئەیمــەن زێــدان: بەدڵنیاییــەوە. بەتایبەتی 

سینەمای سووری ناكەوێتە ژێر باری مەرجەكانی 
بــە بازاڕكــردن و دابەشــكردن. بــەو مانایــە 
ســینەمایەكە بۆ قازانــج نییە. واتــا زەمینەی 
بەرهەمهێنانــی زۆر جیاوازت بــۆ دابین دەكات. 
لە ماوەی پێنج ســاڵی رابردوودا لە سێ فیلمی 
سینەمایی رۆڵی پاڵەوانم بینیوە، دوو فیلمیشم 
بەرهەمهێنــاوە و ســێ كۆمەڵــە چیرۆكیشــم 
كەشــێك  هەوڵــدەدەم  هەمیشــە  نووســیوە. 

بدۆزمەوە كاری تێدا بكەم.
رووداو: فیلمی ئەمینە باسی چی دەكات؟

ئەیمــەن زێدان: ئەمینــە چیرۆكی دایكێكی 
ســووری دەگێڕێتەوە، هاوژینەكەی لەدەستداوە 
و كوڕەكەشی بە سەختی بریندار بووە، ناتوانی 
قســە بــكات و بجوڵێــت. ژن، دایــك، هاوژین 
و خوشــك بوونەتــە ســومبولێك لە ســووریا 
شــانازی پێوەدەكەیــن. دایكــی ســووری لــە 
شەڕدا نیشــانەی ئارامگرتن بوو، وانەیەكی زۆر 
گەورەی پێشكەشــكردین. فیلمــی ئەمینە لەو 

چوارچێوەیەدا بەرهەمهێنراوە.
رووداو: لــە نەوەتەكاندا درامای ســووری لە 
سەردەمی زێڕینی خۆیدا بوو، بەڵام دوای 2010 
رووی لە كزی نا، ئایا درامای توركی كاریگەری 

لەسەر ئەوە هەبوو؟
ئەیمەن زێدان: لە نەوەتەكاندا درامای سووری 
بە پێشكەشكردنی بەرهەمی نوێ دەستیپێكرد. 
دوای ســاڵی 2000 كێشــەیەكی رۆشنبیری لە 
هەموو ناوچەی عەرەبی سەریهەڵدا. پاشەكشە لە 

گۆرانی، رۆمان، خوێندنەوە، نووسین هەبوو. 
بەدڵنیاییەوە شەڕیش كاریگەری هەبوو لەسەر 
دابەشــكردن و بەبازاڕكردنی درامای سووری. 
بەوشێوەیە ئاستی بەرهەمهێنان دابەزی، بەڵام 
بەهەرحاڵ ئێســتا خۆی كۆدەكاتەوە و پشت 

بەخوا بەمنزیكانە دووبارە هەڵدەستێتەوە.
رووداو: هەســتت چــۆن بــوو كــە لــە 
فێستیڤاڵی فەجر خەڵاتی ئاشتیت وەرگرت؟

ئەیمەن زێدان: زۆر دڵخۆش بووم، چونكە 
یەكــەم: تاكە فیلمی عەرەبی فێســتیڤاڵەكە 
بــوو. دووەم: فیلمەكە باســی شــەڕ دەكات 
و خەڵاتــی ئاشــتی وەرگــرت. پێموایــە ئەو 
خەڵاتــە مانایەكــی زۆر تایبەتــی هەیە. من 
دەمویســت بڵێم ئێمە لە ســووریا خوازیاری 
شەڕ نین، هونەرمەندان ناكرێت بەشێك بین 
لــە خوازیارانی شــەڕ. هەروەها نابێ بڕوامان 

بەوەبێت كە شەڕ چارەسەرە.
رووداو: پێتوایە خەڵاتی سنەوبەری زێڕین 

بەدەستبهێنی؟
ئەیمەن زێدان: من بیر لە خەڵات ناكەمەوە، 
هاتوومەتــە ئێرە بــۆ ئــەوەی چیرۆكێك لە 
چیرۆكەكانی وڵاتەكەم بگێڕمەوە. جگە لەوەش 
سروشــتی فیلمەكان وایــە، فیلمێك ئەوكاتە 
خەڵاتی زێڕین لە فێســتیڤاڵی كان بەدەست 
دەهێنێت كە سەتان ملیۆن دۆلاری تێچووبێ، 
تۆ چــۆن دەتوانی پێگەیەك بۆ خۆت دیاری 
بكەیت. من گرەو لەسەر راستگۆیی چیرۆكەكە 

و ئەزموونەكە دەكەم، خەڵات گرنگ نییە.

هاتووم بۆ 
ئەوەی چیرۆكێك 
لە چیرۆكەكانی 
وڵاتەكەم بگێڕمەوە

ماوەی چەند ســاڵێكە گۆشــەیەكی لە رۆژنامەی كوردســتانی نوێ بە قۆنتەرات گرتووە 

و تەنزی تێدا دەنووســێ. رۆژانە تەنزەكانی بە تــۆڕە كۆمەڵایەتییەكاندا بڵاودەبنەوە. دوای 

نازوفیزێكی زۆر، رازی بوو قســە بۆ )رووداو( بكات. دكتۆر شێركۆ عەبدوڵڵای تەنزنووس، هەر 

بە تەنز وەڵامی پرسیارەكانی ئێمەی دایەوە. كاتێك داوای لێكرا لەگەڵ وەڵامی پرسیارەكانیدا 

گۆشەیەكیش بنێرێ، وێنەی گۆشەیەكی 45 پلەی كرد و ناردی. 

هەڤپەیڤین: ئاسۆ سەراوی

رووداو - سلێمانی

ببمە حاكمی 
سلێمانی ئیسپاتی 

دەكەم شار بێ 
حاكمە

حیزبەكان كۆنگرە 
ببەستن ئەوەندەی 

دیكە دەبن بە 
سینەما

رووداو – ئیستانبوڵ

لە كوردســتان دوو كارگــەی دانا، بەڵام لە 
بەختی رەشــی ئەو، شــەڕی داعش و قەیرانی 
دارایی بەســەردا هات، بۆیە هەرچی هەیبوو لە 
دەســتی چوو، خەونی بــەوەوە دەبینی بچێتە 
سوێد، بەڵام ئەو خەونەشی نەهاتەدی. دواجار 
موئەیەد لە ئیســتانبوڵ گیرســایەوە و ئێســتا 
خاوەنی كۆمپانیایەكی گەورەی گواستنەوەیە.

موئەیــەد  بــە  ناســراو  فەتــاح  موئەیــەد 
سوورچی، ساڵانی هەشتاكان لە هەولێر لەدایك 
بــووە، ماوەی پێنج ســاڵە لــە توركیا دەژی و 
خاوەنی كۆمپانیایەكی گواستنەوە و بازرگانیی 
نێودەوڵەتییــە. ئەو بەنیازی چوون بۆ ئەوروپا 
ســەفەری توركیای كرد، بــەڵام دەڵێت كاتێك 
قاچاخچییــەكان"ی  نامرۆڤانــەی  "مامەڵــەی 
بینیوە، ئامادە نەبووە گیانی خۆی و هاوژین و 
منداڵەكانی بخاتە دەستی قاچاخچییەوە، بۆیە 

بڕیار دەدات هەر لە ئیستانبوڵ بمێنێتەوە. 
موئەیــەد لــە هەولێر دوو كارگــەی هەبوو، 
ریســایكلینی  بــە  بــوو  تایبــەت  یەكێكیــان 
)مەیــد  بەرنامــەی  لــە  ئــەو  ئەلەمنیــۆم. 
ئیــن كوردســتان(ی كەناڵــی رووداو، باســی 
گەورەكــردن و فراوانكردنی كارگەكەی دەكرد، 
بە جۆرێك بتوانێ بەرهەمەكەی بەشــی هەموو 
كوردستان و عێراق بكات، بەڵام بەهۆی شەڕی 
داعش و قەیرانی داراییەوە، هاتە ســەر ساجی 
عەلی و بە ناچاری هەردوو كارگەكەی داخست.
 ئەوكات موئەیەد یەكسەر بیری لە كۆچ بۆ 
ئەوروپا كردبووەوە، بۆیە دەســتی منداڵەكانی 
بــەڵام  كــرد،  توركیــای  ســەفەری  و  گــرت 
دەڵێــت: "كاتێك لەوێ مامەڵــەی نامرۆڤانەی 
قاچاخچییەكانم بینی، بۆچوونم تەواو گۆڕا". 

موئەیــەد لــە ئیســتانبوڵ پلانــی دادەنــا 
بــە  ئــەوەی  بــۆ  بدۆزێتــەوە  قاچاخچییــەك 

ســەلامەتی بیگەیەنێتە ســوێد، بــەڵام لەلایەن 
هەندێــك ناســیاویەوە لە هەرێمی كوردســتان 
پەیوەنــدی پێــوە دەكرێ كە كەســوكاریان لە 

ئیجەدا خنكاون.
هــەر ئــەوكات دەگاتــە ئــەوێ و لەگــەڵ 
حكوومەتــی توركیا و باڵیۆزخانــەی عێراق و 
حكومەتــی هەرێم و چەنــد رێكخراوێك كار بۆ 

گەڕاندنەوەی تەرمەكان دەكات.
موئەیــەد ئەو ماوەیە بووە پاڵەوانی ســەر 
شاشــەكان، لە چەندیــن تەلەفزیۆنی ناوخۆیی 
دەركــەوت.  فریادڕەســێك  وەكــو  بیانــی  و 
موئەیــەد دەڵێت: "هاوكار بووم لە هێنانەوەی 
راستەوخۆی زیاتر لە 10 تەرم، بێجگە لەوەی 
هەموو پەیوەندییەكان و كارە لۆجســتییەكانم 

لــە  هەشــمبوو  پارەیــەی  ئــەو  رێكخســت، 
گەڕاندنەوەی ئەو تەرمانە خەرجم كرد".

گوزەرانی موئەیەد لە ئیستانبوڵ زۆر خراپ 
بــوو، بۆیــە بە ناچــاری منداڵەكانــی ناردەوە 
كوردســتان. ئیــدی بیــری لــەوە كــردەوە لە 
ســفرەوە دەســتپێبكات. روو لــە كار دەكات، 
دوای ماوەیــەك دەبێتــە خاوەنی پشــك و لە 

ناوجەرگەی ئیستەنبوڵ دووكانێك دادەنێت.
ئێســتا موئەیــەد لــە )مەرتــەر(ی ناوچە 
دوو  خاوەنــی  ئیســتانبوڵ  بازرگانییەكــەی 
كۆمپانیایــە. جگــە لە كوڕ و كچەكەی، ســێ 
كەســی دیكە بــە بەردەوامی كاری بۆ دەكەن. 
كۆنتراكتی لەگەڵ دەیان كۆمپانیای گواستنەوە 
و بازرگانیی گەورەی جیهانی هەیە. ئەو ئێستا 

یەكێكە لەوانەی بۆ گواســتنەوەی شتومەك بۆ 
كوردســتان و ئەوروپــا و توركیا، پشــتی پێ 

دەبەسترێت. 
موئەیــەد دەڵێت: "رۆژ هەیە بە تەنیا خۆم 
ســەت هــەزار تــۆن كاڵا و خــۆراك تەنیــا لە 

ئیبراهیم خەلیلەوە داخڵ دەكەم".
موئەیــەد زۆر زوو وەكــو بازرگانێكی بواری 
گواســتنەوە ناوی دەركرد. پێشــتر )رووداو( 
بڵاوی كردەوە كە تەنیا لە سوێد و دەوروبەری 
و هەروەهــا هۆڵەنــدا، لەمــاوەی یەك ســاڵی 
رابــردوودا، بایــی نزیكــەی 10 ملیــۆن دۆلار 
شــمەك بۆ كوردستان نێردراوەتەوە. بەشێكی 
بەرچــاوی ئەو كاڵایانە لە رێگەی كۆمپانیاكەی 

موئەیەدەوە بووە. 

كۆنتراكتــی  ســێ  ئێســتا  كــە  موئەیــەد 
گــەورەی وەرگرتــن و هێنانــی شــمەكی لــە 
ستۆكهۆڵم، بارسیلۆنا و ئەمستردام بۆ هەولێر 
لەبەردەســتە، دەڵێــت: "پێشــبینی دەكــەم 
بازاڕی گواســتنەوەی شمەكی گەورە و بچووك 
لــە وڵاتانی ئەوروپــا بۆ كوردســتان خۆی لە 
زیاتر لە ســەت ملیۆن دۆلار بــدات". هەروەها 
دەڵێت: "پۆســتی نێوان كوردستان و ئەوروپا 
لەوە دەرچووە تەنیا شــتی كەسی و بازرگانی 
بچــووك بێت، چونكە ئێســتا هەولێر ناوەندی 
گەیاندنــی شــمەكی ئەوروپییــە بــە هەمــوو 
عێــراق و بەشــێك لە وڵاتانــی عەرەبی، كورد 
لــەم رووەوە زۆر ناســراون و بوونەتە كەســی 

بەناوبانگ و گەورە". 

هەر لە میترۆی ئیســتەنبوڵ لە وێســتگەی 
مەرتــەر  گەڕەكــی  لــە  عەكیــف  محەممــەد 
دادەبــەزی، كەڤاڵــی كۆمپانیاكــەی موئەیەد 
دەبینــی. خەڵكــی ناوچەكــە هەموویــان ئەو 
گەنجە كوردە دەناســن و لەگەڵ دراوســێكانی 

تێكەڵ بووە.
ســینان كچــە مەغریبییەكــی نیشــتەجێی 
ئیســتەنبولە. لــەلای موئەیــەد كار دەكات و 
كاری گواستنەوەی پارە و رۆتیناتی حكومەت 
و بانكەكانــی بۆ دەكات. ســینان بە )رووداو(
ی گوت: "زیاتر لە 20 ساڵە لە توركیا دەژیم، 
هێندەی ئێســتا هەســتم بە ئارامــی لە ژیانی 
خۆم و كارەكەم نەكردووە، چونكە هەم رێگەی 
بۆ كردمەوە و هەم مافیشم دەپارێزێت و وەك 
خــاوەن پشــك مامەڵەم لەگــەڵ دەكات، نەك 

كارمەندێكی ئاسایی كۆمپانیاكەی".
حاجــی یەڵمــاز لــە نزیــك ئۆفیســەكەی 
موئەیــەد كفتە دەفرۆشــێت و رۆژانە مامەڵەی 
لەگــەڵ ئەم گەنجە و كارمەندەكانی هەیە. ئەو 
دەڵێت: "زۆر خۆشحاڵم بە مامەڵەم لەگەڵ ئەم 
گەنجــە، كەســێكی رووخۆش و رۆح ســووكە، 
هــاوكاری هەموومانە و كە شــاگردەكانم لێرە 
نابن، جــاری واهەیە خــۆی هاوكاریم دەكات، 
ئــەو وەك كەســێكی دەوڵەمەندی رەزا قورس 

نییە، وەك كوڕێكی خۆمە و خۆشمدەوێت".
موئەیەد خەونەكەی نەهاتەدی و نەگەیشتە 
ســوێد، وازی لــە رێگــەی كۆچ هێنا. ئێســتا 
لەجیاتــی پەناخــواز وەك خاوەنكارێــك لــە 
ئیســتەنبوڵ دەژی. بەڵام كارمەند و كۆمپانیا 
شــەممان  و  ســتۆكهۆڵمە  لــە  بریكارەكانــی 
كۆمپانیــا  ئۆتۆمبێلەكانــی  یەكشــەممان  و 
بریكارەكــەی بــە گەڕەكەكانــی ســتۆكهۆڵمدا 
دەسووڕێنەوە، تا شمەكی خەڵك كۆبكەنەوە و 
بۆ كوردســتان و توركیــا و ناوچەكانی دیكەی 

عێراقی بگوازنەوە.  

لە هەولێر ئیفلاسی كرد و لە ئیستانبوڵ خۆی گرتەوە

بیرۆكەی كۆچ گەنجێكی كورد دەكاتە بازرگان

گەورەترین پەرستگای ئێزدی 
لە ئەرمینیا دەكرێتەوە

رووداو - هەولێر

رۆژی 30ی ئەیلــوول، بــە بەشــداری جێگری 
سەرۆكی حكومەتی ئەرمینیا و بەرپرسانی دیكەی 
حكومەتــی ئەو وڵاتــە، دەرگای پەرســتگایەكی 
نــوێ لە گونــدی ئاكنالیچ لە ئەرمینیــا بەڕووی 
ئێزدییەكانــدا كرایەوە كە لــەڕووی رووبەرەوە بە 
گەورەترین پەرستگای ئێزدییەكان دادەنرێ. ئەو 
پڕۆژەیە فراوانكردنی پەرســتگایەكی بچووك بوو 
كە حەوت ســاڵ لەمەوبەر تەواوكــرا و بە یەكەم 
پەرســتگای ئێزدییــەكان لــە ســەردەمی پــاش 

یەكێتیی سۆڤیەت هەژمار دەكرا.
دەنگۆی ئەوە هەیە، میرزا سلۆیان، بزنسمانێكی 
ئێزدی كە لە مۆســكۆ فرۆشگای گەورەی هەیە، 
خەرجیــی گەورەكردنی پەرســتگاكەی گرتبێتە 
ئەســتۆ. ســلۆیان لــە 2017 بە رادیــۆی ئازادی 
ئەوروپــای گوتبــوو: "داهاتــووی ئێزدییەكان لە 
ئەرمینیایە. بەڵام ئێستا ئامادە نییە پشتڕاستی 

بكاتەوە كە ئەو پارەی پەرستگاكەی دابێ.
چالاكڤانانــی ئێــزدی بە شــانازییەوە باســی 
ئەوە دەكەن كە ســلۆیان فرۆشــگایەكی گەورەی 
لە مۆســكۆ بە نــاوی "شــنگال" كردووەتەوە. لە 
نزیــك پەرســتگاكەی ئاكنالیچیــش پەیكەرێــك 
بــۆ بەرزڕاگرتنی یــادی قوربانیانی كۆمەڵكوژیی 

ئێزدییەكان لە 2014، دانراوە.
رۆمیك ئاڤدۆیان، دانیشتووی ناوچەیەكی نزیك 
لە ئاكنالیچ، بە رادیۆكە دەڵێ: "دڵمان بەم كارە 
زۆر خۆشــە. ئەوە ســاتێكی تایبەتە بۆ خەڵكی 
ئێمە. ئێمە 74 جینۆســایدمان بەسەر هاتووە و 
ئێستاش ئەو پەرستگایە دەبینین". ئاكنالیچ 35 
كیلۆمەتر لە رۆژئاوای شاری یەریڤانی پایتەختی 

ئەرمینیاوە دوورە.
بەپێی سەرژمێریی ساڵی2011، ئەرمینیا سێ 
ملیۆن دانیشــتووی هەیە و لەو ژمارەیە لە نێوان 
30 بۆ 50 هەزار كەســیان ئێزدین كە گەورەترین 
كەمینەی دانیشــتووی ئەو وڵاتەن. پەرســتگاكە 
لەســەر رووبــەری 40 هــەزار مەتر چوارگۆشــە 
دروســتكراوە و خوێندنگایەكی ئایینی ئێزدییان 
و مۆزەخانەیەك لەخۆدەگرێ و 25 مەتر بەرزە. 

بەشی بچووكتری پەرستگاكە دوو ساڵ پێش 

هێرشی داعش بۆ سەر ناوچەی شنگال و كوشتار 
و رفاندنــی ئێزدییەكان تەواوكراوە. ئەو بەشــەی 
پەرســتگاكە ناوی "زیارەت" بووە و بە هاریكاریی 
دارایــی ســلۆیان دروســتكراوە. ئــەوە یەكەمجار 
بوو لە قۆناغی دوای ســۆڤیەتدا پەرســتگایەك بۆ 
ئێزدییەكان دروستبكرێ، بەڵام هەر ئەوكات پلانی 
فراوانكردنی پەرستگاكە و دروستكردنی گەورەترین 

شوێنی ئایینی ئێزدییەكان دانرابوو.
پەرســتگاكە ناوی "قوبا میــرێ دێوانە"یە و بە 
گەورەترین پەرستگای ئێزدییان لە جیهاندا لەقەڵەم 
دەدرێ، هەرچەنــد پەرســتگای لالــش پیرۆزترین 
شوێنیی ئایینی ئێزدییەكانە. بەگوێرەی راپۆرتەكە 
ئێزدییەكانی رووســیا بۆ نزا و پاڕانەوە روویان لە 
پەرســتگاكە كردووە، گەشــتیارە ناشارەزاكانیش 
ئــاگادار دەكرێنەوە كە نابێ بە پێڵاوەوە بچنە ناو 

شوێنە ئاینییەكەوە.
یەكێك لە ئێزدییەكانی رووســیا بــە )رادیۆی 
ئازادی ئەوروپا( دەڵێ: "لە كۆتاییدا هەســت بەوە 
دەكەین كە خەڵكی جیهان خەریكن دان بە ئێمەدا 
دەنێن، خەڵك وا خەریكە بە چاوێكی پۆزەتیڤەوە 
سەیری كولتووری ئێمە دەكەن. با هەموو كەسێك 
بزانن كە ئێستا پەرستگایەكی گەورە لە ئەرمینیا 

هەیە و باوەشی بۆ هەموو كەسێك كراوەیە".
ئــارارات   2019/9/29 یەكشــەممە  رۆژی 
میرزۆیــان، جێگــری یەكەمــی ســەرۆكوەزیرانی 
ئەرمینیا، لە بەیاننامەیەكدا رایگەیاند: "بەداخەوە 
ئێزدییەكانیــش وەك ئەرمەنەكان لە مێژووی نوێی 
خۆیاندا بوون بە قوربانیی جینۆســاید. رۆڵەكانی 
ئێزدی لە ســاتەوەختە گرنگ و پاڵەوانانەكاندا لە 

تەنیشت برا ئەرمەنەكانیان بوون".
لەڕووی مێژووییەوە كۆمەڵگای ئێزدی لە باشوور 
و باكــووری كوردســتان دەژیــن. لە بیســتەكانی 
سەدەی 19 ژمارەیەكی زۆر لە ئێزدییەكان لە ترسی 
كۆمەڵكوژیــی ســەردەمی ئیمراتۆریی عوســمانی 
رایانكــردە ئەرمینیــا. ســەردەمانێك 500 هــەزار 

ئێــزدی لە عێــراق دەژیان، بــەڵام 100 هەزار 
كەســیان عێراقیان جێهێشــتووە، ژمارەیەكی 
كەمیان ئاوارەی ئەرمینیا بوونە و بەشێكی زۆر 
لەو 360 هەزار ئێزدییەش كە لە عێراق ماون، 

لە ماڵ و حاڵی خۆیان هەڵكەنراون. 
پەری ئیبراهیم، بەڕێوەبەری جێبەجێكار لە 
دامەزراوەی ئێزدییە ئــازادەكان، بە راپۆرتەكە 
دەڵــێ: "ئێمــە وەك ئەرمەنــەكان لــە ماوەی 
هەڵمەتی ســەركوتی ئیمراتۆریی عوســمانیدا 
ئازاری زۆرمان چەشت. ئەو كاتەی ئەرمەنەكان 
لەلایەن عوسمانییەكانەوە جینۆساید دەكران، 
زۆر لــە ئەرمەنــەكان لــە نێــوان ئێزدییەكاندا 

پەنایان گرت".
چالاكڤانــە ئێزدییەكــە جەخــت لــەوەش 
دەكاتــەوە كە "ئێمە وەك كەمینەیەكی ئایینی 
لــە رۆژهەڵاتی نێوەڕاســت، هەندێــك خەباتی 
هاوبەشمان هەبووە، لە ئێستا و لە رابردووشدا، 
ئەرمینیا پەناگەیەكی باش و ئارام بووە بۆ ئەو 

ئێزدییانەی هەڵاتوون".
موشــیغ غولیــان، یەكێك لــە دیزاینەرانی 
پەرســتگاكە ئامــاژە بــۆ ئــەوە دەكات كــە 
ئامانجــی ســەرەكییان ئــەوە بــوو رواڵەتێكی 
نــوێ و دەوڵەمەند بە گەورەترین پەرســتگای 
ئێزدییەكان لە جیهان بدەن، لە هەمانكاتیشدا 
وەفاداربــن بە نەریت و كولتووری ئێزدییەكان. 
بــەردی مەڕمــەڕی گومبــەزەكان لــە ئێرانەوە 
هاتوون، ئەوەش جەخت لەسەر تایبەتمەندیی 
رۆژهەڵاتی و غەیرەئەرمەنیی بینایەكە دەكات، 
بۆ ئەوەش پشــتیان بە توخمــی وەك خۆر و 
تاووس بەستووە كە لە نێوان رەمزە ئاینییەكانی 

ئێزدییەكاندا پێگەی تایبەت و باڵایان هەیە.
پەرستگاكە حەوت گومبەزی هەیە، ئەوەش 
وەك سیمبوڵێك بۆ بیروباوەڕی ئێزدییەكان كە 
خوا جیهانی رادەستی حەوت فریشتە كردووە. 
ئارتــاك غولیــان، یەكێــك لــە بەناوبانگترین 
ئەندازیارانی شــوێنە ئاینییەكانی ئەرمینیا كە 
دیزاینی پەرســتگاكەی كــردووە، دەڵێت: "بۆ 
دیكۆری دەرەوە و ناوەوەی پەرستگاكە سوود 
لە شتانێك وەرگیراوە كە سیمبوڵی تیشكەكانی 
خۆرن، چونكە خۆر گرنگترین سیمبوڵی ئایینی 
ئێزدییە. لەبن میچی پەرستگاكەش كۆمەڵێك 

گڵۆپ لەسەر شێوەی خۆر دانراون.

ئارتاك غولیــان، یەكێك لــە بەناوبانگتریــن ئەندازیارانی شــوێنە ئاینییەكانی 
ئەرمینیا، دیزاینی پەرســتگای "قوبا میرێ دێوانــە"ی كردووە. غولیان بەم دواییە 
كەنیسەیەكیشــی لە ئەرمینیا تەواو كردووە و چەند كەنیســەی دیكەشــی 
لە رووســیا و ئوردن دیزاین كردووە. موشــیغ غولیان كە لەگــەڵ ئارتاك غولیان 
كاردەكات، بە راپۆرتەكەی راگەیاندووە كە بۆ دیزاینی ئەو پەرســتگایە ئیلهام 

لە دیزاینی پەرستگای لالش وەرگیراوە.

ئیلهام لە لالش وەرگیراوە

  موئەیەد لە ئیستانبوڵ بووەتە خاوەن كۆمپانیایەكی نێودەوڵەتیی گواستنەوە

  پەرستگاكە بە پارەی بزنسمانێكی ئێزدی دروستكراوە

رووداو: ئەزموونێكــی زۆرت لــە حیزبایەتــی، 
نووســین، پزیشــكی هەیــە، چی لە ژیــان حاڵی 

بوویت؟
دكتۆر شێركۆ: ژیان بە خوشكی خۆم دەزانم.
رووداو: لە ژیانتدا لە چیدا زۆر شانست هەبووە؟

دكتۆر شێركۆ: لە پشتی پیكاب.
رووداو: قەت قۆپیەت كردووە؟

دكتۆر شــێركۆ: لە ســەردەمی قۆپیی ئێمەدا 
خوێندن و شت نەبوو.

رووداو: چ فرسەتێكی ژیانت لەدەستداوە؟
دكتۆر شێركۆ: دەمتوانی واز لە خوێندن بهێنم 

پرۆژەی نووسینی 
رۆمانەكەم بوو بە فلیم

ئەلیكترۆنمان 
دەستنەكەوت 
سیخورمە بە 

ئەلیكترۆنی بكەین

كوردستان و 
فەنتەڵۆس سێوێكن 

بە لەقە كراون بە 
دوو لەتەوە

پیاوی شەریف 
لای من ئەوەیە كە 
مۆبایلەكەی هاك 

نەكراوە

و نەمهێنا.
رووداو: بــۆ نووســینی تەنــز هیچــكام لــە 

كوڕەكانت رێچكەی تۆیان نەگرتووە؟
دكتــۆر شــێركۆ: ئــەوان تەنزیــان بە جدی 

وەرگرتووە.
رووداو: حەزت دەكرد چ پرسیارێكت لێبكەم 

و من لەبیرم چووە؟
دكتۆر شێركۆ: باسی ژنە رووسییەكەم.

داو(
روو

ۆ: 
فۆت

( 

لە چەمچەماڵ كچێك خۆی دەكوژێتژنان
رووداو - هەولێر

لە گەڕەكی مامۆستایانی قەزای چەمچەماڵ، كچێكی تەمەن 15 ساڵان كۆتایی بەژیانی خۆی هێنا، كەسوكارەكەشی دەڵێن بە هەڵە فیشەكی بەخۆیەوە ناوە. ئەیوب 
حەمەغەریب، جێگری بەڕێوەبەری گشتیی تەندروستی چەمچەماڵ، بە )رووداو(ی راگەیاند: "پێش نیوەڕۆی رۆژی 2019/10/6 تەرمی كچێكی تەمەن 15 ساڵ گەیەندرایە 

نەخۆشخانەی چەمچەماڵ كە بەپێی قسەی كەسوكارەكەی بەهەڵە فیشەكی بەخۆیەوە ناوە و گیانی لەدەستداوە". ئەیوب حەمەغەریب گوتیشی: "كچەكە ناوی )رێژین بەشیر 
هادی(یە. رووداوەكەش لەنێو ماڵی خۆیان لە گەڕەكی مامۆستایانی قەزای چەمچەماڵ روویداوە".

پەیمان

خەون بە كردنەوەی 
نووسینگەیەكی 
گواستنەوەوە دەبینم

دیمەن بورهان
رووداو - هەولێر

بەڕێوەبەرێكــی ئافــرەت لەســەر ئەركــی خۆی 
قوتابخانەیــەك بۆ قوتابیانی گوندێكــی دەوروبەری 
دەڵێــت  مامۆســتاكە  دروســتدەكات.  هەولێــر 
قوتابییەكانــی گوندەكە لەنێــو خانووێكی بچووكی 
كرێــدا بــوون كە شــیاو نەبــوو بۆ خوێنــدن، بۆیە 
بڕیــاری دا لەســەر ئەركــی خــۆی و هاوژینەكــەی 

قوتابخانەیەكیان بۆ دروست بكات.
مامۆستا نەجیبە كەریم ‌عومەر، تەمەن 52 ساڵ 
كە ماوەی 30 ساڵە مامۆستایە و چەند جارێكیش لە 
شــوێنی جیاواز بەڕێوەبەر بووە، ئێستا بەڕێوەبەری 
قوتابخانەی گوندی گڕەســۆرە لە نزیك بنەســاوە. 
ئەو لەبارەی بیرۆكەی دروستكردنی قوتابخانەكە بە 
)رووداو(ی گــوت: "هاوژینەكەم، عەبدولكەریم قادر 
كە فەرمانبەرە، ئێوارەیەك گوتی پێویســتە شتێك 
ببەخشــین و ســوودێكمان بــۆ كۆمەڵــگا هەبێت، 

بیرۆكەی دروستكردنی مزگەوتێكم هەیە".
بەڵام نەجیبە پێشنیازێكی دیكە دەكات و دەڵێت: 
"زۆر كەس مزگەوت دروست دەكەن، بەڵام كەم كەس 
هەیە قوتابخانە دروست بكات، باشترە قوتابخانەیەك 
بــۆ قوتابیانی ئەو گوندە دروســت بكەین كە وانەی 
تێدا دەڵێمەوە". عەبدولكەریم پێشنیازەكەی مامۆستا 

نەجیبە قبوڵ دەكات.
نەجیبە كــە بەڕێوەبــەری قوتابخانــەی گوندی 
گڕەســۆرە و دووكانی جلوبەرگیشــی هەیە، دەڵێ: 
"هەرچەنــدە خزمەتی مامۆســتاییم زۆرە و دەتوانم 
لەنێو شــاردا وانە بڵێمەوە، بەڵام بەهۆی سەرقاڵیم 
بــە كارەكەمەوە، باشــتر بوو لــە قوتابخانەیەك بم 
كە قوتابییەكانی كەم بێــت، تاوەكو بتوانم هەردوو 

كارەكەم بكەم".
مامۆســتا نەجیبــە دەڵێت: "ســەرەتا كە چووم 
بــۆ گوندەكە و قوتابخانەكەم بینی، وێرانەیەك بوو، 
وەزارەتــی پەروەردە خانووێكی بچووكی گوندەكەی 

ســاڵانە بــە ملیۆنێــك و 500 هەزار دینــار بەكرێ 
گرتبــوو، شــوێنەكە تەنیا بەنــاو قوتابخانــە بوو، 
سەقفەكەی ئاوی دەدا، سەرەڕای خراپیی جێگاكەی، 
رۆژ نەبوو قوتابییەكان گیانیان لە قوڕدا نەبێت، زۆر 

خەمم لێ دەخوارد".
مامۆســتا نەجیبە بە هاوكاریــی هاوژین و چوار 

منداڵەكەی بڕیار دەدەن قوتابخانەیەك بۆ گوندەكە 
دروســت بكەن، بەڵام دەڵێت ســەرەتا بەربەســتی 
زۆری بۆ دروستكرا. ئەو دەڵێت: "داوام لە وەزارەتی 
پــەروەردە كــرد پارچــە زەوییەكم بدەنــێ تاوەكو 
بیكەیــن بە قوتابخانە، بەڵام گوتیان زەوی تەنیا بۆ 
قوتابخانەیــەك دابین دەكەین كــە 18 پۆلی بێت و 

تێچووەكەشی نزیكەی نیو ملیۆن دۆلار بێ، ئێمەش 
ئەو توانا داراییەمان نەبوو".

ئەو بەربەرستانە مامۆستاكەی سارد نەكردەوە، 
بەڵكو سوور بوو لەسەر دروستكردنی قوتابخانەكە 
و دەڵێت: "ساڵی رابردوو پارچە زەوییەكم لە نزیك 
گوندەكە كڕی، باڵەخانەیەكی هەشت ژووریم لەسەر 

دروســتكرد كە 90 هــەزار دۆلاری تێچوو، هەروەها 
تــەواوی كەلوپــەل و قرتاســیەمان بەســەر 100 
قوتابییەكەی گوندەكەدا دابەشكرد، خێرخوازێكیش 
چەند رەحلەیەكی بۆ دابینكردین، بەڵێننامەشم بۆ 
وەزارەتــی پەروەردە واژۆ كــردووە كە قوتابخانەكە 
تەنیــا بــە موڵــك هــی منــە و بــۆ قوتابخانەیە، 

هیچكاتیش پارە لە كەس وەرناگرم".
گرانیــی نرخــی خانــوو و زەوی لەنێــو هەولێر 
دەیــان خێزانــی كرێنشــین و كەمدەرامەتی ناچار 
كــردووە لە دەوروبەری هەولێر و لە نزیك گوندەكە 

خانــووی هەرزانیان دەســتبكەوێ، بۆیە دڵخۆشــن 
بــەوەی قوتابخانەیەكی گونجــاو هەیە بۆ خوێندنی 

منداڵەكانیان.
مامۆســتا نەجیبــە لە بەرپرســانی پــەروەردە 
نیگەرانە و دەڵێ: "من بۆ ئاسوودەیی ویژدان و لەبەر 
خەمی ئەو منداڵانە لەسەر ئەركی خۆم قوتابخانەكەم 
دروســت كرد، رۆژانە كرێكاریم دەكرد، بەڵام ئێستا 
كــە تەواو بووە و بەڕووی قوتابییەكاندا كراوەتەوە، 
وەزارەتی پەروەردە تەنانەت سوپاسنامەیەكیشیان 

پێ رەوا نەبینیم".

مامۆستایەكی ئافرەت قوتابخانەیەك 
دروست دەكات

 قوتابخانەكەی مامۆستا نەجیبە 90 هەزار دۆلاری تێچووە

ســاڵانە وەزارەتی پەروەردە داوا لە ســەرمایەدار و خێرخوازان 
دەكات هاوكاریان بن لە دروستكردنی قوتابخانە، بەڵام ئەوان زۆرتر 
مزگەوت دروســت دەكەن. بەپێی ئامارێك كــە لەلایەن وەزارەتی 
پــەروەردەوە دراوەتــە )رووداو(، لــە هەموو كوردســتان تەنیا 28 
قوتابخانــە لەلایــەن خێرخوازانــەوە دروســتكراون )10 قوتابخانە 
لە دهۆك، 7 لە هەولێر، 7 لە ســلێمانی، ســێ لــە هەڵەبجە و یەك 
قوتابخانەش لە گەرمیــان(. هەر بەپێی ئاماری وەزارەتی پەروەردە، 
ســاڵانە نزیكەی 100 هــەزار قوتابیی تازە لە باخچەی ســاوایان و 
قۆناغی یەكی بنەڕەتی وەردەگیرێن، بۆیە بەرپرســانی وەزارەتی 
پەروەدە دەڵێن ساڵانە پێویســتیان بە دروستكردنی 200 تاوەكو 

300 قوتابخانەی تازە هەیە.

خێرخوازان 28 قوتابخانەیان 
دروستكردووە

مەهدی محەممەد رواندزی
رووداو - رواندز

لەنێو زیاتر لە 3500 ئافرەت لە دەڤەری سۆران كە 
مۆڵەتی شۆفێرییان هەیە، تاكە ئافرەتە ئیشی تاكسی 
دەكات. پەیمــان ســۆفی خــەون بــەوەوە دەبینێ لە 
ئایندەدا نووسینگەیەكی گواستنەوەی هەبێ و ئافرەتی 

دیكە لای ئەو كار بكەن.
پەیمان ســۆفی محەممەدئەمین، تەمەن 46 ساڵ، 
دانیشــتووی ســەنتەری قەزای رواندزە. تاوەكو پۆلی 
دووی ناوەنــدی خوێنــدووە، ماوەی حەوت ســاڵە بە 

ئۆتۆمبێلە تایبەتەكەی نەفەر دەگوازێتەوە.
 ئــەو دەڵێ: "مرۆڤ هــەر كارێك بكات، دەبێ بە 
دڵســۆزی و خۆشەویســتییەوە بیكات و رێز لە كات 

و كارەكــەی بگــرێ و ببێتە هۆكارێك بــۆ هاوكاری و 
دڵخۆشكردنی خەڵك".

 پەیمان رۆژانە لەچەند كاتێكی جیاوازدا هامشــۆ 
بە 25 قوتابی دەكات و بەگشــتی 10 ســەعات كاری 
تاكســی دەكات. حەز و خۆشەویســتیی ئەو بۆ كاری 
شۆفێری دەگەڕێتەوە بۆ سەردەمی منداڵی و دەڵێت: 
"هەر لە منداڵییەوە حەزم لەوە بووە ببمە شۆفێر، زۆر 

جار لاسایی شوفێرەكانم دەكردەوە".
پەیمــان كە شــووی كــردووە و لــە هاوژینەكەی 
جیابووەتەوە، لە شــەڕی دەســتەویەخەدا بوو لەگەڵ 
دابونەریت تا گەیشــت بەو رۆژەی خەڵك بە ئاســایی 
سەیری پیشــەكەی بكەن. ئەو دەڵێت: "خەڵك قسە 
لەسەر هەموو شتێك دەكەن، سەرەتا گوێم لە قسەی 
زبــر دەبوو، بەڵام خەون و ئامانج و ژیان و گوزەرانی 
خــۆم بــەلاوە گرینگتــر و گەورەتر بوو لەو قســانە، 

قەناعەتم وابوو كارێكی هەڵەم نەكردووە". 
ئەو دەڵێت: "ئەوانەی دوێنی قســەیان پێدەگوتم، 
ئەمــڕۆ لەگــەڵ من ســەردەكەون و دوعــای خێرم بۆ 

دەكەن".
خەڵــك لەبەر چوســت و چالاكییەكەی بە "پەپۆ" 
ناوی دەبەن. ئەو بە پێكەنینەوە دەڵێت: "دەبێ چاوی 
پەپۆمان هەبێ لەكاتی شۆفێریدا، بۆ ئەوەی دوور بین 
لــە هەر رووداوێكی نەخوازراو، من گیانی زۆر كەســم 
لەدەســتە لەكاتــی هاتوچۆكردندا، ئــەوان ئەمانەتن 
لــەلای مــن، بۆیە دەبــێ بیانپارێزم و بە ســەلامەتی 

بیانگەڕێنمەوە ماڵەكانیان". 
پەیمــان داهاتــی كارەكەی ئاشــكرا نەكــرد، ئەو 
دەڵێت: "داهاتەكەم باشــە، بەشــی خۆژیاندنی خۆم 

دەكات و هەندێكیشی لێ دەبەخشم".
پەیمان كە شــەش ساڵە مۆڵەتی شوفێریی هەیە، 
تاوەكو ئێستا تەنیا یەكجار تووشی رووداوی هاتوچۆ 

بووە، ئەویش زیانی زۆری پێنەگەیاندووە.
ئەو حــەز نــاكات كارەكەی خۆی بگــۆڕێ، بەڵام 
خۆزگە بە كردنەوەی نووسینگەیەكی تاكسی دەخوازێ 
كە سەرجەم شوفێرەكانی ئافرەت بن و تەنیا ئافرەتان 
بگوازنەوە. ئەو دەڵێت: "ئافرەتی شۆفێرمان زۆرن كە 
خاوەن ئۆتۆمبێلی خۆیانن، بەڵام ناتوانن كاری تاكسی 
بكەن. حەز دەكەم ئافرەتی دیكەش هەبن ئەو كارەی 

من بكەن".
پەپــۆ پەیوەندییەكی زۆر باشــی لەگەلأ قوتابیان 
و  خۆشــی  لــە  دروســتكردووە،  خێزانەكانیــان  و 
ناخۆشییەكانیان بەشدارە، بۆ ئەمەش دەڵێ: "ئامانجی 
مــن تەنیا پەیداكردنی پارە نییە. حەز دەكەم هاوكار 
و پاڵپشــتێكی باش بم بۆ ئەو قوتایبانەی كە لەگەڵم 
هاتوچۆ دەكەن و ببم بە بەشێك لە سەركەوتنەكانیان. 
بــۆ رۆژی لەدایكبوونیان دیارییــان دەدەمێ. لەكاتی 
هاتوچۆپێكردنیاندا گەنجانە رەفتاریان لەگەڵ دەكەم و 

لەسەر حەز و ئارەزووی ئەوان دەجوڵێمەوە".
ئۆتۆمبێلەكەی پەپۆ تەنیا تایبەت نییە بە ئافرەتان 
و قوتابیــان، بەڵكو پیاوانیش دەگوازێتەوە و دەڵێت: 
"من شــۆفێرم، ئیدی ئەركە لەسەرشانم هەر كەسێك 
بخوازێ لەگەڵ من هاتوچۆ بكات". پەیمان بۆ شوێنی 
زۆر دوور ناڕوات و دەڵێت: "زۆرتر لە نێوان خەلیفان و 

سۆران و رواندز كاردەكەم".
ئەو ئێســتا شوفێرێكی ناســراوە لە رواندز، ژمارە 
مۆبایلەكەی لەلای زۆر كەســە، بە تایبەتی ئافرەتان. 
ئــەو دەڵێت: "ئەوانەی دەیانگوازمەوە زۆرتر ئافرەتن، 

زۆربەشیان پێشتر تەلەفۆنم بۆ دەكەن".
پەیمان بە ئۆتۆمبێلی تایبەت نەفەر دەگوازێتەوە و 
دەڵێت لەو دەڤەرە زۆربەی ئەوانەی نەفەر دەگوازنەوە 
ئۆتۆمبێلی تایبەتیان هەیە، بەڵام ئەو حەز دەكات بە 
تاكسی ئەو كارە بكات، ئەویش ئەگەر رۆژێك لە رۆژان 

بوو بە خاوەنی نووسینگەیەكی گواستنەوە.

لە رواندز ژنێك ئیشی تاكسی دەكات

دیمەن بورهان
رووداو – هەولێر

شــەوی خوازبێنیــی كچەكەی بــوو، هەموویان 
چاوەڕێیان دەكرد كەســوكاری كوڕەكە بێن و قسە 
لەســەر خوازبێنییەكــە بكــەن، بەڵام ســوندس لە 
رووداوێكی گوماناویدا بە دەســتی كوڕەكەی كوژرا، 
هەرچەندە كوڕەكەی دەڵێت رووداوەكە قەزا و قەدەر 

بووە، بەڵام پۆلیس لێی بەگومانە.
شــەوی 2019/9/15 ئافرەتێكــی تەمــەن 40 
ساڵ بەناوی سوندس ئەحمەد، دانیشتووی ناحیەی 
دارەتووی ســەر بە قەزای دەشتی هەولێر، لەلایەن 
كــوڕە تاقانەكەیــەوە بــە نــاوی )خ. ئــە( لە نێو 

ماڵەكەیدا كوژرا.
)خ.ئــە( تەمــەن 19 ســاڵ، تاقانــەی شــەش 
خوشــكە، بەهۆی مردنــی باوكــی و خراپیی باری 

ئابوورییان نەیتوانیوە بخوێنێ و تاوەكو پۆلی پێنجی 
بنەڕەتــی خوێنــدووە و لە دووكانێكی ئاســنگەری 
كاری دەكرد، ئێســتا بە تۆمەتی كوشــتنی دایكی 

لە زیندانە.
"شــەوی  گــوت:  )رووداو(ی  بــە  )خ.ئــە( 
2019/9/15 لەگەڵ دوو هاوڕێم بە ناوەكانی )ی( و 
)م( لە ماڵی خۆمان لە گەڕەكی مورتكەی ناحیەی 
دارەتوو دانیشتبووین، دایكم نانی بۆ حازر كردین و 
پێكەوە نانی ئێوارەمان خوارد، پاشان )ی( رۆیشت 

و من )م( ماینەوە و پێكەوە نێرگەلەمان كێشا".
)م(، تەمــەن 29 ســاڵ كە بــرای زاوای )خ(ە، 
هەرچەنــدە هاوســەرگیری كــردووە و باوكی چوار 
منداڵــە، بەڵام ویســتوویەتی یەكێــك لە كچەكانی 
ســندوس بخــوازێ، شــەوی رووداوەكــەش بۆ ئەو 

مەبەستە لە ماڵی سندوس بووە.
ئەگەرچی دەگوترێ كوشتنی سندوس پەیوەندی 

بــەو خوازبێنییــەوە هەبــووە، بــەڵام )خ( ئــەوە 
رەتدەكاتەوە. 

)خ( دەڵێــت: ")م( خوازبێنــی خوشــكەكەمی 
لێكــردم، هەرچەنــد خوازبێنییەكە بەكێشــە بوو، 
چونكــە هاوژینــی )م( رازی نەبوو، بــەڵام بەهۆی 
ئەوەی خوشــكەكەم و )م ( بە یەكدی رازی بوون، 

ئیدی منیش رازی بووم".
)خ( باســی كوژرانــی دایكــی دەكات و دەڵێت: 
"ئەو شەوە لەگەڵ )م( دانیشتبووین، دەمانچەیەكی 
پێبوو، منیش دەمانچەكەم لێوەرگرت و دەستكاریم 
كــرد، گوللەیــەك لــە دەمانچەكــە دەرچــوو بــەر 
پەراســووی دایكم كەوت. دایكمم لە باوەش گرت و 
گریام. پێیگوتم ئاگاتان لەخۆتان بێت من دەمرم". 
گوتیشــی: "رووداوەكە قەزاوقەدەر بوو، ئەگینا 

كەس هەیە دڵی بێت دایكی خۆی بكوژێت؟".
سندوســەوە  منداڵەكانــی  بــەلای  رووداوەكــە 

روون نییــە و دەڵێــن نازانــن چۆن بــووە. )ئا.ئە( 
كــە كچــی سندوســە و تەمەنی 23 ســاڵە، بە 13 
ساڵی هاوسەرگیری كردووە. مێردەكەی بە تۆمەتی 
ئەندامێتی داعش لە زیندانە و ئەویش دەیەوێ لێی 

جیاببێتەوە.
)ئــا( ســەبارەت بە شــەوی رووداوەكە دەڵێت: 
"نازانــم رووداوەكــە چــۆن بوو، لەو كاتــەدا من لە 
ژورەوە نەبــووم، ئەوەندەم زانی دەنگی تەقە هات، 
نازانــم چی روویدا، براكەم بە ئەنقەســت یاخود بە 

هەڵە دایكمی كوشت".
ئەگەرچی )خ( نكۆڵی لەوە دەكات بە ئەنقەست 
دایكی كوشــتبێ، بەڵام رووداوەكە بۆ پۆلیس جێی 
گومانە، چونكە دراوســێكانی ماڵی سندوس دەڵێن 
ئەو شــەوە گوێیان لە دەنگی تەقەیەكی زۆر بووە. 
)خ( گوتوویەتــی كــە ئەو شــەوە دایكــی "هەر بۆ 

خۆشی" تەقەی كردووە.

رائید هۆگر عەزیز، گوتەبێژی پۆلیســی هەولێر 
بە )رووداو(ی راگەیاند: "ســەعات 11ی شــەوی 

2019/9/15 بنكــەی پۆلیســی دارەتــوو لە 
رووداوێكی كوشتن لە گەڕەكی مورتكەی 

ئــەو ناحیە ئــاگادار كرایــەوە. دوای 
گەیشتنی تیمەكانی پۆلیس دەركەوت 
ژنەكە لەلایەن كوڕەكەیەوە كوژراوە".
رائیــد هۆگــر هەروەهــا دەڵێت: 
"هەرچەنــدە تــا ئێســتا هــۆكاری 
كوشتنی ئەو ئافرەتە نازانرێ، بەڵام 
رووداوەكە جێی گومانە، ئەو شــەوە 
بكــوژ و كوژراو بە هەمــان دەمانچە 

تەقەیــان كــردووە. هــەر ئەو شــەوە 
كەســێك هاتووەتــە خوازبێنی كچێكی 
ســندوس، پێدەچێ یەكێك لە ئەندامانی 

ئەو خێزانە دژی خوازبێنییەكە بووبێ".

لە شەوی خوازبێنی كچەكەیدا كوژرا

بەپێــی ئامارێك كە تایبــەت لەلایەن 
ســۆران  هاتوچــۆی  بەڕێوەبەرایەتــی 
كۆتایــی  تاوەكــو  )رووداو(،  دراوەتــە 
 3656 ئەمســاڵ  شەشــی  مانگــی 
ئافــرەت لە دەڤــەری ســۆران مۆڵەتی 
شــۆفێرییان وەرگرتــووە. رائیــد دلاوەر 
لەتیف یەحیــا، بەڕێوەبــەری راگەیاندن 
ســۆران  هاتوچۆی  پەیوەندییەكانــی  و 
بــە )رووداو(ی گــوت: "تەنیا لە شــەش 
394 ئافرەت  مانگی یەكەمی ئەمساڵدا 

مۆڵەتی شوفێرییان پێدراوە".

لە ئیدارەی سۆران 3656 
ئافرەت مۆڵەتیان هەیە

پەیمان حەوت ساڵە بە ئۆتۆمبێڵە تایبەتەکەی کاری تاکسی دەکات

كوڕێك باوكی خۆی دەكوژێتکۆمەڵایەتی
رووداو - هەولێر

رۆژی 2019/10/6 لە گەڕەكی قەڵاتی نوێ لە هەولێر، بەهۆی دەمەقاڵێی نێوانیان، كوڕێك باوكی خۆی بە كڵاشینكۆف كوشت.
رائید هۆگر عەزیز، گوتەبێژی پۆلیسی هەولێر بە )رووداو(ی راگەیاند: "رووداوەكە بەهۆی كێشەیەكی خێزانی بووە. بكوژەكە ناوی )ر.یونس(ە و تەمەنی 27 ساڵە، باوكەكەش 

ناوی )یونس عومەر(ە و تەمەنی 46 ساڵ بووە، پێشمەرگە و كەمئەندامی سەنگەر بووە، نەخۆشیی دەروونیشی هەبووە". كوڕەكە دوای رووداوەكە دەستگیركراوە. لە لێدوانێكدا 
بۆ )رووداو( دەڵێ: "باوكم نەخۆشیی دەروونی هەبوو، ماددەی هۆشبەر و مەشرووبی زۆر بەكاردەهێنا، پێش رووداوەكە ویستی من بكوژێ، بەڵام چەكەكم لێوەرگرت و كوشتم".

سەرۆكی باندێكی لەشفرۆشی لە سنە

پیاوانی هەولێر و 
سلێمانی پارەی 
باش دەدەن

كۆمەڵناسێك

تەمەنی 
لەشفرۆشەكان 
لە نێوان 11 بۆ 50 
ساڵانە

پیاوانی هەولێر 
و سلێمانی بۆ 
سێكس دەچنە 
رۆژهەڵات

لێكۆڵینەوەیەك

دۆخی سەختی 
ئابووری پاڵنەری 
سەرەكییە 
بۆ زیادبوونی 
لەشفرۆشی لە 
رۆژهەڵات

بازرگانیی سێكس لە
رۆژهەڵاتی كوردستان پەرەدەستێنێ

رووداو - سنە

دیمەنێكی باوی درەنگانی شەوی شەقامی شەشی 
بەهمەن لە شاری سنەی رۆژهەڵاتی كوردستان، ئەو 
ئافرەتانەن كە لە نزیك شــەقامەكە دەسووڕێنەوە و 
پیاوانــی دەوڵەمەند بە ئۆتۆمبێلــی مۆدێل بەرزەوە 
بەوێدا تێدەپەڕن. ئۆتۆمبێلەكان رایدەگرن، كچەكان 
لە پەنجەرەی ئوتۆمبێلەكانەوە ملیان دەبنە ژوورەوە، 
زۆر نابا لە پشتەوەی ئۆتۆمبیلەكە سەردەكەون و لە 

تاریكیی شەودا ون دەبن.
یەكێك لە كڕیارەكان گەنجێكی تەمەن 25 ساڵە 
كە پرادۆیەكی پێیە و خۆی بە ســاكۆ دەناســێنێ و 
دەڵێ: "زۆربەی ئەو كچانەی لەو شەقامە دەیانبینی 
خوێندكارن، ئەوان ئەوەندەی بایەخ بە ئوتۆمبێلەكە 

دەدەن، بایەخ بە شوفێرەكەی نادەن". 
ســزاكانی ئەمریــكا لەســەر ئێــران كاریگەریــی 
لەســەر هەمــوو لایەنەكانی ژیانــی رۆژانەی خەڵكی 
ئێــران دانــاوە، لە كاتێكدا بەهــای دراوی ئەو وڵاتە 
شــكاوە و خەڵــك چیدی دەرەقەتــی كڕینی زۆر لە 
پێداویستییەكانی ژیانی رۆژانەیان نایەن. وەك ساكۆ 
دەڵێ: "ئەو كچانەی لێرە دەیانبینی، بۆ دابینكردنی 
خەرجییەكانی زانكۆیان لێرەن، بۆ ئەوەش ئامادەن 
لەگــەڵ پیاوان بخەون، هەندێك لە كچەكان لە كاتی 

مەوعیدەكەدا یەكسەر داوای بڕێك پارە دەكەن".
قســەكردنەوە  بــەدەم  ســاڵانەكە   25 گەنجــە 
مۆبایلەكــەی دەركــرد و تەلەفۆنــی بــۆ یەكێك لە 
برادەرە ئافرەتەكانی كرد كە ئامادە بوو لە بەرامبەر 
پارە شــەوی لەگەڵ بەسەر بەرێ. بە گوتەی ساكۆ، 

ئافرەتەكە خەڵكی شیرازە و لە سنە خوێندكارە.
ساكۆ لە ئافرەتەكەی پرسی: "بۆ ئەمشەو داوای 
چەند دەكــەی؟". ئافرەتەكە وەڵامی داوە: "بۆ یەك 
جار ســێكس 200 هەزار تمەن )47.50 دۆلار(، بۆ 
هەمــوو شــەوەكە 400 هەزار تمەنم دەوێ". ســاكۆ 
پرســیاری كرد "ئەی ئەگەر دوو كەس بین چەندەت 
دەوێ؟". ئافرەتە شــیرازییەكە وەڵامــی داوە "600 

هەزارم دەوێ".

گەشتیاری سێكس

هەرچەندە لەشفرۆشــی لــە ئێــران قەدەغەیە و 
حكومەتی موحافزكاری ئێران یاسای توندی بۆ رۆڵ 
و ئاكاری ئافرەت داناوە، بەڵام ئەو بازرگانییە یەكجار 

بەرفراوان بووە. 
هەندێــك ئەوبەرتری هەمان شــەقام، چاومان بە 
پیاوێــك كەوت كە قژی هەندێك ســپی تێكەوتبوو. 
پیاوەكە خۆی بە هادی ناساند كە تەمەنی 45 ساڵە 

و 15 ساڵە لە هاوژینەكەی جیابووەتەوە. 
هــادی گوتی: "هەموو ئێوارەیەكی پێنجشــەممە 
دێمە ئێرە، ئەگەر كچێكی جوانم دەستبكەوێ لەگەڵ 
خــۆم دەیبەم". بە گوتەی خۆی نرخی كچەكان "بە 
گوێرەی جوانییــان" دەگۆڕێ و لە نێوان 200 هەزار 

بۆ 500 هەزار تمەنە.
هادی ئاماژە بۆ ئەوە دەكات كە پیاوان لە هەرێمی 
كوردستانەوە بۆ سێكس ئاودیوی كوردستانی ئێران 
دەبن. ئەو دەڵێ: "جاران كە بەهای تمەن بەرز بوو، 
دەتتوانــی كچــێ بە 50 هــەزار تمــەن قایل بكەیت 
لەگەڵت بخەوێ، بەڵام لەم دوو ساڵەی دواییدا كڕیاران 
لە شارەكانی باشووری كوردستان زیاتر لە دوو ملیۆن 
تمەنیان بۆ یەك شــەو خەوتن لەگەڵ كچێكی جوان 
داوە. ئەمــە وایكردووە ئافرەتەكان ئەوانیان لە ئێمە 

پێ باشتر بێ".

هیچكەس منی خۆشناوێ

دوای ئــەوەی ژمارە تەلەفۆنەكانم دەســتكەوت، 
تەلەفۆنــم بۆ زۆر لەو ژنانە كــرد بۆ ئەوەی لەبارەی 
بزنســەكەیان پرســیاریان لێبكــەم. بەڵێنــم پێدان 
كە ناســنامە و شــوێنەكەیان ئاشــكرا نەكەم، بەڵام 

هیچكەسیان ئامادە نەبوون قسەم بۆ بكەن.
دواتر پیاوێكم دەســتكەوت كە لە بازاڕی خۆراك 
كاری دەكرد و خۆی وەك پەیمان ناساند، قایلم كرد 
من بەرێتە یەكێك لەو شوێنانە، ئەمجارەیان من ئیدی 

خۆمم وەك رۆژنامەوان نەناساند.
پەیمان، تەمەن 28 ســاڵان، منی بەردە ماڵێكی 
رازاوە لە گەڕەكی بەهاران لە ســنە. لە دەرگامان دا 
و ئافرەتێك بەناوی خالە وەڵامی داوە. خالە یەكێك 
لە ئافرەتەكانی شوێنەكەیە. كاتێك چووینە ژوورەوە 

لووتم پڕبوو لە بۆنی تریاك.
بەگوتەی پەیمان، ئەو ئافرەتە زوو زوو شوێنەكەی 
دەگۆڕێ، نەكا هێزە ئەمنییەكان پێی بزانن. لە ژووری 

میوان ئافرەتێكی نیمچەڕووت دانیشتبوو كە تەمەنی 
لە سییەكاندا بوو. ئافرەتەكە هەڵسا و تەوقەی لەگەڵ 
كردین و ئافرەتێكی بە تەمەنتر بە ناوی ئیلهام چوو 

چایی دابنێ. 
ئیلهــام وێنەی زۆر ژنی پیشــاندام كە یەكێكیان 
كچێكی تەمەن 17 ساڵان بوو بەناوی كەژاڵ. پەیمان 
گوتی "كەژاڵ زۆر جوانە". بانگی كەژاڵیان كرد بێتە 
لامــان. بــە گوتەی ئیلهــام نرخــەكان جۆراوجۆرن: 
"كڕیــارم هەبووە بۆ یەك شــەو یــەك ملیۆن تمەنی 
داوە. ئەوجا خەڵكیش هەیە ساڵانێكی زۆرە كڕیاری 
خۆمانن، بۆ ئەوان 400 هەزار تمەن حیساب دەكەم". 
ئیلهام ســەبارەت بــە هــۆكاری هەڵبژاردنی ئەو 
پیشەیە گوتی: "من بەخۆشیی خۆم ئەم كارە ناكەم، 
تەمەنم 17 ســاڵ بوو كاتێك منیان دا بە شوو. دوو 
ســاڵ دواتــر جیابووینەوە. خێزانەكەم دەســتكورت 
بوون. لە رێستورانتێك كارم دەكرد كە پارەیەكی زۆر 
كەمیان دەدامێ. لە رێســتورانتەكە پیاوێكم ناسی و 
بەڵێنــی پێدام ئەگەر لەگەڵی بخەوم پارەیەكی زۆرم 
بداتێ. سەرەتا زۆر تێكچووبووم پێی، بەڵام بەرەبەرە 
لەگەڵ ئەو بزنسە ئاشنا بووم. لە رێگەی ئەو پیاوەوە 
پیاوێكی دیكەم ناســی و ئەویش منی بە زۆر پیاوی 

دیكە ناساند".
ئیلهــام ئاخێكی هەڵكێشــا و گوتی: "هیچكەس 

منی خۆشناوێ، ئەوان تەنیا جەستەی منیان دەوێ". 
دواتر سۆندەی قلیانێكی راكێشا و گوتی: "ژمارەیەكی 
زۆر پیــاو لە هەولێر و ســلێمانییەوە دێنە ســنە بۆ 
لای لەشفرۆشــەكان. ئــەوان پــارەی چــاك دەدەن، 
بۆیــە كچەكان حــەز دەكەن لەگەڵ ئــەوان بخەون". 
لە كاتێكدا پیاوەكانی ســنە و كرماشان "قۆڵبڕن" و 

هەموو كات پارە نادەن. 
پرســیارم لێكــرد، هیچــكات دەســت لــەو كارە 
هەڵدەگــرێ و بیــری لــە هاوســەرگیریی دووبــارە 
كردووەتــەوە، بزەیەكی تاڵی كــرد و گوتی: "ئەوەی 
ئەزموونی لەشفرۆشی هەبێ، ئەستەمە بتوانێ وازی 
لێ بهێنێ و دەســت بە ژیانێكی ئاســایی بكاتەوە. 

چیدی ناتوانێ بە یەك پیاو رازی بێ".
كەژاڵ هاتە ژوورەوە، كچێكی باریك، ئارایشتێكی 
تۆخی كردبــوو. لەچكەكەی هێنایە خــوارەوە، قژە 
زەردەكەی بەســەر شانەكانیدا پەرش بوو. پێدەچوو 
برادەرێكــی نزیكی پەیمان بێ، چونكە نوكتەیان بۆ 
یــەك دەكــرد و كەژاڵ باســی ئەوەی بــۆ دەكرد كە 
چۆن پیاوێكی بەتەمەنی رازی كردووە یەكەی مۆبایلی 
بــۆ بكڕێ. كەژاڵ بۆ یەك شــەو مانــەوە داوای 400 
هەزار تمەن و بۆ یەك جار سێكس داوای 200 هەزار 

تمەنی كرد.
باوكی كەژاڵ ئاڵوودەی مادە هۆشبەرەكان بووە و 
كچەكەی ناچار كردووە لەگەڵ یەكێك لە فرۆشیارانی 
مادە هۆشــبەرەكان بخەوێ. ئەو كات تەمەنی تەنیا 
14 ســاڵ بــووە. دواتر حكومەت باوكی دەســتگیر 
كــردووە و ئەركــی بەخێوكردنی خوشــك و براكانی 
كەوتووەتە سەر شانی كەژاڵ. خەونی كەژاڵ ئەوەیە 
ئێران جێبهێڵێ و لە دەرەوە دەست بە ژیانێكی باشتر 

بۆ خۆی و خوشك و براكانی بكات.
كــەژاڵ دەڵێــت: "نامــەوێ لێرە درێــژە بە ژیانم 
بــدەم، تەنیا ئەوەندەیە دەمەوێ خوشــك و براكانم 
گەورەتــر بن و بتوانین پێكەوە بچینــە دەرەوە". لە 
كاتێكدا داهاتی ئەو كارە تەنیا بەشی خەرجییەكانی 

ماڵەوەیان دەكات.
كاری لەشفرۆشی مەترسیی گەورەشی بە دواوەیە، 
كەژاڵ باس لەو جارە دەكات كە چەند پیاوێك پێكەوە 
دەستدرێژییان كردبووە سەری: "سەرەتا گوتیان یەك 
ملیۆن دۆلارم پێدەدەن، بەڵام كابووســیان بەســەر 
هێنام، كاتێك چوار كەســیان لە باخێك سێكسیان 

لەگەڵ كردم و نەیانهێشت بخەوم". 
مــن بیانــووم هێنایەوە و گوتم كڕیــار نیم، بۆیە 

لەگەڵ پەیمان ماڵەكەمان بەجێهێشت.

لە 11 ساڵانەوە بۆ 50 ساڵان

بەیان عەزیزی، لێكۆڵەری كۆمەڵایەتی و چالاكڤانی 
مافەكانی مــرۆڤ، لێكۆڵینەوەی مەیدانــی لەبارەی 
زۆربوونی لەشفرۆشــی لە ســنە كردووە. عەزیزی بە 
)رووداو(ی گــوت: "لێكۆڵینــەوە مەیدانییەكــەم لە 
گەڕەكی پەراوێزنشینی نەیسار لە سنە بوو"، بۆ ئەو 
لێكۆڵینەوەیەش لەگەڵ 120 لەشفرۆش و 15 سەرۆك 
بانــدی لەشفرۆشــی و 45 كڕیار قســەی كــردووە. 
چیرۆكی ئەو كەســانە دەریخستووە دۆخی سەختی 
ئابووری پاڵنەری سەرەكییە بۆ بەرزبوونەوەی رێژەی 

لەشفرۆشی لە شارە كوردییەكان. 

عەزیــزی دەڵــێ: "دەركەوتــووە لەشفرۆشــی بۆ 
كەمیــی هەلــی كار، پەراوێزخســتن، توندوتیژیــی 
كۆمەڵایەتــی و دۆخــی خراپــی دەروونیــی خەڵــك 
و بەرزبوونــەوەی رێــژەی ئاڵوودەبــوون بــە مــادە 
هۆشــبەرەكان دەگەڕێتەوە. تەمەنی لەشفرۆشەكان 
لە 11 ســاڵی هەتا 50 ســاڵی تێدایە. منداڵترینیان 
كچێكی 11 ســاڵان بوو كە باوكی ئاڵوودەی مادەی 
هۆشــبەر بوو. ئەو بە ناچاری ببوو بە لەشفرۆش بۆ 

ئەوەی قەرزەكانی باوكی بداتەوە".
20%ی ئەو لەشفرۆشــانەی لــە لێكۆڵینەوەكەدا 
قســەیان لەگەڵ كراوە نەخوێندەوار بوونە و 9%یان 
خوێندنــی باڵایان تەواو كردبــوو. لە نێوان كڕیارانی 
سێكسیشــدا، 86%ی كەســەكان بە گوتەی خۆیان 
دۆخی ئابوورییان باش بووە و 8%ی كەســەكان زۆر 

دەوڵەمەند بوون.
 بــە گوتەی عەزیزی "ئەوە بە روونی دەریدەخات 
كە زۆربەی كڕیارانی ســێكس پیاوانی دەوڵەمەندن". 
لــە كاتێكدا 55%ی كڕیــارەكان هاوژینیان هەبووە و 

45%یان سەڵت بوون.

ئەندامێكی رێكخراوی خۆشبژێویی ئێران 
لە  لەشفرۆشــی  زیادبوونی  هــۆكاری 
شارە كوردییەكان و زۆر ناوچەی دیكەی 
ئێــران بــۆ قورســتركردنی ســزاكانی 

ئەمریكا لەسەر ئێران دەگەڕێنێتەوە.
ئەو ئەندامە كە لەبەر سنوورداربوونی 
دەســەڵاتیان بۆ قســەكردن بــۆ میدیا 
نەیویســت ناوی ئاشــكرا بكرێ، گوتی 
ئەوەیە  ئێمــە  رێكخراوەكەی  "ئەركــی 
هاریكاریــی كۆمەڵایەتــی بــە خەڵكی 
لێقەومــاو بگەیەنیــن و ئــەو منــداڵ و 
ئافرەتانــە لەخۆبگرین كە پێویســتییان 
هەیە و مەترسی توندوتیژییان لەسەرە، 
بەڵام شــوێنی پێویســتمان نەماوە بۆ 
ئــەوەی ئــەو ئافرەتانــە لەخۆبگرین. لە 
هەمانكاتــدا ناتوانین هانیــان بدەین واز 
لــە لەشفرۆشــی بهێنــن، چونكە هیچ 
دەرفەتێكی كار نییــە. دۆخی ئابووریی 
وڵاتەكەمــان بــەرەو خراپتــر دەچــێ و 
ئــەوەش پێمان دەڵــێ كــە خراپتریش 

بەڕێوەیە".

خراپتر بەڕێوەیە

تریسكە شێرزاد
رووداو - هەولێر

عەلی و سۆران بوونە قوربانیی تاوانێك كە 
هیچ پەیوەندی بــە ئەوانەوە نەبوو، زیاتر لە 
مانگێك بەســەر تەقەكردن لەو دوو كەسەدا 
تێپەڕیوە، بەڵام بكوژەكانیان هێشتا دەستگیر 

نەكراون.
ســەعات 5:30 خولەكــی ئێــوارەی رۆژی 
2019/8/31 لە گەڕەكی قادركەرەمییەكانی 
ناحیەی شۆڕشی سەر بە قەزای چەمچەماڵ، 
تەقە لە دوو گەنج بەناوەكانی عەلی شەریف، 
تەمەن 20 ســاڵ و سۆران مارف، تەمەن 22 
ســاڵ كرا، عەلی دەمودەست گیانی دەرچوو، 
سۆرانیش كە سێ گوللەی بەركەوتبوو، رۆژی 

2019/9/27 لە نەخۆشخانە مرد.
رائیــد ســەركەوت ئەحمــەد، بەرپرســی 
راگەیاندنی پۆلیســی ســلێمانی بە )رووداو( 
ی راگەیانــد: "دوای تێپەڕبوونــی زیاتــر لــە 
مانگێــك هێشــتا بكوژانــی ئــەو دوو گەنجە 
دەســتگیرنەكراون، چونكــە شــوێنیان دیار 

نییە".
 بە گوتــەی پۆلیس، تەقەكەرەكان ســێ 
كــەس بوون و دانیشــتووی ناحیەی لەیلانی 

سەر بە پارێزگای كەركووكن، دوای رووداوەكە 
گەڕاونەتەوە شوێنی خۆیان. رائید سەركەوت 
دەڵێت: "ئێمە لەگەڵ بنكەی پۆلیسی ناحیەی 

لەیــان هەماهەنگیمــان هەیــە بــۆ ئــەوەی 
تاوانبارەكان دەستگیر بكەن، ئەو سێ كەسە 
پێشتریش كەسێكی ئەو ماڵەیان كوشتووە و 

هەڵاتوون و دەستگیر نەكراون".
پۆلیس ســەرەتا سێ كەســی بە تۆمەتی 
كوشــتنی عەلی دەســتگیركرد، بــەڵام دوای 
بــە  پەیوەندییــان  دەركــەوت  لێكۆڵینــەوە 
تاوانەكــەوە نییە، یەكێك لەوانە ســۆران بوو 
كە بە برینداری لە نەخۆشــخانە دەستبەسەر 

كرابوو.
سۆران مارف، خێزاندارە و باوكی منداڵێك 
بــوو، لــە ماركێتێك لەگــەڵ براكانــی كاری 
دەكــرد، ئەو رۆژە رۆیشــتبوو بۆ لای عەلی، 
لەنــاكاو چەند كەســێكی نەناســراو تەقەیان 
لێدەكەن و ســێ گوللە بەر ســۆران دەكەون. 
سۆران بووە قوربانیی تاوانێك كە پەیوەندیی 

بەوەوە نەبوو.
ئەحمەد شەریف كە برای عەلییە، پێشتر 
بە )رووداو(ی گوتبوو: "دەوروبەری ســەعات 
5:30ی خولەكــی ئێــوارە، عەلــی لەگــەڵ 
خاڵۆزاكەم چووبوونە پشــت بنكەی پۆلیسی 
شــۆڕش كــە چۆڵە، لــەوێ مــەڕ و ماڵاتیان 
دەلەوەڕانــد. لــەو كاتەدا ســێ ماتۆڕســكیل 
دەســتڕێژی گوللەیان لێدەكــەن. عەلی پێنج 
گوللــەی بەردەكــەوێ و هەر لــەوێ دەمرێ. 

خاڵۆزاكەشی بریندار دەبێ". 
لــە پشــت كوشــتنی ئــەو دوو گەنجەوە 
چیرۆكێك هەیە كە بۆ پێنج ســاڵ لەمەوبەر 
دەگەڕێتەوە، كاتێــك خاڵێكی عەلی بەناوی 
محەممەد مارف لــە پێش ماڵەكەی خۆی لە 

ناحیەی لەیلان كوژرا.
 وەك ئەحمەد دەڵێت، محەممەد لە هیچ و 
خۆڕایی كوژرا، بنەماڵەی بكوژ پێشــتر داوای 
سوڵحیان كردبوو، ئەوانیش داوای 100 ملیۆن 
دیناریان كردبوو، بەڵام بنەماڵەی تاوانبارەكە 

رازی نەبــوون و ســوڵحەكە نەكــرا". دوای 
ماوەیەك لــە كوژرانی محەممەد، كەســێكی 
بنەماڵــەی بكــوژی محەممــەد دەكوژرێــت، 
ئەوانیش تاوانەكە دەخەنە ئەستۆی بنەماڵەی 
محەممەد، بەڵام ئەحمەد دەڵێت: "ئێمە هیچ 

پەیوەندیمان بەو رووداوەوە نەبوو".
دوای كوژرانی عەلی، بنەماڵەی تاوانبارەكە 
دووبــارە پەیوەنــدی بــە ماڵی ئەحمــەدەوە 
دەكەن و دەڵێن كوڕەكانی ئێمە ئەو تاوانەیان 
نەكردووە، بەڵام دواتر كاتێك دەزانن كە ئەوان 
بەڵگە و شــایەدیان هەیە و ئەوانیان بینیوە، 

دان بە تاوانەكەدا دەنێن.
عەمید سەڵاح ئەمین، بەڕێوەبەری بنكەی 
پۆلیسی ناحیەی لەیلان سەبارەت بە كەیسی 
كوشــتنی محەممەد مارف گوتی: "محەممەد 
ســاڵی 2015 لە پێش ماڵی خۆیــان كوژرا، 
ئــەو كاتــە تاوانبارەكــە هەڵات و تا ئێســتا 
پۆلیــس دەســتگیری نەكردووە، ئەو كەســە 
دوای كوشــتنی محەممەد تاوانێكی دیكەشی 
كردووە. ئەو ســێ كەســەی دوو گەنجەكەی 
چەمچەماڵیــان كوشــت یەكێكیــان بكــوژی 
محەممەدە، بە گوێــرەی زانیارییەكانی ئێمە 

هەڵاتوون بۆ تكریت". 
ســۆران 3 ســاڵ بوو خێزانی پێكهێنابوو، 
منداڵێكی هەیە تەمەنــی نۆ مانگە. ئەحمەد 
شــەریف دەڵێت: "سێ كەســی بنەماڵەكەی 
ئێمــە بەبێ تاوان كوژران، تا ئێســتا پۆلیس 
نەیتوانیــوە هیــچ یەكێك لــە تاوانبــارەكان 
دەســتگیر بكات، یەكێــك لە تاوانبــارەكان 
پەیوەنــدی بە ئێمەوە كــردووە و داوا دەكات 
ئێمە سكاڵای خۆمان بكشێنینەوە، بەڵام ئێمە 

بە هیچ جۆرێك ئەو كارە ناكەین".

دوای عەلی، سۆرانیش مرد

بكوژانی دوو گەنجەكەی چەمچەماڵ 
تا ئێستا دەستگیرنەكراون

محەممەد مارفعەلی شەریف سۆران مارف

شكار ئەحمەد
رووداو – هەولێر

وەزارەتــی رۆشــنبیری گرێبەســتەكانی لەگەڵ 
كۆمپانیای مەســتی فیلم هەڵوەشاندەوە. وەزیری 
رۆشنبیری دەڵێ كۆمپانیاكە ملیارێك و 250 ملیۆن 
دیناری لە حكومەت وەرگرتووە و هیچ بەرهەمێكی 
نەبووە، بۆیە ئەگەر پارەكە نەگەڕێننەوە رووبەڕووی 

دادگایان دەكەینەوە.
كۆمپانیای مەســتی فیلم بــۆ كاری هونەری و 
فیلمسازی تاوەكو ئێســتا ملیارێك و 250 ملیۆن 
دیناری بــۆ بەرهەمهێنانی فیلمێك و درامایەك لە 
حكومەتی هەرێمی كوردســتان وەرگرتووە )500 
ملیۆن دینار لە ئەنجوومەنی وەزیران و 750 ملیۆن 
دیناریش لە بودجەی پایتەختی رۆشنبیری(، بەڵام 
بەگوتەی وەزیری رۆشــنبیری تاوەكو ئێســتا هیچ 

بەرهەمێكی نەبووە.
محەممەد سەعید عەلی )حەمەی حەمەسەعید( 
وەزیــری رۆشــنبیری بــە )رووداو(ی راگەیانــد: 
"كۆمپانیای مەســتی فیلم 250 ملیۆن دیناریان لە 
بودجەی پایتەختی رۆشنبیری لە بەڕێوەبەرایەتی 
رۆشــنبیری و هونەری سلێمانی بۆ بەرهەمهێنانی 

فیلمێــك وەرگرتــووە و پاكتاویــان نەكــردووە، 
كارەكەشــیان نەكــردووە، هەر خۆشــیان واژۆیان 
لەسەر ئەو گرێبەستە كردووە كە ئەگەر لە وادەی 
خۆیدا بەرهەمەكەیان تەواو نەكرد، رۆژانە 20 ملیۆن 
دینار غەرامە بدەن، بەڵام نە كارەكەیان كردووە و 
نە پارەكەشیان گەڕاندووەتەوە بۆ بەڕێوەبەرایەتی 

رۆشنبیری و هونەری سلێمانی".

هەر بە قسەی وەزیری رۆشنبیری "كۆمپانیاكە 
500 ملیۆن دیناریشی لە بەڕێوەبەرایەتی رۆشنبیری 
و هونەری ســلێمانی بۆ درامایــەك وەرگرتووە. نە 
درامەكە كراوە و نە پارەكەشــیان گەڕاندووەتەوە. 
بۆیــە ئێســتا كۆمپانیاكە 750 ملیــۆن دیناری لە 
بودجەی پایتەختی رۆشنبیری وەرگرتووە، پاكتاوی 

نەكردووە و بەرهەمیشی نەبووە".
وەزیری رۆشنبیری دەڵێت: "كۆمپانیای مەستی 
فیلم نیو ملیار دیناریشیان لە ئەنجوومەنی وەزیران 
وەرگرتــووە، پاكتاوی ئەو پارەیەشــی نەكردووە، 

لەكاتێكدا فیلم و بەرهەمیان دیار نییە". 
گرێبەســتەكانی  كەســەی  "ئــەو  گوتیشــی: 
لەگــەڵ حكومەت كردووە، فەرمانبــەری وەزارەتی 
رۆشــنبیرییە و بــە نوێنەرایەتی وەزیری پێشــوو 
ئــەو كارەی كــردووە، بــەڵام مــن ئــەو بڕگەیــەم 
هەڵوەشــاندووەتەوە. ئاگاداریشــم كردوونەتــەوە 
دەبێــت ئەو كۆمپانیایــە هەڵوەشــێننەوە یان لە 
وەزارەتی رۆشــنبیری دەســت لەكار بكێشــنەوە، 
چونكــە ناكرێ كارمەنــدی وەزارەتی رۆشــنبیری 

كۆمپانیای بزنسی هەبێت".
وەزارەتــی رۆشــنبیری و كۆمپانیای مەســتی 
فیلــم دوو گرێبەســتیان بەیەكــەوە واژۆ كردووە، 

بــەڵام بە نووســراوی ژمــارە 5111 كە لــە رۆژی 
2019/9/16 دەرچووە و واژۆی وەزیری رۆشنبیری 
لەســەرە، گرێبەســتەكانیان لەگــەڵ كۆمپانیاكــە 
هەڵوەشــاندووەتەوە. لــە نووســراوەكەدا هاتووە: 
"كۆمپانیاكــە بەدەر لە یاســا و رێنماییەكان كاری 
كــردووە و 100%ی بــڕی پارەی گریبەســتەكانی 
وەرگرتــووە، ئــەو كەسانەشــی گرێبەســتەكەیان 
لەگەڵ وەزارەتی رۆشــنبیری واژۆ كردووە، خۆیان 

فەرمانبەری وەزارەتی رۆشنبیرین".
هەر لە نووســراوەكەدا چەنــد بڕیارێك دراون، 

لەوانــەش راگرتنی كارەكانی كۆمپانیای مەســتی 
فیلــم لەگــەڵ وەزارەتــی رۆشــنبیری، دیتنەوەی 
رێگەچارەیەكــی یاســایی بــۆ هەڵوەشــاندنەوەی 
گرێبەستی 251 ملیۆن و 450 هەزار دینار. هەروەها 
راگرتنی كار لە گرێبەستی فیلمی )تاقیكردنەوە(ی 
دەرهێنەر شەوكەت ئەمین كوركی، هەروەها لادانی 
)دانەر عومەر فارس( كە نوێنەری وەزیری پێشووی 

رۆشنبیری و سەرپەرشتیاری گرێبەستەكانە.
هــەر لــە نووســراوەكەدا داوا لــە ئەنجوومەنی 
وەزیرانیــش كــراوە ئــەو 751 ملیــۆن دینــارەی 
بەڕێوەبــەری كۆمپانیای مەســتی فیلم بۆ هەردوو 
فیلمــی )تاقیكردنــەوە( و درامــای )كرێچییــان( 
وەریگرتووە، لەمــاوەی هەفتەیەكدا بگەڕێنێتەوە، 

ئەگەرنا رێكاری یاسایی لەدژی دەگرنەبەر.
دانەر عومەر، نوێنەری كۆمپانیای مەستی فیلم 
بــە )رووداو(ی گوت: "ئــەو 750 ملیۆن دینارەی 
دەگوترێت مەســتی فیلم لە بودجــەی پایتەختی 
رۆشــنبیری وەرمانگرتووە دوو بەشــە، بەشێكیان 
250 ملیۆن دینارە كە بۆ درامایەك وەرمانگرتووە، 
بەڵام بە فەرمانی خالید دۆسكی، وەزیری پێشووی 
رۆشنبیری ئەو درامایە راگیراوە، لەبری ئەوە ئێستا 
خەریكی درامایەكی دیكەین كە بڕیارە 2019/11/1 

دەست بە وێنەگرتنی بكەین".
دانەر عومەر گوتیشــی: "بەشەكەی دیكە 500 
ملیــۆن دینــارە و دەگوترێ ئێمــە وەرمانگرتووە، 
بــەڵام ئەو پارەیە نەدراوە بە كۆمپانیای مەســتی 
فیلم، دراوە بە دەرهێنەری ســینەمایی )شەوكەت 
ئەمین( بۆ فیلمێك، كۆمپانیاكەمان كارەكانی ئەو 
فیلمە دەكات، ماوەی سێ مانگە دەستیانپێكردووە 
و ئێستا ستافێكی گەورە كار لە فیلمەكەدا دەكەن، 
بڕیاریشە كۆتایی مانگی 12 كارەكانی تەواو بێت".
دانــەر عومەر رەخنــە لە وەزیری رۆشــنبیری 
دەگرێــت و دەڵێت "ئــەو وا دەزانێت ئــەو رۆژەی 
پــارە بۆ فیلمێك تەرخــان دەكرێ، دەبێت هەمان 
رۆژ فیلمەكە تەواو بێت، چونكە لە كارەكە نازانێت. 
ئێمە هیچ كارێكی نایاســاییمان نەكــردووە، بۆیە 
ئەگەر وەزیری رۆشنبیری سوور بێت لەسەر ئەوەی 

رووبەڕوومان بێتەوە، دەیدەینە دادگا".
بابەكر دڕەیی، بەڕێوەبەری گشتیی رۆشنبیری 
و هونــەری ســلێمانی لەبارەی كێشــەی مەســتی 
فیلــم و ئەو پارەیەی بــۆی تەرخان كراوە دەڵێت: 
"لەبەرئەوەی وەزیری رۆشنیری قسەی لە بابەتەكە 
كــردووە، من هیچ قســەیەكم نییە و ئــەوەی ئەو 

دەیڵێت راستە".

شكار ئەحمەد
رووداو - هەولێر

وەبەرهێنەری پێشــووی پڕۆژەی فلۆریا ســتی 
كــە لە بەرنامــەی رەنجی شــەهیدانی تەلەڤزیۆنی 
)رووداو(دا بەڵێنی بە كەســوكاری 35 شــەهیدی 
شــەڕی دژی داعش دابوو یەكەی نیشتەجێبوونیان 
بداتــێ، گرێبەســتی بۆ نەكــردوون. كەســوكاری 
شەهیدەكان دەڵێن سكاڵای لەسەر تۆمار دەكەین.

ســاڵی 2015 محەممەد نەورۆزی، بەڕێوەبەری 
كۆمپانیــای راد و وەبەرهێنــەری پــڕۆژەی فلۆریا 
ستی لە بەرنامەی رەنجی شەهیدان لە تەلەڤزیۆنی 
)رووداو(، بەڵێنــی دابینكردنــی دەیــان شــوقەی 
نیشتەجێبوونی بە كەســوكاری شەهیدانی شەڕی 
دژی داعــش دا. هەمــان ســاڵ لــە بەرنامەیەكــی 
راســتەوخۆی )رووداو(دا بــە تیروپشــك ناوەكان 
دیاریكران، بەڵام زۆربەیان دەڵێن محەممەد نەورۆزی 

درۆی لەگەڵ كردوون.
چوار ساڵ لەمەوبەر، رێباز حەمەدئەمین، تەمەن 
25 ساڵ كە پێشمەرگە بوو، لە شەڕی دژی داعشدا 
لە گوندی مەلا عەبدوڵڵا لە ناوچەی گوێڕ شــەهید 
بوو. رابەر حەمەدئەمین، بــرای رێباز بە )رووداو(
ی گوت: "براكــەم خێزاندار بوو، لە خانووی كرێدا 
دەژیان، دوای شەهیدبوونی، خێزانەكەیم هێنایە لای 
خۆم و تا ئێســتاش لەگــەڵ دوو منداڵەكەی لەلای 

منن".
كەســوكاری رێبــاز یەكێكن لــەو خێزانانەی لە 
بەرنامەی رەنجی شــەهیداندا ناویان لە تیروپشــك 
بۆ وەرگرتنی یەكەی نیشتەجێبوون دەرچوو. رابەر 
دەڵێ: "لە بەرنامەی رەنجی شــەهیدان تیروپشك 

كرا، كارتێكیان پێداین كە ژمارەی شوقەكە و ژمارە 
مۆبایلــی ئێمەی لەســەر بوو، گوتیــان لە پڕۆژەی 
فلۆریا ســتی شــوقەیان بۆ دابین كــردوون. دواتر 
ســەردانی كۆمپانیای )راد(مــان كرد، كارتەكانیان 
لێوەرگرتیــن، گوتیان خۆمــان پەیوەندیتان پێوە 
دەكەینەوە، بەڵام پەیوەندییــان نەكردەوە و دواتر 

كە چووینەوە لەوێ نەمابوون".
دەیان خێــزان چاوەڕوانی وەرگرتنی یەكەكانن، 
ئێــوە  پێیانگوتــوون  دوای چــوار ســاڵ  بــەڵام 

خاوەنی هیچ شــوقەیەك نین. رابــەر حەمەدەمین 
دەڵێ: "ســەردانی پرۆژەكەمان كــرد، گوتیان ئەو 
كۆمپانیایەی پێشتر لێرە نەماون و ئێمەش ناتوانین 
هیچتان بۆ بكەین. ئێمەیان نارد بۆ بەڕێوەبەرایەتی 
وەبەرهێنانــی هەولێــر، لەوێــش گوتیــان ناوتــان 
لــەلای ئێمە نییــە، چونكــە رێككەوتنــی ئێوە و 

وەبەرهێنەرەكە لە رێگەی ئێمەوە نەبووە".
دوای شكســتهێنانی وەبەرهێنەرەكە لە پڕۆژەی 
فلۆریا ســتی، ئێستا كۆمپانیای ساوس كوردستان 

دەیــەوێ پرۆژەكــە تەواو بكات. ســوركێو ئەمین، 
لــە  نوێنــەری كۆمپانیــای ســاوس كوردســتان 
پڕۆژەی فلۆریا ســتی بە )رووداو(ی راگەیاند: "بۆ 
تەواوكردنی پڕۆژەكە لەگەڵ دەســتەی وەبەرهێنان 
وا رێككەوتووین كە ناوی 1552 كەســمان بدەنێ، 
تەنیــا دەتوانین یەكەی نیشــتەجێبوون بۆ ئەوانە 

دابین بكەین".
لەبارەی كێشــەی كەســوكاری ئەو شەهیدانەی 
شەڕی داعشیش، ســوركێو ئەمین دەڵێ: "تاوەكو 

ئێســتا نزیكەی 30 كەس هاتوون كە وەكو خۆیان 
دەڵێن ناویان لە تیروپشــكەكەی بەرنامەی رەنجی 
شەهیدان دەرچووە و داوای یەكەی نیشتەجێبوون 
دەكەن، بەڵام ئێمە ناتوانین بێجگە لەو 1552كەسە، 

هیچ یەكەیەكی دیكە بدەین بە كەس".
بەگوتــەی رابــەر حەمەدەمین، چەند كەســێك 
كە ناویان لە تیروپشكەكە دەرچووە، گرێبەستیان 
بۆ كــراوە، یەكێك لەوانەش مێردی پوورەكەیەتی، 
بۆیە دەڵێ: "ئێمە ســكاڵا لەدژی كۆمپانیای راد و 
محەممەد نەورۆزی تۆمار دەكەین، چونكە فێڵیان لە 

ئێمە كردووە و مافیان خواردووین".
محەممــەد نــەورۆزی، بەڕێوەبــەر و خاوەنــی 
كۆمپانیــای پڕۆژەی فلۆریا ســتی لــە )كەمپینی 
رەنجی شــەهیدان( بــە 35 ئەپارتمان بەشــداربوو 
كە دەكاتە نزیكــەی 5 ملیۆن دۆلار، بەڵام زۆربەی 
ئەوانەی ناویان لە تیروپشــك دەرچــووە، لە هیچ 
یەكەیەكــی نیشــتەجێبوون ســوودمەند نەبــوون، 
ناویشــیان لــەو 1552 كەســەدا نییە كــە بڕیارە 

كۆمپانیای ساوس كوردستان شوقەیان بداتێ.
سەرۆكی دەستەی وەبەرهێنان دەڵێت كارئاسانی 
بۆ كەســوكاری ئەو شــەهیدانە دەكەن كە لەلایەن 

وەبەرهێنەرەكانەوە مافیان خوراوە. 
سامان عارەب، بەڕێوەبەری گشتیی وەبەرهێنان 
لە هەولێر بە )رووداو(ی راگەیاند: "ئەو شــوقانەی 
لە بەرنامەی رەنجی شەهیدان دراون بە كەسوكاری 
شەهیدانی شەڕی داعش، پەیوەندی بە وەبەرهێنەر 
و كەسوكاری شەهیدەكانەوە كراوە، نەك لەڕێگەی 
ئێمــەوە بێت، بۆیە ئێمە تەنیا دەتوانین ســكاڵای 
ئەو كەســانە بگەیەنینە دادگا كە مافیان خوراوە. 
كەســوكاری شەهیدان دەتوانن راستەوخۆ لە دادگا 
ســكاڵا لــەدژی وەبەرهێنەرەكە تۆمــار بكەن یان 
لەڕێگەی ئێمەوە، بۆیە هەر كەسێك بەڵگەی هەیە 
لە هەر پڕۆژەیەكی وەبەرهێنان، دەتوانێت بیهێنێت 

بۆ لای ئێمە و كارئاسانییان بۆ دەكەین".
رووداو  میدیایــی  تــۆڕی   ،2015/4/25 رۆژی 
لەڕێگــەی بەرنامــەی )لەگەڵ رەنج( بە دروشــمی 
"منداڵــی شــەهیدان شــایەنی ژیانێكی خۆشــن" 
هەڵمەتــی )رەنجــی شــەهیدان(ی راگەیانــد. لــە 
كەمپەینەكــەدا زیاتــر لــە 17 ملیــۆن دۆلار، 71 
یەكەی نیشــتەجێبوون و 235 كورسی خوێندن بە 
خانەوادەی شــەهیدان بەخشــران، زیاتر لە 1300 

وارسی شەهید لە هەڵمەتەكە سوودمەند بوون.

لە بەرنامەی "رەنجی شەهیدان" بەڵێنی پێدابوون

وەبەرهێنەرێك پاشگەز دەبێتەوە لەوەی 
شوقە بداتە كەسوكاری شەهیدان 

ئێمە تەنیا دەتوانین سكاڵای ئەو 
خێزانانە بگەیەنینە دادگا

سەرۆكی دەستەی وەبەرهێنان:

شكار ئەحمەد
رووداو - هەولێر

پــڕۆژەی عەلــوەی رۆژئاوای ســلێمانی 90%ی 
كارەكانــی تــەواو بــووە، بــەڵام هێشــتا مۆڵەتــی 
وەبەرهێنانی وەرنەگرتووە. ئەندامێكی ئەنجوومەنی 
پارێــزگای ســلێمانی دەڵێــت خاوەنــی پڕۆژەكــە 
بەشێوەیەكی نایاسایی كاری لە پرۆژەكەدا كردووە، 
بــەڵام خاوەنــی پڕۆژەكە دەڵێ دوو ســاڵە بەهۆی 

رۆتینەوە مۆڵەتی نادەنێ. 
عەلوەی رۆژئاوای سلێمانی لەسەر رووبەڕی 100 
دۆنم زەوی لە ناوچەی تاســڵوجە دروست دەكرێ. 
شارەوانی لە ساڵی 2017 زەوی بۆ تەرخان كردووە، 
بــەڵام خاوەنــی پڕۆژەكە بەبــێ وەرگرتنی مۆڵەتی 

دەستەی وەبەرهێنان عەلوەكەی دروستكردووە.
رێبوار ئەحمەد، ئەندامی ئەنجوومەنی پارێزگای 
سلێمانی بە )رووداو(ی راگەیاند: "خاوەنی پڕۆژەكە 
مۆڵەتی وەبەرهێنانی نییە، بەشێوەیەكی نایاسایی و 

بە بڕیاری خۆی دەستی بە دروستكردنی كردووە".
وەبەرهێنانــی ســلێمانی پێیوایــە شــارەوانی و 
فەرمانگەی ژینگەی سلێمانی هۆكاری وەرنەگرتنی 
مۆڵەتــی پڕۆژەكــەن. عەزیز ســەعید، بەڕێوەبەری 
گشــتیی وەبەرهێنان لە ســلێمانی بــە )رووداو(ی 
راگەیاند: "پێشتر لە پارێزگای سلێمانی فەرمانیان 
بە خاوەنی پڕۆژەكە كردووە كار لە پڕۆژەكەدا بكات، 
بەڵام كێشــەی ئــەو پڕۆژەیە فەرمانگــەی ژینگەی 
ســلێمانی و شــارەوانی ســلێمانییە، كە بە ســاڵ 
وەڵامی نووســراوەكانی ئێمە نادەنەوە، ئەگەرنا ئەو 
پڕۆژەیــە مۆڵەتەكەی تەواو دەبوو. بەبێ مۆڵەتیش 
وەبەرهێنەر تووشی كێشە دەبێت. پڕۆژەكە بووەتە 

ئەمری واقیع و ناكرێ تەواو نەكرێ". 
عەزیــز ســەعید گوتیشــی: "بەدواداچوونمــان 
كردووە، كێشەی شــارەوانیمان چارەسەر كردووە، 
تەنیا فەرمانگەی ژینگەی ســلێمانی مــاوە تاوەكو 

كێشەی پڕۆژەكە چارەسەر بكرێت".
بــەڵام یەكێك لــە خاوەن پشــكەكانی پڕۆژەكە 

پێیوایە بەهۆی رۆتینە كە تاوەكو ئێستا مۆڵەتیان 
وەرنەگرتووە. والی عوســمان، بە )رووداو(ی گوت: 
"دوو ساڵە كار لە پرۆژەكەدا دەكەین، ئێستا 90%ی 

تەواو بووە".
بــە گوتەی والــی عوســمان، پرۆژەكە لەســەر 
100 دۆنــم زەوی دروســت دەكرێ كــە 50 دۆنمی 
خزمەتگوزارییە، 100 ساردكەرەوەی مۆدێرنی تێدایە 
كە توانای هەڵگرتنی ســەدان هەزار تۆن میوەی بۆ 
ماوەی 6 بۆ 8 مانگ هەیە. بنكەیەكی تەندروســتی 
و پۆلیــس و بەنزینخانە و چەند خزمەتگوزارییەكی 

دیكەشی تێدایە.
لەبــارەی نەبوونــی مۆڵەتــی پڕۆژەكــە، والــی 
عوســمان گوتــی: "لــە 2017ـەوە نێــردراوە بــۆ 
دەســتەی وەبەرهێنــان، بەڵام بەهــۆی رۆتینات و 
كەموكوڕی لە مامەڵەكە، سێ جار ناردوویانەتەوە، 
لەكاتێكدا مامەڵەكە هیچ كێشەیەكی نییە. پڕۆژەش 
هەیە پێشەكی مۆڵەتی پێدراوە، دواتر مامەڵەكانی 
تەواو كردووە، لەسەر خاوەنەكەشیان تاپۆ كردووە".

تەندروســتی  لیژنەكانــی   2019/9/17 رۆژی 
و ژینگــە، پــان و پــڕۆژەكان و خزمەتگــوزاری لە 
ئەنجوومەنی پارێزگای ســلێمانی بۆ بەدواداچوونی 
كێشــەی پڕۆژەكە بانگێشــتی بەڕێوەبەری گشتی 
وەبەرهێنانی سلێمانی، شارەوانی، بەڕێوەبەرایەتی 
گشتیی تەندروستی سلێمانی، فەرمانگەی ژینگەی 

سلێمانی و وەبەرهێنەرەكەشیان كردووە.

رێبوار ئەحمەد كە سەرۆكی لیژنەی تەندروستی 
و ژینگەیە دەڵێت: "وەبەرهێنەرەكە هیچ بەڵگەیەكی 
نووسراوی ئەو چوار شوێنەی پێنەبوو، تەنیا دەڵێ 

كاتی خۆی لیژنەیەك هەبووە و مۆڵەتی پێداوم".
پڕۆژەكــە كێشــەی ژینگەیی و تەندروستیشــی 
هەیە. سەرۆكی لیژنەی تەندروستی و ژینگە دەڵێت: 
"كێشەی ئەو پڕۆژەیە ئەوەیە ئەو شوێنە بۆ عەلوە 
گونجاو نییە، چونكە ئەو شوێنە كارگەی چیمەنتۆی 
لێیــە. كارگەكــەش تۆزی هەیە كە ئەگــەر بە هەر 

سەوزە و میوەیەكەوە بنووسێ لێی نابێتەوە".
تەنیــا  "ئێمــە  گوتیشــی:  ئەحمــەد  رێبــوار 
نووســراوێكی فەرمانگەی ژینگەمان بینی كە دەڵێ 
پڕۆژەكە ســتراتیژی و پێویســتە، بــەڵام مۆڵەتی 
ژینگەی نییە. بەڕێوەبەرایەتی گشــتی تەندروستی 
رەزامەندییــان لەســەر پڕۆژەكــە نــەداوە، چونكە 
زەرەری زیاتــرە لــە قازانج، بۆیە ئێمــە داوامانكرد 
زانیــاری تەواومان بدەنێ یــان پڕۆژەكە رابگیرێت، 
ئەوكاتەش كارگەی چیمەنتۆكە دەبێت قەرەبوویان 

بكاتەوە یان سیســتەمی فیلتەرەكەی چاك بكات و 
بیكات بە فیلتەری میكانیكی كە مەترسی نابێت و 
لەڕووی ئابووریشەوە قازانجی بۆ كارگەكە دەبێت".

 دیار شــێخ غەریــب، بەڕێوەبــەری فەرمانگەی 
ژینگەی سلێمانی بە )رووداو(ی راگەیاند: "پڕۆژەكە 
رێنمایــی ســاڵی 2013ی دەســتەی پاراســتن و 
چاككردنــی ژینگەی تایبەت بە پڕۆژەكانی تێدایە و 
رێگەپێــدراوە، بەڵام بۆ پێدانی رەزامەندی ژینگەیی 
بــۆ پڕۆژەكە، پێویســتە راپۆرتی هەڵســەنگاندنی 
كاریگەریــی ژینگەیــی )EIA( بــۆ بكرێــت، لــەو 
راپۆرتــەدا دەردەكەوێــت كە لــەڕووی ژینگەییەوە 

گونجاوە یان نا".
لەبــارەی بەدواداچوونــی ئەنجوومەنی پارێزگای 
ســلێمانی بۆ دۆسیەكە، والی عوسمان دەڵێت ئەوە 
كاری ئــەوان نییــە: "تەنیا دەســتەی وەبەرهێنان 
و وەبەرهێنانــی ســلێمانی دەتوانــن بەدواداچوون 
بــۆ پڕۆژەكــە بكــەن، ئەنجوومەنــی پارێــزگا هیچ 

پەیوەندییەكی بەم پڕۆژەیەوە نییە".

عەلوەی رۆژئاوای سلێمانی بەبێ وەرگرتنی 
مۆڵەت تەواو دەكرێ

خاوەنی پڕۆژەكە

بەهۆی رۆتینەوە 
مۆڵەتمان نادەنێ

وەزیری رۆشنبیری

ئەگەر مەستی فیلم 
پارەكە نەگەڕێنێتەوە 
رووبەڕووی دادگای 
دەكەینەوە

مەستی فیلم

ئەگەر وەزیری 
رۆشنبیری دژایەتیمان 
بكات دەیدەینە دادگا

كۆمپانیاكە ملیارێك و 250 ملیۆن دیناری بۆ فیلمێك و درامایەك لە حكومەت وەرگرتووە

وەزارەتی رۆشنبیری گرێبەستەكانی لەگەڵ 
مەستی فیلم هەڵوەشاندەوە

وەبەرهێنەری پێشووی پڕۆژەی فلۆریا ستی بەڵێنی بە كەسوكاری 35 شەهیدی شەڕی دژی داعش دابوو یەكەی نیشتەجێبوونیان بداتێ )فۆتۆ: رووداو(



15 ژمارە ) 573 ( - دووشەممە 2019/10/7
تەندروستی

رووداو - هێڵس لاین

ئامانج لە شۆردنی گەدە، بەتاڵكردنەوەیەتی 
لــە حاڵەتــە كتوپڕەكانــدا، بەتایبــەت لــە 
حاڵەتەكانی هەوڵدان بۆ خۆكوشتن بە دەرمان 
یان بە هەڵــە خواردنی ماددەیەكی كیمیایی 
ژەهراوی. لەو حاڵەتانەدا دەبێت نەخۆشەكە 
بە زووترین كات بگەیێنرێتە نەخۆشخانە و لە 

ماوەی چوار كاژێردا گەدەی بشۆردرێ. 
بەشــێوەیەكی گشــتی شــۆردنی گــەدە 
بــۆ چەندیــن مەبەســتی دیكــەش دەكرێت، 
بــۆ نموونە وەرگرتنی نموونەیــەك لە گەدە، 
كردنــەوەی گیرانی گەدە و چارەســەركردنی 

خوێنبەربوونی گەدە.
چەنــد  ئەنجامدانــی  دوای  هەندێكجــار 
نەشــتەرگەرییەكی سك لەوانەیە پزیشك ئەم 
پرۆســەیە بۆ نەخۆشەكە بكات كە لەم بارەدا 
بە تەواوی یان نیوەی گەدە بەتاڵ دەكرێتەوە.
خــۆ ئامادەكــردن بــۆ پرۆســەكە بەپێی 
حاڵەتەكە دەگۆڕێت، بۆ نموونە ئەگەر كەسێك 
بە زۆر خواردنی دەرمان هەوڵی خۆكوشــتنی 
دابێــت، یان بەهەڵە دەرمانێكــی خواردبێت، 
حاڵەتەكــەی كتوپــڕە و پێویســتی بــە هیچ 
ئامادەكارییەك نییە، بەڵام ئەگەر پزیشكەكە 
بیەوێــت نموونەیەك لە گەدە وەربگرێت، ئەو 
كاتە نەخۆشــەكە دەبێت چەند رۆژێك بەر لە 

پرۆسەكە هیچ دەرمانێك نەخوات.
بەر لــە پرۆســەكە، پزیشــك دەرمانێكی 
ســڕكەر دەداتــە نەخۆشــەكە بۆ ســڕكردنی 
قوڕگــی، بــۆ ئــەوەی هێڵنــج و هەســتیاری 
كەمبكرێتەوە، دوای ئەوە سۆندەیەك كە چەور 
دەكرێت، لەرێگەی دەم یان لووتەوە دەبردرێتە 

نێو سورێنچك و لەوێشەوە بۆ گەدە.
پرۆســەكە ئازاری نییــە، بــەڵام لەوانەیە 
نەخۆشــەكە پێــی ناڕەحــەت بێ و تووشــی 
ببێــت  تەندروســتیش  گرفتــی  هەندێــك 
كۆكــە،  سنگئێشــە،  خوێنبەربــوون،  وەك 
شــەكەتبوون، تــا و گەڕانــەوەی خــۆراك بۆ 

بۆڕییەكانی هەناسە. 

رووداو - مێدیكاڵ دەیلی

ماكیاژكردن بەگشتی و بەكارهێنانی ماسكارا 
بــۆ برژانگ لەنێو خانماندا شــتێكی بەربڵاوە، 
بەشێكی خانمان هەموو رۆژێك ماكیاژ دەكەن 
و ماســكارا بۆ پڕكردن و درێژكردنی برژانگیان 
بەكاردەهێنــن. پرۆفیســۆرێكی جوانكاری لە 
ســەنتەری نەخۆشــییەكانی چاو لــە ئەمریكا 
بەكارهێنانــی  لەبــارەی  دەدات  هۆشــداری 
بەردەوامی ماســكارا بــۆ برژانگ و دەڵێت ئەو 
خانمانەی بــەردەوام ماســكارا بەكاردەهێنن، 

تووشی چەند گرفتێكی چاو دەبن.
پێڵووی چــاوەكان لە ســێ رژێن پێكدێت 

كــە یارمەتی تەڕ هێشــتنەوەی چــاو دەدەن. 
د.جەیمس چیلنیس، پرۆفیســۆری جوانكاری 
لە ســەنتەری تایبەت بە نەخۆشییەكانی چاو 
لــە ئەمریكا دەڵێت، كاتێك خانمان ماســكارا 
بــۆ برژانگیان دەكەن، ئــەم كارە دەبێتە هۆی 
داخرانی كونیلەكانی سێ رژێنەكە، بەمەش چاو 

وشك دەبێتەوە.
پســپۆڕەكەی جوانكاری روونیدەكاتەوە كە 
جگە لەوەی خانمان ســكاڵای وشــكبوونەوەی 
چــاو دەكەن، ئەم كارە هۆكارێكیش دەبێت بۆ 

سەرهەڵدانی هەوكردن لە پێڵووشدا.
د.مۆنــا گۆهارا كە پزیشــكێكی پســپۆڕی 
پێستە، سەبارەت بە كاریگەرییەكانی ماسكارا 

لەسەر برژانگ دەڵێت: هەر ماددەیەكی كیمیایی 
لەســەر مووەكان دەبێتە هــۆی لاوازبوونیان. 
پزیشكە پسپۆڕەكەی پێست روونیشی دەكاتەوە 
برژانــگ یەكێكــە لەوانــەی چاو لــە تەنۆلكە 
جۆراوجۆرەكان دەپارێزێت، بۆیە بەكارهێنانی 
ماســكارا هۆكارە بۆ لێكجیابوونــەوەی مووی 
برژانگ، ئەوكات تەنۆلكەكان بە ئاسانی دەچنە 

نێو چاو و دەبنە هۆی هەوكردن.
د.مۆنــا گۆهارا رێنمایی خانمان دەكات كە 
هەمــوو رۆژێك ماســكارا بەكارنەهێنن، ئەگەر 
رۆژێكیــش ماســكارایان بەكارهێنــا، لەكاتــی 
لابردنــی ماكیاژ دڵنیابنەوە لەوەی برژانگەكان 

بە تەواوی پاكبوونەتەوە.

رووداو - هەولێر

توێژینەوەیەكــی نوێ دەریخســتووە تەنیا 
بــە دابەزاندنــی 10% لــە كێشــی جەســتە، 
تووشبووانی شەكرە نەخۆشییەكەیان بێدەنگ 

دەبێت.
تیمێكــی پزیشــكانی زانكــۆی كامبریج لە 
بەریتانیــا بەدواداچوونیان بۆ كاریگەرییەكانی 
كەمكردنــەوەی  لەســەر  كێــش  دابەزاندنــی 
چاكبوونــەوەی  و  شــەكرە  مەترســییەكانی 

نەخۆشییەكە كردووە.
شەكرە بەوە دەناسرێتەوە كە تووشبووانی 
توانای دروســتكردنی ئەنسۆلینی پێویستیان 
نییە بۆ دابەزاندن و پرۆسێســكردنی شەكری 
خوێن، بەمەش شەكری نێو خوێن زیاد دەكات.
دوو جۆری ســەرەكی نەخۆشــیی شــەكرە 

هەن، جۆری یەكەمیان لە ئەنجامی لەدەستدانی 
توانای پەنكریاس بۆ دروستكردنی ئەنسۆلین 
دروستدەبێت، جۆری دووەمیشیان لە ئەنجامی 
ئــەوەی جەســتە ناتوانێــت ئەنســۆلین بــۆ 
دابەزاندنی رێژەی شەكری خوێن بەكاربهێنێت.

ســاڵانە ملیۆنان كەس لە جیهاندا تووشی 
نەخۆشــیی شــەكرە دەبن و ئەو نەخۆشــییە 
ئێستا وەك گرفتێكی گەورەی جیهانی تەماشا 
دەكرێ. بەپێی دوایین ئامارەكان كە هی ساڵی 
2014 یە، دەركەوتووە لە سەرانسەری جیهاندا 
نزیكەی 422 ملیۆن تووشبووی نەخۆشییەكە 
هەن و پێشبینی دەكرێت تاوەكو ساڵی 2040 

ژمارەی تووشبووان بگاتە 642 ملیۆن.
ئێستا شەكرە هەشــتەم هۆكاری مردنە لە 
جیهاندا و پێشــبینی دەكرێت تا ساڵی 2030 
ببێتە هۆكاری حەوتەم، هەروەك خەمڵێنراوە 

بە هەر حەوت ساڵ جارێك، رێژەی تووشبووان 
50% زیاد دەكات.

شــەكرە ئەگەر كۆنترۆڵ نەكرێت، چەندین 
دەرهاوێشتەی مەترســیداری دەبن، لەوانەش: 
كوێربوون، بڕینەوەی پێیەكان و سســتبوونی 

گورچیلەكان.

جیاوازییەكە چییە؟

پزیشــكە  توێژینەوەكــەی  بەگوێــرەی 
بەریتانییەكان لە زانكــۆی كامبریج، كە تێیدا 
بــۆ مــاوەی پێنــج ســاڵ بەدواداچوونیان بۆ 
نەخۆشەكان كردووە، بۆیان دەركەوتووە 30%ی 
بەشداربووان كە لە ماوەی توێژینەوەكەدا بڕێكی 
مامناوەندی كێشــیان دابەزاندووە، شەكرەیان 

كۆنترۆڵ بووە و بێدەنگ بووە.

و  پرۆفیســۆر  دامبــا،  هاجیــرا  د. 
سەرپەرشــتیاری توێژینەوەكــە دەڵێت خاڵە 
جیاوازەكــە ئەوەیە ئەوانــەی توانیویانە تەنیا 
10%ی كێشیان دابەزێنن لە ماوەی پێنج ساڵدا، 
ئەگــەری بێدەنگبوونی شــەكرەیان دووهێندە 
بووە. دەشڵێت ئەوەی گرنگە بۆ بێدەنگكردنی 
شەكرە، دابەزاندنی كێش و كەمكردنەوەی بڕی 

وەرگیراوی رۆژانەی كالۆرییە.

رووداو - سایتمەن كانسەر سێنتەر

ئەم مانگە مانگی هۆشیارییە لەبارەی 
شێرپەنجەی مەمك كە بەربڵاوترین جۆری 
شێرپەنجەیە لەنێو خانماندا، بەڵام ئەمە 
ئەوە ناگەیێنێت كە پیاوانیش پارێزراون، 
حاڵەتەكانــی  1%ی  نزیكــەی  بەڵكــو 
لەنێــو پیاوانــدا  شــێرپەنجەی مەمــك 
روودەدەن. كۆمەڵێــك هــۆكارە هەن بۆ 
سەرهەڵدانی شــێرپەنجەی مەمك، بەڵام 
بەشێوەیەكی گشتی پەیڕەوكردنی چەند 
هەنگاوێك دەتوانن مەترسیی تووشبوون 

بەم شێرپەنجەیە كەمبكەنەوە:
       كێشی كەم:

توێژینــەوەكان دەریدەخــەن كێشــی 
زیــاد و قەڵــەوی هۆكاری مەترســیدارن 
بــۆ ســەرهەڵدانی چەندیــن نەخۆشــیی 
درێژخایەن، لەوانەش شێرپەنجە بەگشتی 
و شێرپەنجەی مەمك بەتایبەتی، بۆیە بۆ 
كەمكردنەوەی ئەگەری تووشبوون دەبێت 
نەهێڵی كێشــت زۆر زیاد بكات و قەڵەو 

بیت.
      وەرزش:

یەكێــك لە رێگە هــەرە گرنگەكان بۆ 
تەندروســتی و دووربوون لە شێرپەنجە، 
وەرزشە، پزیشكانی پســپۆڕ دەڵێن ئەو 
خانمانەی لایەنی كەم رۆژانە 30 خولەك 
چالاكــی جەســتەیی دەكــەن، ئەگــەری 

تووشــبوونیان بــە شــێرپەنجەی مەمك 
كەمترە.

      خۆراكی دروست:

دروســتەكان  خۆراكــە  خواردنــی 
بەتایبەتــی ســەوزە و میوە كــە بە دژە 
دەتوانــن  دەوڵەمەنــدن،  ئۆكســێنەكان 
مەترســیی تووشبوون بە شــێرپەنجەی 
بكەنــەوە، چونكــە دژە  كــەم  مەمــك 
ئۆكسێنەكان سیستەمی بەرگریی جەستە 
بەهێــز دەكــەن و ســەرەنجام خانەكانی 
سیســتەمی بەرگریــی جەســتە بەهێزتر 
شــێرپەنجەییەكان  خانــە  رووبــەڕووی 

دەبنەوە.
      شیردانی سروشتی:

توێژینەوەكان تیشــكیان خستووەتە 
سەر ســوودەكانی شیردانی سروشتی بۆ 
منداڵ، هەروەها ئەوەشــیان دەرخستووە 
كە ئەو خانمانەی شــیری خۆیان دەدەنە 
منداڵەكانیان، مەترسیی تووشبوونیان بە 

شێرپەنجەی مەمك كەمترە.
       حەبی دژە سكپڕی: 

حەبی رێگریكردن لــە دووگیانی هەم 
سوودی هەیە هەم زیان، پزیشكان دەڵێن 
خانمــان بەتایبــەت ئەوانــەی تەمەنیان 
ســەرووی 35 ســاڵە، باشــتر وایە بەبێ 
راوێژی پزیشك حەبی رێگری لە دووگیانی 

وەرنەگرن.

رووداو - ڤێری وێڵ مایند

لــە  دووگیانبــوون قۆناغێكــی هەســتیارە 
ژیانی هــەر خانمێكدا، لەمــاوەی دووگیانبوون 
و  جەســتە  لــە  گۆڕانــكاری  چەندیــن 
خانمەكەدا  دەروونی 

روودەدەن، ســەرەڕای ئــەوەی لەگــەڵ خۆیــدا 
هەســتێكی خۆشــی بوون بە دایك بۆ خانمان 
دێنــێ، بەڵام بەهۆی دووگیانییــەوە بەرەوڕووی 

گوشار و دڵەڕاوكێش دەبێتەوە.
خەمۆكی گرفتێكی باوە لە ماوەی دووگیانی 
و دوای دووگیانی، بەجۆرێك لە هەر حەوت خانم 

یەكێكیان تووشی ئەو حاڵەتە دەبێت.
لە مــاوەی دووگیانیــدا بەهــۆی گۆڕانكاری 
لــە هۆڕمۆنــەكان خانمان هەســتیارتر دەبن و 
زوو میزاجیــان تێكدەچێت و ئەمەش شــتێكی 
ئاساییە، بەڵام ئەگەر نیشانەكان توندتر ببن و 
ماوەیەكــی زۆر بمێنن، ئەو كاتە 
چارەســەر  دەبێــت 

وەربگرێ.

بــە  پەیوەســت  خەمۆكیــی  نیشــانەكانی 
دووگیانی بریتین لە هەستكردن بە خەمباربوونی 
بــەردەوام، گریانــی بــەردەوام، بێهیوابــوون، 
كەمبوونــەوەی توانــای تەركیزكــردن، گرفــت 
لەكاتی خەوتــن، بێهێزی، دڵەڕاوكــێ، گۆڕانی 
ئارەزووی خواردن، بیركردنەوە لە خۆكوشتن و 
لەدەســتدانی حەز و ئارەزووەكانی لەو شتانەی 

پێشتر چێژی لێوەردەگرت.
چەندیــن هــۆكار هــەن كــە دەبنــە هــۆی 
سەرهەڵدانی خەمۆكیی پەیوەست بە دووگیانی، 
لەوانەش نەخۆشی، گرفتی دەروونی و كۆمەڵگە، 
بەڵام پزیشكان دەڵێن گۆڕانكاری لە هۆرمۆنەكان 

یەكێكە لە هۆكارە سەرەكییەكان.
هەندێــك فاكتــەر هــەن لــە خانمانــدا كە 
مەترســیی تووشبوونی بە خەمۆكیی دووگیانی 
زیــاد دەكــەن، وەك ژیانــی جەنجــاڵ، كەمیی 
بۆماوەیــی،  كۆمەڵایەتییــەكان،  پەیوەندییــە 

لێكەوتەكانی دووگیانی و جگەرەكێشان.
كــە  ئەوەیــە  دڵخۆشــكەرەكە  هەواڵــە 
خەمۆكیــی ماوەی دووگیانی چارەســەری 
هەیــە، چارەســەرەكانیش بریتیــن لــە 
پاڵپشــتیكردنی دەروونی و لە حاڵەتە 
توندەكانیشــدا پزیشك دەرمانی دژە 

خەمۆكی دەداتە ئافرەتەكە.

گەدە چ كاتێك 
دەشۆردرێت؟

زیانەكانی 
بەكارهێنانی 
ماسكارا 

دابەزاندنی 10 %ی كێش، شەكرە كۆنترۆڵ دەكات

رێگە بۆ دووربوون 
لە شێرپەنجەی مەمك

لەبارەی خەمۆكیی كاتی 
دووگیانی

ئەنجوومەنــی گشــتیی نەتــەوە یەكگرتووەكاندا بە 
میدیاكانی راگەیاند كە شازادەی جێنشینی سعودیە 

داوای لێكردووە لەگەڵ ئێرانییەكان قسە بكات.
بەرپرسێكی باڵای حكومەتی پاكستان كە داوای 
كردووە ناوی ئاشكرا نەكرێ، بە )نیویۆرك تایمز(ی 
گوتووە بن سەلمان بە عیمران خانی گوت "دەمەوێ 
لــە جەنــگ دوور بین"، بە گوتەی بەرپرســەكە "بن 
ســەلمان داوای لــە ســەرۆكوەزیران كــرد بێتــە ناو 

كێشەكەوە". 
لــە قەبووڵكردنــی  بیــر  حكومەتــی ســعودیە 
پرۆپۆزاڵێكی ئاگربەست دەكاتەوە كە حووسییەكان 
پێشــنیازیان كــردووە. پێنج ســەرچاوەی ئــاگادار 
بە ئاژانســی )رۆیتــەرز(ی بەریتانییــان راگەیاندووە 
"شانشــین بەجــدی بیر لــە ئاگربەســت دەكاتەوە، 
بــۆ ئــەوەی دۆخەكە هێــور بكاتەوە". لــە كاتێكدا 
ســعودییەكان ژمارەی هێرشە ئاســمانییەكانیان بۆ 
ســەر ناوچەكانی ژێر دەســەڵاتی حووســییەكان بە 

شێوەیەكی بەرچاو كەمكردووەتەوە. 
چەند رۆژێك دوای سەردانەكەی خان بۆ سعودیە، 
عــادل عەبدولمەهــدی، ســەرۆكوەزیرانی عێراقیــش 
سەردانی سعودیەی كرد. بەرپرسێكی باڵای حكومەتی 
عێراق بە رۆژنامە ئەمریكییەكەی راگەیاندووە كە بن 
سەلمان داوای لە عەبدولمەهدی كردووە لە نێوان ریاز 
و تاران نێوبژیوان بێ، لایەنی عێراقیش پێشــنیازی 
كردووە بەغدا شوێنی كۆبوونەوەی نێوان بەرپرسانی 
هــەردوو وڵات بێ. پرســیارەكە ئەوەیــە لە حاڵەتی 
بەشــداریی  عەبدولمەهدی،  دەستلەكاركێشــانەوەی 

بەغدا لەو هەوڵەدا چی بەسەر دێ؟
رۆژی سێشــەممەی رابــردوو عەلــی لاریجانــی، 
ســەرۆكی پەرلەمانــی ئێــران بە كەناڵــی جەزیرەی 
قەتــەری راگەیاند "ئێــران كراوەیە بۆ دیالۆگ لەگەڵ 
ســعودیە. دیالۆگی ســعودی ـ ئێرانــی دەتوانێ زۆر 
كێشەی ئەمنی و سیاسیی ناوچەكە چارەسەر بكات".
هەفتەی رابردوو بن ســەلمان بە كەناڵی )ســی 

بی ئێــس(ی ئەمریكی راگەیاند: "هیوادارم تووشــی 
وەڵامدانــەوەی ســەربازی )لــەدژی ئێــران( نەبین. 
چونكە چارەسەری سیاسی و ئاشتیانە زۆر باشترە". 
پشتگیری خۆیشی بۆ هەوڵەكانی ترەمپ بۆ دانیشتن 
و رێككەوتن لەگەڵ روحانی راگەیاند و پێشوازیشی لە 

هەنگاوی حووسیەكان بۆ ئاگربەست كرد.
رۆژی سێشــەممەی رابــردوو عــادل ئەلجوبەیر، 
وەزیری دەوڵەتی ســعودیە بۆ كاروباری دەرەوە، لە 
تویتێكدا رەتیكردەوە شانشــین داوای نێوبژیوانی لە 
وڵاتان كردبێ، بەڵكو ئەو وڵاتانە خۆیان پێشــنیازی 
ئەوەیــان كــردووە لــە نێــوان هــەردوو زلهێزەكەی 

ناوچەكەدا رۆڵی پردی پەیوەندی بگێڕن.
ململانێــی ســەربازیی نێــوان ســعودیە و ئێران 
كاریگەریــی گەورەش لەســەر وڵاتانــی هاوپەیمانی 
ســعودیە لــە ناوچــەی كەنــداو دادەنــێ، لەوانەش 
كوەیــت و ئیماراتــی عەرەبی. بەرپرســانی هەردوو 
وڵاتــە عەرەبییەكــە ئاماژەیــان بــۆ ئــەوە كــردووە 
كــە هەوڵــدەدەن لەگــەڵ ئێرانییەكان قســە بكەن. 
ئیماراتییــەكان دانوســتاندنی راســتەوخۆی هێــزی 
دەریاییــان دەســتپێكردووە و هێزەكانــی خۆیان لە 

شەڕی چوار ساڵەی یەمەن كشاندووەتەوە.
مارتن ئیندیك، دیپلۆماتی پێشــووی ئەمریكی و 
لێكۆڵەر لە پەیمانگای بروكینگزی ئەمریكی، دەڵێت: 
"هاوپەیمانێتییەكــەی دژی ئێــران تەنیــا لــەرزۆك 
نەبــووە، بەڵكــو خەریكە دەڕووخــێ. محەممەد بن 

زاید )شــازادەی جێنشــینی ئیمارات( لەگەڵ ئێران 
رێككەوتووە و بن سەلمانیش زۆر لەوەوە دوور نییە".
هەوڵــە دیپلۆماســییەكان لە نێوان ریــاز و تاران 
لــە كاتێكدان كە جۆن بۆڵتن لە پۆســتی راوێژكاری 
ئاسایشــی نیشــتمانیی ئەمریــكا لادراوە، بنیامیــن 
نتانیاهوو، ســەرۆكوەزیرانی ئیسرائیل، لە هەوڵێكی 
پڕزەحمەتی پێكهێنانی حكومەت و رزگاركردنی ژیانی 
سیاسیی خۆیدایە و ترەمپیش بە ئاشكرا رایگەیاندووە 
كــە ئامادەیە راســتەوخۆ لەگەڵ ئێرانییەكان قســە 

بكات.
محەممــەد بن ســەلمان لــە نزیك پێنج ســاڵی 
رابردووی دەســەڵاتی باوكیدا، ئێرانی بە سەرچاوەی 
كێشەكانی رۆژهەڵاتی نێوەڕاست زانیوە. بن سەلمان 
لە 2017 جەختی لەوە كردەوە كە وڵاتەكەی "ئامانجی 
ســەرەكییە بۆ رژێمــی ئێران، بەڵام ئێمــە چاوەڕێ 
ناكەین هەتا شــەڕەكە بێتە ناو ســعودیەوە، بەڵكو 
هەوڵدەدەین شــەڕەكە لەناو ئێران بێ". ناوەڕاســتی 
مانگی رابردوو، شەڕەكە چووە ناو خاكی سعودیەوە و 
پێدەچێ شانشین بە دوای هێوركردنەوەی دۆخەكەوە 

بێ.
سەعید شەریعەتی، شرۆڤەكاری سیاسی لە تاران، 
بە )نیویۆرك تایمز( دەڵێ: "ئێســتا گەیشتووینەتە 
لوتكەی ململانێكانی سعودیە و ئێران و هەردوو وڵات 
گەیشتوونەتە ئەو ئەنجامەی كە ئەو باڵانسەی ئێستا 

بەرژەوەندییەكانی هەردوو لایان تێكدەدات".

لــە دوایین هەفتەی مانگی رابــردوودا جارێكی 
دیكە ژمارەیــەك رۆكێت بەر ناوچەیەكی نزیك لە 
باڵیۆزخانــەی ئەمریكا لە بەغدا كەوتن. دوای ئەو 
هێرشــە ئیدارەی ئەمریكی گوشــارەكانی لەســەر 
حكومەتــی بەغــدا توندتــر كــردووە بــۆ ئەوەی 
هێزەكانی حەشدی شەعبی بهێنێتە ژێر چاودێریی 
راستەوخۆی خۆی. دیپلۆماتێكی پێشووی ئەمریكا 
و شــارەزایەكی كاروبــاری عێــراق پێیانوایــە ئەو 
هەوڵەی ئەمریكا "حەكیمانە" نییە و ئەنجامی نابێ.
مانگی رابــردوو، وەزارەتی بەرگری ئەمریكا لە 
بەیاننامەیەكدا نیگەرانیی وڵاتەكەی دەربڕی لەوەی 
میلیشیاكانی حەشدی شەعبی بە شێوەی "نیمچە 
سەربەخۆ" چالاكی دەكەن، بەیاننامەكە هەوڵەكەی 
حكومەتی عادل عەبدولمەهدی، ســەرۆكوەزیرانی 
عێــراق بــۆ كۆنترۆڵكردنــی ئــەو گروپانــە بــە 
"هەنگاوێكی گرنگ بەرەو مسۆگەركردنی عێراقێكی 
خاوەن سەروەری، بەهێز، یەكگرتوو و دیموكرات و 

گەشەسەندوو" دەزانێ.
رۆبێرت ئێس فۆرد، باڵیۆزی پێشووی ئەمریكا 
لە ســووریا و لێكۆڵەر لە پەیمانگــەی رۆژهەڵاتی 
نێوەڕاست و رەندە سەلیم، توێژەر لە پەیمانگەی 
رۆژهەڵاتی نێوەڕاســت لە راپۆرتێكی مەیدانیدا بۆ 
)گۆڤاری فۆرین ئەفەیرز( جەخت لەوە دەكەنەوە 
كە "هەرچەندە حكومەتی ئێســتای بەغدا نێوانی 
لەگەڵ واشنتن باشــە، بەڵام بەرگەی ئەوە ناگرێ 

تــاران بكاتــە دوژمنی خۆی، لە باشــترین حاڵدا 
هەوڵەكــەی ئەمریكا بۆ كورتكردنەوەی دەســتی 
ئێــران ســەرناگرێ و لــە خراپتریــن حاڵیشــدا 
حكومەتێكی دۆست و هاوپەیمانی خۆی لە بەغدا 

لاواز دەكات".
هەتا دوو ســاڵ لەمەوبەر هێزەكانی ئەمریكا و 
میلیشیاكانی حەشدی شــەعبی تا رادەیەك وەك 
هاوبــەش لەدژی چەكدارانی داعش كاریان دەكرد. 
ئەمریكییەكان و هێزەكانی حەشــد هاوئاهەنگیی 
ناڕاســتەوخۆ لــە نێوانیاندا هەبوو، بــەڵام لەگەڵ 
یەكلابوونەوەی شەڕی دژی خەلافەتەكەی داعش، 
ئەو هاوكارییانە كۆتاییان هات. ئێســتا هێزەكانی 
حەشد داوای دەرچوونی هێزەكانی ئەمریكا دەكەن 
و ئەمریكییەكانیش داوای كۆنترۆڵكردنی حەشــد 

لەلایەن حكومەتەوە دەكەن.
فۆرد و ســەلیم مانگی رابــردوو بۆ راپۆرتێكی 
مەیدانــی لە عێراق بوون، لەو ماوەیەشــدا لەگەڵ 
بەرپرســان و شارەزایانی عێراقی قسەیان كردووە 
كە هەموویان بە مێشــكێكی ســاردەوە باســیان 
لە كۆنترۆڵكردنی حەشــد لە داهاتوویەكی نزیكدا 

كردووە.
عەبدولمەهــدی كە لــە ئۆكتۆبــەری 2018 وە 
لەســەر حوكمــە، پشــت بــە پشــتگیریی لایەنە 
شیعەكان و باڵی سیاسیی میلیشیاكانی حەشدی 
شەعبی دەبەستێ. ئەوەش وایكردووە دەسەڵاتێكی 

سنوورداری بەسەر ئەو گروپە شیعانەدا هەبێ.
بەرپرسانی عێراقی بە راپۆرتەكەیان راگەیاندووە 

حەسەن روحانی، سەرۆككۆماری ئێران، 
ئامادە نەبوو لــە پەراوێزی كۆبوونەوەكانی 
نەتــەوە یەكگرتووەكانــدا لەگــەڵ دۆناڵــد 
دابنیشــێ،  ئەمریــكا  ســەرۆكی  ترەمــپ، 
تەنانــەت پێشــنیازی گفتوگــۆی تەلەفۆنی 
لەگەڵ هاوتا ئەمریكییەكەشــی رەتكردەوە. 
ســەرەڕای ئەوەش گەشتەكەی روحانی بێ 
دەستكەوت نەبوو. بەپێی دۆكۆمێنتێك كە 
كۆپییەكی دەســت گۆڤــاری )پۆلیتیكۆ(ی 
ئەمریكی كەوتووە، ئێران و ئەمریكا لەسەر 
پلانێكــی چوارخاڵی بۆ دانوســتاندنەكانی 

داهاتوو رێككەوتوون. 
ترەمــپ لــە 33 مانگی دەســەڵاتیدا 46 
ســزای بەســەر ئێراندا ســەپاندووە. بەڵام 
هــەر لەو ماوەیەشــدا چەندیــن جار هەوڵی 
ناسەركەوتووی دانیشتن لەگەڵ بەرپرسانی 
ئێرانــی داوە كــە لــە زۆربەیانــدا ئیمانوێل 
ماكــرۆن، ســەرۆككۆماری فەرەنســا رۆڵی 

نێوبژیوانی بینیوە. 
لــە هــەردوو كۆبوونــەوەی ئەنجوومەنی 
گشــتی نەتــەوە یەكگرتــووەكان لە 2017 
و 2018، ترەمــپ لــە رێگــەی ماكرۆنــەوە 
پەیامی بۆ هاوتــا ئێرانییەكەی ناردبوو، لە 
تەمووزی ئەمساڵ لە رێگەی سیناتۆر رەند 
پۆڵەوە بانگهێشتنامەی بۆ محەممەد جەواد 
زەریف، وەزیــری دەرەوەی ئێران ناردبوو، 
مانگێــك دواتریش لــە كۆبوونەوەی گروپی 
حــەوت لــە فەرەنســا، داوای لــە ماكــرۆن 
كردبوو كۆبوونەوەیەكــی بۆ لەگەڵ زەریف 

رێكبخات.
لە دواییــن هەوڵیدا، ســەرۆكی ئەمریكا 
مانگــی رابردوو راوێژكارەكانی راســپاردبوو 
بە هاوئاهەنگی لەگەڵ ســەرۆكی فەرەنسا، 
لە پەراوێــزی كۆبوونەوەكانی ئەنجوومەنی 
گشــتیی نەتەوە یەكگرتووەكاندا دیدارێكی 

لەگەڵ روحانی بۆ رێكبخەن.
گۆڤــاری  راپۆرتێكــی  بەگوێــرەی 
لــە  ماكــرۆن  ئەمریكــی،  )نیویۆركــەر(ی 
ئێــوارەی رۆژی سێشــەممە 24ی ئەیلوول 
ســەردانی شــوێنی حەوانەوەی روحانی لە 
هۆتێلی میلینیۆم هیڵتن كردبوو، ئامانجیشی 
ئەوە بوو لە دوا ساتەكانی مانەوەی روحانی 
لە ئەمریكا، پەیوەندییەكی تەلەفۆنی ســێ 
قۆڵــی لە نێــوان خۆی، روحانــی و ترەمپ 

رێكبخات. 
لــەو كاتــەدا روحانی لــە ژووری خەوی 
ســویتەكەی بــوو، ترەمــپ لەودیــو هێڵی 
تەلەفۆنەكــەوە چاوەڕێــی دەنگــی هاوتــا 
ئێرانییەكــەی دەكــرد. بەپێــی راپۆرتێكی 
)نیویــۆرك تایمزی(ی ئەمریكــی، روحانی 
لــە ژووری خەوەكــەی دەرنەچــوو، لەڕێی 
یاریدەدەرەكانییەوە بە ماكرۆنی راگەیاندبوو 

كــە هەتا ســزاكانی ئەمریكا لەســەر ئێران 
سووك نەكرێن، گفتوگۆی نێوان بەرپرسانی 

ئێرانی و ئەمریكی روونادات.
ماكــرۆن پــاش چەندیــن مانــگ هەوڵی 
دیپلۆماســی نەیتوانی گفتوگۆیەك لە نێوان 
ســەرۆكی ئەمریكا و ئێران رێكبخات، بەڵام 
توانــی رەزامەندی هــەردوو لایەن لەســەر 
دۆكۆمێنتێكی چوار خاڵی وەربگرێ كە وەك 
بناغەیــەك بۆ دانوســتاندن و گفتوگۆكانی 

داهاتووی نێوان تاران و واشنتن وایە.
كۆپییەكــی  كــە  دۆكۆمێنتەكــەدا  لــە 
لای گۆڤــاری )پۆلیتیكۆ(یــە، ئێــران رازی 
بــووە بــەوەی "هیچــكات چەكــی ئەتۆمی 
دەســتنەخات" و "بە تەواوەتی ئیلتیزامات 
و پابەندییــە ئەتۆمییــەكان جێبەجێ بكات 
و دانوستاندنێكیش لەسەر چوارچێوەیەكی 
درێژخایــەن بــۆ چالاكییــە ئەتۆمییەكانــی 
قەبــووڵ دەكات". تاران بەڵێنی ئەوەشــی 
داوە "خــۆی لــە هەمــوو شــەڕەنگێزییەك 
بــەدوور بگرێ و هەوڵی ئاشــتی و رێزێكی 
راستەقینە لە رێگەی دانوستاندنەوە بدات". 
لــە بەڵگەنامەكــەدا باســی بەرنامــەی 
مووشــەكیی ئێــران نەكراوە، كــە ئیدارەی 
ترەمــپ جەخت لــەوە دەكەنــەوە دەبێ لە 
ئەتۆمییەكــەدا  رێككەوتنــە  چوارچێــوەی 
ســنوورێك بــۆ ئەویــش دابنــرێ. بــەڵام 
ئــاگاداری  فەرەنســیی  دیپلۆماتێكــی 
گفتوگــۆكان بــە گۆڤــارە ئەمریكییەكــەی 
بــوو كــە  گوتــووە "لای هەمــووان روون 
دانوســتاندن لەسەر هەر پرسێكی ناوچەیی 
مووشــەكی  بەرنامــەی  زەروورەت  بــە 

باڵستیكی ئێرانیش لەخۆدەگرێ".
لە دۆكۆمێنتەكــەدا، ئەمریكا رازی بووە 
"هەموو ئەو ســزایانە لەســەر ئێران لابدات 
كە لە 2017 وە بەسەر ئێراندا سەپێنراون" 
و ئێــران دەتوانــێ بــە هەمــوو توانایــەوە 
نــەوت هەناردە بكاتــەوە و ئازادانە داهاتی 

وڵاتەكەی بەكاربهێنێ".
لــە  وە   2018 ئایــاری  لــە  ئەمریــكا 
رێككەوتنــە ئەتۆمییەكــەی نێــوان ئێران و 
كۆمەڵــەی 5+1 كشــاوەتەوە، لــەو كاتەوە 
ســزای ئابووریی قورسی بەسەر كەرتەكانی 
وزە و پیشەسازیی ئێراندا سەپاندووە، بەو 
هیوایەی ئێران لە ژێر گوشــاری ســزاكاندا 
قایل بێ لەسەر رێككەوتنێكی هەمەلایەنەتر 

لەگەڵ ئەمریكا دانوستاندن بكات.
كاربەدەستانی فەرەنسی بە )پۆلیتیكۆ(

رۆژی  ترەمــپ  كــە  راگەیانــدووە  یــان 
24ی ئەیلــوول رەزامەنــدی لەســەر پلانــە 
فەرەنســییەكە دەربڕیــوە، دواتــر پلانەكە 
بەرپرســێكی  دراوە.  روحانــی  پیشــانی 
حكومەتــی پاریــس دەڵــێ: "روحانــی لە 
بنەمــادا لەگــەڵ دۆكۆمێنتەكە كــۆك بوو، 
سوپاســی ســەرۆك ماكرۆنی كرد، چونكە 

لە پلانەكەدا بە ئاشــكرا ئاماژە بە سزاكان 
درابــوو، بــەڵام داوای كردبوو ترەمپ پێش 
چوونــە نــاو كۆبوونەوەكــەوە، بڵێــت كــە 

سزاكان هەڵدەگرێ".
هەفتــەی رابردوو حەســەن روحانی ئەو 
هەوڵــە فەرەنســییەی پشتڕاســتكردەوە و 
رایگەیانــد كە ئێــران هەتــا رادەیەكی زۆر 
ناوەڕۆكــی پلانەكــەی قەبووڵــە، هەرچەند 
هەندێك لە وشە و دەستەواژەكانی پلانەكە 

دەبێ بگۆڕدرێن. 
ئێــوارەی هەمــان رۆژ ماكــرۆن هەوڵــی 

دابــوو رەزامەندیــی هەردوو لایەن لەســەر 
پەیوەندییــە  رێكخســتنی  بــۆ  پلانەكــە 
تەلەفۆنییەكــە بقۆزێتەوە. ســەرچاوەیەكی 
ئەمریكییەكــەی  گۆڤــارە  بــە  فەرەنســی 
راگەیانــدووە: "ئاشــكرایە كــە ئێمــە بــە 
رەزامەندیــی ئێرانییەكان كەرەســتەكانمان 
دانا، چونكە شــتەكە لە بەشــەكەی ئەوان 
)لــە هۆتێلەكــە( بــوو". تەكنیــككارەكان 
گەیشــتن، ئێرانییــەكان رێگەیــان پێــدان 
كەرەســتەكان ببەســتن، یارمەتییان دان و 
هیچ كێشەیەك نەبوو. بەڵام كاتێك ماكرۆن 

چووبــووە ســویتەكەی روحانی، ســەرۆكی 
ئێــران ئامــادە نەبوو گفتوگــۆی تەلەفۆنی 

لەگەڵ هاوتا ئەمریكییەكەی بكات.
بەگوێــرەی راپۆرتەكــە، دواتــر ماكرۆن 
لەســەر هەمــان هێڵــی پەیوەندی قســەی 
لەگــەڵ ترەمپ كردبوو، سوپاســی كردبوو 
كە ئامادەگی دەربڕیوە دانوســتاندن بكات 
و پێی راگەیاندبوو كــە ئێرانییەكان دەڵێن 
كاتــی زیاتریــان دەوێ هەتــا بنەماكانــی 
كۆبوونــەوە لەگەڵ ترەمــپ قەبووڵ بكەن. 
ئێــران جەخت لەوە دەكاتــەوە كە ئەمریكا 
دەبــێ یەكەم هەنگاو بنــێ، ئەویش لادانی 
رێككەوتنــە  بــۆ  گەڕانــەوە  و  ســزاكان 

ئەتۆمییەكەی 2015 یە.
هەفتەیــەك پێش هەوڵەكەی فەرەنســا 
دامــەزراوە  نەتەوەیەكگرتــووەكان،  لــە 
نەوتییەكانــی ئارامكۆی ســعودی كرابوونە 
پەنجــەی  ســعودیە  و  ئەمریــكا  ئامانــج. 
تۆمەت بــۆ ئێران درێژ دەكــەن، هەرچەند 
بەرپرســیارێتی  پێشــتر  حووســییەكان 

هێرشەكەیان گرتبووە ئەستۆ.
بەرپرســانی فەرەنســی دەڵێن لە هەوڵە 
دیپلۆماســییەكانی خۆیان بەردەوام دەبن. 
بــە گوتەی بەرپرســێكی حكومەتی پاریس 
"ئەڵتەرناتیڤی ئەم هەوڵە شەڕێكی گەورەیە 

لە كەنداو".

  ژمارەیەك فەرماندەی حەشدی نزیك لە ئێران بەڵێنیان داوە شەڕ لە دژی هێزە بیانییەكان لە عێراق نەكەن

هەوڵی ئەمریكا بۆ كورتكردنەوەی دەستی ئێران لە عێراق ئەنجامی نابێ

ئێران و ئەمریكا لەسەر پلانێكی چوار 
خاڵی رێككەوتوون

كــە ئــەوان زۆر بایەخ بــە "وانەكانــی ئەمریكا" 
لەبارەی مەترســیی "نیمچە حكومەتەكانی سەر 
بە ئێران لە ناوەوەی عێراق" نادەن، بەتایبەتیش 
لەبەر ئەوەی "ئەمریكا زۆر جار گوتارەكانی خۆی 

لەبارەی ئەو گروپانە دەگۆڕێ".
وەزیرێكــی كابینەكــەی عەبدولمەهــدی بــە 
راپۆرتەكــەی راگەیانــدووە: "ئەمریكا بــەردەوام 
هەڵوێست دەگۆڕێ، ساڵێك لەگەڵ میلیشیاكانی 
نزیــك لە ئێران لــە دژی داعش هاوكاری دەكات 
و بــۆ ســاڵی دواتــر دەڵێــت ئەو میلیشــیایانە 
مەترســییەكی گەورەن". بەرپرســێكی دیكەش 
كــە پەیوەندیی نزیكــی لەگــەڵ ئەمریكییەكان 
هەیە، بۆچوونی وەزیرەكە پشتڕاســت دەكاتەوە 
و دەڵــێ حكومەتــی عێراق كە لەســەر بنەمای 
هاوپەیمانێتییەكی لەرزۆك دامەزراوە، ناتوانێ پێ 

بەپێ لەگەڵ هەڵوێستگۆڕینی ئەمریكا بڕوات.
لە چل ســاڵی رابــردووی دامەزرانی كۆماری 
ئیســامیی ئێرانــدا، هیچكات ئێــران و ئەمریكا 
هێندەی ئێستا لەسەر لێواری جەنگێكی ناوچەیی 
نەبوون. لە دۆخێكی ئاوادا بەرپرســانی عێراقی 
نیگەرانــن لــەوەی وڵاتەكەیــان وەك یەكێك لە 

گۆڕەپانە سەرەكییەكانی ئەو جەنگەی لێبێ.
بەپێی راپۆرتەكەی )فۆرین ئەفەیرز(، قاســم 
ســولەیمانی، فەرماندەی سوپای قودسی ئێرانی 
چەنــد رۆژێكی كــەم دوای هێرشــەكەی مانگی 
رابردووی سەر ئارامكۆ سەردانی عێراقی كردووە. 
ســوپای قودس باڵی چالاكییــە دەرەكییەكانی 

سوپای پاسدارانە و راستەوخۆ چاودێریی گروپە 
چەكدارە شــیعەكانی نزیك لە ئێــران دەكات لە 

ناوچەكەدا.
ئــەو عێراقییانــەی قســەیان بــۆ راپۆرتەكە 
كردووە، دەڵێن سەردانەكەی سولەیمانی "لەخۆڕا" 
نەبووە، بەڵام یەكێك لە بەرپرســە عێراقییەكان 
كە پەیوەندیی لەگەڵ میلیشــیاكانی حەشــدیش 
هەیــە، دەڵێــت: "ئەگــەر ئەمریــكا هێرشــێكی 
ســنووردار بكاتە سەر ئێران، ئەوە میلیشیاكانی 

عێراق وەڵامیان نابێ".
فۆرد و سەلیم پێیانوایە "ئەو دڵنیاكردنەوەیە 
بێ پابەندبوونی حكومەتی بەغدا بە چاودێریكردنی 
میلیشــیاكان و كەمكردنــەوەی نفووزی ئێران لە 
عێراق هیچ ناكات. رەنگە واشــنتن بیر لە دانانی 
كۆمەڵێك رێوشوێنی ئابووری و سەربازی بكاتەوە 
كــە بەغدا دەبێ پەیڕەوییــان لێبكات، بەڵام ئەو 
رێوشــوێنانەش كــە پێشــتر ئەنجامــی لاوازیان 
بەدەســتەوە داوە، ئەستەمە ئێستا كاریگەرییان 

هەبێ".
هەوڵە ســەربازی و هەواڵگرییەكانی ئەمریكا 
لەدژی داعش لە عێراق بەردەوامن، هەتا ئێســتا 
زۆربەی كوتلە پەرلەمانییەكانی عێراق پشتگیری 
لەو هەوڵە دەكــەن. بەگوێرەی راپۆرتەكە ئێران 
دەتوانــێ پشــتگیریی پێویســت لــە پەرلەمان 
كۆبكاتەوە بۆئەوەی داوا لە ئەمریكییەكان بكەن 
عێــراق جێبهێڵن، لەلایەكی دیكەشــەوە "ئەگەر 
ئەمریكا گوشــارێكی ســەخت لەسەر حكومەتی 

بەغدا دروســتبكات، ئەوە میلیشــیاكان دەتوانن 
هەوڵــی لادانــی عــادل عەبدولمەهــدی بــدەن". 
لــەو حاڵەشــدا عێــراق تووشــی نایەكڕیزییەكی 
درێژخایەنی سیاســی دەبــێ و حكومەتی عێراق 

چیدی هیچی لەگەڵ میلیشیاكان پێناكرێ.
هەردوو توێژەرەكە پێیانوایە باشترین بژارەی 
بەردەســتی ئەمریكا ئەوەیە لە پشت حكومەتی 
عێراق بێ، لە كاتێكدا بەغدا هەوڵی چارەســەری 
ناكۆكییە نێوخۆییەكان دەدات. بەغدا كۆمەڵێك 
رێنمایی داناوە بۆ چۆنێتی مامەڵەكردنی حكومەت 
و میلیشــیا شــیعەكان لە حاڵەتی سەرهەڵدانی 
پێكدادانــی ناوچەیی. بەپێی راپۆرتەكە، یەكێك 
لەو رێنماییانە ئەوەیە هیچ لایەنێك مافی ئەوەی 
نییــە هێرش بكاتە ســەر ئەو هێــزە بیانیانەی 
لەســەر بانگهێشــت و داوای حكومەتــی عێراق 

هاتوونەتە وڵات.
ژمارەیــەك لــە فەرماندەكانــی حەشــد كــە 
پەیوەندییان لەگەڵ ئێران هەیە، ئەو رێنماییەیان 
واژۆ كردووە، بەڵام فەرماندەی وەك ئەبومەهدی 
موهەندیســیش هــەن كە ئامادە نەبــوون واژۆی 
بكەن. فۆرد و سەلیم پێیانوایە حكومەتی عێراق 
ئێســتا دەتوانێ دەســت بە پەراوێزخستنی ئەو 

جۆرە كەسایەتییانە بكات لەڕووی سیاسییەوە.
ئامادەكارانــی راپۆرتەكە جەخــت دەكەنەوە 
لەوەی "ئێران دەزانێ چۆن یارییەكی درێژخایەن 
لە عێراق بكات، ئەمریكاش بۆ ئەوەی سەركەوتوو 

بێ، دەبێ فێری ئەو جۆرە یارییە بێ".

چارەسەری سیاسی زۆر باشترە لە 
وەڵامدانەوەی سەربازی

محەممەد بن سەلمان:

)AFP :فۆتۆ( 

رووداو - هەولێر

بەرپرســانی ئەمریكــی نیگەرانــن لــەوەی 
ئەگــەر توركیا هێز بــەرەو ناو خاكی رۆژئاڤای 
ئیــدارەی  ئــەوكات  بجووڵێنــێ،  كوردســتان 
كۆشــكی سپی بیر لە كشــاندنەوەی هێزەكانی 
بكاتــەوە و كۆتایــی بە شــەڕی دژی داعش لە 
ســووریا بهێنێ. كاربەدەســتانی واشــنتن كە 
قســەیان بۆ رۆژنامەی )وۆڵ ستریت جورناڵ(
ی ئەمریكی كردووە، دەڵێن هەتا دێ ترســیان 
زیاتــر دەبێ لــەوەی توركیا لــە داهاتوویەكی 
نزیكدا هێز بەرەو باكووری رۆژهەڵاتی ســووریا 

بجووڵێنێ.
كشــانەوەی هێزەكانی ئەمریكا لە باكووری 
رۆژهەڵاتــی ســووریا بــە كــردەوە كۆتایی بە 
هەڵمەتــی هاوپەیمانان لەدژی پاشــماوەكانی 
داعــش دەهێنــێ. لــە كاتێكــدا بــە گوتــەی 
بەرپرســانی ئەمریكی داعش هێشتاش خاوەن 
تۆڕێكــی تیرۆریســتیی بەهێــزە كــە دەتوانێ 
لــەدژی ئەمریــكا و هاوپەیمانەكانــی هێــرش 

بكات.
 هێزەكانی سووریای دیموكرات )هەسەدە( 
كە لــە 2015 بــە دەستپێشــخەری پەیەدە و 
بە پاڵپشــتیی ئەمریكا دامەزراوە، بە هێزترین 
دژی  نێودەوڵەتیــی  هاوپەیمانێتیــی  لایەنــی 
داعشــە لــە ســووریا. توركیــا یەكینەكانــی 
پاراســتنی گــەل )یەپەگــە( و هەســەدە بــە 
باڵی ســووریای پارتی كرێكارانی كوردســتان 

)پەكەكە( دەزانێ.
ئەمریكا چەنــد مانگێكە دەیەوێ توركیا لە 
هێرش بۆ باكووری رۆژهەڵاتی ســووریا ســارد 
بكاتەوە. لە چوارچێوەی ئەو هەوڵەشدا مانگی 
رابردوو، گەڕانی هاوبەشــی هێزەكانی ئەمریكا 
و توركیــا لــە ناوچەی ئارام دەســتیپێكرد كە 
قووڵاییەكەی لە هەندێك ناوچە 15 كیلۆمەترە. 
توركیــا داوا دەكات قووڵایــی ناوچەكــە 30 

كیلۆمەتر و درێژییەكەی 480 كیلۆمەتر بێ.
بەرپرســانی ئەمریكــی بــە )وۆڵ ســتریت 
جورناڵ(یــان راگەیانــدووە، ئــەوان هەفتــەی 
رابــردوو بەڵگــەی زیاتریــان بــەدی كــردووە 
كــە توركیــا خەریكــە ئامــادەكاری دەكات بۆ 
ئــەوەی هێــز بەرەو نــاو باكــووری رۆژهەڵاتی 
ســووریا بجووڵێنێ، ئەوەش مەترســی لەسەر 
پاشــماوەی هێزەكانــی ئەمریكا لــەو ناوچەیە 
ئەمریكــی  كاربەدەســتێكی  دروســتدەكات. 
لەبــارەی ئەو كێشــەیەی كە دەكرێ لە رۆژانی 
داهاتوودا رووبەڕووی ئیدارەی ئەمریكا بێتەوە، 
دەڵــێ: "ئەوە تۆفانێكە و خەریكە هەڵدەكات، 
بەڕاســتی ناشیرینە. رەنگە جگە لە جێهێشتن 

هیچ بژارەیەكی دیكە نەمێنێ".
رۆژی سێشــەممەی رابردوو، رەجەب تەیب 
ئەردۆغان، ســەرۆككۆماری توركیــا رایگەیاند 
كە وڵاتەكەی هیــچ بژارەیەكی بۆ نەماوە جگە 
لەوەی تاكلایەنە ناوچەیەكی ئارام لە باكووری 
رۆژهەڵاتــی ســووریا دروســتبكات. ئەردۆغان 
بــە پەرلەمانتارانــی وڵاتەكــەی گــوت: "ئێمە 
بــە هیچكام لــەو ئەنجامانە نەگەیشــتووین كە 
دەمانویســت. توركیا چیدی ناتوانێ رۆژێكیش 
دەستەوەســتان بێ، هیچ بژارەیەكی دیكەمان 

بۆ نەماوە جگە لەوەی خۆمان بە تەنیا هەنگاو 
بنێین".

یەكێــك لــە ئامانجەكانــی توركیــا ئەوەیە 
ناوچــەی ئارام وەك شــوێنێك بــۆ دوو ملیۆن 
پەنابەرانــی ســووری بەكاربهێنــێ كە ئێســتا 
لــە توركیــان. حكومەتــی ئەنقــەرە پێیوایــە 
پڕۆسەی دروســتكردنی ناوچەی ئارام یەكجار 
خــاو بەڕێوەدەچێ، بەرپرســانی هەســەدەش 
بــۆ  ئــارام  ناوچــەی  نــادەن  رێگــە  دەڵێــن 
پەنابــەرە ســوورییەكان بەكاربهێنــرێ، لەبەر 
ناوچەكــەی  دێموگرافیــی  گۆڕانــی  ئــەوەی 

لێدەكەوێتــەوە. ســەرچاوەیەكی ئــاگادار بــە 
رۆژنامە ئەمریكییەكــەی راگەیاندووە "ئەمریكا 
بەشــێوەیەكی فەرمــی هۆشــداری نــەداوە بە 
توركیــا كــە دەشــێ هێزەكانیان لە ســووریا 

بكشێننەوە."
ســەرچاوەكە ئامــاژە بــۆ ئــەوەش دەكات 
ئەگەر ئەمریكا ئەو پەیامە بە توركەكان بدات، 
ئــەوا ئەوان وەك "پیلان" لێكیدەدەنەوە، وەك 
ئەوەیە بە توركیا بڵێ دۆخیان ســەختتر دەبێ 
ئەگــەر خۆیان بە تەنیــا مامەڵە لەگەڵ رژێمی 
بەشــار ئەســەد و رووســیا بكەن كە لە چوار 
ســاڵی رابــردوودا هۆكاری ســەرەكیی گۆڕانی 

باڵانسی هێز بە قازانجی ئەسەد بووە.
ســاڵی رابردوو، دۆناڵد ترەمپ، ســەرۆكی 
ئەمریــكا رایگەیانــد كــە هەمــوو هێزەكانــی 
وڵاتەكــەی لــە ســووریا دەكێشــێتەوە. بەڵام 

دواتر لە ژێر گوشــاری بەرپرســانی كۆشــكی 
ســپی، پێنتاگۆن و ژمارەیەك لە كۆنگرێسمانە 
كۆمارییــەكان، گۆڕانــكاری لــە فەرمانەكــەدا 
كــرا و بڕیار درا ژمــارەی هێزەكانــی ئەمریكا 
بە شــێوەی قۆناغ بە قۆناغ بۆ 400 ســەرباز 
كەمبكرێتەوە. ئەمریكا لە یەك ساڵی رابردوودا 
هەوڵیدابوو ئەوروپییەكان رازی بكات بەشداری 
لــە پاراســتنی ناوچــەی ئارامــدا بكــەن. ئەو 
هەوڵە شكســتی هێنا و واشــنتن و ئەنقەرە لە 
هەوڵەكانیــان بــۆ دامەزراندنــی ناوچەی ئارام 

بەردەوامن.
بەرپرســانی ئەمریكــی بــە راپۆرتەكەیــان 
راگەیاندووە كە رەنگە توركیا بیر لە جووڵاندنی 
دەشــێ  ئــەوەش  بكاتــەوە،  كــەم  هێزێكــی 
كاردانەوەیەكــی بچووكی هێــزە كوردییەكانی 
لــێ بكەوێتەوە، بەڵام ئەگــەر توركیا هێزێكی 
گەورە بــە چەكی قورســەوە بجووڵێنێ، ئەوە 
لەوانەیــە ئەمریــكاش هیــچ بژارەیەكی دیكەی 
لەبــەردەم نەمێنێ، جگە لــەوەی هێزەكانی لە 
سووریا بكشێنێتەوە كە ئێستا ژمارەیان زیاتر 
لە 1000 سەرباز و راوێژكارە، چونكە ئەمریكا 
نایەوێ لەگەڵ هاوپەیمانێكی ناتۆ تووشی شەڕ 

و پێكدادان ببێ.
 دووشــەممەی رابردوو ژەنەراڵ جۆ دانفۆرد 
وازی لە پۆستی فەرماندەیی هێزە هاوبەشەكان 
هێنا و مارك میلی شــوێنی گرتــەوە. دانفۆرد 
رۆڵــی گــەورەی لــە پەیوەندییەكانــی نێــوان 
ئەنقــەرە و واشــنتن لەبــارەی ناوچــەی ئارام 
هەبــوو. بــە گوتــەی بەرپرســانی بەرگریــی 
ئەمریكــی، دانفۆرد لــە كۆبوونەوەكانی لەگەڵ 
بەرپرســانی ئەنقەرە جەختــی لەوە دەكردەوە 
كــە توركیا دەبــێ دان بەخۆیدا بگرێ، دوایین 
جاریش كە قســەی لەگەڵ هاوتا توركییەكەیدا 

كرد، دوو هەفتە لەمەوبەر بوو. 
هۆكاری نیگەرانیی كاربەدەستانی ئەمریكی 
ئەوەیە دڵنیا نین لەوەی توركیا وەك پێویست 
لەبارەی هێرشــەكەوە ئاگاداریی پێشوەختیان 
پێبــدات، رەنگــە تەنیــا 48 ســەعات پێــش 

هێرشەكە ئەمریكییەكان ئاگادار بكاتەوە. 
جەنیفــەر كافارێلا، لێكۆڵــەر لە پەیمانگای 
توێژینەوەی جەنگ، پێیوایە: "پێگەی ئێستای 
ئەمریكییەكان لە باكووری رۆژهەڵاتی ســووریا 
بەهێــز نییە. ئەمریكا وەك پێویســت هێزی لە 
ســووریا نییە بۆ ئەوەی رێگە لــە پەڕینەوەی 
هێزەكانــی توركیــا بگــرێ، تەنانــەت ئەگــەر 
توركیــاش هێرش بكات شــەڕی هاوپەیمانێكی 

ناتۆ ناكات."

ئەگەری ئەوە هەیە ئەمریكا بكشێتەوە

رۆژئاڤا لە چاوەڕوانیی 
هێرشی سوپای توركیادایە 

دوو توێژەری ئەمریكی:

رووداو - هەولێر

دوای ســاڵانێك لــە ململانــێ و دوژمنایەتــی بۆ 
سەپاندنی نفووزی خۆیان لە رۆژهەڵاتی نێوەڕاست، 
ئێران و ســعودیە دەســتیان بە هەوڵی دیپلۆماسی 
كردووە بۆ ئەوەی گرژییەكان كەم بكەنەوە و خۆیان و 
ناوچەكە لە ئەگەری جەنگ دووربخەنەوە، لە كاتێكدا 
ئەمریكا ئامادە نەبوو لەسەر هێرشەكانی ناوەڕاستی 
مانگی رابردووی سەر دامەزراوە نەوتییەكانی سعودیە 

بێتەدەنگ.
ژمارەیــەك بەرپرســی عێراقی و پاكســتانی بە 
رۆژنامەی )نیویۆرك تایمز(ی ئەمریكییان راگەیاندووە 
كــە محەممەد بن ســەلمان، شــازادەی جێنشــینی 
ســعودیە، داوای لێكردوون لەگەڵ ئێرانییەكان قسە 
بكەن و باســی هێوركردنــەوەی دۆخەكەیان لەگەڵ 
بكــەن. ئــەو هەوڵــە كاریگەریــی گەورەی لەســەر 
گرژییەكانی رۆژهەڵاتی نێوەڕاســت و پلانی ئەمریكا 
بۆ دروستكردنی هاوپەیمانێتییەكی عەرەبیی سوننە 

لەدژی ئێران دەبێ.
حكومەتــی ســعودیە لە راگەیێندراوێكــدا كە بۆ 
رۆژنامــە ئەمریكییەكــەی نــاردووە، دەڵێــت عێراق 
و پاكســتان خۆیان پێشــنیازیان كــردووە لە نێوان 
ریــاز و تارانــدا نێوبژیوانــی بكــەن. حكومەتــی 
ســعودیە رەتیكردەوە بن ســەلمان دەستپێشخەری 
كردبێ. لــە راگەیێندراوەكەدا هاتووە "هەوڵەكان بۆ 
هێوركردنــەوەی دۆخەكــە دەبێ لەو لایەنەوە بێ كە 
گرژیی ناوەتەوە و هێرشی كردووە، نەك شانشین".

هەوڵە دیپلۆماســییەكان دوای هێرشەكانی 14ی 
ئەیلوول بۆ ســەر دامــەزراوە نەوتییەكانی ئارامكۆی 
ســعودی دێن كە بە هۆیەوە نیــوەی بەرهەمهێنانی 
نەوتی سعودیە راگیرا. حووسییەكان بەرپرسیارێتیی 
هێرشەكانیان گرتە ئەستۆ، بەڵام ئەمریكا و سعودیە 

دەڵێن ئەوەی هێرشەكانی رێكخستووە ئێرانە.
لــە دوای هێرشــەكەی ئەیلــوول، ســعودییەكان 
چاوەڕێی كاردانەوەی سەربازیی ئەمریكایان دەكرد، 
بــەڵام دۆناڵد ترەمپ، ســەرۆكی ئەمریــكا، بژارەی 
ســەربازیی رەتكــردەوە. ئــەوەش حكومەتی ریازی 
خســتە گومانەوە لەبــارەی پابەندبوونی ئەمریكا بە 

ئاسایشی سعودیە.
مانگــی رابــردوو عیمران خان، ســەرۆكوەزیرانی 
پاكســتان لە جەدە لەگەڵ بن ســەلمان كۆبووەوە. 
چەنــد رۆژێك دواتر لــە پەراوێــزی كۆبوونەوەكانی 

سعودیــە و ئێران 
بەرەو ئــارامكردنەوە دەڕۆن

 عێراق و پاكستان هەوڵی نێوبژیوانی لە نێوان ئێران و سعودیە دەدەن

 لادانی سزاكان مەرجی ئێرانییەكانە بۆ گفتوگۆ لەگەڵ ئەمریكا

عەلی لاریجانی

دیالۆگی ئێرانی 
سعودی دەتوانێ 
زۆر كێشەی 
ناوچەكە چارەسەر 
بكات

ئەردۆغان

یەكلایەنە ناوچەی 
ئارام دروست 
دەكەین

بنەماكانی دانوستاندنی تاران و واشنتن:
1 - ئێران هیچ كات چەكی ئەتۆمی بەدەستناهێنێ.

و  بــكات  جێبەجــێ  ئەتۆمییــەكان  پابەندییــە  تەواوەتــی  بــە   -  2
دانوســتاندنێكیش لەســەر چوارچێوەیەكــی درێژخایــەن بــۆ چالاكییە 

ئەتۆمییەكانی قەبووڵ دەكات.
3 - تاران خۆی لە هەموو شەڕەنگێزییەك بەدوور بگرێ و هەوڵی ئاشتی 

و رێزێكی راستەقینە لە رێگەی دانوستاندنەوە بدات.
4 - ئەمریكا هەموو ئەو سزایانە لەسەر ئێران لادەدات كە لە 2017ەوە 

بەسەریدا سەپاندوون

ئەگەر توركیا هێرش بكاتە 
سەر رۆژئاڤا تاكە بژارەی ئەمریكا 
كشانەوەی دەبێ لە سووریا

بەرپرسێكی ئەمریكی:

شرۆڤە و بۆچوون

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

هەر كەســێك كتێبی )لە پشــت پەردەی 
جەعفــەر  دانپێدانانەكانــی  شۆڕشــەوە( 
شــەفیعیزادە، فەرمانــدەی یەكــەی تایبەتی 
شۆڕشــی ئیســامیی ئێــران و زێرەڤانیــی 
ئایەتوڵــا خومەینــی لــە پاریــس و تــاران 
بخوێنێتــەوە كە بــاس لە رووخاندنی شــای 
ئێران و هاتنە سەر حوكمی شۆڕشی ئیسلامی 
دەكات، بــاوەڕی بــەوە نامێنێ كە راســتیی 
رەهــا ئەوەیە مرۆڤ بەچاوی خۆی دەیبینێ. 
هەرچەنــدە خواوەندیش لــە پەیامەكانیدا بۆ 
مرۆڤ ئەوەی كردووە بە بنەما بۆ دڵنیابوون 
لــە راســتیی رووداو یان تاوانێك كە پشــت 
بە گەواهیــی ئەوانە ببەســتێ رووداوەكەیان 
بەچــاوی خۆیــان بینیــوە، بــەڵام فڕوفێڵ و 
تەڵەكەبازیــی مرۆڤگەلــی ئــەم ســەردەمە، 
ئــەم بنەمایەیــان هەڵگێڕاوەتــەوە. زۆر جار 
راستییەكە ئەوە نییە كە تۆ بەچاو دەیبینی. 
بۆ ئەوەی بگەیتە راستی دەبێ هۆشی ئەوەت 

هەبێت پشتەوەی رووداوەكانیش ببینی.
ئێســتا ئــەوەی لــە عێــراق دەگوزەرێــت 
نموونەیەكــی ئــەو حاڵەتەیــە. مــەرج نییە 
راســتییەكان بریتی بن لــەو وێنایەی لەپێش 
و  خۆپیشــاندان  دنیایــە.  هەمــوو  چــاوی 
پەرەسەندنی بۆ رووبەڕووبوونەوەی چەكداری 
لە پایتەخت و شــارە شــیعییەكانی باشوور، 
هەڵوێســتی كۆمــاری ئیســامیی ئێــران و 
سیاســییە وابەســتە پلــە یەكــە نزیكەكانی 
ئێران لە عێراق، رەفتاری حەشــدی شەعبی 
ئــەو  هەروەهــا  مەرجەعیــەت،  گوتــاری  و 
لــە میدیاكانــەوە دەكرێــن  قسەوباســانەی 
بــۆ ناردنی تیمــی ســەركوتكردن و قەناس 
بەدەست، هەموو ئەوەمان پێدەڵێن كە ئێران 
دژ بەم خۆپیشــاندانانەیە و لەگەڵ مانەوەی 
كابینەكەی عــادل عەبدولمەهدیــدان. ئەگەر 
هەڵسەنگاندنی هاوكێشەكان و خوێندنەوەی 
رووداوەكان لــەو گۆشــە نیگایــەوە بــن كە 

لــە رووكەشــی هاوكێشــەكاندا دەردەكەون، 
بێگومان لۆژیك وایە كە دەبێت ئێران دژ بەو 
پەرەسەندنانەی ئێستای عێراق بێت. چونكە 
هەموو جیهان درك بەو راســتییە دەكەن كە 

بەغدا سێبەری تارانە لە ناوچەكە. 
ســەرباری ئامادەیــی ئەمریكا لــە عێراق 
وەك نەیارێكی سەرســەختی ئێران، هەروەها 
هەژموونی وڵاتانی كەنداو بەســەر ســوننەی 
عێراقەوە، بەڵام ئەوەی رۆڵی یەكلاكەرەوەی 
لــە هاوكێشــەكانی عێراقدا هەیــە، كۆماری 
رۆڵــی  و  هەڵوێســت  ئێرانــە.  ئیســامیی 
عێــراق لــە كێشــە و ناكۆكییەكانــی ئێــران 
و ئەمریــكا، ئێــران و كەنــداو، هەژمــوون و 
پێگەی ئێران بەســەر ناوچەكانی ســوننەی 
عێراق و كوردســتانەوە، بەســەر ســووریا و 
لوبنانــەوە، ســەرچاوەكەی ســێبەری تارانە 
بەســەر بەغداوە. ئەگەر خۆپیشاندانەكان دژ 
بــە هەژموونی ئێران بن زوو ســەردەنێنەوە. 
بەڵام ئاماژەكانی پشــتەوەی دیمەنە دیارەكە 
بۆ ئەوە دەچن كە ئێرانی لەپشت بێ. پرسیار 
ئەوەیە ئەگەر تاران بەو ئەندازەیە هەژموونی 
لە عێراق هەبێت چ بەرژەوەندییەكی لەوەدایە 
خۆپیشــاندان لــە دژی حكومــەت بكرێت و 

بەهۆیەوە سەقامگیریی عێراق تێكبچێ؟
هەرچەندە حاكمییەتی شــیعە لە شــانزە 
ســاڵی رابردوودا عێراقی كردووە بە وڵاتێكی 
وێران، وڵاتێك رۆژانە 4 ملیۆن بەرمیل نەوت 
بفرۆشــێ بەڵام ئاوی نەبێت بــۆ خواردنەوە. 
خاوەنــی 112 ملیار بەرمیــل یەدەگی نەوت 
بێــت، بەڵام 125 ملیــار دۆلار قەرزار بێت و 
رێژەی هــەژاری نزیك بووبێتــەوە لە نیوەی 
نادیــار و  پــارەی  دانیشــتووانی.  ژمــارەی 

بەهــەدەردراو گەیشــتبێتە 450 ملیار دۆلار، 
بێكاریش لەئاستێكدا بێت كە 15 ملیۆن كەسی 
بێكار بن. هەژاری و نەبوونی، زوڵم و ســتەم 
و نادادی گەیشــتووەتە ئاســتێكی ترسناك. 
پێشــتر هەزاران خــاوەن بڕوانامــەی دكتۆرا 
تیــرۆر كراون تەنیــا لەســەر )ناوەكانیان(، 
ئێســتاش هەزاران خاوەن بڕوانامەی دكتۆرا 
و ماســتەر و ســەتان هەزار دەرچووی زانكۆ 
بێــكارن و لــە بەرانبــەردا نەخوێنــدەوار و 
چەقۆكێــش و ئاســتنزمەكانی نــاو كۆمەڵگا 
لە حەشــدی شــەعبی و دەزگا ســەربازی و 
ئەمنییــەكان دادەمەزرێــن. ئەمانــە هۆكاری 
ســەرەكین نەك بۆ خۆپیشاندان، بەڵكوو بۆ 
تەقینەوە و ســەرهەڵدانی شۆڕشــیش. بەڵام 
ئایا شارە شیعییەكان دەرفەتی ئەوەیان تێدا 

ماوە خەڵك سەر بەرز بكەنەوە و راپەڕن؟
نــە ئەمریــكا و نە هێــزە ســوننییەكانی 
عێــراق و نــە پاشــماوەكانی بەعــس و نــە 
وڵاتــە ســوننییەكانی نەیــاری شــیعە، هیچ 
كاریگەرییەكیان بەسەر پارێزگا شیعییەكانی 
عێراقدا نییە. ئێران بە ئەندازەیەك كۆنترۆڵی 
كردووە، نووزەی لەبەر بڕیون. بۆیە ئەوەی لە 
پارێزگا شیعییەكان روودەدات نە دەستی بێگانە 
و نە دەســتی نەیار و دەرەكی و نە شۆڕشی 
برسییەكانە، بەڵكوو بەكاربردنی برسییەكانە 
بۆ ئامانجگەلێكی تر كە رەنگە دەیان ســاڵی 
تر نهێنییەكانی ئاشكرابن. ئێستا ئێران زیاتر 
لە ململانێكانی لەگەڵ ئەمریكا و ئیســرائیل، 
لەگــەڵ ســعودییە لــە رووبەڕووبوونەوەدایە. 
وێڕای جەنگــی بە وەكالەتی حووســییەكان 
لە یەمەن، پێویســتبوونی جوگرافیای تر بۆ 
فراوانكردنــەوەی بەرەكانی ململانێ، ئەگەری 

بەهێزە بۆ ئاڵۆزبوونی رەوشی عێراق و دواجار 
تێوەگلان و بەكاربردنی حەشــدی شەعبی بۆ 

هەمان ئامانجی هاوشێوەی حووسییەكان. 
لە ئەگــەری زیاتر پەرەســەندنی ناكۆكی 
و ململانێــی ئەمریكا لەگەڵ ئێــران، ئەوەش 
بــەدور نازانرێ كە ئێران وەك خەســڵەتێكی 
هەمیشــەیی قەیرانــەكان لەناوخــۆی خــۆی 
هەنــدێ  هــەروەك  دەرەوە.  فڕێدەداتــە 
بۆچوونیــش هــەن كــە ئێران پێویســتی بە 
ماوەیەكــی تر هەیە تــا ببێتە خاوەن چەكی 
ئەتۆمی. بــۆ ئەمەش پێویســتی بەوە هەیە 
نەیارەكانی بە كێشــە و قەیرانگەلێكی ترەوە 
سەرقاڵ بكات تا كاتی پێویستی لەبەردەست 
بێــت بۆ گەیشــتن بــە ئامانجەكــەی خۆی. 
بۆیــە ئاســاییە لە قۆناغێكی وا هەســتیار و 
چارەنووسسازدا عێراق مەڕی قوربانی بێت. 

بــۆ دۆخــی ناوخــۆی عێراقیــش چوونە 
شــیعە  دەســەڵاتدارێتی  تــری  قۆناغێكــی 
ئەگەرێكی تری پێویستیی تێكچوونی رەوشی 
عێراقــە. لــەدوای داگیركردنــی جوگرافیای 
ســوننە لەلایــەن هێــزە شــیعییەكانەوە بە 
پاساوی شەڕی داعش، هەروەها داگیركردنی 
زیاتــر لەنیــوەی جوگرافیای كــورد لە 16ی 
ئۆكتۆبەر بە پاساوی ئەنجامدانی ریفراندۆم، 
پێویستیان بە وەبەرهێنان لەو سەركەوتنانە 
هەبــوو. نەدەكــرا راســتەوخۆ حوكمڕانیــی 
شــیعە بۆ ئــەو قۆناغــە بگوازنــەوە. دەبوو 
كورد و ســوننە رامبكرێن بۆ قبوڵكردنی ئەو 
قۆناغە تازەیەی شــیعە پێیگەیشــتوون، بۆ 
ئەمەش پێویســتیان بــە ماوەیەكی زەمەنی 
هەبوو، ئێســتا دەشــێ بڕیاریــان وابێت كە 
پێیگەیشــتوون. بۆیە دوور نییە رووداوەكان 

بە ئاقارێكدا ببرێن، دواجار وەك پێویســتیی 
قۆناغەكــە، شــێوازێكی تــر لــە حوكمڕانی 

بسەپێنرێت.
 هەروەها لــە دوا دیداری لووتكەی نێوان 
هەرێمی كوردســتان و بەغدا ئەوە زانراوە كە 
هەرێم بەگوێی بەغدایدا داوە دەســتبەرداری 
ســەربەخۆیی نەبووە. بێگومان بەرپرســانی 
عێــراق ئەگــەر گوێیەكیــان بۆ بەغــدا بێت 
گوێیەكــەی تریــان بۆ تارانــە. بۆیە ئەوەش 
بەدوور نازانرێت ئەم پێشــهاتە ناوخۆییانەی 
ناوچــە شــیعییەكان ســیناریۆگەلێك بن بۆ 
ئاســتەنگ و دروستكردنی گرفت بۆ هەرێمی 
كوردســتان. وەك چــۆن ســەرەتا داعش لە 
مووسڵەوە دەركەوت و جیهان چاوی بڕیبووە 
ئــەوەی رووە و بەغدا هەنگاو دەنێن، كەچی 
روویان بۆ شــەنگال و كوردســتان وەرگێڕا. 
دوور نییە ئەم دەستپێكەش ئامانجەكانی لە 

شوێنی ترەوە سەردەربێنێ. 
دەبێت كوردستان لە بەغدا زیاتر دەستی 
لەســەر دڵی بێت و نابــێ پێیوابێت )ئاگرە 
ســوورە لەخۆم دوورە(، پێویســتە خۆی بۆ 
بڕینــی  ئەگــەرە چاوەڕوانكراوەكانــی وەك 
بودجە و پێشــهاتگەلێكی تر لــە كەركووك 
و ناوچە كوردســتانییەكانی دەرەوەی هەرێم 
ئامــادە بــكات كــە بەهۆیانەوە كوردســتان 
پەلكێشی ناو رووداوەكان بكات و قەیرانێكی 
تــری دارایی بەرۆكمان بگرێتــەوە. هەروەها 
دەبێت خۆی ئامادە بكات بۆ ئەو ئەگەرانەش 
كە چاوەڕواننەكــراون، وەك ئەگەری ئەوەی 
ئامانجە راســتەقینەكەی ئــەم رووداوانە، بە 

ئامانجگرتنی كوردستان بێت.

چوارەم دەوڵەتی بەرهەمهێنەر و شەشەم 
کەچــی  نەوتــە،  هەنــاردەکاری  دەوڵەتــی 
لــە عێراق خزمەتگــوزاری لە بــواری وزە و 
تەندروستی لە ئاستی نەبووندایە، ڕوونتر لە 

گەرووی تیمساحەکانی گەندەڵیدایە. 
عێــراق، کــە هــەر لــە ســەرەتاوە بــە 
لۆژیکێکــی ژیرانە و بە ئامانجی پێکەوەژیان 
یــان ژیانێکــی ئاســوودە دروســتنەکراوە، 

هەرچەندە وەڵاتەکە بەرهەمهێنەرێکی چالاک 
و لەوانەی ڕیزی هەرە پێشــەوەی نەوتدایە، 
بەڵام لە لیســتی شەفافبوونی نێودەوڵەتیدا 
لە ڕیزی پازدەیەمی دەوڵەتانی گەندەڵدایە.

مرۆڤ ئێســتا و لە دەمی تەماشــاکردنی 
دیمەنــی ســەرهەڵدانی خەڵکدا لــە بەغدا و 
شــارەکانی خــوارووی ئەو وڵاتــە، بەدەنگی 

بەرز دەپرسێت:

بەڕێوەبردنەیــە  ئــەم  و  دەوڵــەت  ئــەم 
کــە دەیــان پەرلەمانتــار و سیاســیی کورد 
بانگەشــەی ئەوە دەکەن پێویستە و دەبێت 
کوردســتان وەکو ئەوێ شــەفاف بێت، یان 
بگەڕێتەوە ئامێزی عێراق؟ کوردستان بەرەو 
کــوێ بگەڕێتــەوە؟ بــەرەو ئــەو دۆزەخە؟ 
دۆزەخێک مرۆڤ گڕەکەی لە سیما، لە هاوار 
و لــە توڕەبوونــی ئاگرینی لاوانــی بەغدادا 

لەسەر شەقامەکان بەڕوونی دەبینێ.
هــاوارە،  و  راپەڕیــن  بــەو  بەرانبــەر 
مەرگەسات ئەوەیە، دەسەڵاتداران دێنە گۆ و 
دەڵێن "لەگەڵ داخوازیی ڕەوای خەڵکداین". 
ئەو دەربڕینە دووبارە و ســواوە، ئەوەندەی 
نەبوونــی وزەی پێویســت، نەبوونی بیمەی 
تەندروستی و شاردنەوەی داهات پشتشکێن 
و جەرگبڕە. ئەوە ڕێزنەگرتنە لە خەڵک، لە 
هەموو شتێکی خەڵک و بەر لە هەر شتێکیش 
بێڕێزییە بەرانبەر بــە کەرامەتی مرۆڤەکان. 
ئــەو دەربڕینە ناجۆرە بەهەندنەگرتنی هاوار 
و ناڕەزایــی گەلــە کــە هیچــکات، لــە هیچ 
شوێنێک و لە هیچ ڕۆژگارێکدا دەسەڵاتداری 

گەندەڵ و سەرەڕۆ ناتوانێت لێی حاڵی بێت 
و بەپیرییەوە بچێت. 

ئەو ژینگە وێران و کاولاشئاسایەی عێراق، 
دەکرێت ســەرەتا بە دابەشکردنی وەڵاتەکە 
بۆ چەند وەڵاتێک یان قەوارەیەک و پاشــان 
چاکســازی لە ناوخۆی ئەو چەند وەڵاتە یان 
قەوارەیەدا دەستبەر بکرێت. ئەو خەونەیش 
لە ئیمڕۆ و سبەینێدا مەیسەر نابێت و بەلای 
کەمــەوە پەنجــا ســاڵێکی دەوێــت. دەبێت 
چەندیــن نەوە بــڕۆن و چەندین نەوەی نوێ 
بێن، کە بزانن ڕێزگرتن لە نیشتمان، داهات، 
کار، پێکەوەژیــان، ئاین و بێئاینی و.. هتد 
چییــە و چۆن دەکرێت هەڵســوکەت لەگەڵ 

ئەو شتانەدا بکرێت.
"هەموو ئەو شــتانەی سۆسیالیســتەکان 
ســەبارەت بە پــارە لێی حاڵی بــوون، ئەو 
ڕاســتییەیە کــە ئــەوان پارەیــان لەوانی تر 
دەوێــت". ئــەوە هەڵســەنگاندنێکی گرنگی 
سیاســەتوان و ڕاوێژکاری ئەڵەمانیای پاش 
جەنگی دووەم کۆنــراد ئادەناوەر )1876 ـ 

1967( ـە.

ئیمــڕۆ  سیاســەتوانانی  راســتییەکەی 
لــە عێــراق ڕێــک و ڕەوان بــەو پرەنســیپە 
وزە،  داهــات،  پرەنســیپێک  دەکــەن.  کار 
خزمەتگوزاریــی تەندروســتی، پــەروەردە و 
هەموو شــتێکی باش بۆ خــۆم و گەلیش با 
پشــوویان درێژ بێــت و چاوەڕێــی داهاتوو 

بکەن. چاوەڕوانییەک خاڵی لە هیوا. 
عێــراق  ئێســتای  ســەرۆکوەزیرانی 
لەسەرەتاوە جێ هیوای کەسانێکی زۆر بوو، 
بــەڵام قســە و دەربڕینەکانی ســەبارەت بە 
تووڕەیــی و راپەڕینی خەڵک، گەر مرۆڤ بە 

وردی لێی بکۆڵێتەوە، هیواشکێنن.   
جەخار ئەویش بەهەمان زمانی ئەوانی تر 
دەپەیڤێــت. "گوێم لــە دەنگتان بوو"، ئەمە 
قســەی ئەو ســەرۆکوەزیرانەیە لــە وەڵامی 

هاواری خەڵکدا.
نــۆ ســاڵ لەمەوبەر لە تونــس، بن عەلی 
بەرانبــەر بە تووڕەیی خەڵک هەمان شــتی 
گوت، بەهەمان وشە و هەمان دەربڕین وەڵامی 
تووڕەیــی گەلی تونســی دایــەوە، بەڵام بن 
عەلیمان بینی بە چ چارەنووســێک گەیشت. 

چونکە ئیتر خەڵکەکە نەیاندەویســت گوێی 
لێبگرن و بواری گوێگرتن بەسەرچوو بوو. 

ئەرێ لەو ســەرزەمینە بۆچی سیاسییەک 
نایــەت وشــەکانی، دەربڕینــی، فەرهەنــگ 
و بیرکردنــەوەی جیــاواز بێــت، بــۆ ئــەو 
ســەرزەمینە شتێکی تر، شــتێکی جیاواز و 

هیوابەخشی لێ شین نابێت؟
بۆچی دەبێت سیاســەتوان و دەسەڵاتدار 
تەنها ئەو کاتە گوێ لە خەڵک بگرن و بتوانن 
بیانبیســتن کە دەڕژێنە سەر شەقامەکان و 

هاوار دەکەن؟
بۆچی لەو دەڤەرە کەس دیالۆگ ناناسێت 

و کار بە کولتووری گوتوبێژ ناکرێت؟
مــرۆڤ لەنێو هاوار و دادی پڕ "یەئســی" 

ئەو خەڵکەدا دەپرسێت:
ئایا عێراق پاش نزیکەی ســەد ســاڵ لە 

تەمەن کەی پێڕەوکە دەبێت؟
عێراق کــەی دەبێت بە شــوێنێک مرۆڤ 
بتوانێت وەکو مرۆڤێکی ئاسایی تێیدا بژی؟
پرسیارە هەرە گرنگەکەیش ئەوەیە: ئایا 

دەبێت؟

پاش هەشــت ســاڵ لە ڕووخانــی رژێمی 
بەعس، خەڵکی عێــراق بەهۆی کەموکووڕی 
لــە خزمەتگوزارییەکان، بێــکاری، گەندەڵی 
و نادادپــەروەری، لــە بەهــاری 2011 لەژێر 
کاریگەریــی ئەو رووداوانەی کــە بە بەهاری 
عەرەبــی ناســرابوون، هاتنــە سەرشــەقام 
بــۆ  گرتەبــەر  خۆپیشــاندانیان  ڕێگــەی  و 
ناڕەزاییەکانــی  و  داواکاری  خســتنەڕووی 
خۆیــان. حکومەتــی ئــەوکات کــە نــووری 
مالکی سەرۆکایەتی دەکرد، لەلایەن موقتەدا 
ســەدرەوە )100( ڕۆژی بــۆ دیاریکــرا بــۆ 
هەڵســەنگاندنی ئەدای حکومەتەکەی، بەڵام 
چەندین سەد ڕۆژ تێپەڕین و دۆخەکە تا دێت 

هەر خراپتر دەبێت و وەک کورد دەڵێن ساڵ 
بە ساڵ خوزگە بە پار.

سیســتەمێکی   2003 ســاڵی  پــاش 
پشکپشــکێنەی حزبــی- تایفــی لــە عێراقدا 
هاتەئاراوە، هەر لایەن و تایفە و پێکهاتەیەک 
هەوڵدەدات لە ڕێگەی دەستبەســەرداگرتنی 
دەستخســتنی  و  دەســەڵات  جومگەکانــی 
دارایی سیاســی جێی خۆی لەناو سیستەمی 
سیاســی عێراقــدا بەهێــز بــکات، ئەمــەش 
وایکــردووە گەندەڵــی و نادادپــەروەری بــە 
جۆرێک لەناو چینی دەســەڵاتداردا تەشــەنە 
بــکات و ڕەگ دابکوتــێ، کــە بێزاریــی لــە 
ڕادەبــەدەری جەمــاوەری لــێ بکەوێتــەوە، 

هەربۆیــە دەبینین لە ســاڵی 2015 بەدواوە 
ساڵانە خۆپیشاندانەکان لە شارەکانی عێراق 

دووبارە دەبنەوە.
ســەرەڕای  ســەرنجە،  جێــی  ئــەوەی 
دەســەڵاتی  لەنــاو  شــیعە  باڵادەســتیی 
زۆرینــە  ناوچــە  بــەڵام  عێــراق،  سیاســی 
شــیعییەکان داینەمۆ و گۆڕەپانی ســەرەکی 
خۆپیشــاندانەکانن. هەروا بەشی هەرەزۆری 
خۆپیشــاندەران گەنجن، کە ئەمڕۆ %60ی 
جگــە  پێکدێنــن،  عێــراق  دانیشــتووانی 
لەمــەش خۆپیشــاندانەکان ڕێبەرایەتییەکی 
دیاریکراویــان نییــە و زۆر جار خۆڕســک و 

ناڕێکخراون. 
لــە  عەبدولمەهــدی  عــادل  هەرچەنــدە 
وتەکانی خۆیدا لە بەرەبەیانی 2019/10/4 
دەســتووری  سیســتەمێکی  بــە  ئامــاژەی 
عێراقــدا،  لــە  کــردووە  دیموکراســی  و 
بــەڵام ئــەوەی جێــی ســەرنجە، شــێوازی 
هەڵســوکەوتی حکومەتەکەی ناوبراو لەگەڵ 
خۆپیشــاندەران هیــچ جیاوازییەکــی لەگەڵ 
شــێوازی دەوڵەتــە ســەرکوتکەرەکاندا نییە 
و هێزەکانــی ئاسایشــی عێــراق ئەوپــەڕی 
خۆپیشــاندەران  بەرامبــەر  توندوتیژییــان 
بەکارهێنــاوە و تاکوو نووســینی ئەم وتارە 
)31( کەس لە مــاوەی )3( ڕۆژدا کوژراون 
و پتــر لە هەزار کەســیش برینــدار بوون و 
هێڵەکانی ئینتەرنێتیان لە هاووڵاتیان بڕیوە 
و تــۆڕە کۆمەڵایەتییەکانیان فیلتەر کردووە، 
کــە ئەمــەش لەگــەڵ بنەمــا دەســتووری و 

دیموکراتییەکاندا یەکناگرێتەوە.    
خۆپیشاندانەکانی ئەمڕۆی عێراق، دەکرێ 
چەندیــن ڕەهەنــدی هەبێــت و خوێندنەوەی 
جۆراوجۆری بۆ دەکرێت. ڕەهەندی سەرەکی 
ناڕەزایــی  ئــەم خۆپیشــاندانانە  و دیــاری 
قووڵــی خەڵکە لە گەندەڵی، نادادپەروەری، 
بێــکاری  و  خزمەتگوزارییــەکان  نەبوونــی 
و هتــد. ئیــدی ئەمــڕۆ چەقۆ گەیشــتووەتە 
دەڵێــن  وەک  و  خەڵــک  ئێســکی  ســەر 
جامەکــە پڕ بــووە و لێی دەڕژێــت. بەپێی 
ڕاپۆرتــی ســاڵانەی ڕێکخــراوی نێودەوڵەتی 
دوازدەیەمــی  پلــەی  عێــراق  شــەفافیەت، 
هەیە لەناو دەوڵەتــە گەندەڵەکانی جیهاندا، 
هەربۆیــە بــە دەوڵەتێکــی شکســتخواردوو 
پشــت  هۆکارەکانــی  دەکرێــت.  هەژمــار 
پــەردەی ئــەم خۆپیشــاندانانە هەرچییەک 
بــن، ناتوانــن ئــەو ڕاســتییە بگــۆڕن کــە 
حکومەتی عێــراق نەیتوانیوە گەندەڵی بنبڕ 
بــکات و خزمەتگوزارییەکان وەک پێویســت 
پێشکەش بە هاووڵاتیان بکات و دادپەروەری 
کۆمەڵایەتــی وەک ئامانجێکــی گرنگــی هەر 

دەسەڵاتێکی سیاسی دەستەبەر بکات. 
بەشــێکی تر لە چاودێــران ئاماژە بۆ ئەوە 
دەکــەن کە ململانێی نێوان ئێران و ئەمەریکا 
بە شــێوەی ناڕاســتەوخۆ لەســەر گۆڕەپانی 
سیاســیی عێراق ڕەنگی داوەتــەوە و هەندێ 
لایەن ئەمەریکا و ســعوودیە بــەوە تۆمەتبار 
دەکەن کە لە پشــت ئەم خۆپیشاندانەن، بە 
تایبەت کە لە لایەن خۆپیشاندەرانەوە دروشمی 

دژەئێرانی بەرز دەکرێتەوە، هەربۆیە ماڵپەڕە 
ئێرانییەکان بە گومانەوە لەم خۆپیشــاندانانە 
دەڕوانــن و ماڵپــەڕی دیپلۆماســی ئێرانی بە 
خۆپیشــاندانی گوماناویی عێــراق )تڤاهرات 
مشکوک عراق( ناوی دەبات. لە کاتی جەنگی 
دژی داعش، بەهۆی دۆخی ئاسایشی ناوچەکە 
و بــە تایبــەت عێــراق، جۆرێک لــە هاوکاری 
یــا چاوپۆشــی لەلایــەن ئێــران و ئەمەریــکا 
بەرامبــەر بە یەکتر هەبــوو، بەڵام لە قۆناغی 
پۆســت داعشدا ئەو هاوکاری و هاوئاهەنگییە 
کۆتایــی هاتووە و هەر لایەنێــک هەوڵدەدات 
زیاتریــن دەســتکەوت لــە کێکــی عێــراق بۆ 
خــۆی بەرێت کە ئەمەش لە کاتی پێکهێنانی 
حکومەتــی نوێی عێراق لە ئۆکتۆبەری 2018 
بە ڕوونی هەســتی پێکرا. پاش کشــانەوەی 
ئەمەریــکا لــە ڕێککەوتننامــەی ئەتۆمــی و 
ســەپاندنی سزا لەسەر ئێران و دروستکردنی 
بەربەســت لەبەردەم هەناردەی نەوتی ئێران، 
پەیوەندییەکانــی هــەردوولا بــەرەو گرژیــی 
زیاتر ڕۆیشــت، ئەمــەش بێگومان کاریگەریی 
لەســەر دۆخــی سیاســی- ئاسایشــی عێراق 
دەبێــت. بەردەوامیــی ئەم دۆخــە حکومەتی 
عێراق دەخاتە نــاو هەلومەرجێکی زۆر دژوار 
کــە وا دەکات توانــای بڕیاردانــی نەمێنــێ، 
چونکــە لە هەر حاڵەتێکدا هەر بڕیارێک بدات 
دەبێتــە هــۆی لێکگیربوون لەگــەڵ لایەنێکی 
کێشەکە کە ئێران و ئەمەریکان. دەکرێ ئەم 
خۆپیشــاندانەش کارتــی گوشــاری یەک لەو 
لایەنانە بێت دژ بەویتر بۆ چەسپاندنی ئامانج 

و ئەجێنداکانی خۆی لەسەر حکومەتی عێراق 
و لایەنی بەرامبەر.

هەروا ڕەهەندێکی تری خۆپیشــاندانەکان، 
رەنگــە ململانێــی ناوخۆیــی هێــز و لایەنــە 
عێراقییــەکان بێــت بەرامبــەر بــە یەکتــر. 
هەیــە  هەوڵێــک  دەزانیــن،  هــەروەک 
عــادل  حکومەتەکــەی  لەکارلادانــی  بــۆ 
عەبدولمەهــدی و هەنــدێ کــەس و لایــەن 
خواســت و ئارەزووی خۆیان بــۆ ڕووخاندنی 
ناشــارنەوە،  عەبدولمەهــدی  حکومەتەکــەی 
خۆپیشــاندانەکان  بەردەوامیــی  بیگومــان 
دەتوانــێ هەلێکــی زێڕیــن بێــت بــۆ ئــەو 
کەســانەی کــە دەیانەوێت ببنــە جێگرەوەی 
ئــەو. هەرچەنــدە ئەگەرێکــی دووریش نییە 
لــە ئەنجامــی بەردەوامیی خۆپیشــاندانەکان 
و ئاڵۆزتربوونی دۆخــی وڵات، عەبدولمەهدی 
بۆ خۆی واز لە پۆســتەکەی بهێنێت، چونکە 
ناوبــراو پێشــینەیەکی پۆزەتیڤــی هەیە لەم 
بارەیەوە و پێشــتر بۆ خۆی وازی لە پۆستی 
جێگرایەتــی ســەرۆککۆمار و وەزارەتی نەوت 
هێنــاوە و، لەوانەیــە ئامادە نەبێــت بە هەر 
نرخێک لەسەر کورسی دەسەڵات بمێنێتەوە.

هــۆکاری ڕاســتەقینەی خۆپیشــاندانەکان 
هەرچییــەک بــن، هیچ لەو ڕاســتییە ناگۆڕن 
کــە خەڵکی عێراق مافــی خۆیانە لە ژیانێکی 
باشــتردا بژین و لەو دۆخە پڕ لە نەهامەتی و 
کارەساتبارە رزگاریان بێت، کە چەندین ساڵە 
چینێکــی دەســەڵاتداری گەنــدەڵ و بێتوانــا 

بەسەریاندا سەپاندوون. 

ئەگەرەكانی بەردەم عێراق

هەرگیز ئەو دەنگە 
نابیستن

رۆژە سەختەکانی 
عەبدولمەهدی

عارف قوربانی
 arifqurbany@yahoo.com

سیروان رەحیم

ئازاد وەڵەدبەگی

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

هیڤیدار ئەحمەد

هۆگر ئیبراهیم ‌‌حەكیم*

 hemen@rudaw.net

هێمن عەبدوڵڵا

ئاوی ئێرانی بۆ 
ئاگری عێراقی

ئێســتا کە ئەم دێڕانە دەنووســم، خۆم ئامادە دەکەم 
بۆئەوەی بۆ بەرنامە نوێیەکەم بچمە هۆنگ کۆنگ. رەنگە 
کاتێــک ئــەم گۆشــەیە دەخوێنیتەوە، لەنێــو یەکێک لە 
خۆپیشاندانەکانی ئەو شارەدا قسە لەگەڵ خۆپیشاندەران 
بکەم و لەپڕ گازێکی فرمێسکڕێژ ناچارمان بکات پەرتەوازە 
بین. رەنگیشە لەپشت قەڵغانێکی مرۆیی پۆلیسەوە قسە 
لەگــەڵ شــێفێکی پۆلیس بکەم و کۆکتێــل مۆلۆتۆڤێکی 
خۆپیشــاندەران قســەکانمان پــێ ببڕێــت. هەرچەنــدە 
ماوەیەکــی درێــژە هۆنــگ کۆنــگ دەکوڵێ، بــەڵام ئەم 
هەفتەیە خۆپیشــاندانەکانی عێراق و ئەو تووندوتیژییەی 
لێیکەوتووەتــەوە ســەرنجی دنیای لەســەر هۆنگ کۆنگ 
لابردووە. وەک بڵێی ئەوانەی روودەدەن شۆو بن و جیهان 

حەزی زۆرتر لەوەیان بێت کە ئەکشنی زۆرتری تێدایە! 

بەڵام ئەگەر وابێ و خۆپیشاندانەکان شۆو بن، کامیان 
باشترە: خۆپیشاندان یان خۆپیشاننەدان؟ 

ســەیری مێــژووی نزیک بکــەن. کام خۆپیشــاندانانە 
دۆخەکەیان لەوەی کە هەیە خراپتر نەکردووە؟ لە میســر 
گۆڕەپانــی تەحریــر دیکتاتــۆر و عەســکەرێکی گۆڕی و 
یەکێکی دیکــەی لەجێگە دانا. لە ســوودان دیکتاتۆرێک 
رۆیشــت و هێشــتا گەرەنتی نییە کە عەسکەر دەسەڵات 
رادەســتی خەڵکی مەدەنی بکەن. خۆپیشاندانی پارێزگا 
سوننەنشــینەکانی عێــراق داعشــی لێ وەبەرهــەم هات 
و دواییــش شــار بــە شــار خاپوورکــران و خەڵکەکــەی 
هەڵــوەدا بوون. جووڵانەوەی ســەوز لە ئێــران بە ئاگر و 
ئاسن وەڵامیدرایەوە و خۆپیشاندانە پڕ تووندوتیژییەکانی 
مانگەکانــی رابردووش لە ئێران دیســان ســەرکوتکران و 
دۆخەکەیان پێ نەگۆڕدرا. دەتوانین وا دووریش نەڕۆین و 
سەیری دۆخی سلێمانی بکەین لەپاش خۆپیشاندانەکانی 
بەردەرکی ســەرا. شــار لەوەی هەبــوو فرەکوێخاتر بوو، 

لەچاو هەولێر زۆریش دواکەوت. 

نــا.  بێگومــان  چاکتــرە؟  کەواتــە خۆپیشــاننەدان 
هۆیەکەشــی روونــە: هیــچ رێگەیەکــی ناتووندوتیژانەتر 
و کاریگەرتر لە خۆپیشــاندان نییە بــۆ گەیاندنی دەنگی 
ناڕەزایــی و راچڵەکاندنی حوکمڕانان. لە نموونەی هۆنگ 
کۆنگدا ئەوە خۆپیشاندانەکانن کە وادەکەن شارەکە وردە 
وردە و بەبێ بەرهەڵســتی نەگۆڕدرێ بۆ شارێکی ئاسایی 
چینی. بەڵام دوو شت هەن کە لە جیهانی نوێدا وادەکەن 
خۆپیشاندان بێئەنجام بن: یەکەم، هەوڵدان بۆ رووخاندنی 
دەســتبەجێی رژێمــی وڵاتێک و دووەمیــش پەنابردن بۆ 
تووندوتیــژی و ناچارکردنی دەوڵــەت بۆئەوەی بە ئاگر و 
ئاسن وەڵامبداتەوە. لەو دوو حاڵەتەدا شانسی سەرکەوتنی 

خۆپیشاندانەکان زۆر کەمدەبێتەوە. 

لە کەیســی عێراقدا دەســتخەت و ســتایلی ئێرانی بۆ 
سەرکوتکردنی خۆپیشاندانەکان بەئاسانی دەناسرێتەوە. 
لــە رۆژانی رابردووشــدا کۆماری ئیســامیی ئێران کارتی 
قاســم ســولەیمانیی بــۆ هێورترکردنــەوەی شــەقام و 
بەرگەگرتنی زیاتری گوشــارە خنکێنــەرە ئابوورییەکانی 
ئەمریکا بەکارهێنا. لە یەکەمین هەڤپەیڤینیدا، سولەیمانی 
چیرۆکــی ئەوەی بــۆ ئێرانییەکان گێڕایــەوە کە چۆن لە 
دۆخــی زۆر ســەختتر لەمــڕۆدا بە حیکمەتــی خامنەیی 
بەســەر ئەو دوژمنەدا ســەرکەوتوون کە شــیعەی دنیای 
کردووەتە ئامانج. ئەو، کە لەنێو ئێران وێنەی قارەمانێکی 
نەترس و ئەفســانەیی هەیە و لە دنیاشدا دوژمنی زۆرن، 
گێڕایەوە کە چۆن نائومێد بووە و خامنەیی بە قســەیەک 
ئومێدی بۆ گەڕاندووەتەوە. یەکسەر دوای ئەوەش هەواڵی 
دەســتگیرکردنی تاقمێک بڵاوکرایەوە کە هەوڵیانداوە بە 
پیلانــی "ئیســرائیلی داگیرکەری قودســی موســڵمانان" 
ســولەیمانیی "رزگارکەری موسڵمانان" تیرۆر بکەن. بۆیە 
پێدەچێ ئێــران لە دۆمینۆ ئێفێکتی خۆپیشــاندانەکانی 
عێراق بترسێ، بۆیەش‌ بیەوێ بەرلەوەی پشکۆکە بکەوێتە 
نێــو ماڵەکەیەوە، هەر لــە ئاگردانە عێراقییەکەدا ئاوێکی 

پێدا بکات.

عێراق چاك دەبێتەوە؟

عێراقییەكان كەركووك 
بەرەو كوێ دەبەن؟

نزیكــەی ســەد ســاڵە یەكێك لە كێشــە 
بەردەوامەكانی عێراق پرســی بەڕێوەبردنی 
كەركووكــە، بەشــێوەیەك كــە ســەرەڕای 
گۆڕانكاری لەســەر ئاســتی دەســەڵاتداری 
دەوڵەت، كەچی ئەوەی لە كەركووك گۆڕاوە 
تەنیــا قووڵبوونەوەی زیاتری كێشــەكەیە. 
ئەگــەر بــەدوای هــۆكار و ئەكتــەرە دیار و 
نادیارەكانی كێشــەی كەركووكدا بگەڕێین، 
تێدەگەیــن كــە هەموو لایەك بــە ئەندازەی 
خۆیان كەركووكیــان زیاتر لە هەڵدێر نزیك 
كردووەتــەوە. بــە ڕوانین لە ســتراكچەری 
فــرە  شــارێكی  دەردەكەوێــت  كەركــووك 
پێكهاتــە و نەتەوەیــە، ئــەو پێكهاتانــەش 
بەشــێوەیەك لە شــێوەكان لینكیــان هەیە 
لەگــەڵ ئەو وڵاتــە ئیقلیمیانەی لە ململانێی 
بەردەوامــدان، بۆیــە زۆر جــار كەركــووك 
بووەتــە خاڵی پێكدادانی ئــەو ململانێیانە. 
ســەرەڕای ئەوانــە گرنگــە پرســیاری ئەوە 
بكەیــن ئایا عێراقییەكان بە هەموو پێكهاتە 
جیاوازەكانیانــەوە، كەركووكیــان لە كوێوە 
هێنــاوە و بــەرەو چ ئاقارێكــی دەبــەن؟ 
وەڵامدانەوەی ئەو پرســیارە پێویســتی بە 
ڕامانــە لە دیــدگا و پــرۆژە نەتەوەییەكانی 
هــەر یەكێــك لــەو پێكهاتــە جیاوازانە، بۆ 
ئەوەی لەو رێگەیەوە بگەینە گۆشــەیەك كە 

ئایندەی كەركووكمان لێ دیار بێت.
ئاشــكرایە كــە كەركــووك دەكــرا ببێتە 
پێكەوەژیانــی  بــۆ  نموونــە  جوانتریــن 
نەتەوەیی لەســەر ئاســتی ناوچەكە، بەڵام 
مێژووی سەد ســاڵەی ئەو ناوە پێچەوانەی 
ســەلماندووە،  پێكەوەژیانــی  كولتــووری 
هەمــوو ئەوانــەی لــە قۆناغە جیــاوازەكان 

حوكمــداری ئــەو شــارە بوونــە، جگــە لە 
تەنیــا  نەتەوەییەكانیــان،  بەرژەوەندیــە 
خەریكــی پڕكردنــی باخەڵی دەســتەیەكی 
لــە  بوونــە.  بەرژەوەندخــوازان  لــە  كــەم 
عێراقی ســەردەمی مەلەكی و دواتر عێراقی 
ســەردەمی بەعســییەكان، كەركــووك لــە 
دەرفەتــی بوون بە نموونەی پێكەوەژیانەوە 
بــووە نموونەیەك بۆ حوكمــی كەمینەیەكی 
رابــردوو  لــە مــاوەی  زۆردار. ســوننەكان 
ژێرخانێكــی نادروســتیان دروســت كــرد، 
بەشــێوەیەك كە دەرفەتەكانی پێكەوەژیان 
زۆر كــەم ببێتــەوە و هیــچ گۆڕانكاریەكیش 
نەتوانێ ئەو دۆخە راســت بكاتەوە. یەكێك 
لــە دوژمنــە سەرســەختەكانی پێكەوەژیان 
كولتــووری رق و كینــەی نەتەوەییــە، ئەم 
كولتــوورەش لــە هەمــوو قۆناغەكانــدا لە 

گەشەی بەردەوامدا بووە.
قۆناغــی  و  بەعــس  دوای  عێراقــی  لــە 
فیدراڵیەت، گەورەترین ستەم لە پێكەوەژیان 
كرابــێ لە كەركــووك مــاددەی 140 بووە، 
بــردە  كینــەی  و  رق  كولتــووری  بــەوەی 
قۆناغێكی سیســتماتیك و دەستوورییەوە. 
ئــەو رێكارانــەی بۆ راســتكردنەوەی دۆخی 
كەركــووك لــە دەســتووردا ئاماژەیــان بۆ 
كراوە، پێویستی بە حكومەتێكی دیموكرات 
لــە  و دامەزراوەییــە، كــە ئــەم شــێوازە 
حكومــەت نامۆیە بە كولتــووری حوكمڕانی 
لە عێراق. هەر پێكهاتەیەك لە چوارچێوەی 
بەرژەوەندییەكانــی، كۆمەڵێــك ســتراتیژی 
نادروســتی گرتووەتە بەر كە كۆی پرۆسەی 
پێكەوەژیانــی خســتووەتە ژێر هەڕەشــەی 
لەناوچوونــەوە. بــۆ نموونــە كاتێــك لــە 

ســەرەتای پرۆســەی ئازادیی عێــراق هێزە 
كوردییــەكان گەڕانەوە كەركــووك و ناوچە 
كوردســتانییەكانی دەرەوەی هەرێم، لەبری 
ئەوەی كار لەسەر راستكردنەوەی دیمۆگرافیە 
تێكچووەكــەی كەركووك بكــەن، لەڕێگەی 
بەرنامە حزبیە تەســكەكانەوە ئەوەندەی تر 
دیمۆگرافیای كۆی ناوچەكەیان ناڕوونتر كرد، 
لەبەرامبەردا پێكهاتەی عەرەبی و توركمانی 
كولتووری رق و تۆڵەیان كردە رێگەیەك بۆ 
دەربازبوون لە هەژموونی كورد. لە ئەنجامدا 
پێكهاتەكانی دیكە بۆ دەربازبوون لەم دۆخە 
هێزەكانی ناوچەكەیان هێنایە ناو كێشــەی 
كەركــووك، ئــەو هێزانەش لەژێــر پەردەی 
بەرگــری لە پێكهاتە نزیكــەكان لە خۆیان، 
كۆمەڵێك ئەجێندای دیكەیان جێبەجێ كرد 
كــە ئایندەی كەركووكیــان ئەوەندەی دیكە 
بەرەو ناڕوونی برد. عێراقییەكان و پێكهاتە 
جیاوازەكانــی كەركــووك، لــە دەرئەنجامی 
تەماحــی خۆیــان، كەركووكیان راكێشــایە 
گەمەیەكی هەرێمیــی ئەوەندە ئاڵۆزەوە كە 
نە ریفراندۆمی سەربەخۆیی كوردستان و نە 
شازدەی ئۆكتۆبەری عێراقچییەكان نەیتوانی 
دۆخــی لاری كەركــووك راســت بكەنــەوە. 
ئێســتا حوكمڕانی عەســكەری و شۆڤینیی 
عەرەبــی و گڵۆپــی ســەوزی توركمانەكان 
و پەرتەوازەیــی نێــو لایەنــە كوردییەكان، 
ئەوەنــدەی دیكە كێشــەی كەركووكی ئاڵۆز 

كردووە.
ئێســتا كــە پارێزگاكانی عێــراق جگە لە 
هەرێمــی كوردســتان دەچنە نێو پرۆســەی 
و  پارێــزگا  ئەنجوومەنــی  هەڵبژاردنــی 
دیاریكردنی حكومەتــی خۆجێیی، جارێكی 
دیكــە پرســیاری كەركــووك زیندووتریــن 
بابەتــی گفتوگــۆ دەبێــت. گەر لــە جووڵە 
و بەرنامــەی هــەر یەكێك لــە پێكهاتەكان 
بڕوانین، تێدەگەین كــە قۆناغی داهاتوو بۆ 
كەركووك قۆناغێكی ئەســتەم و پڕ كێشــە 
دەبێــت، بەوەی هەر یەكێك لە پێكهاتەكان 
هەڵەكانی خۆی زانیوە و بە رێكخســتنێكی 
پرۆســەكەوە.  نێــو  دەچنــە  بەهێزتــرەوە 
كەواتە قۆناغی داهاتووی كەركووك قۆناغی 
پێكهاتــەكان  سیســتماتیكی  پێكدادانــی 
و  توركمــان  و  كــورد  بــەوەی  دەبێــت، 
ماڵــی  نــاو  رێكخســتنەوەی  بــە  عــەرەب 

خۆیــان و پەیداكردنی پشــتگیریی هەرێمی 
بەدەســتهێنانی  گــرەوی  نێودەوڵەتــی،  و 

ستراتیژیترین پارێزگای عێراق دەكەن. 
نوێنەرانــی  ئەنجوومەنــی  لــە  كاتێــك 
عێــراق یاســای ئەنجوومەنــی پارێــزگاكان 
هەمــوار كرایەوە، بەشــێك لە فراكســیۆنە 
پەرلەمانییــەكان ناڕەزاییان دەربڕی لەوەی 
هەمــوارە نوێیەكە خزمەتی لیســتە بچووك 
بــەڵام  نــاكات،  كەمینــەكان  پێكهاتــە  و 
دوای ئــەوەی هەمــوو لایەنــە جیاوازەكانی 
نێــو پێكهاتــەكان رێككەوتــن، هەموو بەو 
هەموارە رازی بوون، ئەمەش نیشــانەیەكی 
مەترسیدارە لەســەر تەندروستیی پرۆسەی 
هەڵبــژاردن. گەڕی ئەمجــارەی كێبڕكێكان، 
ململانێیەكی توندە لەنێوان چەند لیستێكی 
گەورە كــە هەموویان ئەگــەری بردنەوەیان 
هەیــە، هەمووشــیان هێــزی ســەربازی و 
میلیشــیایان هەیــە، بۆیــە هیــچ یەكێك لە 
لیســتە گــەورەكان بــە دۆڕان و كورســیی 
كــەم رازی نابــن، ســەرئەنجام كەركــووك 
رێككەوتنــی  رەحمــی  بــەر  دەخەنــەوە 
هەرێمایەتــی، بەشــێوەیەك كــە دووبــارە 
كەركووكییــەكان هیــچ رۆڵێكیــان نابێت لە 
رەنگڕێژكردنــی داهاتوویان. ئــەوەی لێرەدا 
پێویســتە ئاماژەی بۆ بكرێت، لە سیناریۆی 
نزیكیــی دەنگــەكان لــە یــەك، كەركووك 
بەرەو خراپترین جۆری لامەركەزی دەچێت، 
ئەویــش لامەركەزیەتی شــۆڤینییە كە جگە 
لەوەی ئاینــدەی پێكەوەژیــان دەخاتە ژێر 
مەترســیەوە، لــە هەمــان كاتــدا لــەڕووی 
دەكاتــە  پارێزگاكــە  بەڕێوەبردنیشــەوە 
پارێزگایەكــی لێكهەڵوەشــاوەی پەرتەوازە. 
لــە حاڵەتــی چــوون بــەرەو لامەركەزیــی 
شــۆڤینی پێكهاتەكان، ئەوەی زەرەرمەندە 
خەڵكی ناوچەكەیە، سەرەڕای ئەوەی كێشە 
نێوخۆییەكانی عێراق چەند قات دەكاتەوە، 
لە هەمان كاتیشــدا پرسە هەڵواسراوەكانی 
عێــراق  و  كوردســتان  هەرێمــی  نێــوان 
دەگەیێنێتە بنبەســت. لەسەر ئەو بنەمایە، 
لێدوانی نوێ لە كۆمەڵێك سەركردە دەبینین 
كــە مژدەی گۆڕانكاریی گەورە لە كەركووك 
دەدەن، بێئاگا لەوەی گۆڕانكاریی گەورە لە 
پرسە ئاڵۆزەكانی وەك كەركووك، بە واتای 

تێكدانی یەكجارەكیی دۆخەكەیە.

لە 26ی مانگی رابردوو لە هۆتێل بابیلۆن 
بوویــن لــە شــاری بەغــدا، لــەوێ )ملتقی 
الرافیدیــن( هەبوو كە تایبەت بوو بە باســی 
ئاینــدەی عێراق و ناونیشــانی مولتەقاكەش 
)العــراق یتعافــی( بــوو، واتە عێــراق چاك 
دەبێتــەوە. عەقڵــی ئەكادیمــی عێراقــی و 
نێودەوڵەتی لەو مولتەقایەدا كۆكرابوونەوە. 

خەریك بوو بڕوا بەو ناونیشانە بكەم. 

حەشدی شەعبی بۆ چییە؟

جۆن ویلكس، باڵیۆزی بەریتانیا كە لەگەڵ 
محەممەد غەبان، وەزیری ناوخۆی پێشــووی 
عێراق و بەرپرســی ئێستای ئیدارەی هەموو 
هێزی حەشدی شەعبی و ئەحمەد ئەسەدی، 
ئەندامــی پەرلەمــان و گوتەبێژی حەشــدی 
شــەعبی لەسەر یەك ســتەیج دانیشتبوون، 
گوتــی:  مەبەســت  بــە  و  بەپێكەنینــەوە 
"هەرچەندە ئێوە )شــیعەكان -ئێرانییەكان( 
ئێمە بە شــەیتانی مەزن دەزانن، من لێرەوە 
رای حكومەتی بەریتانیاتان پێدەڵێم لەســەر 
حەشــدی شــەعبی: ئێمــە رێزی حەشــدی 
شــەعبی دەگرین، بەڵام ئەگەر ئێستا عێراق 
دەست بكات بە چاكسازی لەڕووی سەربازی 
و ئابوورییەوە، رەنگە بە 15 ســاڵی دیكەش 

لێی دەرنەچن.
پێش قسەی باڵیۆزی بەریتانیا، بەرپرسی 
ئیدارەی هەموو حەشدی شەعبی گوتی: "بۆ 
زانیاریتان هێزی حەشــدی شــەعبی لە 150 
هەزار كەس پێكدێت". دوای ئەویش ئەحمەد 

ئەســەدی گوتی: "هێزی حەشــدی شەعبی 
بەســتراوەتەوە بە ئەمنی قەومیی عێراقەوە، 
دەســتبردن بۆ ئەم مەلەفە، دەســتبردنە بۆ 

تەواوی ئاسایشی نەتەوەیی عێراق!"
باڵیۆزی بەریتانیا گوتی: "ئێمە كار لەگەڵ 
ئەمــری واقیع دەكەین، حەشــدی شــەعبی 

هێزێكی سیاسی، ئابووری و سەربازییە".
لێرە دەركەوت كە ئامانجەكانی پشتەوەی 
هاتنی داعش چی بوون. ئەو ئامانجانە خۆی 

لە چەند خاڵێكدا دەبینێتەوە:
یەكــەم: لــە 2014 كاتێ پێنــج فیرقەی 
ســوپای عێراق و پۆلیســی فیدراڵی بە شەو 
و رۆژێــك بەرامبــەر 300 چەكــداری داعش 
شكســتیان هێنا، بۆ ئەوە بوو بڵێن سوپای 
دەوڵەت )كە 120 هەزار ســەربازی هەبوو( 
ناتوانێ دەوڵەت بپارێزێ. حەشــدی شەعبی 
دروســتكرا و كــران بە قارەمانی پاراســتنی 
عێراق، ئێستا لە هەر دانیشتنێكدا لە عێراق 
دەبێ وەك هێزێكی پیرۆز باســی حەشــدی 
شــەعبی بكــەی. محەممــەد غەبــان گوتی: 
"ئێستا هەیكەلی حەشدی شەعبی زۆر نزیكە 
لە هەیكەلــەی وەزارەتی بەرگری!" واتە زۆر 
ئاســانە ســبەینێ ئەوان شــوێنی ســوپاش 

بگرنەوە.
ئیــرادەی ســوننەكانی عێراقــی  دووەم: 
شــكاند، كە چیدی هێزێكــی دیكە نەبێ لە 
عێراقدا بەرامبەر هێزی شیعە بوەستێ و هەر 
هێزێك دژی بەرژەوەندیی شــیعە بوەســتێ 

سەركوتیان دەكەن.
سێیەم: ئەوەی لە عێراق دەسەڵات دەگرێتە 

دەســت، دەبــێ بــە موبارەكــەی حەشــدی 
شەعبی بێ، نەك تەنیا سەرۆكی حكومەت، 

بگرە سەرۆكی كۆمار و پەرلەمانیش.
چوارەم: ئێران حەشــدی شــەعبی وەكو 
كارتــی گوشــار لــە دژی بەرژەوەندییەكانی 
ئەمریكا لە عێراق و دەوروبەری بەكاردەهێنێ.
دەرهێنانی بەغدا لەژێر هەیمەنەی حەشدی 
شــەعبی و ئێران، دەتوانین بڵێین مەحاڵە، 
چونكە نە دەرفەت و هێزی كودەتا هەیە، نە 
هێزێكی دەرەكی هێندەی ئێران بەهێز لەنێو 
عێراقدا هەیە. تەنانەت ئەگەر مەترســییەكە 
بوو بە راستیش، ئەوە بە فەتوایەكی دیكەی 
مەرجەعیەتی باڵا، ئایەتوڵڵا سیستانی، چۆن 
بۆ داعش حەشــدی شەعبی دروست كرا، بۆ 
پاراســتنی حوكمی شیعەش لە عێراق فەتوا 

دەدات.
لــە بودجــەی 2019ی عێراقــدا 10 ملیار 
دۆلار تەنیــا لــە كەرتــی ئەمنــی و هێــزی 
حەشدی شــەعبیدا خەرج كراوە. ئەندامێكی 
لیژنەی دارایی لە پەرلەمانی عێراق لە شاری 
نەجەف بە منی گــوت: "لە 2020 بودجەی 
ئەمنی و هێزی سەربازی و حەشدی شەعبی 

زۆر لەوەی 2019 زیاترە!"
لە رۆژی سێیەمی مولتەقاكە، من و سەعد 
بــن تفلــە ئەلعەجەمــی، وەزیری پێشــووی 
راگەیاندنــی كوەیــت لــە تەنیشــت یەكدی 
دانیشــتبوون، باس باســی گەندەڵی بوو لە 
عێــراق، منیــش پێمگــوت: "ترســتان نییە 
جارێكی دیكە عێراق كوەیت داگیر بكاتەوە؟ 
گوتــی بــۆ؟ گوتــم، ئێ ئــەو هەمــوو ملیار 
دۆلارانەی عێراق بەشی ئەم هەموو گرووپانە 
ناكــەن، رەنگە بیر لە ئێوە بكەنەوە و بڵێن 
پارەی زۆریان هەیە و دیسان كوەیت لەلایەن 
عێراقەوە داگیر بكــرێ". وەزیرەكە هەندێك 
تەماشای منی كرد و گوتی وەڵڵا مەعقولە و 

هەموو كاتێ ئەو ترسەمان هەیە.
لە دەرەوەی هۆتێلەكە چ باس بوو؟

شارەزایی باشم هەیە لە ناوچەكانی بەغدا 
چونكە نزیكەی دوو ســاڵ لەو شــارە ژیاوم. 
بەنێو شاردا گەڕاین، ناوچەی كەڕادە، پێشتر 
یەكێــك بوو لە ناوچــە جوانەكانــی بەغدا، 
ئێســتا جگە لە لافیتەی رەش بۆ حوســەین 
هیچی دیكە نابینی، تەنانەت یەك مزگەوتی 

تێــدا نەماوە و هەموو بوونەتە حوســەینییە 
و هەرچی ســوننەیە ئەوێیان چۆڵ كردووە. 
دەچیتــە نێــو كۆڵانەكانی هــەر ناوچەیەكی 
بەغدا جگە لە زبڵ و خاشــاك و پیسی هیچ 

نابینی.
خەڵــك لــەوێ خۆپیشــاندان دەكــەن و 
دەڕژێنە ســەر شــەقامەكان، لەبــەر ئەوەی 
 ،%70 ســەرووی  گەیشــتووەتە  بێــكاری 
دەرچووانــی زانكۆ و بێــكارەكان ئەو بۆمبە 
تەوقیتكــراوەن كە بــە حكومەتدا دەتەقێن، 
دەڵێــن گەندەڵــی رۆژ بــە رۆژ زیاتر دەبێ، 
سیاســییەكانی ئێمە هیچ چارەســەریان پێ 
نییە و جگە لە دابەشكردنی پشك لە نێوان 

خۆیان ئاگایان لە میللەت نەماوە.
دوای 16 ســاڵ لە نەمانی رژێمی سەددام 
حوسەین، پرۆژەیەكی نوێ لە بەغدا نابینی، 
هێشــتا بەغدای ســاڵی 2003 یــە. لەنێوان 
بودجــەی 2018 بــۆ 2019 تەنیا بۆ مووچە 
16% زیاد كــراوە، عێراق لە داهاتی فیعلیی 
خــۆی 51%ی دەداتــە مووچــە كــە دەكاتە 

نزیكەی 37 ملیار دۆلار.
%70ی بودجــەی عێــراق كــە بــۆ پرۆژە 
دادەنــرێ خەرج نابێت، كەســیش ناڵێ ئەو 

پارەیە بۆ كوێ دەڕوات؟
عــادل عەبدولمەهــدی، ســەرۆكوەزیرانی 
عێــراق لە گوتارەكەیدا بۆ خۆپیشــاندەرانی 
عێراق كە لــە نیوەی شــەوی 3/10/2019 
بڵاوكرایەوە، گوتــی مووچە بۆ هەر ماڵێكی 
هــەژاری عێراقی دابین دەكەین. ژمارەی ئەو 
ماڵــە هەژارانەی لــە عێراق هــەن ملیۆنێك 
و 250 هــەزار خێزانــن. بە گوێــرەی ئامارە 
فەرمییەكانیش هەموو ســاڵێ نزیكەی یەك 

ملیۆن كەس لە عێراق لەدایك دەبن!
مووچــەش  و  مووچــە  دەدرێتــە  پــارە 
هەمــووی دەڕواتە دەرەوە، بیر لە ئاوەدانیی 
عێــراق ناكرێتــەوە، نە شــەقام و رێگاوبان، 
نــە نەخۆشــخانە و خوێندنــگا و پــرۆژەی 
ســتراتیژی، تەنیا مووچــە و مووچە. ئەگەر 
هەمــوو خەڵكــی عێراق مووچــە وەربگرن و 
پــڕۆژەی خزمەتگوزاری پێشــكەش نەكرێ، 
خۆپیشاندان بەردەوام دەبن، عێراق هەمیشە 
وڵاتێكــی ناجێگیــر دەبێ و لــە ئایندەیەكی 

نزیكدا )تعافی( نابینێ.

